
Mīlȳ̄ Latvīši!

Dzeivōdams  as  par  ilgu  laiku  storp  jums,
(bo  i  pīdzȳmu  jiusu  zámī)  pazȳnu  labi  jiusu
vajdzeibȳs,  pazȳnu ka  turit  prōtu i  gondreiž  vȳsu
varit  saprasț  i  apjimț.  Navīnu  ŗaizi  gōdovu
breinōdamīs,  ka  par  tik  garu  laiku  naatsaroda
nivīns  eistīs  jiusu  draugs,  kurīs  grȳbātu  jums
apskaidrȳnōț  i  pavuicäț  īkš  lītom  vajdzeigom  deļ
laiceigȳs  dzeivis.  Eistȳn  īkš  lītom  gareigom  beja
jiusim  labdareitōji  i  eisti  jiusu  draugi,  bet  tikviņ
bazneickungi,  kuri  staravōjäs  ap  jiusu
apskaidrȳnōšonu īkš ticeibȳs. Tī draugi jiusu beja:
bazneickungs Jezups Kierkiłło (kanoniks inflantu),
bazneickungs  Stopons  Bagienskȳs,  bazneickungs
Fabijans  Krżȳżanovskȳs  ( jezuiti),  i  bazneickungs
Tumasz Kossowskȳs, kuri rakstäja pa latviskam i da
druka padává grōmotȳs deļ gūdȳnōšonȳs dīva.

Gōdōdams  ap  jiusu  biedeigū  stati  i  jiusu
timseibu  īkš  dzeivis  pa  sātom,  navīnu  ŗaizi
aizraudovu i  sagōdovu parakstäț  itū  grōmotu.  Na
gribeišona slavis, bet eista mīleiba muna da jums,
latvīši,  aizdrūsȳnova  mani  da  padūšonai  tōs  da
drukai. Zȳnu labi i radzu, ka dauḑz atsarassīs, kurī
smīsīs  nu itōs  grōmatenis,  varbȳ̄ț  ka  i  latvīši,  bet
otkon varbȳ̄ț, ka tei bȳ̄ș par paaicȳnōšonu na vīnam
da paraksteišonai gudrōkȳs i lobōkȳs.

Īvesšona  jauna,  lobȳs  i  vajdzeigȳs  lītȳs
vȳsod tur sovus īnaidnīkus i pretivinīkus. Pavaicojit
tikviņ sovus vac-vacūs-tāvus aba vacōs mōtis, kaida
beja  pretiveišona  i  ņūrdeišona  iz  labdareitōjim,
kurī aizvádá školȳs pa parapejom i gribäja izvuicäț
latvīšus skaitäț grōmotā.

Bet,  paļdis  dīvam,  izgaisa  jau  timseiba,
iznȳka  uportums,  jau  poši  staravojitäs,  kab  jiusu
bārni mōcātu skaitäț iz grōmotom.

Vȳsur  pa  mȳ̄su  Inflantu  zámi  radzom
augļus prīceigus i skaistus nu aizvesšonȳs školu pa
parapejom i vuiceišonu skaitäț iz grōmotȳs. Voi ža
na prȳša ir līta, rádzäț latvīšus: puiškinus i ḿaitinis
svātdīņ bazneicā nu grōmatenis dīvam lȳudzamīs,
nu  grōmatenis  dzīsmis  svātȳs  dzīdōjamȳs  i  nu
grōmotu apskaidrȳnojam sovus prōtus?

Īgōdojit  tikviņ iz  vacīm tāvim jiusu,  kaida
jūs beja saprasšona ap dīvu, kurī vairōk ir ticiejuši
vacu bōbu pōsokom nakai mōceibom poša kunga
Jeza Chrȳsta i deļtō, kas tūs beja pazataisiejș: buru,
ragaņu, dīvredžu i cȳtu dauḑz blieneigu mōneitōju.



Kur ža tagad ir palȳkuši tī mōneitōji? Aiztō reši kur
ap jīm dzierdīs.

Ša pōrgōja timseibȳs naktș i  izläcá saulá -
gaismȳs  i  spūdrums  Evangeluma  Svāta,  a
vȳsuvairōk caur grōmotom.

Brōleni  latvīši,  pametit  senejū gōdōšonu i
runu: „Muns tāvs i vacīs tāvs namōcäja ni grōmotā
skaitäț, ni rakstäț, a deļtō maizi ädá.”

Nu  grōmotu  vuicōs  vȳsi  ļaudș  gudreibȳs.
Grōmatenī  itȳmā  atrassit  pažȳtku,  pavuiceišonu  i
kaviekli.  Ka  puiškins  aba ḿaitiná  tova  svātdīņom
aba  zīmȳs  vokorūs  garūs,  aba  laikim  nu  dorbu
voļnōkim  skaitäs  táv  nu  grōmatenis  sposobus
vȳsaidus i pavuiceišonȳs – o kai táv sirdș prīcōsīs,
tāvs i mōtá!

Eistȳn  zȳnu,  ka  atsarassīs  navīns  pec
manis,  kurīs  gudrōku,  lobōku  i  ar  teirōku  mäli
latvisku  parakstäs  grōmotȳs  nakai  itei  muna.  Bet
koleidz tȳs bȳ̄ș, pījemit latvīši munu prācu ar taidu
sirdi, ar kaidu as jums tū upereju.

Bazneickungs Jezups Macilewicz

PRET - ĪSŌKUMS.

———

Kō vajag da tam, kab zemnīki varātu 
jauki, vasalȳ i prīceigi dzeivōț?

Kab  jauki  i  īkš  veseleibȳs  dzeivōț  daudz̧
vajag  da  tam:  vȳsupȳrmōk  vajaga  gorda  i  loba
iedīná i dzierīná, lobu i teiru dräbju, sausȳs, gaišȳs,
cītȳs i sȳltȳs ustobȳs i cȳtu lobu āku, sadereibȳs i
mīleibȳs  storp  laulōtīm,  paklauseišonȳs  bārnu,
mīreigȳs,  gūdeigȳs  i  ticeigȳs  saimis,  a  vȳsuvairōk
lobȳs veseleibȳs. Taipoš da tam vajag, kab dzeivōț
ar  lobim kaiminim sovā solā i  vȳsā  parapejī,  kab
turäț  lobu  slavi.  A  pret  dīvu  kab  bȳ̄ț  teirȳs
aizzȳnōšonȳs (Sumienia).

Kai tū vȳsu apturäț, varit izavuicätīs nu itōs
grōmatenis  izdaleitȳs  iz  nōkušīm  gobolȳm.
(Rozdziałȳ).



GOBOLS 1.

Kai var samaitōtūs grȳudus labeibȳs paprōväț tai, kab nu
tūs cápț maizi lobu i navādeidamu veseleibai?

Godā 1844., kurū godu nalaimeigu vȳsi labi
pīminom,  kurīs  gods  davádá  vȳsus,  a  vȳsuvairōk
zemnīkus  da  pādejai  biedeibai,  ap  kurū  godu
runova vacu-vacī tai: „Kai dzeivojom narádzäjam tai
grȳuta  i  olkona  goda”,  eistȳn,  varäja  rádzäț,  bet
tikviņ  napīminäja,  aiztō,  taids  paț  gods  beja  pa
nazkurom molom mȳ̄su zámī 1771.gods.  Īkš  goda
1844. pa vȳsu vosoru beja leiti bez pōrstōšonȳs pa
līkņom, pa vītom zamom, kai to: ap azarim i uṕom,
na tikviņ pļovȳs, bet i aramī teirumi beja ar iudini
aizlīti,  kolni  tikviņ  nu  iudiná  rádzäjäs,  bet  pōrōk
slápni  beja nu leitu  kasdīneigu.  Pa zamōm vītom
mȳ̄su Inflantu záḿōs na tikviņ beja aizlītȳs pļovȳs i
teirumi, bet i dōrzi ap sātom. Dōrzejis saknis, kai
to:  buļvi,  kōpusti,  rōcini,  buraki  i  cȳtaidȳs  saknis
pavȳsam izpȳva. Vosorōjs pavȳsam izgaisa. Rudzim
nu dubļu, nu iudiná auga cȳsa viņ bez grȳuda, bet
bez grȳuda, a ka i beja - tȳs grȳuds beja nikneigs. Iz
vītu  augstōku  izauga  cȳsȳs  rudzu  i  beja  nazkaids
grȳuds, bet biedeigs grȳudenš, nu leita kasdīneigi
mierkdams,  vōrpā  saauga.  Ka  atgōja  laiks,  pec
laika, pļaušonȳs, iz laivom staigōdami pļōvá cȳsȳs,
a cȳti i brodōdami pa iudini.

Gods beja  groznȳs  iz  vȳsa,  lūpi  smolkōkī:
vuškȳs, jāri, kozȳs, cȳukȳs nu soltuma i boda sprōga
i  sleika,  ļaudș  mȳra  nu  boda.  Zemnīks,  kurīs
rádzäja tū godu nalaimeigū, tū pīminäs i pagōdōș
ap tū pec pīcdesmit godu, eistȳn aizraudōș. Tȳmā
godā  lelōkō  pusá  zemnīku,  bez  moz  vȳsi,
naturādami  vacȳs  maizis,  dzeivova  borōdamīs  ar
jaunū  maizi,  ar  vȳsaidom  zōļom  i  sakņom  zōļu.
Aizslȳmova  dauḑz  ļaužu,  slȳmova  vȳsuvairōk  iz
karstīná sapȳveiga (kurū doktori sauc pa leišȳskam:
gorączka gniła) i mȳra bez māra i gola, a vȳsuvairōk
mȳra  mozī  bārni.  Breinovōs  vȳsi,  bet  nikas
nadazagōdova,  kaida  eistȳn  beja  vainá  slimeibu  i
smiertș. Vīna tikviņ saiminīka Jōná nu solȳs Zejzȳ
bārni, vȳsa saimá, patș i jō sīva beja vasalȳ. Kod cȳti
zemnīki i jō kaimini vaicova: „Kai tu capdams maizi
nu šūgadejū grȳudu āsdams tū, naslȳmoj kai máș?”
Jōnș vinim atsacäja: „Ka gribit, as jums pavuiceišu,
kai vajaga daräț, a ka daräsit - bȳ̄sit vasalȳ kai as!” i
tai vinim runova.

Grȳudus nadaspiejušus cīž grȳuti ir samalț,
mȳltȳ  vȳsod  ir  kai  volgoni,  meiklá  vȳsod  ir  kai
škeista,  naaug,  nikod  maizá  navar  pavȳsam
dazacápț  i  irā  sakrȳtusá  kai  kaids  klaistrȳs  (z
Źakałem).

Maizá taida vȳsod ir cīž vādeiga veseleibai cȳlvāka,
nadūd  cȳlvākam  nikaida  stȳpruma,  ir
naizgrameiga,  vādaru  pīpȳuš,  dora  ašni  nateiru  i
sabīzej  tū.  Cȳlvāks  vasals  i  stȳprȳs,  varbȳ̄ț,  nu
īsōkuma  varäs  tū  sagramaizäț  vādarā,  bet  päčōk
turäs  sōpi  vādarā,  kai  to:  graizeišonu  pa  vādaru,
aiztveršonu vādarā, a iz gola, vȳsod dastōș stȳprȳs
karstīnș.  Maizá  taida  vȳsuvairōk  vādej  mozīm
bārnim.

Rudzus, slápni sapļautus, vajag iz vieja labi
izkaļtäț, tūlaik vásț da škiuná. Nu škiuná sierdams
rejī, taipaț rejī vajag labi izkaļtäț, bet nasasutȳnōț.
Pec izkuļšonȳs, jȳmdams nu orūda, vajaga grȳudus
labi  ceplī  izkaļtäț,  tūlaik  malț.  Nu  rudzu  navajag
ŗaizī daudz̧ mȳltu malț, bet tik cik koņča vajag deļ
izcepšonȳs maizis.  Mȳltus  nu rudzu navajag turäț
maisūs aba kubulenī, aiztō gon dreiž bȳ̄ș volgoni i
sazasissīs pȳkūs, bet plōni izlaisț iz pologa i dīnā pa
div  ŗaizis  pōrmaisäț.  Taipaț,  pȳrmōk  jaukšonȳs
maizis, mȳltus pi ceplá labi izkaļtäț. Ka kas var, labi
– da taidim mȳltȳm damaisäț mȳltu nu sausū i lobū
rudzu  aba  koč  trešu  dali  lobū  mȳltu  mīžu.
Ījaukdams mȳltus, vajag mozōk līț iudiná nakai da
lobū mȳltu, bet partū vajag vairōk rauga aba sōlá.
Aizjauktū  meikli  vajag  ar  dräbjom  apságț  i  apsīț,
kab caur paleigu sȳltuma labi podaugtu. Vajag labi
izmeicäț  i  toleidz  meicäț,  koleidz  bīza  i  gon  cīta
meiklá  bȳ̄ș,  tūlaik  pamásț  kaidu  laiku,  kab  labi
podaugtu.

Kukuļus navajag daräț cīž lelus i augstus i
navajag dauḑz  kukuļu cápț, aiztō taida maizá gon
dreiž pelej, a sapeliejusá maizá nu taidu rudzu väļ
vairōk  vādej  veseleibai.  Vajag  värtīs,  kab  ceplis
nabȳ̄tu  pōrōk  korsts,  nu  tō  gorūza  vierseja  dreiž
sakolst i sacītȳnojās, a līkōkīs slápnums nu maizis
naizīș i maizá nadazacápș.

A ka kam navā lobu rudzu, kai tik saaugušī i
vajag koņča cápț maizi - tai dor: vajag pajimț sauvi
pōrsejōtu  palnu,  īsīț  teirā  lȳnu  dräbī,  palnus  ar
dräbi  īlikț  iudinī,  kurū  siļdeisi  deļ  aizjaukšonȳs
maizis. Ka iudinș sasilș kai vajag, izjám nu iudiná
palnus,  īláj  da  iudiná  trejs  aba  četrus  kiliškus
brandiveina. Ījaukdams mozōk láj iudiná nakai da
lobīm mȳltȳm, īsvīḑ sōlá labi, dabáŗ čȳmȳnu i dor
kai augšōk runovu.

Kukuļus  maizis  pec  izjimšonȳs  nu  ceplá
navajag  násț  iz  soltuma,  bet  sȳltā  ustobā  vīnu  pi
ūtra  sōnim  stōväț  salikț,  kab  pamozam  atdzȳstu.
Taidȳs maizis navajag dreiž äsț aiztō: vādej sveža.

Saiminīki,  kurī  daräja  leidz  pavuiceišonȳs
Jōná beja vasalȳ i naslȳmova.

Slápnā  vosorā  vōrpōs  rudzu  atsarūnās
dauḑz  grȳudu  malnu,  kurūs  (grȳudus  malnūs)



latvīši  sauc:  vonoga  nogi  (a  pa  leišȳskam  —
Głównia,  roźki,  Mącznik).  Mȳltȳ nu tūs  grȳudu ir
zȳlȳ i  smirdeigi,  meiklá nu mȳltu vȳsod škeista, a
maizá sacapta drupȳnojās i natur nikaida lipkuma.
Cȳukȳs,  vȳstȳs,  zūsș,  raudivis  i  mušȳs  gaist  nu
iudiná, kurā beja skolōti malnȳ̄ grȳudi. A cȳlvāks,
ka daudz̧ äsș tūs mȳltu, vaidäs pȳrmōk iz sōpis pa
kaulȳm. Tai nūtȳka godā 1744. vōcīšu zámī. Slȳmī
pȳrmōk  dzierdäja  nazkaidu  namīru  pa  kaulȳm,
päčōk cītá sōpis vȳdā vādara, apzabärá vȳsa mīsa ar
mozom  pȳuteițom,  nīzäja  vȳsur  ōda  vȳsȳs  mīsȳs,
dzierdäja  lauzeišonu  vȳsu  lūcekļu,  trātäja  prōtu  i
runova oplomeigi,  slȳmova iz atraušonȳs vādara i
tūlaik tōrpi (glistȳ) nu jūs gōja, cȳtim iz gola zūbi
izkrȳta.  Dauḑz  slȳmova,  dauḑz  nūmȳra,  a  vainá
pagōja nu malnū grȳudu, kuru dauḑz maizī apädá.

Taidȳs  paț  nūtikšonȳs  beja  i  mȳ̄su  molā
1844/5. godā. Kas veseleibu sovu tur par dōrgu lītu,
lai staravojās rudzus labi izteiräț nu malnū grȳudu.

A  vȳsuvīglōk  tai  vari  izteiräț:  pȳrmōk
maļšonȳs pa nadaudz̧ rudzu vajag bärț iudinī kaidā
baļgī pīlītā, dreiž rudzus pōrmaisäț,  malnȳ̄ grȳudi
ar  cȳtom smaslom pazacáļsīs  iz  augšu  i  iz  viersa
iudiná stōväs, sajimț dreiž vīgli, rudzus dreiž izlīț iz
sīta, ka iudinș iztácäs, rudzus izbärț iz teira pologa i
iznásț iz saulis i vieja - tivleņ rudzi pōrkaļsș.

Kas grȳb bȳ̄ț vasals, vajag tai daräț ka rádz̧
daudz̧ malnu grȳudu rudzūs sovūs.

GOBOLS 2.

Kū vajag daräț kab maizá bȳ̄tu loba i kab labi izacaptūs?

Daudz̧ ir storp jums, zemneicȳs, taidu saimineicu,
kurȳs namōk lobȳs maizis izcápț i nazȳna kai daräț.
Cȳta saimineica aizjaukș mȳltus iz iudiná solta i bȳ̄ș
maizá  sakrȳtusá.  Ūtra  da  aizjaukšonȳs jem iudini
cīž  korstu — maizá pīpȳuš vādaru.  Cȳta  jem moz
iudiná — dorōs maizá pōrōk cīta i grȳuta kai svȳns.
Ūtra lej daudz̧ iudiná da aizjaukšonai — maizá bȳ̄ș
klejōta i pi zūbu lipș.

Leidza i ar raugu namōk cȳtȳs apzaītīs. Cȳta
vacu raugu tur i naatjaunoj, i raugs cīž pōrskōbș irā.
Ūtra moz jem rauga, deļtō maizá naskōbst i naaug.
A cȳta cīž dauḑz jem rauga — maizá dorōs ar lelȳm
caurumim, kai acș vierša.

Bet pi jums, zemneicȳs, navā zvȳčaja daräț
rauga,  bet,  capdami  maizi,  pamatot  meikli  ap
molom baļgis,  deļ  rauga lobōks ir  sposobs,  nakai
daräț i turäț zapasā raugu. Bet vajag labi merkavōț,
kab ni daudz̧, ni moz, bet pa vidiškam.

Otkon  pi  īmeiceišonȳs  meiklá  iz  maizis
cȳtȳs saimineicȳs ir lelȳs cīž natikleicȳs — nagrȳb
labi  izmeicäț.  Cȳta  ceplá  namōk  pīdadzȳnōț  deļ
sacepšonȳs maizis. Ka cīž korsti pīdadzȳnōsi cepli,
maizá pa viersu sadágș, gorūza viersejō cīž sakaļsș,
bet vȳdā maizá bȳ̄ș kai kleistrȳs, aiztō: caur gorūzu
sakoltušū navar izīț līkōkīs olgonums nu kukulá. A
ka  cepli  nadadadzȳnōsi,  maizá  sakrisș,  izalīsīs  i
nadazacápș.  Navīna  saimineica  tivleņ  pec
meiceišonȳs  lāda  kukuļus  i  sādȳnoj  ceplī,  nu  tō
gorūza  vierseja  atsastōjās,  maizá  bȳ̄ș  soldona  kai
bez  rauga.  Nu  tō  paīt,  ka  ļaudș,  āsdami  taidȳs
maizis, dzierḑ sōpis pa vādarim, daboj aiztveršonȳs
vādara, a bārnim nu taidȳs maizis vȳsod bȳ̄ș vādarā
tōrpi (glistȳ).

Muns  parāds  cepšonȳs  maizis  ir  taids.
Mȳltus  vajag  pōrsejōț  caur  sītu,  iudini  sasiļdäț
drusku, tai kab tikviņ kū bȳ̄tu sȳlts, īlīț iudini baļgī
deļ  maizis,  ībärț  drusku sōlá  i  izmaisäț,  kab  sōlș
izalaistūs,  bärț  mȳltus,  aizmaisäț tai  bīži  kai  rūku
vari  pagrīzț,  meikli  izmeicäț  labi  ar  rūkom, apsīț
baļgi ar pologu i pastatäț sȳltā vītā, kai to pi ceplá i
lai  stōv  vȳsu  nakti.  Reit  agri  paraudzäț,  voi  ir
skōbums meiklī, ka ir, vajaga bärț mȳltus i meicäț
toleidz,  koleidz  meiklá  nu  rūku  atstōj,  prācȳs
nažālōț. Bet vajag staravōtīs trōpäț mȳltus bärț, kab
nabȳ̄tu meiklá cīž bīza i cīta, aiztō ka līsi iudini deļ
atmeikstȳnōšonȳs meiklis, gon dreiž var bȳ̄ț maizá
soldona. Pec izmeiceišonȳs lobȳs vajag baļgi apklōț
ar  pologu,  apsīț  i  pastatäț  sȳltā  vītā,  kab  meiklá
pazacaltūs. I īsōkț kurȳnōț cepli ar lobu molku, labi



pīdadzȳnōț. Deļ pazeišonȳs, voi gon aba voi moz ir
ceplis  pīdadzȳnōts,  pec  izslauceišonȳs  ūgļu  nu
ceplá vajag ceplī ībärț sauvi mȳltu, ka mȳltȳ tivleņ
palikș  sorkoni  —  zeimá  ir,  ka  labi  ceplis
pīdadzȳnōts, a ka mȳltȳ bȳ̄ș bolti — zeimá, ka ceplis
moz ir pīdadzȳnōts, tūlaik vajag īlikț molkȳs i otkon
kurȳnōț  cepli.  A  ka  mȳltȳ  tivleņ  palikș  malnȳ  —
zeimá,  ka  ceplis  cīž  ir  pōrdadzȳnōts,  tūlaik  vajag
drusku pagaidäț, kab ceplis atsadzȳsȳnōtu.

Pec  tō  vajag  daräț  nu  meiklis  kukuļus  i
sādȳnōț  ceplī,  cepli  aizlikț.  Ka  bȳ̄ș  kukuli  ap
divpadsmit  mārceņu  svorā,  to  vajaga  cepli  turäț
trejs stuņdis aba loba puș cielīná. Ka kukuli ostoinu
mārceņu, to div stuņdis.

A kai pi zemnīku ījiukšona ir: nu mȳltu rupi
samoltu  cápț  maizi  (kura  pa  leišȳskam  saucās
Chleb razowȳ) i kukuli taisōs lelȳ, tai ka kukulș sver
ap trejsdesmit mārceņom, to vajag taidus kukuļus
turäț  ceplī  vairōk  nakai  sešȳs  stuņdis  aba  lobu
cielīni, a cȳti sādȳnoj iz vȳsȳs naktș.

Pec  izjimšonȳs  maizis  nu  ceplá  vajag
samiercäț viersejū gorūzu ar iudini sȳltu aba ar olu,
aba  ar  sulom  (kwas).  Navajag  zvoläț,  kab  maizá
dreiž  atsadzȳsȳnōtūs,  deļtō  vajag  kukuļus  vīnu pi
ūtra  statäț,  apklōț  ar  pologu,  kab  pamozam
atdzȳstu. Tai dareidams tureisi maizi gordu i lobu.

Pōrsorgōšona. Pȳrmōk maļšonȳs grȳudu iz
mȳltȳm vajag  grȳudus labi  izkaļtäț  ceplī,  pōrsejōț
caur sītu, kab nabȳ̄tu gobolu mōla, smiļkšu i páļu.
Dziernovu  akmini  vajag  kab  nabȳ̄tu  cīž  meiksti,
aiztō pīzatrȳn nu akmiņu daudz̧ smiļkšu, a smiļktīs
maizá ir vādeiga.

Itȳmā gobolā, kai vajag cápț maizi, pasceišu
cik vōrdeņu da jums zemnīki  latvīši.  Navīnu ŗaizi
breinovūs  as  i  cȳti  dauḑz  breinovōs  nu  tō,  ka
zemnīks  labi  dzeivōdams,  kurs  gon  ir  bogots,  pi
kura klietș pȳlnȳs ir maizis i navā vītȳs, kur tū bärț,
a jȳs deļtō patș i sovu saimi mierdej i boroj ar maizi
barola. Nu tō pagōja i  pīruna pi krīvu ap latvīšim
taida:  „Латышъ  безмозгiй! Свиню кормитьiй!  Свиню  кормить
чистымъ хлебомъ, а самъ исть пушной.”

Eistȳn, tīsa ir:  kurs,  turādams gon maizis,
ād  barolu  —  patīš  bezprōteigi  dora.  Nivīnā  zámī
nikaidi ļaudș tai nadora. Deļtō i jums latvīši vajag
pōrstōț tai daräț, a vȳsuvairōk īkš godim augleigīm.

GOBOLS 3.

Ap guļbom.

Par  guļbom  vȳsupȳrmōk  vajaga  pateikț
dīvam,  a  päčōk  jeneralam  anglickam  Franciszam
Drake,  kurīs  pȳrmīs  tūs  atvádá nu  Peru  Kienistis
Amerikȳs  1586.  godā da  Anglejai,  a  nu  tīnis  moz
pamozam  i  pi  mums aizavádäs.  Nikod jam godni
navaräsim pateikț par tai lelu lobumu. Var tōs äsț
sausȳs  ar  sōli,  var  maisäț  da  kōpustim,  rōcinim,
grīziņu i da ziernim. Var nu tūs cápț maizi, taisäț
sīrus i vȳsu, kū tikviņ gribeisi vari padaräț.

Maizá loba i vasala nu guļbu tai dorōs.
Sausȳs guļbȳs i  zalis  vajag apskūsț  teiri  nu ōdȳs i
zámis,  teirȳs  guļbȳs  sagrīzț  ar  nāzi  iz  plōnim
gabalenim, gabaleņus sabärț kaidā kūka traukā i iz
tīm pīlīț teira, solta iudiná i lai stōv vȳsu nakti. Reit
agri jemās guļbȳs sagraizeitȳs ōrā nu iudiná i vajag
likț kotlā aba kaidā lelā pūdā, natōļ da viersam pīlīț
kotlu aba pūdu pȳlnȳ ar iudini teiru, soltu, dastatäț
da gunái i toleidz vōräț, koleidz guļbȳs saškeisș i iz
putrȳs sazavōräs. Tūlaik pūdu vajag atstatäț nu gunș
i  atdzȳsȳnōț,  kab rūku varātim turäț  guļbu putrā.
Izlīț putru iz sīta i treiț ar rūku, kab caur sītu pōrītu
putra  da  slauktivái  (aba  nūmozgōț  viņ  guļbȳs  nu
zámis i smiļkšu, pec vōreišonȳs čaulȳs i ōda palikș
iz  sīta).  Vokorā  vajag  putru  salikț  baļgī,  kurȳmā
jaucās  maizá  i  dabärț  mȳltu  cik  vajag  deļ
aizmeiceišonȳs, a iudiná ni laseitis nalīț, aizjauktu i
pōrmeiceitu  labi  meikli  vajag  apságț  ar  pologu,
baļgi apsīț i pastatäț sȳltā vītā iz naktș. Agri otkon
meicejās meiklá labi bez iudiná, dabārdams mȳltu,
kab  meiklá  bȳ̄tu  labi  bīza.  Baļgi  ar  meikli  apsītu
pastatäț sȳltā vītā i lai stōv trejs aba četrȳs stuņdis.

Cepli  vajag pīdadzȳnōț  lobōk nakai  vȳsod.
Taisäț kukuļus i sādȳnōț ceplī.

Ručeju  táv,  ka  maizá  bȳ̄ș  gorda,  loba  i
stȳpra,  a  lobōka  väļ  bȳ̄ș,  ka  damessi  da  meiklis
drusku sōlá i čȳmȳnu.

Lobȳs  i  gudrȳs  saimineicȳs  dauḑz  mōk
lobuma padaräț nu guļbu.

Mȳltus nu guļbu tai vari padaräț.
Jemās  guļbȳs lelōkȳs,  izskolojās  iudinī  labi.  Vajag
guļbȳs  treiț  smolki  iz  țorkȳs  dzeļža  (blaszana)  da
traukam  pȳlnam  iudiná.  Vajag  satreitū  mázgu
pōrlaisț caur sītu bīzu, kab iz tō palȳktu čaulȳs, tȳs
ir,  ōdená  guļbu.  Pec  pōrsȳukšonȳs  vajag  jimț
škeistumu i  līț  maisenī  nu  lȳnu dräbis,  i  mīgț  ar
rūkom,  kab  smolkōkȳs  izītu  caur  dräbi  da  teira
kaida  kubula,  a  rasnōkȳs  druponȳs  palȳktu
maisenī.  Druponȳs  vari  izvōräț  putrā  aba  lūpim,
aba cȳukom atdūț.



Škeistumu, pōrsȳuktu caur dräbi, vajag pīlīț
ar teiru iudini i  škeistumu guļbu samaisäț labi  ar
iudini. Par lobu laiku, ka apzastōsīs iudinș, tȳs ir, ka
mȳltȳ  nūkrisș  iz  dȳbȳnu  kubula,  vajag  pamozam
iudini  nu viersa  salīț  i  otkon pīlīț  ar  teiru iudini,
pamaisäț labi, kab vȳsi mȳltȳ nu dȳbȳna pazacaltūs
i  sazamaiseitūs  ar  iudini.  Otkon  pamásț  iz  gara
laika,  a  ka  apzastōsīs,  salīț  pamozam  nu  viersa
iudini  i  tai  daräț  toleidz,  koleidz  palikș  pavȳsam
teirs iudinș, a kab tū apturäț koņča vajag treju dīnu
laika. Ka salīsi jau pādejū ŗaizi iudini, tūlaik mȳltus
sagraizäț gobolȳm i vajag likț iz teirūs pologu. Pec
eisa  laika,  ka  bȳ̄ș  pologi  slápni,  vajag  likț  ūtrūs
sausūs pologus toleidz, koleidz vȳss iudinș izīș nu
mȳltu.  Tūlaik  mȳltȳ  ar  nāzi  graizōs  iz  gabalenim
garim  kai  piersts  i  plotumā  kai  div  piersti.
Gabaleņus vajag likț iz teira golda, apklōț ar teiru
pologu  i  kaļtäț  iz  saulis  aba  sȳltā  ustobā.  A  ka
izkaļsș,  bȳ̄ș  teiri,  bolti  i  skaisti  mȳltȳ.  Mȳltus
pōrtreiț  i  pōrsejōț  caur  sītu  bīzu.  Nu  mȳltu  kū
gribeisi vareisi padaräț, da vȳsaidim iedīnim ir lobi:
vari  nu tūs cápț  peirāgus,  blīnus,  bet  vajag dadūț
drusku mȳltu kvīšu aba mīžu. A vȳsuvairōk vari nu
mȳltu ozboru taisäț tai:

Ka  gūvș  atsavássīs  i  pi  tūs  ir  pīns  jaunīs
(Młodziwo),  īlīț  bļūdā  pīna  sasiļdeita,  ībärț  guļbu
mȳltu tai daudz̧, kab bȳ̄tu labi bīza meiklá, izmaisit
labi. Päčōk paklōț iz golda teiru pologu, meikli nu
bļūdȳs izlikț iz rata sīta i ar rūku pa sītu treiț meikli.
Caur  caurumenim  sīta  krisș  pa  mozim,  garim
gabalenim meiklá. Vajag värtīs, kab kurȳmā vītā iz
pologa bīži cīž nabȳ̄tu gabaleņu. Iz tō poša pologa
izkaļtäț  gabaleņus.  Izkoltušūs  sajimț  nu  pologa,
sabärț kaidā teirā maisenī. Nu tō ozbora vari izvōräț
bīzu putru i, ka dadūsi drusku svīsta aba pīna, bȳ̄ș
iedīnș lobs i gords — krupnīku vari izvōräț.

Sīru nu guļbu tai vari pataisäț.
Izlasäț  guļbȳs  vȳsulobōkȳs i  lelōkȳs,  vajag

tōs izvōräț, bet tai, kab ōdená napōrpleistu, bo caur
tū  trātej  spāku  i  gordumu.  Ka  jau  pavȳsam
atsadzȳsȳnōș, teiri aplaupäț nu ōdȳs aba čaulu i likț
slauktivī.  Pec  vajag  tōs  satreiț  iz  țorkȳs  aba
samaidzäț labi ar pōrneicu kūka. Pi satreitu guļbu
vajag likț siļdeitō pīna (Twarog) solta, bet bez sulȳs
(serwatka).  Nu tō vari  taisäț  trejs  tautȳs  (gatunki)
sīra tai:

Ka pajimsi guļbu satreitu trejs mārcenis ar
div mārcenis pīna siļdeita — bȳ̄ș sīrs vȳsulobōkīs i
gords.

Aba četrȳs mārcenis guļbu ar div mārcenis
pīna — bȳ̄ș jau natai gords kai pirmejīs.

Iz gola tai: ka pajimsi pīcȳs mārcenis guļbu
ar vīnu mārceni pīna — bȳ̄ș sīrs na pavȳsam gords.

Vajaga pasōläț, ībärț drusku čȳmȳnu i labi
pōrmaisäț guļbȳs ar pīnu. Tai pōrmaiseitōs traukā
kaidā, kai to slauktivī, vajag apságț ar teiru pologu i
pastatäț vītā, i lai stōv zīmȳs laikā trejs aba četrȳs
dīnȳs, a vosorā div dīnȳs. Pec tū dīnu otkon izmaiș
labi i  vajaga lōdäț sīreņus opolūs aba kai sauc pa
leišȳskam  (Gamułki),  sīreņus  aba  gamuļkȳs  salikț
kaidā  karzineitī  sapeitā  nu skolu aba kōrklu,  kab
viejș  cauri  ītu  i  kab  izītu  nu  sīreņu  slápnums  i
volgonums.  Pec  diveju  dīnu  vajag  izjimț  sīrus  nu
karzineitis i salikț iz kaida golda, pakōrta kur zam
jumta,  kaļtäț,  bet  navajag  kaļtäț  iz  saulis  aba  pi
gunș, nu tō sīri pleist.

Ka īsōktu pleisț sīri, to vajaga tūs samiercäț
ar olu aba pasmieräț ar pīnu rȳugušū samaiseitu ar
kriemim.

Ka jau sīri izkaļsș, vajag tūs salikț pūdā aba
kaidā  kūka  traukā  tai:  dȳbȳnu  pūda  aba  kaida
trauka  vajaga  izklōț  ar  zōli,  kura  pa  leišȳskam
saucās  Nostrzȳk aba  Melilot, a  pa  latviskam  celá
ōbuleni, kurȳs dauḑz aug pa mȳ̄su dōrzim. Päčōk iz
zōlis likț aileni sīru, iz viersa otkon zōlis, a päčōk
sīru  aili,  i  tai  da  viersa  trauka pīlikț.  I  lai  traukā
pastōv  div  nedelis  aba  vairōk.  Taids  sīrs  kū  bȳ̄ș
vacōks, tū bȳ̄ș lobōks. Tōrpi īkš taidim sīrim nikod
naaizavadās, tikviņ vajag tūs globōț sausā vītā.

Nu guļbu dora i izdzan brandiveinu.
Zȳnu:  jiuș,  zemnīki  latvīši,  nadzeisit  brandiveina,
deļtō, kai tȳs dorōs naraksteišu.

Taipaț  nu guļbu var izvōräț madu (sȳrop),
padaräț cukri. I ap tū naraksteišu aiztō: jiuș eistȳn
nadaräsit.

Guļbȳs (ka ir loba vosora) cīž ir augleigȳs,
nu vīnȳs izaug pīcdesmit i vairōk guļbu. Kai vajag
globōț  guļbȳs  iz  zīmȳs,  zȳnot  labi,  deļtō  navā
vajdzeibȳs maņ ap tū runōț.

Ka gods ir lobs i guļbȳs labi izaug, ir tūlaik
pavȳsam lātȳs, tai ka pījuru guļbu var nūpierkț par
pīcpadsmit  grošim.  Vieleju  as  saiminīkim  i
saimineicom napōrdūț tai lāti, bet lobōk ar guļbom
borōț lūpus, a redzeisi, ka vairōk tureisi pažȳtka. I
tai: gūvim, ka dūsi guļbȳs vōreitȳs, bȳ̄ș tuklȳs dreiž,
a ka guļbȳs zalis,  sagraizeitȳs plōni,  samaiseisi  ar
grīzumim cȳsu (sieczka) pa pusái i  borōsi — gūvș
dūș  vairōk  pīna.  Vuškȳs  vari  borōț  tai:  plōni
sagrīztȳs guļbȳs samaiș ar grīzumim cȳsu pa pusái,
nu tō borūklá bȳ̄ș tuklȳs vuškȳs, vairōk i lobōku dūș
vȳlnu.

Da  valái  paborōț  vušku  gon  ir  treju
mārceņu  guļbu,  tȳs  jau  ir  davīreits  nu  saiminīku
vōcīšu.

Kai ar sávkuru lītu vajag cȳlvākam gudri i
prōteigi daräț, taipaț leidza i ar guļbom. Ka guļbȳs



vosorā slápnā izaugș iudiņōtȳs, vȳdā tukšȳs aba ir
pasādȳnōtȳs zámī dubļōtā,  tūlaik rešōk vajaga tōs
äsț, aiztō ka cieški iessi, var vādäț.

Tai  pi  mums pōrgōjušō goda 1847.  guļbȳs
beja  lobȳs  iz  dōrza,  vȳsi  prīcovōs  rádzādami
skaistūs  mōtrōjus,  bet  ka  daudz̧  nakțu  beja  gon
soltu,  deļtō  guļbȳs  nadaspäja  pavȳsam  labi,  beja
viersā i vȳdā guļbu dauḑz zeiḿu malnu i sorkonu
pláḿu, i ar bokom kaibȳ nīzeitūs, zámī augdamȳs
jau  pȳva.  Zemnīki,  kurī  ädá  guļbȳs  navasalȳs,
slȳmova iz atrauta vādara, a cȳti i mȳra.

Guļbȳs lobȳs, vasalȳs i daspiejušȳs ir vȳdā
dzaltonȳs  i  natur  nikaidu  zeiḿu  malnu  aba
sorkonu.  Guļbȳs  nadaspiejušȳs  i  īvainōtȳs  ir
vādeigȳs  na  tikviņ  ļaudim,  bet  i  lūpim,  ka  dūtȳs
cieški äsț.

Guļbȳs sasolušȳs vādej cȳukom, ka cieški ar
tōm  borōsi  jōs.  Kab  navādeitu,  tai  vajag  padaräț:
guļbȳs sasolušȳs  vajag  izbärț  reti,  kab atsalaistūs.
Kod  atsalaissīs,  ar  gaļdenim  kaidim  da  kōjom
dasītim, vajag tōs guļbȳs sasolušȳs samaidzäț labi,
kab iudinș izītu, kab tikviņ palȳktu mȳltȳ i čaulȳs.
Guļbȳs samaidzeitȳs vajag iznásț iz vieja i tōs dreiž
pōrkaļsș. Izkoltušȳs sabärț kaidā sausā vītā i vareisi
ar tōm borōț cȳukȳs aba lūpus — tai dora saiminīki
vōcīšu.

Cieški trōpejās,  ka guļbȳs tai  sazavadās pi
cȳta saiminīka, ka aug mozȳs i naizōtas (krostawe).
Ir  parāds  pōrmeišonȳs  sāklu  guļbu  taids:  Vajag
izlasäț  guļbȳs  vasalōkȳs  i  lelōkȳs,  pasādȳnōț  tōs
tivleņ nu vosorȳs iz vītȳs i pušdīnis saulis pagrīztȳs.
Vālā rudinī iz mōtrōjim guļbu bȳ̄ș kai ōbuleni zali
(vȳdā ir sāklȳs guļbu). Ōbuleņus vajag salasäț, salikț
kaidā  vītā  sȳltā  aba  iz  saulis,  kab  vini  palȳktu
meiksti i īsōktu pȳuț. Tūlaik ōbuleņus, mārcādams
iudinī,  treiț  ar  rūku caur sītu  pastateitu  iz  kaidȳs
baļgenis  ar  iudini.  Iudinī  caur  sītu  sakrȳtušȳs
saklȳs,  sakrisș  iz  dȳbȳna  baļgis.  Izjimț  saklȳs  nu
tīnis,  pōrskolōț  väļ  labi  ar  iudini,  izkaļtäț  i  turäț
sausā  vītā.  A kod dagaideisi  vosorȳs,  vajag  saklȳs
pasäț reši, kaidā vītā iz rasādnīka. Kod pazarōdäsīs
mōtrōji  jaunū  guļbeišu,  vajag  izreväț  nu  zōlis  i
mōtrōjus  guļbeņu  ar  zámi  apbärț,  kab  tikviņ
lapenis mōtrōju rádzātūs. Rudiņ vālȳ (bet nagaidäț
soltumu) vajag mōtrōjus jaunū guļbeņu rauț i lasäț
guļbȳs,  kurōs  bȳ̄ș  pavȳsam  mozȳs,  paglobōț  tōs
pogroba dūbī, ar sausom tik kaidom lopom apbärț,
kab par zīmu nasaaugtu. Iz cȳtȳs vosorȳs sādȳnōț
tai i ap tū laiku, kai vȳsod sādȳnojās guļbȳs. Izaugș
augleigi  i  lelȳs  bȳ̄ș  guļbȳs,  i  tureisi  jau  pōrmeitu
sāklu.

Guļbȳs  iz  sávkurȳs  zámis  aug,  kab  tikviņ
zámá bȳ̄tu labi izorta i meiksti iztaiseita, bet lobōk

aug iz zámis smiļkšōtȳs drusku, na kai iz grȳutȳs,
mōleigȳs i cīž tuklȳs.

Zȳnit  labi,  ka  guļbȳs  deļ  siešonȳs  var
škaļdäț iz cik gobolȳm, bet vajag värtīs, kab sávkurā
gobolā  bȳ̄tu  actená  deļ  atauga,  bet  nu  naškaltu
lelōki krȳumi aug.



GOBOLS 4.

Kai vajag globōț saknis dōrzu?

Navīnu ŗaizi  as  cīž  breinovūs  tam,  kō deļ
mȳ̄su  zemnīki  saiminīki,  nikō  vairōk  naād  kai
tikviņ kōpustus, krupnīku aba zierņus i guļbȳs, ka
par  vȳsu  godu,  vȳsod  varātu  turäț  vȳsuskaistōkōs
dōrzu  saknis  i  kasdīnȳs  varātu  atmeiț  stravȳs  i
iedīni  tai,  kai  dora  mīsta  dzeivōtōji,  kab  tikviņ
grȳbātu.

Tai  runova  bazneickungs,  da  vīnam
saiminīkam  zemnīkam,  ka  jū  satȳka  ejamu  nu
dōrza i žālōjamīs, ka tōrpi apädá gluž kōpustus.

Atsacäja  jam  zemnīks:  „Ai,  ai,  mōceitōjs,
mōceitōjs! Jums tikviņ tai rádz̧īs, kas ža tū var äsț,
kō navā.”

„As ža tai paț gribieju táv pascäț”, atsacäja
bazneickungs.

„Na  turit  deļtō,  aiztō  —  nagribit  ap  tū
staravōtīs.”

Päčōk  īsōcá  jam  runōț  bazneickungs  tai:
„Jiuș,  zemnīki,  sávkurīs  nu  sova  dōrza,  varit
pīzastaravōtīs  iz  vȳsa  goda,  na  tikviņ  kōpustu,
rōciņu,  buraku,  grīziņu  i  būrkōnu,  bet  seipulu,
vȳsaidu  zierņu,  ogūrču,  kab  dīnā  svātdīnis  aba
kaidā  maļteitī,  varātim  i  patș  lobōk  paäsț,  i
gūdeigōk gostūs pījimț.”

„U-țu-țu, bazneickungs, bazneickungs! Kur
ža  mums  tai  padaräț,  kai  pi  kungu  ir!  Mums
zemnīkim, kurī bez pōrstōšonȳs asom īkš dorbim,
kurīm  bez  nikaidȳs  atsapȳušonȳs  vajag  strōdōț
muižā.”

Bazneickungs  jam  atsacäja:  „Narunoju  as
ap tīm zemnīkim, kurī ir zam vaļdeišonȳs kungu.
Tīm  to  grȳutōk  ir,  aiztō  lelōkus  kolpoj  prȳgonus
nakai  jiuș,  kuri  asot  kienená  zemnīki  (osunia
walkst’),  pi  kuru  mozōki  ir  pavȳsam  dorbi  pa
muižom  i  mozōkȳs  volokȳs,  varit  tō  vȳsa
dazastaravōtīs,  ka  gribäsit  prācavōț  i  ap  tū
staravōtīs.

Voi  ža  saknis  dōrza  iz  vȳsa  goda
pīstaravōtȳs na lels ir paleigs maizái? Varit tū vȳsu
turäț,  tikviņ  navajag  žālōț  prācȳs  i  cik  grošu  iz
sāklȳs  i  sorgōț  bārnus,  kab  dōrzus  napūsteitu
pȳrma laika, i saimineicȳs kab laisteitu i raveitu.

Tōļōk  bazneickungs  tai  runova:  „Mīlȳ̄s
muns saiminīks, voi zȳni, nu kō paīt lobums sātȳs?
Oto  vȳsuvairōk  nu  tō,  ka  vȳsur  bȳ̄ș  parāds  īkš
saimistis.

Vajag zámis aizjimț tikviņ tik, cik vari labi
aizarț  i  iztaisäț.  Bāda  tur,  kur  zámá  apvaļdäs
saiminīku!  Zȳnoms  ir,  davīreita  līta,  ka  iz  moza

gabalená zámis labi iztaiseita i ar sȳudim aizlȳkta
vairōk  izaugș  maizis  nakai  iz  div  ŗaizis  lelōka
gobola, bet slȳkti izpošeita i bez nikaidu māslu. Mož
tur izaugș, kur ceirulș tikviņ sȳudōș.”

Ka bȳ̄ș vȳsur sātā parāds,  tūlaik patīš  gon
bȳ̄ș laika dazavärtīs dōrza, nu dōrza saknis nūjimț i
izglobōț labi.

Vuicäja  tod  bazneickungs  tai:  ka  grȳbi
pōrglobōț par zīmu saknis dōrza, kai to būrkōnus,
rōciņus, burakus, rudukus i grīziņus, kab pec zīmȳs
iz pavasara bȳ̄tu tai gordȳs, kai šudiņ nu dōrza, tai
daräț vajag.

Rudiņ,  kod sajimsi  nu dōrza saknis,  vajag
tai apteiräț, kai vȳsod dorot, tȳs ir, mōtrōjș nu zámis
i smiļkšu apkratäț, paturäț puș dīnȳs iz vieja, kab
viejș  tōs  apkaļteitu.  Saknis,  kurȳs  grȳbi  äsț  par
zīmu,  vajag  īnásț  ustobȳs  pogrobā,  a  ar  sakņom,
kurȳs grȳb pec zīmȳs äsț, tai dor.

Izrūk  dūbi  iz  vītȳs  augstōkȳs  dziļumā  asi
lobu. Dūbá kab bȳ̄tu sausa, dȳbȳnu dūbis izbärț ar
smiļkțom sausom, izklōț  ar cȳsom i  iz  cȳsom likț
vȳsaidȳs  saknis.  Cȳti  saiminīki  aba  saimineicȳs
izklōj  dȳbȳnu  i  sōnus  dūbis  ar  sausom  rudzu
cȳsom.  A  ūtri  saiminīki  runoj:  lobōk,  ka  niarkū
naizklōsi.

Ka pībiersi  tai  dūbi,  bet verīs,  kab nabȳ̄tu
pavȳsam  pȳlna,  apklōj  saknis  ar  drusku  cȳsu.  Iz
viersa  dūbis  paklōj  pagalis  vīnu pi  ūtrȳs  natōļ,  iz
pagaļom līç lobu aili cȳsu garkulu rudzu i apbáŗ ar
tū pošu zámi, kurū izroki nu dūbis tai, kab vierss
zámis bȳ̄tu oss. Apleik dūbis izraç grōveiti nalelu iz
lájis, kab iudinș naaiztacātu da dūbái. Iz vosorȳs, ka
jau zīma pōrīș, ka pazabeigsīs soltumi, atraç dūbi, a
ručeju  táv,  ka  atrassi  vȳsȳs  saknis  tai  dzeivȳs  i
vasalȳs kai šudiņ bȳ̄tu nu dōrza. Tai dora dōrzinīki
pa mīstim i vōcīši.

Ap  kōpustim.  Ir  pi  jums  jau  senejō
aizvesšona, ka rudiņ vȳsus kōpustus līkot kubulūs.
Kōpusti  salȳkti  kubulā,  stōvādami  par  vȳsu  zīmu,
cieški sȳltā ustobā aba koč i kambarī caur zīmu i
par vosoru, a vȳsudreižōk, ka nūtácäs sula nu vainis
nacīta kubula, tūlaik kōpusti smirḑ, pȳust i naloba
ir gorduma, navar tod nu tūs bȳ̄ț  i  vasalȳ̄s iedīnș.
Otož tai as rādeju ar kōpustim daräț.

Tikviņ  tik  vajag  rudiņ  sakopōț  i  salikț
kubulā kōpustu, cik vajag iz zīmȳs, a ar palȳkušōm
gaļveņom pador tai: gaļvenis, kurȳs gribi aizturäț iz
pavasara,  navajag  ciersț  nu  kacānu  ar  nāzi,  bet
vajag rauț ar vȳsom sakņom nu zámis. Vajaga izrakț
grōveiti  dziļumā  iz  divejom  pajimšonom  lōpstȳs.
Grōveišūs vajag likț gaļvenis kōpustu ar gaļveņom iz
zamašku, a ar sakņom iz viersa, bet tai, kab gaļvená
gaļvenis nadazadūrtūs, ar tūpaț zámi, kurū izjiemi



nu grōveišu,  apbáŗ  kōpustus.  Ka  bȳ̄ș  leli  soltumi,
tūlaik aplīç grōveišus ar cȳsom aba ar spalim. Tai
paglobōti  kōpusti  bȳ̄ș  dzeivi  da  pošai  vosorai.
Vosorā vari  tūs likț da kubula, a bȳ̄ș kai šudiņ nu
dōrza. Grōveni ar cȳsom izklōj i iz viersa.

Varbȳ̄ț,  ka  tu  nagrȳbi  tam  ticäț,  tod  deļ
davīreišonȳs koč desmit gaļveņu kōpustu iz zīmȳs
tai paglobov. Bet turi prōtā, kab taidi grōveiši bȳ̄tu
iz vītȳs augstōkȳs, kab iudinș tȳmūs nastōvātu.

Ūtrīs  sposobs  ir  kaļtäț  vȳsaidȳs  saknis  i
kōpustus, bet kōpustus kaļtäț aba ogūrčus daudz̧ ir
dorba, a moz lobuma, deļtō as ap tū narunōšu.

Pa  leišu  zámi  ap  mīstim  Warszawu  i
Krakowu sávkura saimineica – zemneica ar sakņom
dōrza  tai  dora.  Saknis  nu dōrza  sajȳmtȳs,  kai  to:
būrkōnus, rōciņus, grīzini i pasternaku, skaiški nu
zámis apteiräț i apskolōț, a cȳtom i čaulȳs aplaupäț.
'Tōs saknis sagrīzț ar nāzi iz gabalenim, napavȳsam
plōnim, gabaleņus iz dīga savärț kai zeilis, dīgus ar
gobolȳm sakņu pakōrț kur aiz ceplá, kab izkolstu,
bet  na  dȳumōtā  ustobā.  Kod izkaļsș,  vajag  saknis
salikț  maisā i  turäț sausā vītā, pȳrmōk vōreišonȳs
vajag saknis iudinī atmiercäț i pōrskolōț. Iedīnș bȳ̄ș
gords.

Cīž labi bȳ̄tu, kab saimineicȳs mȳ̄su dareitu
tai, to navajdzātu pec zīmȳs iz pavasara borōț saimi
ar  vȳsaidom  zōļom  i  gaisȳnōț  laiku  iz  laseišonȳs
zōlis.  Tai  dareidamȳs  var  bȳ̄ț  pevnȳs iedīná  da
jaunim auglim.

GOBOLS 5.

Ap dōrzim kūku augleigu i ap tūs pažȳtkim.

Mȳ̄su  molā  dauḑz  ir  solu,  kurȳmōs
naatrassi  nivīna  kūka  augleiga,  a  cȳtā  solā  koč  i
atrassi kaidu vīnu ōbeļneicu aba vīšneiti, i tōs pošȳs
ir  kai  meža  kūki,  aiztō:  iz  tōm  aug  ōbuli  mozi,
rȳugti i skōbi. A vȳss nu kō paīt? Oto vȳsuvairōk nu
natȳkuma zemnīku.

Mežā  vȳsur  varom  atrasț  ōbeļneicȳs,
nadaudz̧ vajag prācȳs, kab tū izrakț, atnásț da sātai i
dōrzā  pastatäț.  Iz  ūtra  goda  tȳmā  ceļmenī  īškálț
zareni loba kūka. Vīšnis i šlivkȳs vīgli var aizvásț,
aiztō:  tī  kūki  iz  vȳsaidȳs  zámis  i  poš  slȳktōkōs
dzeivoj, aug i dūd augļus.

Vōcīšu zámī pavȳsam cȳtaižōk ir  nakai  pi
mums. Tur sávkurīs vȳsubiedeigōks zemnīks audzej
dōrzeni  kūku augleigu,  ap tīm klopotlivi  staigoj  i
leidza kai bārnu auklej, aiztō: nu tō tur pažȳtku i
prīcu. Taisneiba ir, ka mȳ̄su molā cīž grȳuti aizvásț
sādus  i  izaudzäț  kūkus;  nu  tūs  prȳčȳnu:  dauḑz  ir
nagūdeigu  i  leidza  kai  bezdīveigu  ļaužu,  kurī  nu
pavīdeibȳs vȳsaiž cȳtim maitoj kūkus i pūstej sādus.
Puiškini, zogdami pa naktim ōbuļus, aplauž zorus,
nu kō navīnu ŗaiz izkolst kūks. Nalela škodá, ka ir
apkratiejș  ōbuļus,  bet  lelōka  škodá,  ka  kūkus
sapūsta.  Taisneiga  bȳ̄tu  tīsa,  kab  viersinīki
pastateitu lelȳs strōpis iz tīm, kurī sādus pūsta. I tai:
ka lels cȳlvāks pȳlna prōta aba kaids saiminīks, voi
nu  pavīdeibȳs  aba  nu  sirdș,  aba  nu  progoreibȳs
izpūsteitu kam sādu aba izlauztu bitș, godnȳs ir kab
jū  nūtīsōtu  viersinīki  iz  kaida  goda  iz  grȳutim
dorbim, tȳs ir, kab da tačku pīkoltu iz prācȳs vȳsa
goda.

A  ka  mozs  puiškins  nu  sovvalis,  nu
progoreibȳs  tik  īleidș  sādā,  apkratiejș  ōbuļus  i
aplauziejș zorus, godnȳs ir taidȳs strōpis.

Salasäț  puiškinus  vȳsȳs  solȳs,  runōț  jīm
vȳsim  i  parōdäț,  cik  vajag  laika  da  izaudzeišonȳs
kūka. Ka kūks augleigīs sādȳnojās na tikviņ deļ sova
pažȳtka, bet vȳsuvairōk deļ lobuma nōkušȳs ciltș,
tȳs ir, bārnu i deļ inuku.

Kai  tod  lelu  škodi  dora  tȳs,  kurīs  izlauž
sādus i pūsta kūkus. Pec taidȳs runȳs, vajag atnásț
cik  ōbuļu  i  zorus  tōs  pošȳs  ōbeļneicȳs  kurū
aplauzäja,  paguļdäț  iz  zámis  puiškinu  vaineigū,
palikț  ōbuļus pret  jō  muti,  paturäț  jū aiz  golvȳs  i
kōju, i sávkurīs puiškins jem zoru ōbeļneicȳs i cierš
labi koč pa vīnai ŗaizái vaineigū, a kod vȳsi pōrcierš
jū tai, lai tūlaik viersinīks jū ar reiksțom smogi, na
da ašná sakopoj. Ka na strōpá, to varbȳ̄ț ka kauns
pīturäs cȳtus nu dareišonȳs taidȳs škodis.



Svešōs  záḿōs,  kai  to:  Francia,  Austrija,
Anglia, Wociszu Kienistī i dauḑz pa cȳtom záḿom
vȳsi  celi  lelōkī,  kurūs  máș  saucom  počtȳs  celi
(pocztove  drogi),  ir  nu  obeju  pušu  apsādȳnōti  ar
kūkim  augleigim,  kai  to:  ōbeļneicom,  grušom,
šlivom,  vīšņom  i  cȳtim  augleigim.  Vaicojit
karaveiru, kurs beja tȳmōs záḿōs: voi ža natai ir? O,
kaids lels lobums ir nu tō deļ celáveira, aiztō: laikā
korstā  na  tikviņ  zam  pakriešlá  kūka  atrūn
atsapȳusšonu  lobu,  bet  slōpšonā  atrūn  deļ  sevi
atsadzȳsȳnōšonu  iz  ōbeļneicȳs  aba  šlivȳs.  Tur
sávkurīs  celáveirs  var  äsț  da  valis,  bet  ar  sevim
napajem i navā vajdzeibȳs jimț, aiztō: sávkurā vītā
atrūn.  Navā  tur  zādzeibȳs  sādu,  aiztō:  sávkurīs
zemnīks tur sovu dōrzeni, audziej i prācavoj ap tū.

Mȳ̄su  tikviņ  zámī  nazaráḑzīs  nikur.  Nu
kaidȳs prȳčȳnȳs tȳs paīt? Oto nu tō, ka napaspiesi
īsādȳnōț kūceni, a tivleņ tū izlauž.

Daudz̧ vītōs kungi raudzäja apsādȳnōț ceļus
ar  kūkim  augleigīm,  bet  pec  diveju  godu  nabeja
nivīna dzeiva, vȳsus izpūstäja, izlauzäja. Kas ža tū
škodi  dora?  Eistȳn  na  celáveirs,  aiztō:  jam  navā
laika, jȳs tur prīcu pakrieslī i pažȳtku nu augleigu
kūku ap celi. Eistȳn na kupcș i kaids, braukojamīs
ar zȳrgim, aiztō: vinim lobōk braukț pa celi, kur ir
pakrieslis i kur kūki dora paleigu zȳrgim nu mušu i
ūdu.  Eistȳn  na  saiminīks  kaids,  aiztō:  tȳs  labi
pazeist,  kaids  ir  lobums  nu  kūka,  na  tikviņ
tagadejīm,  bet  i  nōkušȳ̄m  dzeivōtōjim.  Dora  tōs
škodis goni i  ganeitis  zūsu,  cȳuku i  vȳsaidu lūpu.
Dora  kolpi  i  dzārōji,  i  laidaki,  īdami  nu  krūga
pīdzāruši.

Taisneiga ir īstateišona svešōs záḿōs,  kod
par  izlauztu  kūku  atsoka:  štrafu  moksoj  i  kūku
atsādȳnoj  tei  sola,  iz  kurōs  solȳs  zámis  ir  škodá
padareita.

Tō deļ ža dzȳmdȳnōtōji vaineigi ir nu jaunu
godu  vuicäț  bārnus  i  vinim  pīrunōț,  ka  kūks
vȳsaids, a vȳsu vairōk augleigs ir lels dōvȳns dīva,
ka tū vajag audzäț, a na izaudzātu pūstäț. Saiminīki
vaineigi ir sovu saimi i kolpus pōrsorgōț cieški, kab
ordami  apleik  kūka  pamozam,  kab  namaitōtu
kūkus, kab, dzeidami lūpus, sorgōtūs nu dareišonȳs
škodis.

Navīns nu zemnīku tai gōdoj i runoj: „Kam
ža maņ strōdōț, bādōtīs i  prācavōț, ka par desmit
godim bȳ̄ș auglis, a dīvs ža zȳna, voi tik dzeivōšu?
Kaidaž vajdzeiba deļ cȳta prācavōț?

Kas  tai  runoj  i  gōdoj  —  bezdīveigs  ir,
nagodnȳs  vōrda  cȳlvāka,  bet  ir  kaibȳ  bezprōteigs
lūps! Taids napīmiņ iz tō: „Kū tu grȳbi, kab táv cȳti
dareitu, dor tū pošu cȳtim! Kas táv ir nalabi, nador
cȳtam tō!”

Kab  mȳ̄su  tāvi  i  vacī  tāvu  pret  sevi  tai
bezdīveigi  gōdōtu  i  dareitu  —  naturātumim
pavȳsam  ōbuļu,  grušu,  šlivu,  vīšņu  etc.,  kurȳs  ir
mums gordȳs i atnas namozu pažȳtku.

Naturātumim āku, nomu, bazneicu, nabȳ̄tu
pavȳsam maistru.  Oi,  bāda,  bāda bȳ̄tu mums!  Nu
kureinis  tod  turom  ōbeļneicȳs  i  grušȳs  pa
teirumim? I lelūs ūzulus pa dōrzim i ap sātom?

Mȳ̄su  tāvi  i  pret-tāvi  cȳtaižōk  pavȳsam
daräja,  runova  i  gōdova:  „Nadagaidäsim  máș,  to
dagaidäs mȳ̄su bārni i bārnu bārni.”

Radzot,  mīlȳ̄  zemnīki!  Biteitá  bezprōteiga,
kas gods madu losa, koč jai kas gods tū atjem, a tu
cȳlvāks, turādams prōtu, nagribi ni deļ sevi, ni deļ
cȳta, kuri pec tevis dzeivōs, nikō loba padaräț, bet
daža i pūstáj itū lobumu, kurū cȳts padaräja.

Par kūku auglim, kai to: ōbulim, grušom i
šlivkom, na tikviņ zemnīks var pajimț lobu naudu,
bet  lelu  tur  lobumu  nu  jōm  īkš  saiminīstis
kasdīneigȳs.

Slȳkta  ir  i  nikam  godna  saimineica,  kura
namōk padaräț nikaida pažȳtka nu ūgu i nu kūka
auglá.

Sávkurīs auglis kūka: ūgȳs na tikviņ lobȳs ir
deļ  iesšonȳs,  bet  ir  par  eistu  zōli  (lekarstwo)  deļ
slȳmu, ka ir daspiejuši i ka na dauḑz esi tūs iedș.
Tūs  spāks  ir  taids  (leidz  runȳs  doktoru)  —
atdzȳsȳnoj  korstumu  i  dora  teiru  ašni  īkš  mīsȳs
cȳlvāka.

Vȳsulobōkīs  i  mīla-sirdeigs  dīvs  dūd  kūka
augļus i ūgȳs tūlaik, kod cȳlvāks vairōk vajdzeigs ir
atdzȳsȳnōšonȳs, tū dōvȳnu dīva sávkura saimineica
var pīgataväț iz vȳsa goda.

Ūgȳs zemneicȳs (Poziómki) gordȳs i vasalȳs
ir, bet tōs pȳrmōk iesšonȳs vajag div ŗaizis pōrskolōț
iudinī teirā. Äsț vari ar pīnu soldonu i maizi.

Ūgȳs meļneicȳs (Czarnicȳ) augamȳs mežā,
äsț tōs zalis navajag daudz̧, aiztō nacīž vasalȳs, bet
izkaļteitȳs ceplī,  pec izjimšonȳs maizis  lobȳs ir,  a
vȳsuvairōk deļ slȳmū, ka vādars ir cīž voļns — vōräț
i nu tūs dzierīni daräț.

Ūgȳs  brȳuklīnis  (Bruśnicȳ) sorkonȳs.  Aug
mežā  i  pa  dzirvanim,  lobōkȳs  ir  deļ  vȳsaidu
vajdzeibu nakai meļneicȳs, aiztō: var jūs miercäț i,
kod aizskōbș, var tōs turäț cik godu. Tei dzȳra cīž
loba ir deļ slȳmu i laikā korstā vosorȳs i deļ vasalu.
Nu ūgu saimineicȳs lobȳs taidȳs dora prȳpravȳs.

Salaseitȳs  brȳuklīnis  vajag  pōrlasäț  i
pōrskolōț  iudinī,  lobōkōs  ūgȳs  izlaseitȳs  vajag
sabärț  pūdā  lobā  ar  palivu  izlītā.  Mozōkȳs  ūgȳs
vajag sabärț ūtrā pūdā. Ūtrū pūdu vajag pastatäț iz
gunș, kab ūgȳs labi i cīž sasiļdeitȳs. Kod ūgȳs pūdā
apkrisș,  tūlaik  vajag  pūdu  nu  gunș  nūjimț



atdzȳsȳnōț. Kod atdzisș, salīsi tōs ūgȳs kaidā dräbī i
caur dräbi sulu nu ūgu izmīgsi, ar sulu vajag aizlīț
ūgȳs pȳrmijā pūdā, tai kab sula apjȳmtu ūgȳs. Itōs
ūgȳs vari daturäț da jaunu ūgu. Ūgȳs,  ar  sulu
aizlītȳs, ir lobȳs deļ slȳmu, a vasalȳm iz iedīná tai
vari dūț. Kod izcepsi blīnus aba peirāgus iz kaidȳs
svātdīnis  deļ  sovȳs  saimis  aba  iz  gūda  kaida  deļ
gostu. Pajimsi ūgu nu pūda ar kūka lizeiku, izliksi iz
talerčȳs  i,  ka  dadūsi  nadauḑz  mada,  kab  drusku
tikviņ  apsoldȳnōț  ūgȳs,  ar  blīnim  —  bȳ̄ș  gords  i
vasals  iedīnș,  i  sávkurīs  zȳnōș,  ka  tȳmā ustobā ir
loba i gudra saimineica,

Ūgȳs  avīkšnis  (Maļinȳ) ir  gordȳs  äsț,  bet
pȳrmōk iesšonȳs vajag iudinī izskolōț, aiztō: tȳmūs
daudz̧  ir  vȳsaidu  tōrpeņu.  Nu  ūgu  nikō  cīž  loba
navar padaräț, kai tikviņ lobu etiki nu vari padaräț
tai:

Avīkšnis  ūgȳs  vajag  izskolōț  i  apteiräț  nu
brūda i lapeņu, iz ūgom pīlīț loba etiká, lai pastōv iz
saulis div dīnȳs, pec tō etiki nu ūgu salīț i izlīț otkon
iz  jaunom  avīkšņu  ūgom,  kab  smoku  nu  ūgu
izvȳlktu, vari tai i  trešu ŗaizi padaräț. Iz gola etiki
nu ūgu salīț kaidā traukā, tivleņ pōrlaisț par kaidu
teiru dräbi, salīț butelkōs, ar probkom labi aizbōsț i
turäț deļ vajdzeibȳs. Taids etikis vȳsulobōka ir zōlá
laikā miera slimeibȳs. I ka kas apslōbș, ka daliksi da
daguna tō etiká — tivleņ pazamūssīs. A deļ vasalu
etikis tai ir vajdzeigs: laikā korstā vosorȳs ka div aba
trejs  lizeikȳs  īlīsi  da  garša  iudiná  —  lobs  bȳ̄ș
dzierīnș.

Ūgȳs vīšnis (wisznie). Tōs ūgȳs ir skōbȳs i
soldonȳs.  Poši  zȳnot,  loba  ir  līta  i  gordȳs,  bet
āsdami ūgȳs vīšnis, narejit kauleņus videjūs — beja
nūtikšonȳs, kod nu tō navīns nūmȳra.

Ūgȳs šlivkȳs (Sliwki). Var zalis äsț, bet labi
daspiejušȳs, pavȳsam nadaspiejušȳs nikod naiedit,
aiztō: cīž vādej veseleibai. Var ūgȳs kaļtäț iz zīmȳs.
Ka kaļteisi ceplī, verīs, kab vīna ūga nabȳ̄tu iz ūtrȳs
i  kab iz viersu bȳ̄tu ar asteņom, cȳtaižōk soldona
sula iztácäs. Ūgȳs kū lobōk bȳ̄ș daspiejušȳs, tū bȳ̄ș
gordōkȳs i vasalōkȳs.

Ōbuļus i grušȳs. Vari vȳsod pōrdūț i pajimț
par tōm lobu naudu, a ka navar kur pōrdūț, iz zīmȳs
tai  vari  izglobōț.  Vajag  ōbuļus  aba  grušȳs
daspiejušȳs  sagrīzț  ar  nāzi  iz  napavȳsam  plōnim
gabalenim, savärț gabaleņus iz dīga kai zeilis. Dīgus
ar  ōbulim  pakōrț  sȳltā  ustobā,  bet  na  dȳumūs,  i
izkaļtäț.  Zīmȳs  laikā,  ka  da  grīziņu,  rōciņu  aba
būrkōnu daliksi drusku ōbuļu, bȳ̄ș iedīnș gords.

GOBOLS 6.

Ap vȳsaidu gali deļ iesšonȳs.

Galá  ir  lobs  i  deļ  zemnīku  strōdnīku  cīž
stȳprȳnojams  iedīnș.  Vajdzātu  tod  staravōtīs,  kab
koč  div  ŗaizis  nedelī  turātu  iedīni  ar  gali.  Loba  i
staraveiga  saimineica,  vȳsuvairōk  ap  tū  staravōtīs
pavinna,  kab jōs saimá grȳuta dorba laikā,  kai to
sīns pļaušona, pļaušona rudzu i  vosorōja, koč div
ŗaizis  par  nedeli  turātu  galis  iedīni.  Bet  pi  mȳ̄su
zemnīku pavȳsam ir cȳtaižōk i saimineicȳs namōk
labi  rendätīs.  Ka  nūkauș  kaidu  lūpu  aba  vepri,
kasdīnȳs  ād  gali  toleidz,  koleidz  vȳsu  apäsș  i
pabeigș, a ka pītrȳukș, tūlaik laiku pa sprostam ād
bez nikaida aizleja.

Pa daudz̧ solom ir taida aizavesšona: puiši i
kolpi  zīmȳs  laikā,  kod  pabeigș  kuļšonu,  guļ  vȳsu
dīnu bez nikaida dorba, a vȳsuvairōk, kod atīș nu
burlaku,  vȳsu  zīmu  pōrguļ  ar  vādarim  iz  augšu,
gaideidami vosorȳs. Voi ža vini navarātu aizpeļnäț
naudȳs jau to sprāsdami aba taiseidami teiklus, jau
to taiseidami kaidus traukus, aba peidami veizeļus,
vōcelis,  aba  taiseidami  komonȳs  i  cȳtu  vȳsaidu
dorbu. Voi ža vini navarātu aizpeļnäț cik grošu iz
svežȳs galis?

A  cȳti  zīmȳs  laiku  pōrlaiž  iz  kartom,
peipeidami  peipis.  Staigōdami  da  krūgim  i
dzardami  brandiveinu,  trātej  breivū  naudu,  par
kurū varātu pierkț galis.

Patș prōts rōda gaiši, ka dzárț vajag tik, cik
ir vajdzeibȳs kab atdzȳsȳnōț slōpstameibu, a palīku
naudu lobōk pagrȳusț iz loba i gorda iedīná.

Nu  pōreigȳs  dzeršonȳs  ola  i  brandiveina
aug  vādars,  cȳlvāks  teik  tuklōks,  bet  spāka
nazavairȳnojās.  Ir  otkon  pi  jums  i  taidȳs
nūtikšonȳs,  ka  bȳ̄dami  aizpraseiti  iz  kaidȳs
maļteitis,  iz  kaida  gūda,  kai  to  iz  kōzom,
krȳstobom, bäŗom, īšonom jaunōs ustobōs, jaunai
maizái — ādot bez māra progoreigi, lelus kimūsus
galis rejot, ādot pošu tuklumu, a caur tū maitojot
sáv vādarus.

Nalabi dora i tī, kurī dūd äsț gali slȳmim i
mozim  bārnim,  gōdōdami,  ka  vini  nu  tō  iedīná
stȳprȳnōsīs.  Bet  malȳ!  Galá ir  tūlaik  tikviņ  loba i
stȳprȳnōjama  bareiba,  ka  ir  labi  ar  zūbim  iz
smolkim  gabalenim  pakūdeita  i  vādarā  labi
izgramōta (przetrawione). Bet vādars slȳmu i mozu
bārnu  natur  da  tōm  vajdzeiga  stȳpruma  i  spāka.
Galá jūs vādarā ilgi guļ dzeiva, nasagramoj, pȳust,
ašni  maitoj  i  bīzinej,  i  na  vīns  mierst  nu  tō,  a
vȳsuvairōk  mozim  bārnim  tuklums  galis  ir  ļūti
vādeigs.



Vajag sorgōtīs, kab slȳmus lūpus nakauț iz
galis, na tikviņ galá nu navasalu lūpu ir vādeiga, bet
i garainș izejams nu slȳmō nūkauta lūpa ir vādeigs.
Itū  praudu  stȳprȳnoj  nūtikšona  pōrgōjušā  godā
1847. bejama mīstā Rejzieknī tai:

Mienesī  Lopu  dīnā  23.  pi  karaveira
kienenám  izakolpōvuša  Ontona  Andrejova
aizslȳmova  gūvș  i  trešā  dīnā  sprōga.  Ontons,
gribādams  pazeiț,  nu  kaidȳs  vainis  jei  sprōga,
izvádá jū iz vazumu aiz mīsta iz teiruma. Pōrgrīzá
jōs  vādaru i  īzaväräs  (i  kai  jam rōdäjäs,  naatroda
nikaidȳs  vainis).  Aizroka  gūvi  zámī  ar  ōdu.  Trešā
dīnā pec tō aizslȳmova patș, pajämá jū da lazareta,
lečä,  dává  zōlis,  bet  nikas  napaleidzä  —  nūmȳra.
Doktori runova, ka jȳs nu dvašȳs i garainá izejama
nu gūvș nūsprōgušȳs aizslȳmova i nu tō nūmȳra, a
gūvș  beja  slȳma  iz  slimeibȳs,  kai  doktori  sauc
(Carbunculus) karbunkuls.

Taida paț beja nūtikšona vaļkstī Ludzas pilș
(Starostwo Lucȳńskie). Vīns saiminīks dakova gūvi
slȳmu, ädá gali, gon dreiž četrȳs personȳs nu saimis
nūmȳra nu slimeibȳs karbunkula saucamȳs.

Vīnā  solā  natōļ  nu  mīstená  Kroslawkȳs
aizslȳmova  vīnam  saiminīkam  viersș.  Zemnīks,
beidamīs  kab viersș  jam nanūsprōgtu,  dakōvá tū.
Attácäja  tivleņ  židenš  biedeigs  kab  pierkț  ōdu,
paleidzäja i ōdu appläsț, pierka i nūgōja. Saiminīks,
koč rádzäja, ka vierša zornȳs i plauškȳs beja zȳlȳs i
ašnis malns, deļtō patș i saimá ädá gali vierša.

Biedeigs židenš tȳmā pošā dīnā aizslȳmova,
dzierdäja lauzeišonu pa kaulȳm, iz  reita  aptȳukša
jam koklȳs tai, ka navaräja nikō nūreiț, trešā dīnā
svīdri  solti  nu  jō  läjäs,  catūrtā  dīnā  palȳka
nūskumeigs  i  namīreigs,  a  pīktā  dīnā  i  nūmȳra
nalaimeigs  aiztō,  památá  sīvu  i  četrus  mozus
bierneņus bez kimūsa maizis i bez nikaida sposoba.

A saiminīks i vȳsa jō saimá trešā dīnā pec
paiesšonȳs tōs galis aizslȳmova: vämá kai ar iudini
dzaltonu,  cītá  naizsaceitu  sōpi  vādarā,  tikū  tik
varäja  atsapȳustīs,  mälá  nu  karstīná  beja
sadadzȳnōta,  vādars  beja  atrauts.  Kaiminš
saiminīka  nūskräja  dreiž  da  doktoram,  Franks,
doktorș lobs i mīla-sirdeigs iz biedeigim zemnīkim,
tivleņ  atbraucá  i  tai  tikviņ  pasorgova  zeimis
(paroxȳzmȳ)  i  izvaicova  drusku  kas  sōp,  tivleņ
pazȳna, ka vini apzaborovōs aba ar kaidu vādeigu
iedīni, aba ar trutini,

Labi cīž padaräja, ka pasaucá loba doktora,
a  na  viejputnīka  kaida...  Aiztō,  caur  Franka
staravōšonu  vȳsi  atsaveseļōjäs,  tikviņ  vīns  bārns
mozīs nūmȳra.

Godā 1832., ka mȳ̄su molā lūpi cīž slȳmova i
gaisa, vīns mīškōnș mīstená Warklónu pierka viersi

pavȳsam  nadōrgi,  deļtō:  aiztō  jau  iz  tō  rōdäjäs
zeimis  miera  slimeibȳs.  Biedeigs  tȳs  cȳlvāks
gōdova, ka navaräja nikō lobōka padaräț, kai kab tik
paäsț ar sīvu i bārnim galis da valái, bet slȳktu golu
atroda.  Pec  nūkaušonȳs  vierša  pasōläja  i  pīlȳka
pȳlnu bucu galis.  Galá īsōcá skōbț  i  pazarōdäja iz
vierša galis putȳs. Nazaväräs iz tō, pasacäja vōräț i
ädá. Napar ilgu laiku aizslȳmova iz karstīná pȳvuša
(gorączka gniła),  vȳsa mīsa jūs apzabärá ar vōtim
sorkoni-zȳlȳm,  kaibȳ  nīzș.  Par  div  nedelis  pīci
cȳlvāki nūmȳra tȳmā ustobā. Nu tō varȳm pazeiț, ka
samaitōta i nu navasala lūpa galá caur pasōleišonu
napazaprōväsīs. Škodá tikviņ sōlá i prācȳs.

Dažam  pīns  nu  slȳmu  gūvu  ir  vādeigs
veseleibai.  Beja  vīnā  vītā  nūtikšona,  nazkur  zam
Prejlu, taida. Vīns zemnīks ar sīvu i pīcim bārnim, i
ar  kolpȳuni  par  cik  dīnu ädá pīnu nu gūvș,  kurū
trokīs sunș pakūdäja. Vȳsȳs tōs ostoinȳs personȳs,
vīna  pec  ūtrȳs  aptroka  i  ar  brīsmeigu  smierti
nūmȳra. Leidza svīsts i sīri nu taida pīna laseiti ir
vādejami.

Cieški  trōpīs  taidȳs  nūtikšonȳs,  ka  gūvș
laikā  vosorȳs  dūd  pīnu  ar  ašni.  Tȳs  paīt  nu
pōrtrȳukšonȳs smolku dzeisleņu tesminī.  Tū pīnu
vajag līț ōrā, sunim var dūț.

Kam  veseleiba  i  dzeivá  ir  mīla  i  dōrga,
lobōk lai cik dīnu pōrdzeivoj ar sausu maizi nakai
äsț  itū  iedīni,  kurīs  ir  vādeigs  veseleibai  i  atnas
smierti.

Ka gōdoj nūkauț kaidu lūpu iz galis, verīs:
1. Voi acș lūpa ir spūdrȳs, jaukȳs i voi var

labi staigōț.
2. Voi ir lūpam gramūklis (przeżuvaczka).
3. Voi rogi, ausș, purnș, nōsș i ástá ir soltȳs.
4.  Voi  lūps  nalaiž  nu  mutis  slīkȳs,  voi

nazarōdīs  plagma  aba kaida  nateira  teceišona nu
daguna, ocu aba aušu.

5. Voi navā iz lūpa nīzá aba kaidu vōțu, a
vȳsuvairōk iz golvȳs, kokla, purná aba iz mälis.

6.  Pi  gūvș  tesminș  voi  nair  korsts  aba
aptȳukș.

Ka tōs vainis pasorgōsi iz lūpa, navajag jō
kauț toleidz, koleidz bȳ̄ș pavȳsam vasals.

A ka nūkausi lūpu i sajimsi ōdu, i pasorgōsi,
ka zam ōdȳs iz galis ir vōtș i pȳuteitis sorkonȳs aba
malnȳs aba vītom krapači dzaltoni kai smedzini. Ka
iz  plauškom,  sirdș,  oknu  ir  pȳuteleitis,  kurȳs,  ka
pōrmīgsi, izīt bruds smirdeigs. Ka žuļktș pȳusleitș ir
pōrōk lels i cīts. Ka zornȳs ir sorkonȳs aba zȳlȳs. I
ka  slȳmova iz  voļnuma  vādarā  (Laxa).  Zeimis,  ka
lūps beja slȳms, naäḑ itōs galis, nūváḑ tū iz teiruma
tōļ,  izrūç  dūbi  div  aršȳnus dziļumā  i  aizrūç  zámī



gali. Lobōk turäț taidu škodi īkš saimistis, nakai nu
tō slȳmōț i nūmierț.

Ka lūps nūlauzș kōji, ka pōrzadūrș aba nu
kaidȳs  nibejș  prȳčȳnȳs  nūrāneits,  vari  äsț  gali  jō,
bet tivleņ vajag jū dakauț, koleidz naapjimș jū vȳsu
karstīnș.

Teļu, kurīs zeidá slȳmū gūvi, ka gribi kauț,
vajag atškierț nu gūvș, dzirdäț jū ar vasalu pīnu aba
borōț ar kaidu borūkli par div nedelis, a tūlaik grīz
jū iz galis, drūši äḑ — navādäs.

Vuškȳs,  ka  slȳmoj  iz  atraušonȳs  vādara
(Laxa)  aba  iz  aptȳukšonȳs,  aba  slȳmojamȳs  iz
slimeibȳs  pȳveigȳs  (chorobȳ  gniłe)  —  naäḑ  galis,
galá nu taidu vušku ir  cīž  vādeiga  veseleibai.  Bet
gali  nu  vušku  slȳmojamu  iz  grīzšonȳs  (Zawrót
głowȳ) i, kurus slȳmoj iz iudiná slimeibȳs, vari äsț,
bet napadauḑz, kab tikviņ nabȳ̄tu vuškȳs pavȳsam
izkoltušȳs. Deļtō tai slȳmojamȳs vajag dreižōk kauț.

Cȳuku aba vepri, ka grȳbi nakauț, verīs, voi
navā  iz  mälis  kaidu  pȳuteleņu  aba  vōțu,  a
vȳsuvairōk,  voi  navā  aptȳukšonȳs  iz  kokla,  a  ka
nūkōvi,  verīs,  voi  navā  iz  plauškom vōțu.  Ka  galī
cȳukȳs  aba  vepra  ir  dauḑz  smolkūs  kai  zierneiši
vengru,  tī  vengri  nikō navādej,  bet,  ka iz  oknu ir
pȳuteleitis  i  nu  pȳuteļu  izīt  slápnums  smirdeigs,
naäḑ tōs galis.

Galis  nu  slȳmu  cȳuku,  ni  svežȳs  äsț,  ni
dȳumūs  kiupȳnōț,  ni  sōläț,  zȳčeju  —  vȳsod  ir
vādeiga.

Dasȳs  vacȳs  vȳsod  ir  vādeigȳs,  ka  daudz̧
iessi i svežu.

Vosorȳs  laikā  i  laikā  korstā  navajag  kauț
cȳukȳs  aba  veprus  iz  galis,  aiztō:  jōs  tȳmā  laikā
vȳsuvairōk slȳmoj iz kokla tȳukšonu i tȳs ir cȳuku
karbunkuls.

Zȳrgi ir mums cīž vajdzeigi, ir eisti tavarȳšȳ
mȳ̄su prācōs, ir vini leidza kai spōrns cȳlvāka i eisti
draugi  mȳ̄su  dzeivis.  Máș  zȳrgu  galis  naādom  nu
diveju  prȳčȳnu.  Pȳrmō:  ka  zȳrgus šanavojom par
jūs prācu. Ūtrō: ka iz jīm prācavojam da pādejam
vacumam  toleidz,  koleidz  tikviņ  ōda,  kaulȳ  i
dzeislȳs palīk.

Kienistī  Szwvedu, kienistī  Danijs  ād zȳrgu
gali svežu i sasōleitu — nair vādeiga veseleibai.

Zivș  laika  niersšonȳs,  zivș  nu  tūs  prūdu i
azaru, kurȳmūs navā uṕu, i zivș nu iudiná, kurȳmā
lȳnus miercej, — napavȳsam iedīnș ir vasals.

Siļčis  vȳsod  ir  iedīnș  vasals,  kab  tikviņ
nabȳ̄tu cīž vacȳs aba sapȳvušȳs.

GOBOLS 7.

Ap iudini deļ dzeršonȳs i deļ vōreišonȳs iedīná

Cȳlvāks kai bez iedīná loba navar dzeivōț i
bȳ̄ț vasals, tai leidza bez dzierīná navar apzaītīs.

I  vīglōk  cȳlvāks  var  pacīsț  bodu  nakai
slōpstameibu, tȳs ir, gribeišonu dzárț.

Mȳ̄su  zámī,  vajag  dīvam  pateikț  partū,
dauḑz  ir  azaru,  uṕu,  olūtu  i  oku,  deļtō  naturom
nikaidȳs bādȳs ap iudini.  Bet cȳtaižōk pavȳsam ir
cȳtōs  záḿōs,  kai  to:  īkš  kienisțom  Azijs,  kurȳs
kienistis  ir  iz  reita  pusi,  i  īkš  kienisțom  Afrȳkas,
kurȳs  kienistis  ir  nu  mums  iz  molom  saulis
pušdīnis.  Tȳmōs  záḿōs  ir  bez  rūbeža  leidzonumi
smiļkšu,  turejami  pa  cik  sȳmtu  jiudžu  plotumā  i
garumā, kurōs sauc Leši (Stepȳ piaszezȳste). Iz tōm
smiļkšu steṕom celáveirs narádzäs nivīnȳs zōleitis,
napasorgōș nivīna augama kūka, naatrasș ni laseitis
iudiná.

Kai  máș  braukojom  iz  zȳrgim,  tai  tȳmōs
záḿōs  braukoj  iz  kupranugarim  (Wielbladȳ).  Tȳs
lūps iz vīnȳs ŗaizis dzer iudiná tai dauḑz, ka par div
nedelis  laika  vȳsukorstōka  var  apzaītīs  bez
dzeršonȳs.  Iudini globoj lūps sovaidōkā pȳuslī  cik
teiru,  kaibȳ  šudiņ  bȳ̄tu  nu  olūta.  Ka  celä  veirim
braucamim  pa  smiļkšu  steṕom  pītrȳukș  iudiná,
kurū vini vodoj īkš maisim sašȳutim nu ōdȳs, tūlaik
nūkaun vīnu kupranugari aba vairōk i ar iudini nu
jō pȳušlá ratavoj i glōb sevi nu smiertș.

Naleidzons  ir  iudinș  sávkurā  vītā,  iudinș
jȳurā  ir  sȳurs  i  rȳugts,  tō  iudiná  pavȳsam  navar
dzárț.

Iudinș  stōvejams,  kai  to  prūda,  cieški
sapȳuș ir i vādej veseleibai cȳlvāka i lūpa.

Dauḑz  otkon  ir  taidu  iudiņu,  kurī  ir
paleidzeigi veseleibai i paleidz nu daudz̧ slimeibu.
Taids ir iudinș Agloúnia, iudinș Krosławkȳs.

Zámī Litówa iudini Druskieniku i dauḑz pa
cȳtom vītom.

Ļaudș  gudri  i  doktori  taidȳs  dūd
pōrsorgōšonȳs  i  pavuiceišonȳs  ap  iudini  da
dzeršonai i iedīnám.

Vȳsu  vasalōkīs  iudinș  ir  tȳs,  kurīs  izīt  nu
olūta  paejema  nu  storp  akmiņu  aba  kaidȳs  olȳs
(skała). Nu taida olūta iudinș ir bez nikaida smōrda,
teirs, spūdrȳs, vīgls i, kai runojās, meiksts, i dreiž
var tū aizvōräț.  Ka atsadzersi  tō  iudiná,  nadzierdi
mutī  nikaida  smōrda  dubļu,  nadora  tȳs  nikaida
grȳutuma iz krȳušu i nikaidȳs sōpis vādarā. Kur irā
taids olūts — ir eistīs dovȳns dīva.

Pec olūtu vȳsulobōkīs ir iudinș nu lelu uṕu i
nu  mozu  upeițu,  bet  dreiž  tacamu.  Iudinș  nu



upeițu,  kurȳs  pavȳsam  pamozam  tak,  kurȳs  ir
aizaugušȳs  ar  pȳustamom  zōļom,  kuru  dȳbȳns  ir
dubļōts,  īkš  kurom  vari  rádzäț  dauḑz  tōrpeņu  i
vabaļu  (źuczki),  taids  iudinș  nair  lobs  i  deļ
dzeršonȳs, i da iedīná.

Iudiná stōvejama, kai to nu prūdu, grōvju,
dubļu i nu palțu navajag dzárț, a vȳsuvairōk korstā
vosorȳs laikā. Iudinș taids vādej i lūpim aiztō: īkš tō
daudz̧ ir vȳsaidu tōrpeņu.

Iudinș nu oku izroktu, cȳts ir lobs, a cȳts i
slȳkts. Maņ pošam navīnu ŗaizi nūtȳka: braukdams
par kaidu solu paprasieju, kab dūtu maņ atsadzárț
iudiná. Atnásá, eistȳn iudinș solts, bet bolts, bīzs, a
ka izdzersi, dzierdīs mutī dubli.

Vaicovu:  „Deļkō  pi  jiusu  taids  iudinș
nagords, bolts i dubļōts?”

Atsacäja  zemnīks:  „At,  taida  zámá,  taida
naloba vīta.”

„Na  tīsa,  muns  brōleņ!  Na  zámá,  na  vīta
tam  vaineiga,  bet  cieški  mȳ̄su  pošu  natȳkums  i
apzalaisšona.”

„At, kū tu padareisi, ka iudinș nateirs? Kū tá
paleidzäs prāca?” runova zemnīks.

„As  ža  táv  pastōsteišu,  kai  vari  paprōväț
iudini nu slȳkta prūda, nu nateiri tacamȳs upeitis.
Tai:  par  sešus  aršȳnus  nu  prūda  aba  nu  upeitis,
kurȳs iudini grȳbi paprōväț, vajag rakț dūbi plotu.
Dūbá kab bȳ̄tu dziļōka aršȳna pușūtra aba i vairōk
nakai dȳbȳns prūda aba upeitis.

Vajag pataisäț sȳrūbu labi salaistu nu zaļūs
eļkšná kūka baļceņu ar taidu paț dȳbȳnu.

Zamašku  dūbis  vajag  izbärț  ar  smiļkțom
teirom,  izskolōtom  nu  dubļu,  tȳs  ir,  ar  žvȳru  iz
pușaršȳna. Iz smiļkțom vajag likț sȳrūbu ar dȳbȳnu
iz  viers  dȳbȳna.  Kod  saliksi  div  vaiņukus  sȳrūba,
apbáŗ  tūs  apleik  ar  smiļkțom  teirom  (kai  runovu
žvȳru) i sasiț labi smiļktș, bet dori dreiž, kab iudinș
napīītu. Otkon liç div vaiņukus i báŗ smiļktș, i tai da
pati viersa. Vajag, kab sȳrūbs bȳ̄tu augstumā aršȳna
iz  zámis.  Tod  iudinám  jemamam  da  okȳs  vajag
pōrzasȳuktīs  caur  smiļkțom,  cauri  tūs  īdams
izateiräs.  Ručeju  táv,  ka  iudinș  bȳ̄ș  teirs,  lobs  i
gords.

Nu  pusis,  kur  irā  prūds,  vairōk  smiļkšu
vajag bärț. Oku vajag kas gods teiräț, bārni da okȳs
kab nasvīstu  nikaidu  smāslu.  I,  ka  par  ilgu  laiku
otkon sazamaitōș iudinș, vajag smiļktș apleik izrakț
glužȳ i vītā svežȳs pībärț.”

Iudinș leita, nu snīga aba lada izlaists nair
gords da dzeršonai.

Daudz̧  ir  vītu,  kur  sīvītis  na  mozu  tur
klopotu, ka iudinș ir, kai runojās, cīts, zīpis naputoj
i dauḑz izīt zīṕu.

I daudz̧ saimineicu bādojās aiztō: daudz̧ ir
kur  iudinș,  īkš  kura  zierni  vōreiti,  koč  kai  ilgi,
napalīk meiksti.

Kab  zierņus  savōräț,  tai  pador:  pajám  tō
naloba iudiná īláj kotlā i aizvōráj labi. Päčōk atstoț
kotlu  nu  gunș,  lai  pavȳsam  iudinș  atdzīst,  pīláj
zierņus  ar  tū  iudini,  namaiseidams,  kab  bīzums
palȳktu dȳbȳnā, vōráj. A eistȳn savōreisi zierņus tai
kai lobā iudinī.

Deļ  pračku  iudini  nalobu  tai  var  drusku
paprōväț:  pȳrmōk  mozgōšonȳs  dräbju  par  trejs
dīnȳs vajag pīnosōț i pīlīț kubulā naloba iudiná lai
stōv trejs dīnȳs. Dīnā mozgōšonȳs dräbju iudini nu
kubula nu viersa pamozam salīț tai, kab bīzumu iz
dȳbȳna  bȳ̄damu  napakustȳnōț.  Redzeisi  —  iudinș
bȳ̄ș lobōks da mozgōšonai.



GOBOLS 8.

Kai taisäț olu?

Kas  grȳb  padaräț  lobu  olu,  vajag,  kab
pȳrmōk pataiseitu lobu īsolu. Loba īsola nu slȳktu
mīžu navar padaräț. Vajag, kab mīži bȳ̄tu paspiejuši
teiri i pȳlnā grȳuda, a ka ir mīžūs kaida zōlá kai to
zaļrūcineica  (Swierzepka)  aba  kivkuli,  tod  vajag
pōrsejōț aba iz iudiná pōrteiräț aiztō: nu tūs zōļu ols
trātej  spūdrumu,  smoku  i  izdūd  smōrdu  kaibȳ
zaļuma.

Ka  mīžus  vodōsi  nu  teiruma  sļapnus,  a
vȳsuvairōk,  ka  slápnus  sasersi  da  rejai,  nu  taidu
mīžu bȳ̄ș ols vȳsod bīzs, naspūdrȳs i dreiž skōbst.

Vȳsu lobōki mīži deļ ola nu zámis
smiļkšu, akmiņōtȳs.

Mīži iz īsola vajag, kab bȳ̄tu vīnaidi, tȳs ir,
kab  pusá  nabȳ̄tu  šūgadejū,  a  pusá  pārnejū.
Namaisäț  mīžus div  aileņu ar  sprostīm deļtō:  var
vīni laisț izdeigȳs, a ūtri tikviņ kū pībrīst.

Pamiercāti  mīži  iz  īsola  vajag,  kab  labi
izmierktu,  cȳtaižōk ols  naturäs  spūdruma skaista.
Vareisi  pazeiț,  voi  labi  mīži  izmierka,  tai:  pajem
grȳudu  miercātu  mīžu  divejūs  pirmejūs  pierstūs
rūkā, ka golȳ grȳuda nadur pierstūs — zeimá ir, ka
jau labi  izmierka mīži.  Navajag  otkon pōrmiercäț
mīžus, ka pōrmierceisi cīž — ols dreiž skōbst.

Ka  navā  cȳtu  mīžu,  kai  tikviņ  tī,  kurī  iz
teiruma  vōrpōs  saauga,  taidus  mīžus  pȳrmōk
pamierceišonȳs  vajag  nūvásț  da  kula  i  labi  ar
sprȳgulim izkulț, cȳtaižōk nu tūs bȳ̄ș ols tuhlȳs.

Mīžus iz  īsola navajag cīž ilgi  turäț  deiglī,
bet  kai  tik  izlaisș  div  aba  trejs  sakneitis,  tivleņ
sagrōbț  kūpā.  Kūpā  ilgi  nasiļdäț.  Ka  labi  saaugș,
vajag cieški maisäț, kab atdzȳstu.

Päčōk vajag  kaļtäț  īsolu i  pīminäț,  kai  nu
lobȳs sadeigšonȳs, tai leidza nu lobȳs izkaļteišonȳs
paīt lobums īsola.

Reši pi  kura zemnīka saiminīka ir brȳuzș,
deļtō naradzu vajdzeibȳs rakstäț, kai brȳužūs dorōs
ols. Bet pastōsteišu jums parādu, kai pa sprostam
varit  padaräț  olu  i  kai  cȳti  sauc  —  bōbu  ols,  bet
cieški, ka bōbu ols — lobōks, gordōks i vasalōks ir
nakai  ols  nu brȳuža dorba brȳuzinīku,  kur  maisa
vȳsaidȳs zōlis.

Da padareišonȳs bōbu ola vajdzeigi ir koņča
trauki taidi, kuri deļ aizvōreišonȳs iudiná: kubulenš
mozs — īkš kura ols dorōs, baļgeitī  moza — tȳmā
tácäs  braška,  kubuls  deļ  salīšonȳs  ola,  spani,  i
bucenis. 

Verīs,  kab  tī  trauki  naturātu  īkš  sevis
nikaida smōrda i skōbuma.

Bōbu  ols tai  dorōs:  vajag  pajimț  sešus
garčus īsola loba, labi pōrteireita, samalț  tū rasni
tai, kab grȳuds bȳ̄tu pōrplāsts tikviņ iz divejim aba
trejim  gobolȳm;  damaiseisi  da  īsola  samolta,
drusku,  nadauḑz  mȳltu  rudzu  rupi  samoltu  i
nadaudz̧ rupumu (Otrębie) kvīšu aba rudzu. Īlīsi da
mȳltu iudiná solta i  pōrmaiseisi  labi.  Mȳltu rudzu
tik  vajag  bärț,  cik  vajag,  kab  meiklá  turātūs  vīnā
vītā. Da meiklái taipaț vajag ībärț sauvi lobu apeiņu
lobu i  samaisäț  ar  meikli.  Nu meiklis  dorōs trejs
kukuli  leluma  taida,  kab  ikkurs  svārtu  pīcȳs  aba
sešȳs  mārcenis.  Navajag  meiklái  dūț  laika,  kab
augtu,  bet  tivleņ  kukuļus  ceplī  sādȳnōț,  navajag,
kab ceplis bȳ̄tu cīž korsti pīdadzȳnōts. I lai pacápș
stuņdis  kaidȳs  sešȳs,  bet  verīs,  kab  napoddagtu.
Cȳti sādȳnoj kukuļus ceplī iz vȳsȳs naktș.

Laikā,  kod  cápsīs  kukuli,  pīgataväț  vajaga
traukus:  kubuleni,  dȳbȳnā  kubulená  kab  bȳ̄tu
caurums, pa kurū tácäs ols, da cauruma topa gara
leidz ar viersu kubula. Iz dȳbȳna kubula vȳdā īlikț
div pagaleitis krȳstiniski salȳktȳs, iz pagaleišu vajag
paklōț  lobu  aileni  cȳsu  rudzu  garkulu.  Iudiná
sasiļdeita i atdzȳsȳnōta īlīț  kubulenī četrus garčus
iz  cȳsom,  a,  kab  cȳsȳs  napazacaltūs,  damīgț  ar
pagaleițom.

Kai  tik  izjimsi  kukuļus  nu  ceplá,  korstus
grȳusț aba lauzäț gobolȳm i likț iudinī kubula. Ka
saliksi  maizi,  aizlīț  tū  ar  sešim  garčim  iudiná
vōreita, bet napavȳsam korsta, apságț kubulu labi,
lai tai stōv trejs stuņdis. Pec laika pastatäț baļgeiti
zam cauruma kubula, pacálț drusku iz augšu topu,
a tácäs pamozam ols. Nu baļgeitis pīlīț ola spanī i
aizdūț  ar  mīļom.  Nu  baļgeitis  līț  brašku  da  cȳta
kubula, ka jau beigș tácäț nu pȳrmō kubula spanī
jau šumäs aba staigōș ols. Nu spaná staigojamū olu
salīț  braškā  i  dūț  vali,  kab  labi  izastaigōtūs  ols,
ručeju — bȳ̄ș ols lobs, gords i vasals.

Taids ols na tikviņ lobs ir partū, ka ir gords
i vasals, bet i  partū ir lobs, ka da pataiseišonȳs tō
moz vajaga staravōšonȳs,  moz trauku. Vīna gudra
sīvītá varäs padaräț bez nikaida paleiga.

Tai  to:  biedeigs  cȳlvāks,  ka  turäs  prōtu  i
saprasšonu, var pa sprostam padaräț tū, kū bogots
dora ar lelu izdūšonu naudȳs.

Cȳti  da  meiklis  namaisa  apeiņus,  bet  tūs
sutȳnoj kaidā pūda i lej kubulā.

Sprostīs parāds, kai īsolu kaļtäț. Ka dareisi
nadaudz̧ īsola i vosorȳs laikā, div garčus īsola pec
izjimšonȳs  maizis  nu  ceplá  ībáŗ  ceplī  īsolu,  maiș
cieški, kaļtáj i izkaļteisi. A cȳtu īsolu vari izkaļtäț iz
saulis par vīnu dīnu.

Kaļtejās  īsols  ceplī  deļtō,  kab  ols  bȳ̄tu
sorkons.



Ūtrīs  sprostīs  parāds  dareišonȳs  ola.  Itū
sposobu  izskaitieju  as  nu  kalendara  1848.  goda.
Šȳtū  sposobu  brȳūzinīki  Anglias  turäja  lelā
pasliepšonā.  Tȳs  parāds  ir  lobs  deļtō,  ka  navajag
daräț  īsola.  I  ka  gaidi  nadaudz̧  gostu,  kai  to  iz
krȳstobom, īīšona jaunā ustobā aba iz cȳtȳs mozȳs
maļteitis vari padaräț ola nadaudz̧ i dreiž tai:

Pajimț trejs garčus lobu mīžu,  ībärț  ceplī,
pec  izjimšonȳs  maizis  kaļtäț  maiseidams  bez
pōrstōšonȳs, kab grȳudi nasadagtu.

Labi izkoltušūs grȳudus vajag pīstā sagrȳusț
gon smolki. Sagrȳustūs sabärț kaidā baļgī teirā i iz
tīm  mȳltȳm  izlīț  sešus  garčus  gon  korsta  iudiná.
Apságț  baļgeiti  labi  i  lai  stōv  trejs  stuņdis.  Nūlīț
iudini  nu  viersa  da  kaida  teira  kubulená,  a  iz
mȳltȳm  līț  otkon  četrus  garčus  vōrejama  iudiná.
Pōrmaisäț labi, apságț ar dräbi i lai stōv div stuņdis.
Pec diveju stuņḑu nūlīț  iudini,  da pirmeja iudiná.
Otkon  iz  mȳltȳm  īlīț  četrus  garčus  iudiná  solta,
pōrmaisäț labi, lai pastōv pușūtrȳs stuņdis i salīț da
pirmejū iudiņu.

Laikā,  ka  tai  dareisi,  vajag  pajimț
četrapadsmit  mārcenis  mada,  samaisäț  ar  četrim
garčim  iudiná  sȳlta.  Ka  samaiseisi  labi  madu  ar
iudini,  itū  iudini  salīsi  ar  iudinim nu mȳltu kotlā
vīnā vītā. Pastatieji  kotlu iz  gunș i  aizvōreisi  labi,
ībiersi  kotlā  pușūtrȳs  mārcenis  apeiņu  lobu  i
maiseisi  toleidz,  koleidz  apeini  iz  dȳbȳnu sakrisș.
Atstatäț kotlu nu gunș pec diveju stuņḑu, ka väļ ir
sȳlts,  īlīsi  div  glōzis  (szklanki)  mīļu  ola,  maiseisi
otkon labi, päčōk pastoț gon sȳltā ustobā, kab labi
izastaigōtūs.

Pec lobȳs izstaigōšonȳs ola vajag salīț olu da
buceņom i naaizlikț caurumu bucu par trejs dīnȳs.
Pec tō aizsisț spuņdis, labi apmōzōț ar palnim i lai
pastōv nedeli aba div, a bȳ̄ș vȳsulobōkīs ols. Rūčeju,
ka na kauns bȳ̄ș i lobu gostu pavīstäț.

Pōrsorgōšona.  Var  bȳ̄ț  pazarōdäsīs  tȳs
parāds dōrgs i dauḑz stōviejamīs. Na tīsa! Pi kō ir
bitș i mads — mozōk stōväs nakai olu daräț nu īsola.

GOBOLS 9.

Ap brandiveinu, ap tō lobumu i slȳktumu.

Solā Uzulinia beja nazkaids saiminīks, Jōnș
Buca,  pōrsaukts nu ļaužu buca,  partū ka beja cīž
lelȳ̄s  dzārōjs.  Nazkod  seņōk,  koleidz  nadzärá
brandiveina,  beja  jȳs  lobs  saiminīks  i  pȳlna  beja
ustoba  jō  vȳsaida  lobuma,  bet  caur  nalaimeigū
dajiukšonu dagōja da taidȳs biedeibȳs, ka beja bez
maizis  bārni  jō,  leidza  kai  plȳki  volkovōs
zabrovādami  maizis.  Ka  na  ŗaizī,  bet  moz
pamozam, palȳka par lelu dzārōji.

Nu īsōkuma dzärá jȳs brandiveini, tikviņ iz
brūkošku,  pa  vīnai  glōzeitái  (kieliszek),  päčōk  pa
div, tōļōk pa trejs, a iz gola i pa kvartai iz ŗaizis.

Bazneickungs  parapejis,  kur  beja  tei  sola,
žālōdams jō sīvȳs i bārnu, daudz̧ prācavova, dauḑz
staravovōs,  kab  jū  kai  nibejș  atvásț,  atvuicäț  nu
nalaimeigōs dajiukšonȳs.

Vīnu ŗaizi pasaucá jū da sevis i runova jam:
„Ka naapzagōdōsi, ka napazaprōveisi, daīsi patș da
lelai  nalaimái,  a  sīvu i  bārnus davessi  da pādejōs
biedeibȳs.”

„Klauș,  mīlȳ̄s  Jōneiț!  Brandiveins  ir  zōlá
(łekarstwo).  Naaizlīdz  táv  ni  ticeiba,  ni  dīvs,  ni
bazneica  svāta  pavȳsam  nadzárț.  Vari  kod-nakod
izdzárț  kaidu  glōzeiti,  a  vȳsuvairōk  agri  ejūt  da
dorbam iz teiruma laikā slápnā i slȳktā, bet slȳkti
dori kod tū zōli esi pagrīzș iz kasdīneiga dzierīná,
īkš kura dzierīná dauḑz ir gunș i stȳpruma.”

„Patș tu labi pazeisti, ka brandiveins atjem
táv  gribeišonu  da  iesšonȳs,  ni  īkš  kaida  iedīná
nadzierdi  gorduma,  esi  namīreigs,  pīmineišonu
pavȳsam trātáj.”

„As táv taisneigi  runoju,  kai  tu pōrzamejș
nu  vaiga  nu  tō  laika,  kod  īkrȳti  īkš  nalaimeigōs
dajiukšonȳs.  Redzeisi,  ka  tai  ilgōk  bȳ̄ș,  i  prōtu
pavȳsam izgaisȳnōsi.  Patș pazeisti i  redzi,  ka tova
sāta  jau  ir  tukšōka,  vȳsa  saimistá  nalabi  i  bez
nikaida parádka ir, kungam da magazina dauḑz jau
esi porōdnȳs, čȳnšus par cik godim naasi moksovș.
Vȳsa  sola  nu  tevá  smejās,  poši  mozī  bārni,  ka
pasorgōș  tevi  nu  tōlīnis,  rōdeidami  ar  pierstim,
klīdz: Jōnș Buca! Jōnș Buca!”

„Pagōdoj,  voi  ža  tai  seņōk  beja?  Vȳsi  tevi
šanavova,  sávkurā  draudzī  beji  mīlȳ̄s!  Koleidz
nadzieri,  vȳsi  ap  tevi  labi  runova,  sātā  i  teiruma
vȳsur pi tevi labi beja, sīva tevi mīļova, a tagad rauḑ
dīnu  i  nakti  iz  tevim,  Kaimini  pret  tevi  aizdor
durovȳs i nalaiž tevi da sātom sovom.

„Jōneiț,  Jōneiț  mīlȳ̄s,  pazaprōvejīs,  väļ  ir
laiks patám. As táv, cik munȳs vareibȳs paleidzeišu.



Vakar tovȳs sīvȳs tāvs pi mani beja i runova, ka jȳs
gotovs táv paleidzäț, kab tikviņ pōrstōtu dzárț.”

„Mīlȳ̄  Jōneiț,  dūḑ  maņ  rūku!..  Tu  beji
nazkod lobs cȳlvāks.  Īsōç dzeivōț  prōteigi,  pōrstōj
dzárț!”

Tai  runova  gūdeigs  bazneickungs,  Jōnș,
kurīs  tȳmā dīnā,  ni  raudziejș  beja  dzárț,  raudova
kai mozs bārns i runova da bazneickunga tai:

„Lai  táv  dīvs  aizmoksoj  par  tovu  lobumu.
Tu, gareigs muns tāvs, esi par eistu deļ mani eņgeli,
aiztō  gribi  mani  izrauț  nu  bādȳs  i  atvásț  nu
nalaimis.”

Vairōk navaräja runōț aiz osoru i pavieläja,
ka pōrstōș pavȳsam dzárț brandiveini.

Kai atgōja da sātai, tivleņ īsōcá prasäț sīvu
kab  atlaistu  jam  vainis  i  krȳudȳs  jai  padareitȳs.
Stōstäja vȳsu, kū jam runova bazneickungs i otkon
atjaunova pavieleišonu, ka jau vairōk brandiveina
nadzárș.

Sīva  dzierdeidama  tū  runu,  pacälá  rūkȳs
sovȳs iz augšu da dīvam, krȳta iz celim pret krȳstu
svātu i pīscäja bārnim, atsamástīs iz celim i pateikț
dīvam  partū,  ka  tāvs  grȳb  pazaprōväț  i  dzeivōț
prōteigi.

I patīšȳ, nūstōväja Jōnș vōrda sova, par trejs
nedelis nadzärá pavȳsam brandiveina,

Tȳmā  laikā  pi  vīna  kaiminá  trōpäjäs
krȳstobȳs, iz gūda beja aizpraseits i Jōnș. Tur īsōcá
cȳti  gosti  nu  jō  smītīs  runōdami:  „Vai!  Labi  táv
bazneickungs ausīs pītrȳna, ka jau aizamiersi tovu
jaukū i prīceigū dzīsḿu.” A jȳs tūlaik pagōdova tai:
„Et,  vīnu  ŗaizi  izdzárț,  nikō  navādäs”  i  dzärá  bez
apzagōdōšonȳs,

Nu tōs ŗaizis atsagrīzá senejōka dajiukšona
da  dzeršonȳs  i  dzärá  dīna  pa  dīnai  vairōk.  Ka
izdzärá, mekläja bormis, īsōcá kautīs i na vīnu ŗaizi
labi jū sasȳta. Sāta i saimistá izapūstäja, sīva i bārni
nūgōja pa pasauli, maizis mekleidami.

Iz  gola,  vīnā  ŗaizī  īdams pa  ūļneicu  solȳs
naktī  cīž  pīdzierș  īkrȳta  dūbi,  kurȳmā  saīt  sula
sȳudu  nu  klāvu,  aizaläjäs  i  nūsleika  tȳmā  špetnā
paļtī. Izvȳlka jū nu tīnis ar skruči, izlȳka iz tačkom,
izroka  dūbi  molā  pūra  i  īsvīdá  jū  dubļūs  bez
škiersta, kai lūpu kaidu.

Nikas jō naraudova ni žālova, aiztō beja par
prȳčȳnu smiertș sovai sīvai, a bārnim da nalaimis.

Div  jō  dālȳ,  īļaunōti  nu  tāva,  pazalaidäs
taipaț  iz  dzeršonȳs,  iz  zagšonȳs.  Sagiva  jūs,
īsādȳnova cītumā, a päčōk par zagšonu nūtīsova iz
katoržna dorba.

Oto, taidi augli paīt nu pōreigȳs dzeršonȳs
brandiveina.  Dīvs  dává  cȳlvākam  prōtu  i  pīcȳs
nūjautȳs,  dává  vȳsaidȳs  dōvȳnȳs,  kab  cȳlvāks  tōs

dōvȳnȳs jȳmtu leidz  vajdzeibȳs  i  prōta.  A dzārōjs
cȳlvāks, voi ža prōteigi jam tōs dōvȳnȳs?

O,  kai  brīsmeiga  redzeišona:  värtīs  iz
cȳlvāka  pīdzāruša  i  gulejama  kai  lūps  kaids,  nu
kura  dažam  naturejami  väļ  pȳlna  prōta  bārni
smejās i šaipōs.

Ir taidȳs nūtikšonȳs, ka brandiveins vādarā
cȳlvāka pīdzāruša aizadag i rōdōs zȳlȳs līpsnis nu
mutis  dzārōja.  Tū  guni  vȳsod  dzȳsȳnoj  ar  sȳltim
meizeklim.  O  kai  brīsmeiga  līta,  rádzäț  taidȳs
nūtikšonȳs.

Bet daudz̧ ir, tai bezprōteigu dzȳmdȳnōtōju,
kurī  tik  kū  pīdzȳmušīm  biernenim  ar  lizeiku  lej
brandiveini mutī aba mozus bārnus vodoj ar sevim
da krūgim, dūd vinim brandiveini dzárț, zvolej jīm
maizi  miercäț  brandiveinā  i  äsț.  Cȳti  daspīž  da
dzeršonȳs runōdami: „Dzáŗ bārns — lobōk aizmigsi.
O,  to  bȳ̄ș  stȳprīs  puiškins,  ka  izavuicäsīs
brandiveini dzárț.”

A voi ža zȳnōjat jiuș zemnīki ap tū:
Gaspažȳs, kurȳs cerej mozus cīž suneišus i

cīž jūs šanavoj, kū dora, kab suneiši naaugtu lelȳ?
Oto, par vari lej mutī suneišu brandiveini, a vini nu
tō naaug leli.

Tai  ža  paț  i  mozīm  bārnim,  brandiveins
pōrškodej da auguma i spāka.

A  vȳsuvairōk  vādej  dzeršona  brandiveina
sīvīțom,  deļtō  da  pīcdasmȳta  goda  nivīna  sīvītș
napavinna  ni  lasis  brandiveina  dzárț,  kȳba  zōlis
(lekarstwo).

Nūskumeigs beja pīklods vīnā solā Osunia
parapejī.  Tȳmā solā  īvádá puiši  taidu  pajiukšonu,
kab  kura  ḿaita  napījȳmtu  nu  jūs  čarkȳs
brandiveina i  naizdzartu — dusmovōs i  turäja par
nagūdu deļ sevi padareitu, kod napījämá nu jō (kai
vini  saucá)  čestis  i  deļtō  konča  daspīdá,  kab  ar
vinim dzartu brandiveini.

Nabeja tȳmā solā nivīnȳs ḿaitȳs, ni sīvītis
stȳprȳs, sorkonȳs i vasalȳs, bet vȳsȳs beja dzaltonȳs,
zȳlȳs,  izkoltušȳs  i  vōjis,  a  tȳs  beja  nu  pōreigȳs
dzeršonȳs brandiveina.

O,  kai  ža  lela  beja  tȳmā  solā  dīva
apkaitȳnōšona! O, kai lels nagūds i naslavá sīvīțu!
Na vīna tur īkrȳta lelā nagūdā i bādā. Napīdar maņ
rakstäț, kai beja tȳmā solā nagūdeigi, deļtō i nasoku
vōrda tōs solȳs, aiztō prīkš tō dzeivōtōji tōs solȳs ir
ļaudș lobi i gūdeigi, kab tikviņ pamastu brīsmeigū
dajiukšonu česteišonȳs sīvīțu ar brandiveinu.

Izgōdova  ļaudș  dzeiț  brandiveini  deļ  zōļu
(łekarstwo),  kab  smieräț  i  aizlīț  ciertumus
pavierseigūs mīsȳs i dūț pa druskai dzárț, ka pīdar
iz  slimeibom  īškeigom,  Paleidz  cȳtu  ŗaizi
brandiveins,  ka  kas  nadauḑz  tō  dzer,  bet  pōrōka



dzeršona vȳsod vādej veseleibai. Vasalam cȳlvākam
pavȳsam navajag tū dzárț.

Vajag  jums  pōrsorgōț  mīlȳ̄  zemnīki.  Pec
iesšonȳs kōpustu skōbu, pec siļku, pec pīna, sīra i
pec  iesšonȳs  tuklȳs  galis  vepra,  dzeršona
brandiveina cīž vādej. Pec iedīná taiseita nu mȳltu,
kai to pec kļocku, blīnu, pec iesšonȳs vȳsaidu sakņu
dōrza  i  pec  tūs  lītu,  kurȳs  pīpȳuš  vādaru  cȳlvāka
labi ir izdzárț nadaudz̧ brandiveina.

Ka laikā soltā atīsi nu celá aba ka cīž pīkussi
pi  dorba,  lobōk  ir  izdzárț  glōzeiti  brandiveina
(kieliszek) nakai dzárț olu aba iudini.

Na tikviņ brandiveins  pōrōk dzarts,  atjem
veseleibu i prōtu cȳlvākam, bet cieški ir par trutini
deļ jō dzeivis.

Zȳnot,  ka  pa  brȳuzjom,  kur  dora
brandiveini, trauki ir nu vara, kai to kotlȳ, trūbȳs,
capuris i  krāni,  a  vara lītȳs,  ka nateiri  turīs,  gon-
dreiž apjem zaļums, kurīs zaļums saucās grȳšpans,
tȳs grȳšpans eistīs ir trutins (Vȳsi doktori tai runoj)
jau dareita ir līta.

I  tai,  ka  trūbȳs  caur  kurom  pōrīt
brandiveins nair izbalȳnōtȳs ar cȳnu, ir nateirȳs i
na  cieški  skolojās,  ir  aizkvāpušȳs  ar  grȳšpanu,
brandiveins  ejajoms  caur  tōm,  skoloj  grȳšpanu  i
jem dalenis tō. Taids brandiveins eistȳn ir vādeigs i
trutinš  veseleibai  cȳlvāka.  Ka  grȳbi  zȳnōț  voi  ir
grȳšpons brandiveinā, tai vari pazeiț:

Pīláj teirā glōzī (szklanka) brandiveina, ībáŗ
tȳmā vapnȳs drusku aba pīdrōz nadauḑz  zīṕu,  ka
vapna aba zīpis, sakrisș iz dȳbȳna glōzis i bȳ̄ș koč
nadauḑz  zalis  —  zeimá  ir,  ka  brandiveinā  ir
grȳšpans, nadzáŗ tō aiztō leidza ir kai trutinș.

Iz  gola.  Brandiveins,  kai  i  vȳsȳs  lītȳs,  ir
dōvȳna dīva, kas tū prōteigi  i  ar uvagu dzárș, bȳ̄ș
jam iz lobuma i veseleibȳs, bet kas dzer pōrōk, tȳs
patș sevi kaun.

Žȳdi  i  bezdīveigi  krūdzinīki  mōk
brandiveini  pītaisäț  ar  vȳsaidom zōļom, kab bȳ̄tū
gordōks i  kab vīglōk  varātu davuicäț  i  dakairȳnōț
zemnīkus.

Zemnīki, sorgitäs nu krūgu! Biedzit nūst nu
dzierīná  žȳdu  aiztō:  tur  utrāceisi  veseleibu,
pōrlaissi sovu lobumu, izpūsteisi sātu i apkaitȳnōș
dīvu.

GOBOLS 10.

Ap pōreigu iesšonu i dzeršonu.

Vincess  Plotka,  aizslȳmova  cīž  iz  iudiná
aptȳukšonȳs. Vȳsa mīsa jō, a vȳsuvairōk vādars beja
satȳucș  kai  buca.  Koč  doktorș  dauḑz  nu  jō
iztacȳnova iudiná, deļtō naturäja jau spāka i  dīna
pa dīnai vōjōks beja. Sīva i bārni stōväja pi gultȳs i
raudōdami väräs iz jō.

Slȳmīs jūs prīcȳnova i runova da vinim tai:
Mīlō  muna  sīva  i  jiuș  dōrgī  muni  bierneni!  Turit
nūceju  īkš  tāva  debeseiga!  Tȳs  glōb  atraitis  i
bōriņus. Jȳs lobōks ir deļ jums tāvs, nakai as beju!

Veritäs, jau pușgoda, kai guļu slȳms iz jiusu
bādȳs,  bet  pazeistu,  ka  jau  napar  ilgu  laiku
pabeigšu munu dzeivi. Lȳudzit dīva par mani, kab
dīvs  mani  naaplaistu  īkš  pādejōs  stuņdis  i
īstȳprȳnōtu mani ar sovu svātū lasku.

Tá  sīva  i  bārni  väļ  vairōk  īsōcá  raudōț.
Vincess atsapȳutäs drusku i otkon īsōka runōț tai:

„Bārni,  gribit  ža  mierstamam  jiusu  tāvam
padaräț vīnu lasku?”

„Ak,  mīlȳ̄s  tāvs,  vȳsu  deļ  tevi  padaräsim,
kab tikviņ varatumim táv paleidzäț!” atsacäja bārni.

Tod  tāvs  īsōcá  runōț  tai:  „Lobōk  ka  as
mierstu! Grȳbātum as turäț tū prīcu, ka jiuș lobōki
bȳ̄sit,  nakai  as  beju  i  ka  jums lobōk klōsīs  nakai
maņ. Klausot mani, mīlȳ̄ bierneni.

As patș asmu vaineigs sáv, ka mierstu i ka
jums izaudzäț  navaru.  Bet  dīvs atlaiḑ  maņ munȳs
vainis i jiuș bierneni atlaidit!

Laikā muna jaunuma nikur nabeja nikaidȳs
apskaidrȳnōšonȳs,  nabeja  školu,  reši,  reši  kur
varäja dzierdäț, ka zemnīks mōk grōmotā skaitäț i
mōk  Katechizmu.  Moz dzierdieju  ap lītom,  kurȳs
zȳnōț koņča vajag cȳlvākam.

Bārni,  darieju  tai,  kai  redzieju  darejūt
vacōkus,  nazavārdamīs:  voi  tai  ir  labi,  voi  slȳkti.
Redzieju, kai prōvi jau puiši iz kōzom, krȳstobom,
bäŗom i cȳtom maļteițom i gūdim ädá tik, cik varäja
īleist vādarā, reši kod, kab nu draudzeibȳs desmit
cȳlvāku koč vīns nu itū napīdzárș. Dzärá bez māra
dauḑz ola, mada i brandiveina.

Gōdovu i as tai, ka tȳs cȳlvāks nikō nastōv,
kurīs  navar  daudz̧  izdzárț.  Moz  pamozam  i  as
dajiuku da apzareišonȳs i dzeršonȳs, tai kai runojās.
Da kokla iežu i  dzieru,  ka tik kū vādars napleisa.
Nikod naizgōju nu cīma, kab nabȳ̄tum labi pīdzierș.
Dīvs atlaiḑ maņ aiztō: nazȳnovu, kū darieju!

Tagad,  kod  guļu  slȳms  jau  pușgoda,  kod
pagōdōju  ap  munu  pōrgōjušū  dzeivi  i  asmu
apskaidrȳnōts  īkš  tōm  lītom  nu  mȳ̄su



bazneickunga,  tagad  pazeistu  kai  vajaga  dzeivōț,
kab  namierț  īkš  vȳsujaunōkīm  godim  dzeivis  nu
aptȳukšonȳs iudineigȳs.

Veritäs,  bārni!  Cȳlvāks  leidzons  ir
augleigam kūkam. Kūks caur sakņom valk bareibu
deļ sevi nu zámis, ka saknis natur gon volgonuma
deļ bareibȳs kūka, kūks kolst.

Bet otkon, ka pasādȳnōsi kūku sȳudōtā cīž,
tuklā aba slápnā vītā, kūks nu īsōkuma dreiž izaugș,
bȳ̄ș iz tō dauḑz lopu, bet auglá nivīna i voi dreižōk,
voi  vālōk,  a  eistȳn  izkaļsș.  Taipaț  ir  i  īkš  mīsȳs
mȳ̄su.  Iedīnș  i  dzierīnș  nūreiti,  voi  ža  nair  tai:
bareiba jemama pa lūceklim mȳ̄su, tei īšona dorōs
caur  paleigu  vādara  sulȳs  pajemamȳs  nu  žuļktș.
Sulȳs pi cȳlvāka vasala navā ni vairōk, ni mozōk īkš
vādara, kai tikviņ tik cik vajaga. Tai to dīvs vȳsur
parōdäja sovu gudreibu.

Ka  cȳlvāks  iz  ŗaizis  dauḑz  jem  bareibȳs,
vādars  natur  spāku  tū  sagramaizäț,  a,  ka  vādarā
daudz̧ pīlīsi dzierīná, sula vādarā palīk cīž škeista i
vōja.

Koč  caur  pōreigu  iesšonu  i  dzeršonu
atdzȳsȳnōsi  bodu  i  slōpstumeibu,  bet  lūcekli
nazastȳprȳnōș, ašnis sazamaitōș, sabīzäs i bȳ̄ș par
prȳčȳnu dauḑz slimeibu. Eista ir prauda, ka dreižōk
sȳmts ļaužu nūmierș  nu apzareišonȳs,  nakai  vīns
cȳlvāks nu boda.

Munȳs  aptȳukšonȳs  ir  vainá  (kai  doktorș
maņ  stōstäja)  tei,  ka  cieški  pōreigi  daudz̧  iežu  i
dzieru, nu tō sazamaitovōs muns ašnis. Tagad patș
asmu  vaineigs  ka  mierstu,  ka  mōti  jiusu  pamatu
atraitī,  a  jums  —  bōriņūs.  Nūcejus,  dīvs  žieleigs
atlaisș  maņ  vaini  aiztō:  slȳkti  darieju  caur
nasaprasšonu munu.

„Bet  jiuș  bārni,  lobōk  tagad  varit  bȳ̄ț
apskaidrȳnōti,  daudz̧  kur  ir  školȳs,  dauḑz  ir
bazneickungu,  kurī  eistȳn  grȳb  apskaidrȳnōț
zemnīkus i kurī eisti  vȳsod ir i  beja mȳ̄su draugi.
Lobōk  tod  varit  pazeiț  i  zȳnōț,  kas  ir  vādeigs
veseleibai cȳlvāka.”

Pavielejit ža tod maņ, ka vȳsod bȳ̄sit uvāžni
īkš  iesšonȳs  i  dzeršonȳs.  Bārni  dává  jam  rūkȳs,
pavieläja  klausäț  i  piļdäț  vȳsod  vōrdus  tāva,  kab
tikviņ tāvs namiertu.

I vieleidami atsamátäs iz celim, a tāvs jūs
blogoslaväja.

Nailgi dzeivova Vincess aiztō: trešā dīnā pec
tō nūmȳra.

Sīva jō, a mōtá bārnu vȳsod pīminäja dālȳm
vōrdus mierstama tāva, pīminäja cik jȳs cītá sōpis
pȳrmōk smiertș.

Bārni  daturäja  pavieleišonȳs:  naädá nikod
daudz̧  pōreigi,  dzärá  leidz  vajdzeibȳs,  a  ka  cȳti

gribäja jūs kod podrunōț da dzeršonȳs aba ka nu jūs
smäjäs ka nadzer  brandiveina,  tūlaik pagōdova iz
vōrdim tāva i iz pīrunȳs:

Vairōk  vajag  klausäț  dīva,  nakai  ļaužu.  I
dīvs īkš rokstim svātim ir pasciejș tai: Cȳlvāks, äḑ i
dzáŗ tik, cik vajag da dzeivis.

Bolss dzȳmdȳnōtōju deļ bārnu ir kai bolss
poša dīva.

Dzeivova poši labi i navīnam tȳvōkam beja
par paleigu. Iz maļteițom i gūdim beja vȳsod jauki i
prīceigi, koč moz daräja klaigōšonȳs.

Cīž  apgrȳutȳnōts  vādars  ar  iedīni,  a
vȳsuvairōk ar stȳpru dzierīni  īvad cȳlvāku dusmī,
sirdī i  dora namīreigu, a sovvalá nadavad da lobu
dorbu,  bet  da  ļauneigu.  Dīvs  zvolej  cȳlvākam  bȳ̄ț
jaukam i prīceigam, zvolej jimț jō dōvȳnȳs ar prōtu,
bet  dzārōja  naīráḑz  aiztō:  jȳs  ni  da  kaida  loba  ir
godnȳs.  Deļtō  labi  dora  viersinīki,  kurī  strōpej
dzārōjus.



GOBOLS 11.

Ap etiki i ap tō lobumim.

Zemnīki  koč  labi  zȳna,  ka  etikis  ir  cīž
vajdzeigs,  aiztō  cieški  poši  tū  meklej.  Nu  etiká
daudz̧ ir lobuma.

Ka pamierceisi gali etikī, galá napȳuș, a ka
navā tai  dauḑz  etiká,  kab varātim gali  pamiercäț,
tod pajám lȳnu dräbi, samiercáj ar etiki i dräbī ītiņ
gali, galá ilgi napȳuș.

Laikā lelu soltumu, ka izdzersi kilišku etiká
—  sorgoj  cȳlvāku  nu  sasaļšonȳs.  Laikā  vȳsaidu
slimeibu etikis ir paleidzeigs.

Ka kam zūbi sōp, pajám mutī etiká sȳlta i
tur kaidu laiceni — cieški nu tō pōrstōj zūbi sōpäț.

Ka  ar  nāzi  pierstu  aba  pōrcierssi  kōji  ar
ciervi,  ciertumu  ar  etiki  izmozgoj,  ar  lakateni
samārcātu etikī apsīņ ciertumu, nu tō ašnis pōrstōj
īț i ciertums dreiž sadzeist.

Ka kas apslōbș, etiki turādams zam daguna
i  smiereidams  golvu  augšōk  aušu  —  dreiž
pamūdȳnōsi.  Laikā  vȳsaidȳs  miera  slimeibȳs
kvāpȳnōšona ustobȳs ar etiki sorgoj nu slimeibȳs, a
vȳsuvairōk glōb ļaudș, kurī staigoj ap slȳmīm.

Kvāpȳnōț  ustobȳs  tai  vajag.  Pīdadzȳnōț
korsti  na  da  sorkonuma  dzeļzi  aba  akmini,  līț  iz
dzeļža  aba  akminá  korstu  etiki  i  garaini  laisț  pa
ustobai.

Laikā  slimeibu  iz  bokom,  iz  voļnuma
vādara (laxa) vajag kiupȳnōț ustobȳs ar etiki, dīnā
pa div aba trejs ŗaizis. I zamašku ustobȳs (podłogę)
ar etiki drusku palaistäț.

Ka  kas  dzierḑ  sōpi  ausīs  i  kaibȳ  vieji  —
garaini etiká, laisti ausīs, paleidz.

I daudz̧ cȳta lobuma ir nu etiká. Voi
ža tod nagodna ir līta mōcäț tū daräț

Daudz̧ ir parādu deļ padareišonȳs etiká, bet
as jums vȳsuvīglōkūs pastōsteišu.

Pajám trejs ar pusi garčus kvīšu lobu,  div
garčus  īsola  mīžu,  samaisäț  i  samalț  dziernovōs
napavȳsam  smolki,  tūs  mȳltus  ībáŗ  kaidā  baļgeitī
aba  kubulenī,  aizláj  mȳltus  ar  trejim  garčȳm
vōrejama iudiná, izmaisäț labi, apklōț ar pologu i lai
tai  stōv  div  stuņdis.  Pec  diveju  stuņḑu  otkon  līț
iudiná cīž korsta sešus garčus, izmaisäț,  apklōț ar
dräbi i lai stōv div stuņdis, päčōk vajag vȳsu pōrlaisț
par  kaidu  dräbi,  izmīgț  i  salīț  kaidā  teirā  traukā
īmásț  gorūzu  viersejū,  kasdīneigȳs  maizis  (chleb
Razowȳ),  īlīț  pușgarča  lobu mīļu,  apklōț,  apsīț  ar
dräbi i kab tai stōvātu div nedelis sȳltā vītā. Par tū
laiku  ni  värtīs,  ni  raudzäț.  Pec  diveju  nedeļu  ar
drušlaku aba koč ar sīteni izjimț maizi, trauku labi

apságț, apsīț i otkon lai stōv div nedelis. Pec tō laika
vīgli, pa mozam nu viersa etiki salīț namaiseidams,
pōrlaisț caur mȳlȳ aba brȳli, salīț buceņōs i pec eisa
laika bȳ̄ș lobs etikis.

Iz palȳkušīm bīzumim vari īlīț iudiná korsta
i mīļu nadauḑz, lai tai pastōv lobu laiceni, bȳ̄ș i nu
tō gon lobs etikis.

Pōrsorgōšona.  Trauku,  kurā  dareisi  etiki,
navajag pȳlna līț, bet kab labi napȳlns bȳ̄tu, aiztō:
etikis,  staigōdams nu mīļu,  augši  celäs — varātim
turäț škodi.

Ūtrīs parāds padareišonȳs etiká.
Pajám  teira  iudiná  nu  olūta  vīnpadsmit

garčus,  teira  mada  mārcenis  trejs,  loba,  sprosta
brandiveina  kvartu  vīnu,  nu  krāmȳs  pierkț
veinšteina (Veinsztejn) pușmārcenis. Vȳsu samaisäț
i  īlīț  da  teirȳs  bucenis  lelumā  ap  trejspadsmit
garčȳm. Par div mienešus bȳ̄ș lobs etikis.

Pōrsorgōšona. Varbȳ̄ț,  ka cȳtam pazarōdäs
tȳs  parāds,  dōrgs.  Na  tīsa,  uvažäț,  iudinș  —  nikō
nastōv,  trejs  mārcenis  mada  —  sešdesmit  grošu,
kvarta brandiveina — desmit grošus, pușmārcenis
veinšteina  —  pīcpadsmit  grošu.  Tod  divpadsmit
garči  etiká  stōväs  ostoņdesmit  pīcus  grošus,  daīt
garcș pa septeinim grošim.

Ūtrīs  parāds  etiká  dareišonȳs  lobōks  na
pȳrmīs — davīreju.



GOBOLS 12.

Ap dräbjom.

Fejmanūs  ir  škola  deļ  bārnu  zemnīku
latvīšu,  da  kurȳs  kas  zīmȳs  bārnus  nu  vȳsȳs
parapejis  savad,  kab  vuicātūs  skaitäț  grōmotā,
skaitäț  rokstus,  drusku  rakstäț  i  pazeiț  zeimis
skaitamȳs (liczba).

Da  školȳs  vīnā  dīnā  atgōja  bazneickungs,
viersinīks bazneicȳs i parapejis Fejmaņu i vaicova
bārnus:

Pasokot maņ bārni, kai jums ráḑzīs, deļkō
jiuș esit atdūti da školȳs? Tu mozīs Pōvuleņ, pasok?
Pōvulenš  atsacäja:  Deļtō  kab  as  nazakautum  ar
munu  mozū  mōsu,  aiztō  mōtá,  ka  vádá  mani  da
školȳs,  runova  tai:  Pagaiḑ,  pagaiḑ,  nūvesšu  da
školȳs — nazakausi ar Jadvigu.

Bazneickungs: A táv Jureiț, kai redzīs, deļkō
tevi atdává da školȳs?

Jurenš atsacäja:  Deļtō  kab  as  sātā
natrokōtum i naklaigōtum.

Bazneickungs: Tu,  Jezups,  esi  jau prōvōks
puiškins,  tod  eistȳn  i  gudrōks  par  cȳtim  bārnim.
Pasok ža, kai táv redzīs, deļkō esit dūti da školȳs?

Jezups: Deļtō kab máș īzavuiceitumim vȳsa,
kab bȳ̄tumám apskaidrȳnōti i  gudrōki nakai ļaudș
cȳtu parapeju.

Bazneickungs: Jiuș  bārni  asot  atdūti  da
školȳs  deļtō,  kab  īzavuiceitumit  skaitäț  grōmotȳs,
skaitäț  rokstus,  drusku  rakstäț  i  pazeiț  zeimis
skaitomȳs.  Prīkš tō kab zȳnōtumit,  kai  vajag dīvu
gūdȳnōț, dzȳmdȳnōtōjus cīnäț, viersinīkus klausäț,
labi rendeitīs sātā i vȳsur, a tō vȳsa na cȳtaižōk varit
īzavuicätīs, kai tikviņ caur pȳlnumu i okōtu.

Ka kas padariejș kaidu lobu pastateišonu i
ka grȳb daīț da pastateišonȳs ar lobim i gūdeigim
sposobim, runojom ap jū tai: Gudrȳs cȳlvāks gudri
dora.

Bet  ka  kas  padora  ļauneigu  i  slȳktu
pastateišonu i ka da tōs pastateišonȳs grȳb daīț caur
ļauneigim  i  nalobim  dorbim,  runojom  ap  jū  tai:
Bezprōteigs cȳlvāks bezdīveigi dora.

Otkon  pasokot  ža  maņ,  bārni,  deļ  kaidȳs
vajdzeibȳs nosojom máș dräbis. Jōņuks, pasok tu!

Jōņuks atsacäja:  Deļtō,  kab
nanūmiertumim.

Bazneickungs: Tu,  Ignateņ,  pasok,  kai  táv
redzīs, deļkō nosojom dräbis?

Ignatenš: Deļtō, deļtō, kab mums saulá cīž
nadadzȳnōtu i deļtō kab nabȳ̄tu solts.

Bazneickungs: Pītereņ, pasok ža tu: táv kai
redzīs, deļkō nosojom dräbis?

Pīterș: Deļtō, kab nabȳ̄tu solts i kauns bȳ̄tu
plȳkim staigōț.

Bazneickungs: Labi, muni bārni.
Bet  tu,  Aneitá,  pasok  maņ,  deļkō  jiuș

ḿaitinis  nosojit  iz  kokla  sova  būrteitis,  vȳsaidȳs
zeileitis i važeitis iz kaida gola?

Aneitá: Aiztō,  ka  ir  cīž  skaiški  i  ļaudim
pateik.

Bazneickungs: Kū že ļaudș gōdoj, ka rádz̧ iz
kokla būrdenis i zeilenis?

Aneitá: Gōdoj.. ot kū gōdoj, ka tei ḿaitiná ir
laimeiga, kura taidȳs lītȳs tur.

Bazneickungs: Kas ža vairōk pateik ļaudim:
voi ḿaitiná, voi tōs lītȳs, kurȳs iz jōs ráḑz?

Aneitá: A jau tai,  ka tōs lītȳs,  kurȳs iz jōs
rádz̧.

Bazneickungs: Bet,  ka  ḿaitiná  tur
pastateišonu, kab caur skaistom dräbjom i prȳšom
zeiļom  poša  patȳktu  ļaudim,  voi  gudri,  voi
bezprōteigi dora?

Aneitá: As tō nazȳnu.
Bazneickungs: Ka  kas  rádzādams  iz

ḿaitinis skaistȳs dräbis, dōrgȳs zeilis, runoj ap jū
tai:  skaistȳs i  dōrgȳs tōs lītȳs,  bet poša ḿaitiná ir
nikam godna. Voi ža gudri taida ḿaitiná dora, ka
caur skaistom dräbjom, grȳb patikț ļaudim?

Aneitá: O,  nā,  na  gudrī,  bet  bezprōteigi
dora.

Bazneickungs: Deļkō ža bezprōteigi?
Aneitá: Aiztō  caur  nagūdeigim  sposobim

grȳb patikț ļaudim.
Bazneickungs: Voi ža gūdeiga i pīdareiga ir

tei  līta  —  staravōtīs  ļaudim  patikț  i  kab  vȳsi  tevi
cīneitu i mīļōtu?

Aneitá: As tō nazȳnu, nasaprūtu.
Bazneickungs: Pasok  ža  maņ,  ḿaitiná,

kaidu tu turi lobumu nu tō, ka tu dzȳmdȳnōtōjim
pateiç, tȳs ir, ka vini tevi mīļoj?

Aneitá: Ot, taidu lobuma, ka vini deļ mani
ir lobi i dūd maņ vȳsu tū, ap kū jūs prosu.

 Bazneickungs: A voi ža labi ir, ka máș tai
dzeivojom, ka vȳsi mums mīļoj, cīnej i labi mums
dora?

Aneitá: O, labi.
Bazneickungs: Tod  voi  ža  vajag  staravōtīs

vȳsim patikț?
Aneitá: Vajaga.
Bazneickungs: Pasok  že  maņ,  kai  ļaudș

gōdoj ap ḿaitini, kura ir loba strōdneica, deļ vȳsu
uvažna,  kura  šanavoj  dzȳmdȳnōtōjus,  cīnej
vacōkūs,  kurȳs  dorbi  ir  vȳsod  gūdeigi  i  cnotlivi  i
kura, koč biedeiga i ubadzeiga, bet dräbis jōs vȳsod
ir teirȳs, poša izmozgōta i apsukōta?



Aneitá: Kai gōdoj, gōdoj ka ir loba i mīleiga
ḿaitiná.

Bazneickungs: Kas ža vairōk pateik ļaudim:
voi ḿaitiná, voi jōs dräbis?

Aneitá: Jau tai eistȳn, ka ḿaitiná, a na jōs
dräbis.

Bazneickungs: Ka ḿaitiná tur pastateišonu
caur lobim dorbim patikț ļaudim, voi gudri jei dora,
voi nā?

Aneitá: Gudri i labi dora.
Bazneickungs: Deļkō že gudri?
Aneitá: Aiztō: grȳb kab ļaudim patȳktu jei

poša nu sovȳs personȳs, a na dräbis.
Bazneickungs: Tai  eistȳn,  muns  mīlȳ̄s

bārns!  Ka  kas  grȳb  patikț  ļaudim,  lai  staravojās
patikț nu cnotȳs, nu lobu dorbu, aizto: tōs lītȳs ir
dōrgōkȳs nakai zalts, sudobrs i monts vȳsulelōkīs.

Ar  dräbjom  apzavalkomäs  deļtō,  kab  tōs
glōbtu mums nu soltuma, saulis i deļtō, kab plȳki
nabȳ̄tumim.

A tu, Brenčuk (Franciszek), eistȳn pīmiņ tū,
cik ŗaižu tevi izdzȳnu ōrā nu školȳs partū, ka beji
apzapurniejș, namozgōts, nasukōta golva? Deļkō as
tai padarieju?

Brenčuks atsacäja: Deļtō, ka naskaiški tai ir,
muni poši tovarȳši i mozōki nakai as bārni navīnu
ŗaiz izasmäjäs nu mani partū.

Bazneickungs: Vajag staravōtīs, kab bȳ̄tu ap
tevi  teiri  i  skaiški,  tȳs  ir,  kab  vȳsod  golva  bȳ̄tu
izsukōta,  vaigs  i  rūkȳs  apmozgōtȳs,  dräbis  koč
ubadzeigȳs, bet kab teirȳs. Cȳtaižōk, koč bȳ̄si lobs i
gūdeigs  cȳlvāks,  bet,  ka  vȳsod  bȳ̄si  apzalaidīs,
nateirs,  dräbis  paplȳukōtȳs  i  nateirȳs  —  vȳsi  tevi
smōdäs.

Taida ir  pīruna pi  leišu (Polakow).  „Kaidu
tevi ráḑz, tai ap tevi i gōdoj.”
„Kaidȳs dräbis, taida i pījimšona.”

Bet, mīlȳ̄ bierneni! Leidza kai apzalaisšona
ir godna smōdeišonȳs, tai i  pōreiga strojeišona na
leidz statis  ir  godna smīkla. Kū as runoju, smīkla
godna  ir  raudōšonȳs  aiztō:  pūstej  sātȳs,  gaisȳnoj
saiminīkus, na tikviņ zemnīkus bet i kungus.

Jiusu  tāvi  väļ  var  pīminäț  nūtikšonu  ap
Francuzewiczu, kura  tāvs  nazkod  dzeivova
Kawnatā, a päčōk Fejmanūs. Tāvs lasäja i salasäja
daudz̧ naudȳs i památá dālam.

Dāls  pūsto-viejputnīks  ar  vazumim  naudu
vodova  da  mīstim,  ļustäja  pōreigi  dauḑz  turäja
zȳrgu i suņu, pōreigi bogotȳs dräbis, pōreigi dauḑz
sulaiņu, pōreigs i lepneigs iedīnș i dzierīnș tai, ka
dōrgā veinā maudovōs i vȳss mozgovōs.

Da kaidaž gola dagōja pōreiba i jō lepneiba?
Oto,  par  trejs  godus  pōrļustäja  četrus  desmit

tȳukstūšu  rubļu  sudobra  naudȳs.  Izgōja  nu  mīsta
Wilna  kōjom  ar  viezeni  i  pa  mȳ̄su  molu  staigova
zabravōdams nu muižȳs da muižai. Kur že pabeidzá
sovu dzeivi mozprōteigū? Szpielu krūgā.

Tai ža paț i zemnīki gaist, väļ dreižōk, caur
pōreibu īkš dräbjom.

Bārni, as jums pasceišu vīnu pōsoku ap tū.
Veritäs kab pīminātumit i  kab reit, ka as da jums
atīšu, maņ pōrstōsteitumit.

Munā  pusī,  aiztō:  as  asmu  nu  zámis
leišȳskȳs,  solā  Batorȳszki  beja  vīns  vacīs  vecinș
Voicehs.  Tȳs  mierdams  taidu  dává  pavuiceišonu
sovim  bārnim:  „Napiercit  vȳsa  tō,  kas  ir  jums
vajdzeigs, bet tikviņ tū piercit, bez kō nikai navarit
apzaītīs! Kas pierk lītȳs, kurȳs patș var padaräț, tȳs
patș  nu  sevis  zūg.  Lobōk  gūvș  dīndōrzā  i  nauda
mokā nakai rubli iz mugorȳs i porōdi iz kokla.”

Tōs pōrsorgōšonȳs paklausäja i izglobova jō
ḿaita Uršula i labi jai klōjās, dzeivova labi i vȳsod
turäja naudȳs gon.

Dāls jō Matejs pajämá sīvu bogotu nu ūtrōs
solȳs, saucamōs Druczanȳ.

Beja  tei  ḿaita  skaista,  jauka  i  prȳša,  bet
strojājās cīž bogotai pōreigi i prīcovōs, ka vȳsi verās
iz jōs skaistōm i prȳšōm dräbjom.

Tȳmā solā, kur jōs dzȳmdȳnōtōji dzeivova,
tȳs ir,  sātā Druczanȳ beja īvesšona, ka sīvītis vīna
par  ūtru  strojājās  bogotōk  īkš  dräbjom  perkalá  i
šolka. A solā Batorȳszkōs sīvītis nosova dräbis nu
sova  eista  dorba  —  snōtīneitis  vȳlnonȳs  i  dräbis
lȳnu, kurū pošȳs sprädá,

Kai  tikviņ  tȳmā  solā  pazarōdäjäs  gaspaža
Matejsīná  ar  sovom  dōrgom  dräbjom,  skaistīm
skustim  i  šlaprokim,  tivleņ  cȳtȳs  sīvītis  i  ḿaitȳs
pierka sáv taidȳs že pošȳs dräbis, aiztō runova: „Kō
deļ  ža  máș  navarom  turäț  taidȳs  dräbis,  kai  i
Matejsīná? Voi ža máș asom slȳktōkȳs par jū.”

Kas  ža  nu  tō  pagōja?  Oto  vīna  pec  ūtrȳs
lobōk i bogotōk strojājās.

Mȳ̄su  Matejsīná  napaļūbäja  sovu  vacū
sukneiti deļtō, ka jau pi cȳtu sīvīțu taidȳs paț beja.
Pierka  tod  sáv  skaistōkȳs,  bet  i  dōrgōkȳs,  i
kaimineicȳs leidz jōs parauga taipaț padaräja.

Bet nagols tam beja. Tivleņ pec tō napatȳka
senejīs  sprostīs  īrodums,  napatȳka  talerčȳs  i
lizeikȳs kūka, mekläja pierkț farforȳs i nu cȳna. Da
sukneițom  i  kapalušȳm,  vajdzäja  staravōtīs  jaunu
skreiņu  i  skapu.  I  veirim  sovim  pīrunova,  kab
lobōkȳs sáv nu krāma-mȳlōs padareitu suknis, tȳs
ir, kai runojās, kab strojeitūs pa šláhockam.

Tivleņ padaräja pazazeišonȳs ar mīškōnim i
šláhtom  tivejōkōm,  braukova  poši  cīmā,  vajdzäja
tod i gostus pījimț. Vajdzäja jau jūs čestäț ar kavu i



herbatu, a da tō koņča vajdzäja filizanku nu dōrga
mōla, kilišku i šklanču nu skaista, bolta stȳkla. I tai,
kai pa ailái vȳss augšōk i lepneigōk gōja.

Veirs,  ka  nūvásș  aba  labeibu  kaidu  voi
tavari  kaidu  da  mīsta,  nikod  naatvádá  naudȳs  iz
sātu aiztō: krāmūs tū par pūstumu breiválț památá.
A,  ka  atgōja  laiks  moksōț  čȳnšus  i  podačȳs
kienenám,  nabeja  ni  groša  sātā,  nu  vȳsu  pušu
žȳčäja.

Vȳsi kaimini väräs i gaidäja, kaids gols bȳ̄ș
lepneibȳs Matejsa.

Naizgōja godi pīci, Matejs jau beja pa ausim
porōdus īleidș. Pajämá par porōdim sātu i vȳsu jō
lobumu  apjämá.  Patș  biedeigs  ar  sīvu  dzeivova
nazkaidu laiku bobȳļūs, iz gola izgōja da nazkaidȳs
tōlejis pusis.

Tȳmā  solā,  nu  kurōs  beja  Matejsīná,
saiminīks pec saiminīka gaisa i nȳka aiztō: nabeja
ar kū porōdus aizmoksōț.

Bet  gudrī  saiminīki  solȳs  Batorȳszku,
rádzādami kas klōjās pi kaimiņu, pagōdova sáv —
vajag  kai  nibejș  taidam  ļaunumam  golu  padaräț.
Runova storp sevim, pōrrunova i gōdova, kaibȳ tá
sīvom i ḿaitom izknäpț itū gaspažeibu nu golvȳs,
kab strojeitūs tai, kai jūs mōtis nazkod. Iz gola vȳsi
dastōja da tō: daspīsț sīvītis kab pōrdūtu tōs dräbis i
pȳrmijā  nedelī  kab  apzavȳlktūs  ar  senejōm
dräbjom.  Farforu  i  cȳnu  kab  nūvásț  da  mīsta  i
pōrdūț kai nibejș. Sávkurīs saiminīks pavieläja sovu
sīvu i ḿaitȳs daspīsț da tō.

Bet  vini  runova  i  sazadaräjās  poši  bez
sīvīțu, deļtō pavȳsam cȳtaižōk nūgōja nakai gribäja
i gōdova, kai tikviņ sávkurīs pascäja sovai sīvai, ka
vajag  pamásț  lepneigūs  strojus,  a  ņōkušā  nedelī
koņča apzaviļktīs senejōs dräbjōs.

Tivleņ pazadaräja taida klaigōšona pa vȳsu
solu, kaidȳs nikod nabeja nu īsōkuma. Vīna pascäja
sovam  veiram  gaiši:  „Táv  navā  bādȳs  maisätīs  da
munu sukneițu i dräbju! As tō napadareišu, koč bȳ
tu  iz  golvȳs  stōveitim  augš–pādim!”  Cȳta  īsōcá
raudōț zūrzäț, runōdama:

„Jau radzu, tu mani pōrstōji mīļōț!”, a cȳtȳs
nūbāga net da dzȳmdȳnōtōjim sovim. Lasäjäs
sīvītis  kūpā,  runova  i  radäjās,  kai  tá  veirim  nu
golvȳs izsisț trokū i bezdīveigū pastateišonu.

Cȳti ļauneigī i sirdeigī veiri i pazakōväs ar
sovom sīvom.

Eisi  runōdams:  taida  klaigōšona,  taids
namīrums  pazadaräja  pa  vȳsu  solu,  ka  cȳti  veiri
gribäja  dūț  vali  i  pamásț  sīvītis  pi  uportuma,
runōdami:  „Máș  padaräjam  tū,  kas  da  mums
pīdaräja,  a  ka  jōs  grȳb  zābravōț  ar  kuļom  i  ar

bārnim pa pasauli volkōtīs, lai sáv dora kai grȳb, lai
gaisȳnojās i pūstejās strojeidamīs.”

Nalabi  veiri  daräja,  ka  gribäja  nu
bezprōteigȳs dajiukšonȳs ŗaizī  tivleņ atvásț  sīvītis,
bet  slȳktōk väļ,  ka utrātája nūceju davásț  da  gola
sovu  pastateišonu.  Taidȳs  lītȳs  navar  tivleņ  ŗaizī
padaräț, bet vajag pamozam i prōteigi daräț.

Iz  laimis  jūs  beja  solā  vīns  karaveirs  jau
izkolpovș  sovus  godus  karā,  vōrds  jō  beja  Pīterș
Orluk. Tȳs, staigōdams gon tōļ pa pasauli dauḑz kō
rádzäja  i  vȳsam  dazaväräs,  beja  cȳlvāks  gūdeigs,
cnōtlivs i prōteigs, deļtō vȳsi jū cīnäja i navīnu ŗaizi
jō  parādus  klausäja.  Jȳs  klusom  dává  saiminīkim
deļ  atjiuceišonȳs  sīvīțu  nu  pōreigȳs  i  lepneigȳs
strojeišonȳs  taidu  parādu.  Kab  tāvi  sovim
daaugušīm  dālȳm  īrunōtu,  kab  vini  ar  taidom
lepneigom strojnicom nazaženejitäs aiztō:  vajdzäs
deļ sukneišu sīvȳs pūstäț sātȳs i staigōț pa pasauli.

Vȳsi puiši dává vīns ūtram vōrdu i pavieläja
ticeigi daturäț, ka nivīns ni pagōdōș, ni aizdzárș, ni
ženäsīs  ar  ḿaitu,  kura  nabȳ̄ș  apzavȳlkusá  ar
dräbjom sova eista dorba. I apjōväja, ka lobōk jimș
sīvȳs  nu  cȳtu  solu,  kurȳmōs  navā  taidu  pūsto-
viejputniecu. Taipoš apjōväja i pavieläja daturäț, ka
nivīns  sovai  aizdzartai  jaunivái  nadūș  lelōka
dōvȳna, kai par pușrubli sudobra, runōdami: Voi as
troks  asmu  pūstätīs  iz  sukneițom,  šlaprokim,  iz
zeiļom  aba  cȳtim  kaidim  speideklim  iz  kokla.
Lobōk pierkț gūvi aba kaidȳs div vuškȳs iz pasaga,
tai sazarunovōs ar sevim puiši.

Pȳrmōk väļ tō laika, nazkurī puiši jau turäja
aizdzartȳs sáv ḿaitȳs,  pascäja tod jōm pa klusom
tai: ka gribit dreižōk izīț pi veiru i kab bȳ̄tu lauleiba,
pametit lepneigȳs dräbis i apzaveļcitīs ar senejōm
aiztō: cȳtaižōk izjukș mȳ̄su aizdzeršonȳs.

Ḿaitȳs, na bez žāluma, pavieläja tai padaräț
i  apjōväja  ap  tū  cȳtom  sovom  draudzineicom  nu
rodnis.

Moz  pa  mozam  īsōcá  nikț  sukneitis  i
šlaproki.  Aiztō  na  tikviņ  puiši  sovȳs  solȳs,  sovȳs
parapejis,  bet i  cȳtu solu,  parapeju nagribäja jimț
ḿaitu  par  sīvom  nu  solȳs  Batorȳszku  deļtō,  ka
izgōja runa, ka ḿaitȳs tōs solȳs ir natiklis, namōk ni
ausț,  nikō  šȳuț,  mums  vajdzäs  deļ  jūs  služanku
mekläț.

Napōrgōja div godi, sávkura ḿaita aba sīvītș
nosova dräbis sova eista dorba, prīkš skustu tikviņ
iz  svātdīņom.  A  ka  kura  pazarōdäjäs  kai  gaspaža
apstrojeita,  pošȳs  smejās  nu  jōs  runōdamȳs:  ša
verīs,  verīs  kai  jei  apstrojeita,  kai  gaspaža
Matejsīná.

A  kod  vīna  pret  ūtru  gribäja  lobōk  ar
dräbjom sova dorba apzaviļktīs i dreižōk aizpeļnäț



iz gūda, tod jemās lobōk spräsț, gludōk ausț i labi
balȳnōț.  Da  tō  dagōja,  ka  sola  Batorȳszki  nu
plōnuma  i  gluduma  audakla  tur  dareita  dagōja
leidzonȳs  slavis  kai  solȳs  Holendru.  Vȳsi  apleik
staravovōs,  kab  pierkț  dräbi  taiseitū  solā
Batorȳszkas.

Bārni,  a  vȳsuvairōk  ḿaitinis,  pīminit  itū
pōsoku,  dauḑz  i  mȳ̄su  parapejī  ir  solu  Druczanu,
bet moz pavȳsam Batorȳszku.

Veritäs,  kab  nu  mȳ̄su  parapeja  pōreiga,
naleidz  sovȳs  statis  strojeišonȳs,  i  lepneiba,
nadavastu saiminīkus da  pādejōs  ubadzeibȳs i  da
smōdeišonȳs ḿaitu i sīvīțu.

GOBOLS 13.

Kaidȳs ir pavinnostis lobȳs saimineicȳs tai, kab jōs saimá
bȳ̄tu aptārpta, paborōta labi i nu slimeibu izglobōta.

Zȳnojit  poši  labi  i  navīnu  ŗaizi  asot
davīriejuši,  ka  vȳsulobōkȳs  lītȳs  īkš  rūkom
mozprōteiga  aba  natiklá  cȳlvāka  gaist  par  nīku  i
pȳust.  Bet  īkš  rūkom prōteiga,  gudra  i  staraveiga
cȳlvāka vȳsumozōka līta nagaist, bet īt iz lobuma.

Iedīnș  nadavōreits  aba  slȳkti  izvōreits  ir
nagords i vādeigs veseleibai, tȳs že patș iedīnș labi
izvōreits ir gords i vasals.

Paklausot, as jums pasceišu pōsoku ap tū.
Solȳs Kromoniszkos, parapeja Osunia, dzeivova div
brōli Jōnș i Jākubs Pontogs. Brōli pec smiertș sova
tāva  pazadaläjäs,  datȳka sávkuram pa div  volokȳs
zámis,  obi  apzaženäja,  pajämá gon bogotȳs  sīvȳs.
Obi brōli beja ļaudș gūdeigi i cīž lelȳ strōdnīki.

Nu īsōkuma labi obejim vádäs, turäja daudz̧
lūpu,  čȳnšus  muižai  i  podacis  kienenám  ticeigi
vȳsod  moksova.  Bet  napar  ilgi  Jōnș  i  jō  sīva  bez
pōrstōšonȳs  slȳmova,  vȳsod  beja  vōji  i  izkoltuši,
bārni jūs bez pōrstōšonȳs peikstäja i vaidäja tai, ka
napōrgōja  desmit  godu  —  vīns  pec  ūtra,  vȳsi
izmȳra. A Jākubs vȳsod beja vasals i stȳprȳs, bārni
jō labi auga, patș ar sīvu dadzeivova loba vacuma.

Kaidaž beja vainá tō, ka Jōnș, jō sīva i bārni
jūs  vȳsod  beja  vasalȳ?  Oto  nu  tōs  prȳčȳnȳs,  ka
Jākubīná beja loba saimineica. Ni poša, ni bārnim
zvoläja daudz̧ pōreigi äsț i dzárț. Vȳsur pi jōs beja
teiri i skaiški, deļtō i nikas sātā naslȳmova.

Uvāžäsim máș, kai jei daräja, a nu tō jums
sīvītis,  kurȳs  asot  par  saimineicom,  bȳ̄ș
pavuiceišona.

Galis  voi  to  kaida  lūpa,  voi  vepra  nikod
navōräja  dīnā,  kurȳmā  beja  nūkauts,  bet  vosorȳs
laikā — ūtrā aba trešā dīnā, a zīmȳs laikā — catūrtā
aba pīktā dīnā vōräja. Taipaț daräja ar gali vucȳna
aba talāna.

Vosorȳs  laikā  nikod  galis  nalȳka vītā,  kur
mušȳs ir aiztō: mušȳs na tikviņ apšpecäs gali, bet
īmat  galī  sovȳs  sāklȳs,  nu tūs  dreiž  tōrpi  atsarūn
galī.  Bet  gali  lȳka  aba soltā  iudinī,  aba  etikī,  aba
skōbā pīnā (zȳnot,  ka  galá,  īlȳkta  etiki  aba  skōbā
pīnā, ilgi var bȳ̄ț kai sveža).

Pȳrmōk vōreišonȳs gali izmozgova labi nu
vȳsaida fluza i ašná.

Ka  nu  galis  gribäja  padaräț  cepīni
(pieczȳsto),  tod gali  pȳrmōk cepšonȳs ar  vōli  labi
izsȳta deļtō, kab dreižōk i lobōk izacaptūs, kab bȳ̄tu
meikstōka i zūbūs naleistu.



Galis nu lūpa slȳma aba nūsprōguša nikod
mȳužam ni poša ädá, ni saimái dává.

Kōpustus pȳrmōk vōreišonȳs labi izskolova,
kab nabȳ̄tu rȳugti, pōrōk skōbi i kab nabȳ̄tu tȳmūs
nikaida fluza nagorda.

Ka kōpustus lasäja nu dōrza, nikod nalȳka
kubulā lopȳs ar nateirumu i sȳudim tōrpu. Lopȳs,
apgrauzeitȳs  nu  tōrpu,  nalȳka  kubulā,  bet  nūst
svīdá deļ lūpu.

Pupȳs,  zierņus  pȳrmōk  vōreišonȳs  par
sutkom  miercäja  iudinī,  pōrmeidama  cik  ŗaižu
iudini.

Zierņus, pupȳs i lācȳs, i gali nu vaca lūpa,
stateidama  da  vōreišonȳs,  vȳsod  aizläja  ar  iudini
soltu.

A, ka vōräja gali nu jauna lūpa, to aizläja ar
iudini korstu.

Ikkurū  iedīni  labi  izvōräja,  bet  nikod
napōrvōräja aiztō: caur pōrvōreišonu iedīnș trātej
gordumu. Kōpusti  nikod pi  jōs nabeja sorkoni  nu
vōreišonȳs,  krupnīks  nabeja  bīzs,  ni  kļockȳs  cīž
cītȳs. Sōlș nažālova da iedīná, a vȳsuvairōk da galis
zȳvu.

Vīnaida  iedīná  kasdīnȳs  nikod  nadává
saimái  i  staravōjäs  cik  vareibȳs  cieškōk  pōrmeiț
iedīni  deļtō,  kab  vīns  vȳsod  iedīnș  saimái
naatsarībtūs.  Nu guļbu  vȳsaidȳs  stravȳs  izgōdova.
Svīsta  da  iedīná  moz  lȳka  i  svīsta  moz  kod  dává
saimái,  na  tai,  kai  cȳtȳs  saimineicȳs,  bet  vairōk
staravovōs,  kab  par  pōrdūtū  svīstu  pierkț  svežȳs
galis i saimái cieškōk tū dūț äsț, a vȳsuvairōk laikā
grȳuta dorba.

Kaļteitȳs  saknis  dōrza  vȳsod  pi  jōs  beja
paglōbī (w zapasie), koč div ŗaizis par nedeli nu tūs
stravȳs dávlá saimái.

Maizi cápț tai labi mōcäja, kai mīsta pekari.
Svežȳs  maizis,  tik  kū  nu  ceplá  izjȳmtȳs,  nikod
saimái  nadává  äsț,  bet  vȳsod  ūtrā  dīnā  pec
sacepšonȳs.

Blīni  i  tuklȳ̄  peirāgi  reši  kod  beja  iz  jōs
goldā,  a  ka  i  dává,  to  dává  nadauḑz,  a  saimá  i
nazadzonovōs  pec  tō  aiztō,  ka  vȳsod turäja  maizi
lobu i gordu iedīni.

Jākubīná labi zȳnova, ka tuklȳs stravȳs i cīž
tuklȳ  blīni  ir  naizgrameigȳs  i  vādej  veseleibai,  a
vȳsuvairōk vādej sīvīțom i bārnim.

Bārnim  sovim  mozīm  nikod  mȳužam
nadává äsț nikō cīž tukla, kļocku cītu i putrȳs bīzȳs
nu mȳltu (bet vajag zȳnōț, ka bīza putra nu ozbora
kaida nibejș nair vādeiga veseleibai).

Bārnim nazvoläja nikod iz ŗaizis daudz̧ äsț
aiztō: nu tō apgrȳutȳnoj vādaru i cieški daboj sōpis

golvȳs,  pa  tam  dává  vinim  cieški  äsț,  bet  na
padaudz̧.

Vīnaids  beja  kasdīnȳs  laiks  deļ  iesšonȳs
brūkastis,  reitišku  i  vakariņu,  kȳba  lelȳs  kaidȳs
pōrškodis  pōrmaisäja  tū.  Laiks  da  paceļšonȳs
saimis nu mīga i deļ atsapȳusšonȳs pec dorba beja
vīnaids i ap vīnu laiku. Dorbi i atsapȳusšona turäja
sovu māru. Beja pi jōs taida pīruna: „Kas agri celäs,
tam dīvs dūd.”

Vokorā  sávkurīs  ap sovu laiku pec pōtoru
ustobā, nu vȳsu ŗaizī atskaiteitu, gōja guläț.

Skōbȳs,  cīž  vacȳs  i  jau  samaitōtȳs  dzȳrȳs
nikod nadává saimái  dzárț.  Jōs  pīruna beja taida:
„Lobōk  izsvīsț  cȳukom,  nakai  dūț  trutini  saimái,
veiram i bārnim.”

Etiki  lobu  vȳsod  turäja  sovā  sātā  i  koč
nadaudz̧  mada.  Laikā  korstā,  laikā  grȳutu  dorbu
dává  par  dzierīni  saimái  iudini,  da  kura  īläja  div
lizeikȳs loba etiká i īlȳka mada vīnu lizeiku. Taids
dzierīnș  stȳprȳnoj  cȳlvāku  i  pamūdȳnoj  nu
apslōbšonȳs. Ka beja pi jōs svīstlanka (Maslańka),
dává tū par dzierīni veiram, bārnim i saimái.

Vuicäja  saimi  kab  laikā  prācȳs,  ka  cīž
sasveidș, kab nadzartu ni solta iudiná, ni solta ola,
runōdama:  „Zȳnōjit,  ka  vȳsuglupōkīs  kaļpenš
nadzirdäs sovus zȳrgus tūlaik, kod vini ir pīkusuši i
cīž sasveiduši, aiztō zȳna, ka tȳs jīm vādej, a zȳrgs
cītōks i stȳprōks ir nakai cȳlvāks.”

Bārnus sovus vuicäja, ka ir sasveiduši kab
nikod nazagultūs atsapȳustīs iz slápnȳs, volgonȳs i
soltȳs vītȳs, aiztō svīdri dreiž i ŗaizī aizturāti var bȳ̄ț
gon dreiž par prȳčȳnu ilgȳs i grȳutȳs slimeibȳs.

Taipaț vuicäja saimi, kab vokorā īdami nu
teiruma  da  sātȳs,  apzavȳlktūs  ar  sveitom,  kab
napōrsoltu,  aiztō tȳs  vokora soltumenš,  koč mozs
redzīs, bet gon dreiž var aizvādäț.

Bārnus sovus div ŗaizis par nedeli maudova
soltā  iudinī,  a  kasdīnȳs  pīsacäja  vinim  mozgōț
rūkȳs,  vaigu,  aiz  aușom,  koklu  i  krȳutș  ar  soltu
iudini. Golvȳs jūs nu mozūtnis jiucäja da soltuma i
nazvoläja nosōț kažuka capuris.

Ka kurīs  bārns  pōrmierka nu  leita,  tivleņ
dräbis pōrmeja.

Da  veseleibai  dauḑz  paleidz  teiri  kraklȳ  i
cȳtȳs dräbis lȳnu teirȳs. Deļtō pi jōs kas sastdīņ beja
deļ  saimis  sávkuram  teiri  kraklȳ,  cȳtȳs  boltȳs
dräbis.  Ručinīki  deļ  aptreišonȳs  rūku  i  vaiga  pec
apzamozgōšonȳs kas nedelis beja bolti i  teiri.  Kas
nedelis  beja teira apsegšona iz golda (obrus).  Kas
mieneša gultȳs, iz kurōm saimá guläja, kai to: maisi
ar  sīnu  (Sienniki)  i  podušku  navločkȳs  beja
atmeitȳs, boltȳs i teirȳs.



Trauki vȳsaidi, kai to pūdi, bļūdȳs, lizeikȳs
beja  vȳsod  izmozgōtȳs  i  teirȳs  aiztō:  cȳlvāks  na
cȳuka, kab dzeivōtu īkš nateiruma i špetnuma.

Ustoba,  kambarș  i  noms,  daža  pogolms
vȳsod beja izslauceitȳs i  teirȳs.  Durovȳs ustobȳs i
lūgus kasdīnȳs, koč i zīmȳs laikā, koč iz eisa laicená
atdaräja,  kab  izītu  nalobs  smōrds,  a  päčōk
izkiupȳnova ustobu ar paágļu ūgom.

Gultȳs  dräbis,  kai  to:  perinȳs,  poduškȳs  i
apzasegšonȳs  (kołdra)  cieški  i  zīmȳs  laikā  ōrā  iz
saulis  iznásá,  pōrkaļtäja  i  ar  reiksțom  labi
izputȳnova.

Deļtō sātā Jākuba nikas naslȳmova, a ka koč
aizslȳmova, to nailgi guläja aiztō, ka Jākubīná poša
zȳnova vȳsaidȳs zōlis i tivleņ paleidzäja.

Jākubs  Pontogs  ar  sīvu  i  bārnim  ilgi
prācavōs  nu  veseleibȳs,  tōs  vȳsulelōkōs  dōvȳnȳs
dīva,  dagaidäja  vacuma  īkš  veseleibȳs,  rádzäja
bārnu bārnus.

A  Jākubīná  na  vīnu  ŗaizi  prīcovōs,
rádzādama veiru ar bārnim sādamus aiz golda i ar
prīcu  i  gordumu  ādamus  tū,  kū  dīvs  dává  i  jei
salādäja. Pateicá dīvam par lasku, ka dīvs jai dává
okōtu i saprasšonu da dareišonai loba parāda sātā.

Vȳsȳs sīvītis i saimineicȳs staravojitäs daräț
i  dzeivōț  leidz  parauga  Jākubīnis,  ka  gribit
aizpeļnäț, kab ap jums runōtu tai:

„Loba i gudra saimineica.”

 

GOBOLS 14.

Kai pi slȳktȳs natikleicȳs i mozprōteigȳs saimineicȳs vȳss
gaist i propulst.

Tȳmā  laikā,  kod  Jōnș  Pontogs  (ap  kurū
pōrgōjušā  gobolā  runovu)  jau  ar  orklu  teirumá
strōdova, sīva jō ar bārnim väļ guläja ustobā kaibȳ
nadzeiva. Ka saulá jau beja lelā gobolā augši, tūlaik
jei  väļ  pagōdova  ap  brūkoškom  deļ  veira  i
strōdnīku.  Nūsȳutäja  vinim  iz  teirumu  kaidu
putreni, bet i tei nu dreizōs vōreišonȳs nikod nabeja
davōreita, a deļtō i nabeja gorda.

Reitiškom  taipaț  vȳsod  beja  kaida  nibejș
vainá: to zierni beja nadavōreiti, to kļockȳs nabeja
labi izmeiceitȳs, aiztō vȳdā tūs beja sausi mȳltȳ, to
guļbȳs pa pusái zalis, nadavōreitȳs.

Deļ ilgōs guleišonȳs saimineicȳs vȳsod beja
vālȳ  brūkastis,  a  ka  atgōja  saimá  ap  pušdīni  iz
dīniškim, vȳsod ilgi vajdzäja sädäț i gaidäț koleidz
dává äsț, tai laiku bez vajdzeibȳs breivälț gaisȳnova.

A jei steigdamīs ar namīreibu iedīni lādäja,
deļtō  vȳsod  beja  iedīnș  nadavōreits,  nagords  i
nateirs. Cȳtā ŗaizī, ka vōräja virīni ar gali, cieški tai
cīž pōrvōräja, ka galá ar virīni beja kai kaida putra.

Pūdūs nikod napazavärá i reši kod skolova,
deļtō  cieški  pa  virīni  i  cȳtom  stravom  pa  viersu
plōvova tōrpi, prusaki i cȳtaidȳs špetneibȳs.

Golva jōs  nikod nabeja izsukōta i  apklōta,
deļtō  iedīnī  i  maizī  vȳsod  pȳlns  beja  motu,  tod
saimá na ar  gordumu,  bet  ar  atsarībšonu stravȳs
ädá.

Pūdi,  bļūdȳs,  lizeikȳs  nikod  nabeja  pi  jōs
izmozgōtȳs,  cieški  beja  tai,  ka  taišni  nu  sūmozgu
izjämá bļūdu, läja tȳmā pīnu, iz golda statäja i dává
äsț saimái.

Lizeikȳs  vȳsod  beja  apkoltušȳs  ar
vakarejōm stravom i tōs vajdzäja ilgi mekläț vȳsur:
zam golda, aiz lōvȳs koleidz atroda.

Bārnus sovus ar sevim da golda sādȳnova,
a, koč kurīs beja apzapurniejīs,  apzašmergeliejīs  i
apzašpeciejīs, nikod naapmozgova, bet tai jämá ar
sevim  da  golda  äsț.  Redzeišona  tō  iz  vemšonȳs
grīzá.

Gribäja,  kab  vȳsi  jū  turātu  par  lobu
saimineicu,  ka  nikaids  lūps  pi  jōs  nagaist,  deļtō
vīnu ŗaizi iz svātdīnis dagrīzá vušku, kura beja cīž
slȳma  i  napar  ilgi  jämäs  sprōgț.  Pec  nūkaušonȳs
vokorā ōdu jei nanūpläsá, bet ar ōdu pōrbeja nakti
sȳltā ustobā, iz reita vȳsā vȳdā tōs beja sapȳvusá i
smirdäja. Jei  iz tō nazaväräs, bet izvōräja zornȳs i
dává äsț.  Saimá naturādama kō cȳta äsț,  ädá,  bet
bez nikaida gorduma. Kas ža nu tō nūtȳka? Oto, vȳsi



aizslȳmova  iz  druços  pȳvamȳs  (Febra  gniła),  div
bārni par nedeli nūmȳra. Kolpam i kolpȳunái moz
vādäja aiztō: beja cīž vasalȳ i  stȳpri,  (kai runojās)
jūs vādars beja kai nu dzeļža.

Cepšonu  maizis  vȳsod  da  pādejōs  stuņdis
davȳlka, steigdamīs naizmeicája labi, cieški izjämá
nu  ceplá  nadacaptu  maizi,  väļ  sȳltu  maizi  tivleņ
dává  äsț  bārnim,  vini  apzaädäs,  aizslȳmova  iz
aiztveršonȳs vādara, vajdzäja mekläț zōļu i doktora.

Navīnu ŗaizi saimái pȳrmōk dává äsț pīnu, a
päčōk skōbūs kōpustus.

Ap  mozgōšonu  dräbju  reši  kod  pagōdova,
kȳba pret lelū kaidu svātdīni. Bārni toleidz nosova
malnus  krekleņus,  koleidz  vinás  iz  mugorȳs
sapleisa,

Golvȳs  bārnu  pȳlnȳs  beja  vuțu  i  vȳsaida
špetnuma.

Lōvȳs,  golds,  beņči  nikod  namozgōtȳs,
vȳsod beja ar dublim i vȳsaidim špetnumim apklōti.

Vȳstȳs,  cȳukȳs  turäja  ustobā,  deļtō  pȳlna
ustoba beja sȳudu tai, ka ar bosom kōjom navaräja
pōrīț.

Bārni  meidäja  sȳudus  ar  kōjom,  deļtō  i
golvȳs jūs beja ar tīm aplepeitȳs.

Zīmȳs  laikā  kubulu  ar  kōpustim  ustobā
turäja, nu tō grȳuts beja smōrds. Nikod nazvoläja
pōrvietäț  ustobȳs,  pīsacäja cepli  labi  pīdadzȳnōț  i
durovȳs  kab  vȳsod  bȳ̄tu  aizdareitȳs.  Bārni  tod
sädäja  ustobā  kai  piertī,  nu  tō  izgōjuši  ōrā  dreiž
aizasaļdä i vȳsod slȳmova iz kōsa.

Nu taidȳs dzeivis pagōja tȳs: ka drucș,
sōpá zūbu, karstīnș,  nīzș nikod naizavádäs nu jōs
ustobȳs.

Jōnș  nūmȳra  īkš  vidiškīm  godim  sovȳs
dzeivis,  a  nu  septeinu bārnu nivīns  nadadzeivova
pīcpadsmit godu. Ḿaita poša vacōka, nūmȳra godā
dasmȳtā  nu  slimeibȳs  kaļtienuma  (Suchotȳ).  Div
bārni  nūmȳra,  ka  apzaädäs  galis  sprōguša  lūpa.
Catūrts nūmȳra nu atraušonȳs vādara (laxa). Pīktīs
nu  boku.  Ustoba  beja  tai  korsti  pīdadzȳnōta  kai
piertș, a jei dává bārnam slȳmam iz bokom dzárț da
valis solta ola. Sastīs, pușgods turejamīs, aizareja ar
sȳsolku. Beja pi jōs taids mozprōteigs īrodums, kai
bārns īsōkș raudōț voi nu olkoneibȳs aba nu kaidȳs
sōpis, kab bārns pōrstōtu raudōț, dává jam sȳsolku,
tȳs  ir,  sakūdäja  maizis,  damaisäja  drusku  mada,
īsäja maizi ar madu kaidā lȳnu dräbeitī, aizsäja ar
dīgu i mozgu dává bārnam zeidäț. Vīnu ŗaizi ka tai
dává  poša  nūgōja  da  nazkaida  dorba,  bārnam
nazkai mozgȳs īkrȳta muteitī i aizareja, atgōja mōtá
i atroda nadzeivu bārnu. Taidȳs to beja smiertș sešu
jōs bārnu. Septeits dāls pōrdzeivova tāvu, bet vȳsod
beja bolti dzaltons nu vaiga kai mȳrūnș.

Iz  gola  tei  nauvažna sīvītș  vīnu  ŗaizi  vara
pūdā, naizbalȳnōtā ar cȳnu, kurīs pūds ilgi stōväja
nazkaidā slápnā vītā, tȳmā pūdā dauḑz sazalasäjäs
grȳšpana (a zȳnot, ka grȳšpans ir eistīs trutins). Jei
naizmozgova puda, pīläja tȳmā pīna, sasiļdäja pīnu
i  atdzȳsȳnova  (tūlaik  grȳšpans  sazamaisäjäs  ar
pīnu). A, kod jei poša ar dālu i kolpȳuni paädá tō
pīna, vȳsi trejs tȳmā paț dīnā aizslȳmova, cītá sōpis
naizsaceitȳs i  graizeišonu pa vādari.  Mōtá ar dālu
ostoitā dīnā nūmȳra.

Zámi  i  nomus  apjämá  pec  jūs  Jākobs
Pontogs, bet nikaida lobuma napajämá aiztō: vȳsu
caur  apzalaisšonu,  natȳkumu  i  slimeibom
izpūstäja.

O,  kai  daudz̧  i  pi  mums  ir  leidzonu
saimineicu  kai  Jōnīná  beja,  kurȳs  caur  sovu
apzalaisšonu, natȳkumu, uportumu i mozprōteibu
davad veirus da pādejōs biedeibȳs i ubadzeibȳs.

Lai veirs prācavoj, strōdoj grȳuti, lai koč kai
zȳrgs  orklu  volkoj,  nikod  napīpiļdäs  sātȳs,  ka
saimineica bȳ̄ș glupa, uporta, lāna i mozprōteiga.



GOBOLS 15.

Kai saiminīkam vajag rendäț sātu i
saimi sovu?

Jezups  Grȳ̄zāns  beja  zemnīks  labi
dzeivojamīs, ap kurū vȳsi zȳnova, ka beja gudrīs i
lobs saiminīks. Turäja jȳs lelu zámi iz čȳnšu, beja pi
jō seši bārni, bet cȳti väļ mozi. Saimis pi jō pavȳsam
nadauḑz  beja;  bet  vȳsaidu  dorbu  vȳsod  pȳrmōk
padaräja nakai cȳti jō kaimini. Breinovōs tam vȳsi,
a vȳsuvairōk, ka jō kolpi i kolpȳunis beja prīceigōkī
i  jaukōkī nu vȳsȳs solȳs.  Nu tōlīnis varäja zȳnōț i
pazeiț,  kur  jō  kolpi  strōdova  aiztō,  dorbu
strōdōdami aba sviļpinova, aba dzīdova. Saimá cīž
jō turäjäs: kas dastōja da jō kolpōț, dzeivova toleidz,
koleidz aba apzaženäjäs, aba vacs palȳka.

Grȳ̄zāns nu jaunu sovu godu turäjäs  taida
īroduma, ka padaräja pastateišonu kū daräț pȳrmōk
īsōkšonȳs,  labi  i  dauḑz  gōdova,  kai  tū  daräț  i
padaräț.

Kod apjämá sātu pec tāva, ilgi gōdova, kai
rendäț sātā tai, kab vȳsur bȳ̄tu paradș i kab mozōk
turäț klopota i nūskumeibȳs.

Pi jō beja taida pīruna: „Saimistī vajag bȳ̄ț
taids  parāds  kai  stuņdinīka,  kai  stuņdinīka  vȳsi
skrȳtuleni  i  vōleitis  dora  sovȳs  pavinnostis,  deļ
kuru ir izznačeitȳs taipaț i īkš saimistá, vȳsi vaineigi
piļdäț sovȳs pavinnostis.”

Saiminīks i saimineica vajag, kab lobi bȳ̄tu
deļ  sovȳs  saimis,  taipaț  leidza  i  saimá  vajag,  kab
bȳ̄tu  loba  deļ  sovu  saiminīku.  Ka  vȳsi  ar  okōtu
prācavoj,  bez  nikaidȳs  daspīsšonȳs  piļdej
pavinnostis sovȳs, tur ikkurs ir prīceigs čirai dora
tū, kas da jō pīdar: to vȳss dreiž i labi dorōs, taidai
saimistái dīvs blogoslavej i paleidz.

Staravovōs Jezups, kab pi jō vȳsur bȳ̄tu lobs
parāds. Vȳsupȳrmōk ustobā jō vȳsȳs lītȳs beja vȳsod
iz sovȳs vītȳs, kai to: ciervș, zōgis, svōrpsti, izkaptș,
sierpi, orklȳ, eceižȳ, sokȳs i vȳsȳs lītȳs da saimistis
pīdareigȳs beja vȳsod vīnā vītā, ka kam kō vajdzäja,
zȳnova kur ir, navajdzäja ilgi kur pa koktim mekläț i
laiku breivälț gaisȳnōț. Pec padareišonȳs vajdzeibȳs
sávkuram vajdzäja koņča nūnásț i palikț sovā vītā.
Deļtō  nikod  navaicova  vīns  ūtra,  kur  tō  aba  cȳta
mekläț, ikkurs zȳnova, kur kas ir. Caur taidu parādu
nagaisa saiminīkam laiks tai dōrgīs.

Laiks borōšonȳs lūpu i dūšonȳs äsț saimái
vȳsod  vīnaids  beja  i  pi  jō  par  pușstuņdi  pȳrmōk
nakai pi cȳtu kaimiņu. Deļtō vȳsim rōdäjäs, ka pi jō
mozōk ir dorba, ka dreižōk pabeidzá.

Pi  sávkura  dorba  beja  pi  jō  taida  pīruna:
„Kū vari šudiņ padaräț, naatlīç da reita. Kū patș vari
padaräț, nanūzalaidīs iz cȳta.”

Pi  jō  beja  taids  īrodums  (zwȳczajs),  ka
vajdzäja  kaidu  lītu  pōrnásț  iz  cȳtȳs  vītȳs  aba  ka
vajdzäja kū apteiräț i  patș varäja padaräț, nasaucá
kolpa  nu  teiruma  aba  ḿaitȳs  nu  lūpu,  bet  patș
padaräja  runōdams:  „Deļkō  že  as  patș  navaru  tō
padaräț, tȳs nikam navādej, a maņ krūni nu golvȳs
nanūkrisș, ka as patș kū padareišu.”

Ar  saimi  jȳs  tai  daräja:  kod  jam  vajdzäja
sadaräț puisi aba ḿaitu, pȳrmōk vȳsur jū apvádá pa
vȳsu sovu sātu i apstōstäja, kaids pi jō ir īrodums
(zwȳczajs), kū vajaga daräț bez pīsceišonȳs.

Päčōk pavaicova jū tai: Kab tu turātim sātu i
teirumu, voi tu kolpōtim maņ?

Tȳs atsacäja: Eistȳn ka nakolpotum, lobōk
maņ bȳ̄tu pošam bȳ̄ț par kungu i saiminīku nakai
cȳtam kam kolpōț.

Jezups  otkon  jū  vaicova:  Kab  bȳ̄tim  par
saiminīku,  kasbȳ  tovā  sātā  rendeitu,  voi  tu,  voi
saimá tova?

Atsacäja: A jau eistȳn, ka as kai saiminīks.
Tūlaik runova Jezups: I as ža taipaț grȳbu,

muns mīlȳ̄s brōleņ! Kas pazajämá maņ kolpōț, tȳs
munu vali piļdäț, a napa sovai valái daräț.

Muna  taida  valá  ir:  kab  īkš  munȳs  sātȳs
vȳsa muna saimī tu dareitu, kū as pīsoku daräț. Pi
mani tai ir, ka kaidā laikā ir ḿaitȳs aizajämušīs aiz
kaida lela dorba, tūlaik, ka as pīsoku, puisș kolps
pavinnȳs  ir  padaräț  ḿaitīšu  dorbu  i  navar  maņ
atsacäț:  „As tō  nadareišu aiztō,  tȳs  na  maņ pīdar
daräț.”

Ka ḿaita ir aizajāmusá aiz cȳta kaida dorba,
kolps pi manis napavinnȳs ir kaunätīs slūtu pajimț i
izslaucäț ustobu.

Pi mani zīmȳs laikā puiši kolpi, ka navā cȳta
dorba, spriež aba spolvȳs plȳukoj.
 Maņ redzīs, ka vȳsi voi bogoti, voi to ubogi,
deļtō nu dīva radeiti, kab tik loba dareitu, cik vinim
spāks  zvolej.  Pi  kō  navā  sovȳs  eistōs  sātȳs,  tȳs
kolpōdams tai pavinnȳs strōdōț, kaibȳ sovā sātā.

Ka dakreit  da  tova  prōta  tei  muna  runa i
parāds  munȳs  sātȳs,  varim  sadaräț,  a  ka
sazarunōsim i ka tai dareisi, kai as grȳbu pavieleju
as, ka táv lobōk bȳ̄ș nakai tu gōdoj.

Tai pȳrmōk sadereibȳs vȳsod runova Jezups
Grȳ̄zāns da sovȳs saimis.

Nalobam  i  natiklám  kolpam  tȳs  parāds
rōdäjäs grȳuts, nagribäja sadaräț i dzeivōț pi jō, gōja
kur cȳtur. Bet gūdeigs, staraveigs i strōdnīks puisș
aba loba ḿaita ar prīcu gribäja dzeivōț tȳmā sāta,
kurȳmā taidu rádzäja parādu i runova da Jezupa tai:



„Kū dīvs dūș, raudzäsim dzeivōț, varbȳ̄ț ka trōpäsim
táv kolpōț.”

Pec  sazarunōšonȳs  ap  moksu  dává  taidu
pōrsorgōšonu sovai saimái.

1.  Esi  že  vȳsod  paklauseigs  tovam
saiminīkam, cīnái i gūdȳnoj jū tai, kai bārns sovus
dzȳmdȳnōtōjus.  Aiztō  i  jȳs  tevi  mīļōș  i  ap  tevi
staravōsīs tai, kai ap sovu bārnu.

2.  Esi  že  uvāžnȳs  i  prōteigs  deļ  tova
saiminīka i jȳs tevi uvāžäs.

3. Nador nikod tō aba tai, caur kū var bȳ̄ț
nūskumeiba  tovam  saiminīkam,  aiztō  táv  bȳ̄ș
prīceigi, ka vȳsod redzeisi prīceigu tovu saiminīku.
Strōdoj vȳsu ar prīcu, okōtu i bez sazarībšonȳs, kū
tikviņ  pīsoka  saiminīks  daräț,  a  jȳs  tevi  partū
paļūbäs.

4.  Ka  redzi  kū  vajag  daräț,  dor  že
nagaideidams pīsceišonȳs.

5. Jemīs tikviņ iz dorba, kurū mōki i saprūț
kab nabȳ̄tim ar kaunu atstateits.

6.  Esi  že  vȳsod  ticeigs  i  taisneigs,  tai  īkš
mozom, kai i īkš lelom lītom Kas atsavāžej nūzagț
grošu  aba  sauvi  kaidȳs  labeibȳs,  tȳs  atsavāžäs
nūzagț  rubli  i  pȳuru,  ka  rádzäs  laiku  pa  tam.  Na
tikviņ zaglis tȳs ir, kurīs dauḑz zūg, bet i tȳs kurīs
napadaudz̧ jem.

7.  Runoj  vȳsod  praudu taisneigi  leidza  ap
mozu,  kai  i  ap  lelu  lītu.  Kas  ŗaizi  samalōș,  tam
päčōk  vajag  koņča  desmit  ŗaizis  samalōț,  kab
pasläpț  pȳrmū  malōšonu.  Vȳsod  tai  ir:  kas  mōk
malōț,  tȳs  mōk i  zagț,  a,  kas  zūg,  tȳs  natōļ  ir  nu
kōrtivis.

8. Narunoj nikam, kas klōjās sātā, voi labi
aba  slȳkti,  taida  runa  i  pļotkȳs  nadora  nikaida
lobuma,  bet  vȳsod  škodi.  Ḿaita  tei,  kura  okōtna
runōț i pļotkȳs daräț, ilgi meklej vītȳs deļ sevi.

9.  Vōjumu  i  kaidȳs  nibejș  vainis  tova
saiminīka  pacīteigi  cīț  i  piļdáj  ticeigi  tovȳs
pavinnostis.  Kab  saiminīks  nadaturātu
sazarunōšonȳs, nūkruceitu táv olgu, tu deļtō esi že
ticeigs,  mekláj  mīreigi  taisneibȳs  bez  lelȳs
klaigōšonȳs. Uperáj dīvam — atrassi cȳtus kungus.

10.  Bārnus  tova  saiminīka  mīļoj  tai,  kai
pošu  saiminīku.  Sorgojīs  kab jūs  naīļaunōtim,  ka
redzi jūs kū slȳkti darejūt nakvāláj jū dorbus.

11.  Ka  atbraukș  kaidi  gosti  da  tova
saiminīka,  gostim  tai  kolpoj  i  pīslūžáj  kai  pošam
saiminīkam.

12.  Ar  cȳtu  saimi  tovȳs  ustobȳs  dzeivoj
sadereigi  i  mīreigi,  naabruņoj  jūs  pret  saiminīku
navaineigi i nador pļotku nataisneigu, a ka turi kū
vajdzeigu  pascäț,  runoj  acīs,  a  na  klusam  i
paslāpdams.

13. Ka grȳbi, kab vȳsaids dorbs bȳ̄tu vīglȳs,
strōdoj vȳsu ar okōtu.

14.  Pōtorus  kasdīnȳs  reitā  i  vokorā  skaiț.
Pīmiņ  vȳsod,  ka  pret  acim  dīva  kungs  i  kolps
leidzoni ir. Tei pagōdōšona atnásș táv prīcu.

15.  Nu  olgȳs  tovȳs  loș  cik  vareibȳs  iz
vacuma.

16. Naäḑ i nadzáŗ pōreigi daudz̧, koč bȳ táv
vȳsi  kambari  valī  bȳ̄tu  atdareiti  aiztō:  caur  tū
dajiuksi da apzareišonȳs.

17. Napierç dōrgu dräbju aba bogotu skoru
aiztō:  pōreiga  strojeišona  kolpam  i  kolpȳunái  tai
dastōv, kai bogotȳs sokȳs gūvái.

Tai runova Jezups Grȳ̄zāns da sovȳs saimis
pȳrmōk sadareišonȳs jūs, kab zȳnōtu kaids ir pi jō
parāds i īrodums.

Vȳsod pi jō beja taida īvesšona: pec pōtoru
agrejūs  stōstäja  vȳsim,  kaidu  dorbu  par  dīnu
sávkurīs daräs i vȳsi gōja da dorbim ar okōtu.

A  pec  pōtoru  vokorā  vaicova  sávkura  cik
padaräja.

Guläț  tūlaik  gōja,  kod  jau  vȳsa  saimá
atsagulōs, a cäläs nu mīga agrōk par vȳsu saimi.

Ar taidu parādu dzeivōdams Jezups Grȳ̄zāns
dzeivova labi,  moz  turäja  klopota  i  nūskumeibȳs,
izaudzäja bārnus i  dagaidäja nu jūs  prīcȳs.  I  beja
gon bogots.

Vajag  pīminäț  ap  tū,  ka  jȳs  saimái  nikod
vairōk namoksova kai  i  cȳti,  bet  vȳsod taisneigi  i
ticeigi  kas  da  groša  aizmoksova,  nikod  nabeja
dzierdāts,  kab  kū  nūkrȳudeitu.  Deļ  kolpu  i
kolpȳuņu beja ļūti lobs. Vini jū cīnäja kai eistū tāvu,
navīnu ŗaizi jūs pakvāläja, navīnu ŗaizi apdāravova
ar kaidu gastiņci.

Da jō kolpi i kolpȳunis ar prīcu gōja dzeivōț
aiztō: pi jō taids īrodums beja, ka kurīs kolps labi i
gūdeigi izdzeivova pi jō. Staravovōs ap jū, kab patș
bȳ̄tu par saiminīku i paleidzäja jam cik vareibȳs. A
ka ḿaita izdzeivova labi,  to staravōjäs kab jū labi
izdūț pi veira, dává pasagu prīkš olgȳs, taisäja kōzȳs
kai eistam sovam bārnam.

Jezups Grȳ̄zāns tai gōdova, ka saiminīks īkš
sātȳs sovȳs vajag kab bȳ̄tu padobnȳs prinčam aba
lelam  kungam  aiztō,  kai  kienenš  pavinnȳs  ir
staravōtīs  ar  vȳsaidim  sposobim,  kab  jō  zemnīki
bȳ̄tu lobi, tai leidza saiminīks sovā sātā.

Ap iedīni.

Lūpam gon ir, ka jȳs tur kō paäsț, atsadzárț
i  atsapȳusšonu,  bet  cȳlvākam,  kurīs  ir  radeits  iz
obroza poša dīva ar dväseli namierstamu, na gon ir
tō: vajaga mums vairōk.

Vȳsubiedeigōkam  zemnīkam  vajag
staravōtīs tai dzeivōț, kab naäsț taida iedīná, kaids
lūpam  dūdās,  kab  nikas  nu  jō  nazasmītūs  i
nasmōdātu jō.

Kab  kungs  apzaītūs  ar  jū,  kai  ar  sovu
tȳvōkū. Kab kaiminš turātu jū par cȳlvāku gūdeigu,
koč jȳs biedeigs ir.

Kas tai  runoj i  gōdoj:  „As nazaverūs iz tō,
kai  ļaudș  ap  mani  runoj  i  runōș,  doru  tai,  kai
grȳbu.” Taids cȳlvāks moz kō loba stōv i godnȳs ir,
kab ikkurs durovȳs ustobȳs sovȳs pret jū aizdareitu.

Bet otkon ir cieški taidȳs nūtikšonȳs, ka cȳti
zemnīki  caur  pōreigu  na  leidz  statis  strojeišonu,
caur pōreigu lepneibu īkš iesšonȳs grȳb aizpeļnäț iz
slavis i lelōs tureišonȳs ap sevim. Bet cieški caur tū
dora  smīklu  nu  sevi  pošu  i  bez  moz  ka  vȳsod
biedeigi  beidzās.  Ap  tū  pastōsteišu  as  jums  vīnu
nūtikšonu.

Vīnā solā beja trejs dālȳ, zemnīku kaimiņu
vȳsi  trejs,  leidzonūs  beja  godūs,  ŗaizī  staigova da
školȳs, vuicäjäs skaitäț i drusku rakstäț.

Dzȳmdȳnōtōji  vȳsu  treju  dzeivova  gon
bogoti  i  beja  gūdeigi  ļaudș.  Bet  nazkaida  storp
vinim beja pavīdeišona.

Zȳnot  ap  tū,  ka  vainis  i  naīredzeišonȳs
dzȳmdȳnōtōju gon dreiž  pōrīt  i  iz  bārnim, aiztō i
jaunī  puiškini  ar  acim pavīdeigom iz  sevi  väräs  i
sávkurīs gribäja, kab bȳ̄ț par lelōkū i gudrōkū. Bet,
na pa vīnu celi īdami, gribäja aizpeļnäț iz leluma.
Gols parōdäja, kurīs nu jūs treju vȳsu lobōk daräja.

Pȳrmīs Stopons Volks beja skaists,  prȳšs i
gon  lela  auguma  puisș.  Koleidz  naapzaženäjäs,
skaistȳs dräbis nosova. Zōboki vȳsod pi jō beja teiri,
capurá iz golvȳs dōrga i cieški ar peiņom (taśma) nu
sudobra aba zalta. Ḿaitȳs prīcovōs i turäja par lelu
laimi deļ sevi, ka Stopons ar kurū padoncova aba
pōrrunova i pazasmäjäs. A jȳs cīž lepnäjäs nu tō, ka
vȳsi iz jō väräs.

Ka tikviņ apjämá sātu pec tāva i palȳka par
saiminīku,  tivleņ  ustobu  sovu  pōrtaisäja.  Lūgus  i
durovȳs pamālávō deļtō, kab jō sāta bȳ̄tu cȳtaižōka
nakai cȳtu kaimiņu. Sīvu sovu i bārnus strojäja pa
šlahtickam  i  toleidz  beja  namīreigs,  koleidz  jū
napasādȳnova par voitu. Nu tō laika tivleņ pīsacäja

sevi na cȳtaižōk saukț  kai  Panie Wojcie,  a sīvu —
gaspaža aba lelō mōtá voitīná.

Gōdova  Stopons,  ka  jau  tagad  lelōks  i
gudrōks palȳka par sovim tovarȳšim, deļtō i nacīž
gribäja ar jīm runōț.

Kai že tōļōk beja i kai nūtȳka pod zam gola?
Oto,  pane  voits  Stopons  nacīž  labi  beja

izvuiceits  rakstäț  i  skaitäț,  deļtō  vīgli  jū  varäja
apmōnäț raksteitōji.

Tik kū pōrgōja gods jō vierseibȳs, vajdzäja
atdūț rakunku nu sovȳs rendeišonȳs i pazarōdäjäs
dauḑz  vaiņu i  aplaisšonu. Nūmátá tod jū i  atjämá
jam  godnumu  voita,  bet  jȳs  ļauneibȳs  lelȳs  i
krȳudȳs nikam napadaräja.

Pec izmeišonȳs nu godnuma voita partū, ka
jȳs cīž  lepneigs  beja nu tōs  vierseibȳs,  vȳsi  nu jō
smäjäs,  a  sātu  jō  malávōtū  smīdamīs  pōrsaucá:
Dvórczs Panie Stopona Wojcie  (Bióro Pana Stefana
Wójta).

Pazȳna  tod,  ka  jō  lepneiba  beja  moz
prōteiga. Pazȳna, ka eistū gūdu i cīneišonu pi ļaužu
varim  aizpeļnäț,  tikviņ  caur  lobim dorbim  i  caur
cnotu.  Pazaprōväjäs,  památá  lepneibu.  Ļaudș
aizamiersa ap jō vaiņom, iz gola cīnäja jū i mīļova
aiztō: beja lobs cȳlvāks i gūdeigs saiminīks.

Ūtrīs nu tūs treju beja Jōnș Aišpurs. Tȳs tai
gōdova: „Navā deļ cȳlvāka lelōkȳs laimis, kai daudz̧
turäț naudȳs”, i deļtō nu poša jaunuma īsōcá lasäț i
lasäț naudu.

Apzaženäja jȳs ar ḿaitu bogota zemnīka i
patș, bȳ̄dams vīneigs dāls pi sova tāva, apjämá sātu
pȳlnu vȳsaida lobuma. Vȳsi kaimiņu i nu tivlejōku
solu ļaudș šanavova jū i capuri nu sovȳs golvȳs jämá
pret  jū.  Daudz̧  jam  beja  porōdnīku,  nu  tūs  pläsá
procentus  bezmīlsirdeigus.  Vȳsi  jū  saucá  Panie
Aišpur.  A  jȳs  turäja  sevi  par  lelōku,  gudrōku  i
godnōku  nakai  cȳti  i  cīž  lepnäjäs  aiztō,  ka  cȳti
stōväja pret jū bez capuris i pazemeigi jam klanäjäs,
jȳs tik kū pakustȳnova golvu.

Bet klusom vȳsi jō naīrádzäja i jam pavīdäja
aiztō: beja ļūti skūps, na tikviņ deļ cȳtu, bet i  deļ
sevis dzeivova (kai runojās) pa čȳuliskam, dává jam
kaimini palami malnȳ̄s geidulș (chciwȳ).

Nūtȳka tam pane Aišpuram, ka nūdaga vālā
rudinī sāta, jō klietș i klāvi, nikō naizgiva nu gunș i
naudȳs napaspäja izrauț. Pec gunș kolps jō naudu
sudobra, sazaliejušu vīna gobolā, izroka i  nūzoga.
Napalȳka  jam  nikō  vairōk  kai  tikviņ  tukša  vīta  i
nauda,  kura  beja  izdūta  porōdnīkim.  Tū  naudu
pläsá  nu  porōdnīku sovu bezmīlsirdeigi  i  nu  tūs,
kurī  ar  jū  apdaga.  Pec  nalaimeigȳs  nūtikšonȳs
pazadarä  väļ  skūpōks,  deļ  sovȳs  saimis  beja  väļ
groznōks,  kam  cik  varäja  sarunōtū  olgu  krucäja,



reši  kas  varäja  pi  jō  izdzeivōț  godu,  ubogam,
biedeigam  cȳlvākam  nikod  kaladȳs  i  gabalená
maizis naīdává.

Pec  cik  godu  otkon  ākȳs  pastatäja,
īzastȳprȳnō  i  otkon  palȳka  bogots.  Bet  par  sovu
skūpumu, namīlsirdeibu beja nu vȳsu naīrádzāts i
vȳsur aprunōts. A, koč beja ļūti bogots, vȳsi iz jō ar
greizom acim väräs i naturäja nivīna eista drauga.

Tūlaik pazȳna, ka bogoteiba nadora cȳlvāka
par  laimeigu.  I  saprota,  ka  bogots  cȳlvāks  tūlaik
eistȳn ir cīneits i šanavōts, ka nu sovȳs bogoteibȳs
nazalepnejās,  ka  sovu  bogoteibu  pagrīž  i  paleigā
biedeigu i nalaimeigu.

Trešīs beja  Jōnș  Rubȳns.  Jȳs  tai  runova:
„Vȳsu pȳrmōk vajag staravōtīs ap kienisti dabasu i
ap  taisneigȳs  lītȳs,  a  cȳtȳs  vajdzeibȳs  pošȳs
izapiļdäs”  i  tai  runova:  „Kienistá  dabasu  ir  to
mȳužeiga  izpesteišona  taisneigȳs  lītȳs,  ir  to  lobi
dorbi  i  cnotȳs  katōliskȳs.  Ap  tōm  vȳsupȳrmōk  i
vȳsuvairōk cȳlvākam vajag staravōtīs.  Kai tai  dora
tȳs i šȳmā pasaulī, apturäs nu dīva blogoslaveibu,
bȳ̄ș  īkš  gūda  pi  laužu  i  turäs  vȳsaida  lobuma  pa
pȳlnam.” Tai gōdova i daräja Jōnș.

Nazaturäjäs  jȳs  pīrunȳs:  „At  mȳ̄su tāvi  tai
daräja i máș tai daräsim.” Nā! Ka kur rádzäja kaidu
jaunu sposobu iz teiruma, jaunu īvesšonu sātā aba
ka  izskaitäja  nu  grōmotȳs  kaidu  jaunizgōdōšonu,
tivleņ deļ davīreišonȳs nadauḑz raudzäja voi pasäț
aba padaräț, a ka pazavádäs, tūlaik i vairōk daräja.

Koleidz  īsōcá  kaidu  dorbu,  pȳrmōk  labi
pagōdova,  kai  tū  vajag  daräț,  kab  bȳ̄tu  lobōk.
Nazakaunäjäs  vacōkus  aba  gudrōkus  prasäț  ap
parādu  i  pavuiceišonu.  Tai  dareidams,  dauḑz
zȳnova i dauḑz beja prōta jō golvā, deļtō kaimini nu
solȳs  vīnaiž  da  jō  staigova,  praseidami
pavuiceišonȳs  īkš  vȳsaidom  nūtikšonom.  A  Jōnș
sávkuram leidz sovȳs zȳnōšonȳs vuicäja i rōdäja, a
ka  kō  nazȳnova,  ap  kū  beja  vaicōts,  tūlaik  taišni
nazakaunäjäs  pascäț:  „As  tō  nazȳnu,  nasaprūtu  i
namōku  parōdäț,  beistūs  rōdäț,  kab  caur  munu
parādu väļ slȳktōk nabȳ̄tu.”

Jōná lobums i mīleiba tȳvōkō vairōk rōdäjäs
īkš dorbim nakai īkš vōrdim. Beja jam vaca i slȳma
mōtá,  jū  vȳsod  šanavova  i  leidza  kai  iz  rūkom
aukläja tai, kai jei jū īkš mozūtnis.

Ka varäja sovim kaiminim kū loba padaräț,
pȳrmōk padaräja nakai beja praseits.

Deļ saimis sovȳs beja mīreigs i uvāžnȳs, bez
vainis nikod nazabōräs, vȳsa saimá deļ jō ar okōtu
strōdova,  nagaideidami  pīsceišonȳs.  Ka  vajdzäja
kaidu dorbu vȳsai solai strōdōț, jȳs pȳrmīs beja da
dorba i ar sovu pīklodu cȳtus aicȳnova da dorbim.
Ka kam bāda aba  kaida  nalaimá nūtȳka  i  ka  kas

vaicova: „Kas ža tam biedeigam paleidzäja?”, ikkurs
tai  pavaicōts  atsacäja  vȳsod  tai:  „A  jau  zȳnoms,
kasbȳ cȳts, ka na mȳ̄su gūdeigs Jōneitș.”

Bārni  vȳsȳs  solȳs  na  cȳtaiž  jū  saucá  kai
mȳ̄su Jōneitș. Ka izgōja kur nu solȳs Jōnș, bārni vȳsi
gaidäja  jō  ar  nūskumeibu,  a  kod  pasorgova  jū
atejūt, tácäja jam prīškā pōrjimț kai eistu sovu tāvu,
i jȳs vȳsus bārnus mīļova kai sovus eistūs.

Leidza  draudziski  runova  ar  biedeigū
ubogu i pādejū gonu, kai ar bogoču i saiminīku.

Sātā Jōná beja eistīs  rajs.  Sīva jū mīļova i
cīnäja. Bārnus navajdzäja bōrț i aicȳnōț da lobuma:
pīklods  tāva  i  mōtis  beja  par  vȳsulobōkū
paaicȳnōšonu  da  lobuma  aiztō:  bārni  rádzäja,  ka
vȳsi jūs dzȳmdȳnōtōjus šanavoj i cīnej.

I  patīš  Jōnș  nu  vȳsȳs  solȳs  i  vaļkstș  beja
vȳsuvairōk  cīneits.  Deļtō,  ka  izmátá  Stoponu  nu
staršȳnstva, pastatäja par golvu vȳsȳs vaļkstș Jōni i
iz tōs vierseibȳs beja ilgu laiku toleidz, koleidz patș
naīsōcá prasäț, kab jū atlaistu.

Princș,  kungs  tōs  vaļkstș,  cīnäja  jū  i
padāravō jam gobolu zámis da jō smiertș. Ka
beja kur kaids gūds aba maļteitá, vȳsod iz pȳrmijōs
vītȳs sādȳnova Jōni sōnūs ar bazneickungu.

Taids  beja  Jōnș  da  gola  dzeivis  sovȳs.
Aizpeļnäja iz gūda i slavis pi ļaužu. Mōcäja rendäț
sovu  sātu,  pīdzeivova  daudz̧  lobuma  i  bārnim
památá.  Koč  nabeja  progoreigs  i  plieseigs  i
nazabādovōs cīž ap tū, kū ässim i kū dzársim, i ar
kū apzatärpsim. Dīvs ap tū gōdoj i dūd.

Par  sovu  taisneibu,  gudrumu  i  prācu
pīdzeivova monta i aizpeļnäja iz lobȳs slavis.

Kai ratavōț tūs ļaudș, kuri ir sasoluši nu soltuma.

Sasoluši  ļaudș  nu  soltuma,  kab tikviņ  ilgi
nagulātu iz  soltuma,  nair  pavȳsam nūmȳruši,  bet
tikviņ  nūsteivuši  nu  soltuma.  Var  jūs  atlaisț  i
atmeikstȳnōț,  kai  sasolušū  ōbuli,  ka  uvāžna  tai
dareisi, kai as tevi pavuiceišu.

Gadäjäs  vīnu  ŗaizi  Osunia  parapejī  taida
nūtikšona. Vīns cȳlvāks, kura pavōrdis napasceišu,
biedeigs  aiztō,  beja  kaleka,  deļtō  i  navaräja
aizajimtīs  strōdōț  ap  zámi.  Sädäja  tod  vīnā  sātā
bobȳļūs.

Navarādams nikai sevi, sovu sīvu i bārnus
izborōț,  aizajämäs  ap  dorbu nu  vȳsu  nūsmōdātu,
tȳs ir, pläsá ōdȳs nūsprōgušim lūpim. Nūgaisa kur
kaids  lūps,  nūsprōga  kur  sunș,  tivleņ  sȳutäja  pec
Ontona, a jȳs vȳsod beja paklauseigs, koč vȳsi ļaudș
i  poši  bārni  smōdäja  jū  i  saucá  par  Hiclu,  jȳs
nazadusmovōs  aiztō:  tȳs  dorbs  beja  jam  vīneigs
sposobs izborōšonȳs sevi i sovȳs saimis.

Beja jam div jau daauguši dālȳ, vīnam beja
vōrds  Mikelș,  ūtram  Jākobs.  Vīnā  dīnā  agri
nūsȳutäja tāvs Mikeli ar vȳsaidom ōdeņom da mīsta
Dagdas pōr divpadsmit verstu tōlumā nu sātȳs deļ
pōrdūšonȳs  tur  ōdeņu.  Tȳmāpaț  dīnā  ūtrū  dālu
Jākubu  nūsȳutäja  da  mīstená  Rasicas  deļ  cȳtu
vajdzeibu. Beja tȳs pret pošim Zīmȳssvātkim. Snīgs
beja  dziļš,  soltums  cīž  lels,  zam  kōju  krekšäja
tikviņ.

Sȳuteidams  tāvs  runova  da  vinim  tai:
„Bārni, ájtá dreiž, brandiveina nikur nadzerit aiztō
—  brandiveins  laikā  soltumu  cȳlvāku  aptumej  i
apgrȳutȳnoj.  Nazastōjitäs  nikur  iz  celá  deļ
atsapȳušonȳs aiztō — laikā soltā cȳlvāku pīkusušū
mīgs  dreiž  apjem  i  tūlaik  var  sasalț  bez  paleiga.
Lobōk izdzerit sávkur pa kvartai ola aiztō — soltīs
ols sȳlda cȳlvāku, ka tivleņ īț paceli.”

Vacōkīs  dāls  Jākubs  paklausäja  tāva,  bet
Mikelș pec izaškieršonȳs ar brōli, kai tikviņ dagōja
da  krūga,  pȳrma  izdzärá  lobu  glōzi  brandiveina.
Ūtrā  krūgā  paskolova  muti  i  reikli  taipaț  ar  lobu
glōzeiti brandiveina. Mīstenī pōrdává ōdenis, otkon
jū kai sābri žȳdi pačestäja labi ar brandiveinu.

Pierka tur, kō vajdzäja i laidäs da sātȳs.
Vajdzäja  jam  aiz  laika  atīț  da  sātȳs  aiztō:

natōļ beja, a tá jau vokors, jau i labi satȳmsa, a jō
navā sātā. Dzȳmdȳnōtōji  jō, tāvs i mōtá namīreigi
vȳsu nakti naaizmȳga, bādōjäs i nazȳna, kas ar jū
nūtȳka. Reit, kai tikviņ moza dzīsnená pazarōdäjäs,
tivleņ tāvs ar vacōkū dālu dabova zȳrga nu kaiminá
i izbraucá jō mekläț.

A ša, kai tik pōrbraucá ūtrū solu i atroda jū
pi  celá  gulejūt  sasolušu.  Aizraudova  obi!  Pajämá
īlȳka  jū  rogovōs,  atsagrīzäs  da  pȳrmōs  solȳs,
praseidami,  kab  pazvoleitu  īnásț  biedeigū  sȳltā
ustobā i  īlikț  gultā deļ  sasiļdeišonȳs aiztō:  nabeja
väļ  pavȳsam  nūmirș.  Klabȳnoj  durovȳs  vīnȳs
ustobȳs,  ūtrȳs  i  trešȳs,  bet  nikur  naatdor.  Aiztō
zemnīki,  kai  tik  pazȳna  Hiclu,  tivleņ  durovȳs
aizdaräja i väļ tōs paspīdá pret jū, a poši caur lūgim
verās, kas bȳ̄ș nu tō tōļōk.

Iz gola nalaimeigs tāvs atroda vīnu gūdeigu
i  mīlasirdeigu  saiminīku,  kuram  vōrds  beja  Jōnș
Rubȳns. Tȳs tivleņ nu vīna vōrda pījämá jū da sātȳs
sovȳs,  pazvoläja  īnásț  ustobā  sasolušu  puiškinu  i
nūsȳutäja tivleņ pec špektora aba vuiceitōja bārnu
(aiztō: tȳmā solā beja škola).

Vuiceitōjs  na  vīnu  i  na  ŗaizi  ratavova  īkš
vȳsaidim nalaimeigīm kibelim.

Vuiceitōjs laikā atgōja, ka gribäja sasolušū
puiškinu īnásț da sȳltȳs ustobȳs.

Aizklīdzá  tod:  „Beistitäs  dīva!  Kū  dorot?
Gribit jū dakauț, ka väļ dzeivs ir.”

Pīturäja tod ļaudș, pīscäja da siņču ustobȳs
pīnásț dreiž snīga dzili iz divejom četvertim aršȳna.
Sajämá nu sasoluša  dräbis  da  plȳkuma,  kraklus  i
iuzȳs  ka  navaräja  nūjimț  —  ar  nāzi  pōrgrīzá.
Paguļdäja jū iz mugorȳs iz kupȳs tō snīga leidza, bet
golva beja drusku augšōk pacalta i nūlīkta iz lobō
sōna. Tivleņ pīsacäja jū otkon ar snīgu apbärț augsti
iz  divejom  četvertim  aršȳna,  tai  ka  tikviņ  vaigs
rádzäjäs i nabeja apbārts ar snīgu.

Päčōk pīscäja vuiceitōjs, kab atnastu mozu
maiseni  kalviskū,  golu tō maisená,  tȳs ir,  rūrkeni
pīscäja apteiț ar slápnu lakateni. Rūrkeni maisená
īlȳka mutī sasoluša puiškina, kab īlaisț svežu dvašu
da  jō  plauškom.  Vīnam  cȳlvākam  lȳka,  kab  jȳs
pavȳsam  pa  mozi  pȳustu  ar  maiseni.  A  ūtrȳs
cȳlvāks ar vīnu rūku pamozam kitȳnova i maidzäja
reikli, a ūtrū rūku iz krȳušu vīgli izlȳktu turäja. A ka
tik  pazȳna  i  padzierdäja,  ka  krȳutș  pazacäläs  i
pazakustȳnova,  tivleņ  pīscäja  pōrstōț  pȳusț  ar
maiseni  i  vīgli  ar  rūku  nu  vādara  da  krȳuțom
glaudäja.

Nu īsōkuma tāvs i brōlș sasolušō i cȳti ļaudș
nagribäja tō daräț, kū sacäja gudrīs vuiceitōjs aiztō:
vinim rōdäjäs, ka caur taidim sposobim väļ vairōk
jū sasaļdäs.

Vȳsi ļaudș tōs solȳs ar lelu tikaveibu väräs,
gaideidami gola, kas tá bȳ̄ș, a cȳti jau i runova: „At,
nikō loba nabȳ̄ș, väļ vairōk jū sasaļdäja.”

Tȳmā paț dīnā tai nūtȳka. Bazneickungs tōs
parapejis  braucá  caur  solu  i  trōpäja  iz  tōs
nūtikšonȳs,  pakvaläja  gudrū  dareišonu  vuiceitōja,



bet ļaudș deļtō vȳs runova: „Nu nā, nikō nabȳ̄ș loba,
väļ vairōk sasaļdäja.”

Tūlaik  bazneickungs  deļ  parōdeišonȳs
vinim  praudȳs,  pavaicova  saimineicȳs  ustobȳs
saceidams: „Mōtá, voi irā pi tevi ōbuli?”

Jei  atsacäja:  „Irā,  mōceitōjs,  bet  nalobi
aiztō: pōrgōjušā naktī vȳsi nūsola.”

„Nikō, tȳs väļ lobōk. Atnáș, prosu, maņ div
sasolušus ōbuļus”, atsacäja bazneickungs.

Kod  saimineica  atnásá  ōbuļus,  pīscäja
bazneickungs  atnásț  spani  solta  iudiná  ar  lada
gobolȳm. Vīnu ōbuli pajämá i izlȳka iz sȳlta ceplá, a
ūtrū īlȳka spanī soltā iudinī ar ladim. Pec catūrtȳs
dalis stuņdis izjämá ōbuli nu spaná tai skaistu, cītu,
kaiba pavȳsam nabȳ̄tu sasalș. A ōbulș iz sȳlta ceplá
skaistumu  i  gordumu  ūtrātäja  i  palȳka  kaibȳ
sapȳuș.

Otož veritäs, bārni!  Tai bȳ̄tu i  ar itū puisi,
kab jū tivleņ īnastumát sȳltā ustobā.

Ka  runova  bazneickungs  da  ļaudim,
vuiceitōjs  īzaprīcovōs cīž,  salȳka i  pacälá rūkȳs iz
augšu da dīvam pateikdams, ka dīvs jam paleidzäja
īkš jō staravōšonȳs aiztō: pasorgova, ka tȳs biedeigs
sasolušīs īsōcá kustȳnōtīs i atsapȳutäs.

Tūlaik pascäja da saimineicȳs: „Nu,  mōtá,
dreižōk pīgataváj sȳltu gultu, tȳs ir, perinu i sȳltȳs
poduškȳs i dräbis apsiļdäț!”

A mȳ̄su Mikelș moz pa mozam īsōcá vairōk
kustȳnōtīs. A tāvs i brōlș raudova nu prīcȳs i bučova
rūkȳs vuiceitōja.

Vuiceitōjs pajämá sȳltu, bet nakorstu dräbi
aptrȳna vȳsu mīsu jō nu snīga, päčōk īlȳku slȳmū
sȳltā  gultā  i  pascäja,  jū  tai  paguļdeitu  īnásț  soltā
ustobā.

Tivleņ vȳsa  jō  mīsa  palȳka sorkana,  īsōcá
tveikț i dágț, i tei beja zeimá, ka vȳss soltums izgōja
nu jō mīsȳs, a ka lobō jō kōja beja väļ bolta i bez
atmanis (czucie). Tod pīscäja vuiceitōjs, kōju īlikț da
trauka pȳlna snīga aba ar snīgu treiț i toleidz turäja,
koleidz palȳka sorkona.

Zȳnot ap tū labi, ka kam atsalș kōja, piersts,
daguns, ausș aba cȳts kaids lūceklis, vajag lūcekli
īlikț  snīgā  aba  ar  snīgu  treiț  toleidz  net  palikș
sorkons.

Ka  slȳmīs  Mikelș  varäja  jau  nūreiț,  tivleņ
jam vuiceitōjs dává izdzárț glōzi (szklanka) zōļu nu
beza  ūgu  savōreitu,  da  glōzis  zōļu  īläja  lizeiceni
etiká i drusku mada, dává dzárț pamozam.

Tȳmā  pošā  laikā  atbraucá  nu  muižȳs
Osunia  gon  lobs  doktoreitș  (aba  felčers).  Jȳs
pavaicova: „Voi laidá slȳmam ašni?”

„Nā!” atsacäja vuiceitōjs „aiztō: zȳnu, ka īkš
taidom  nūtikšonom  navar  laisț  ašni  bez  zinis
doktora.”

Doktoreitș  tivleņ  atlaidá  jam  ašni  i
aizrakstäja zálvis (Proszki) taidȳs.

Div grami kamporȳs. Desmit gramu teirȳs
salitrȳs. Vīnu škrupuļu magnezji i salis amari.

Vȳsu tū samaisäț vīnā vītā i kas trejs stuņdis
iz gola nāža pajimț, ībärț keliška iudiná nu okȳs i
dūț  dzárț  slȳmam  zōlis  nu  beza  ūgu  aba  zīdu
sutȳnōtȳs.

Ustobu pamozam pīsacäja apsiļdäț i par cik
dīnȳs  nazvoläja  nikō  cȳta  naäsț  kai  tikviņ
škeistumeni (polewcieni) oto taidu:

Maizis  pīdrupȳnōț  iudinī,  iudini  aizvōräț,
atdzȳsȳnōț,  sulu  nu  viersa,  namaiseidams  ar
bīzumu, salīț. Sulā, tȳs ir, škeistumenī īlikț drusku
sveža svīsta i nadaudz̧ sōlá, i škeistumenī dūț dzárț
slȳmam.

A brandiveina i ola ni gōdōț raudzäț dzárț,
koleidz pavȳsam slȳmīs atsaveselōsīs.

Koleidz  izbraucá  doktoreitș,  vuicäja  ļaudș
runōdams:

Ka soltums ir lels, a táv koņča vajag īț celī,
nadzáŗ  brandiveina,  bet  lobōk izdzáŗ  div  keliškus
loba etiká aiztō: etikis cȳlvāku sasȳlda i dora rezvu.

Nalaidīs  īț  celä ar  tukšu vādaru,  bet  paäḑ
labi, ka ir sōleitȳs galis aba bīzȳs putrȳs, aba kļocku
cītu.  Kōjis  i  rūkȳs ar  taukim aba eleju apsmieráj.
Dagunu, lȳupȳs, ausș apmozgoj ar olu, da ola vajag
dalīț drusku eleja aba tauku. A vȳsuvairōk vajaga īț
dreiži,  nikur  iz  celá  nazasästīs,  kočbȳ  kai  bȳ̄tim
pīkusș aiztō: dreiž mīgs apjem i soltums ŗaizī.

Iz  gola  doktorș  pascäja,  ka jam vīnu ŗaizi
pazavádäs  ar  taidu  paț  sposobu,  kai  daräja
vuiceitōjs,  ratavōț  vīnu  cȳlvāku  sasolušu  jau  nu
diveju dīnu.

Gon dreiž Mikelș beja pavȳsam vasals aiztō:
ka  tai  daräja  i  vȳsu  izpiļdäja,  kū  pīscäja  daräț
doktorș.

Tāvs  beja  cīž  prīceigs.  Saiminīkam
gūdeigam  i  mīlsirdeigam,  kurīs  pījämá  slȳmū  da
ustobȳs,  gribäja  aizmoksōț,  bet  jȳs  napījämá
moksȳs.  Tikviņ  vuiceitōjs,  kurīs  beja  pavȳsam
biedeigs cȳlvāks, pījämá vīnu rubli kai gastiņci par
sovu staravōšonu i klopotom.

Kod  ļaudș  jau  laidäs  īț  da  sātom,  vīns
kaiminš,  kurīs  vȳsu  dorbu  uvāžna  tiemäja,
pavaicova  vuiceitōji  saceidams:  „Muns  mīlȳ̄s
kūmeņ, gudri darieji i labi padarieji, bet kū tu tūlaik
dareitim, kab ka kas sasoltu,  a  snīga nabȳ̄tu?  Kai
tūlaik varātim ratavōț?”



Atsacäja  jȳs:  „Mīlȳ̄s  Andriveņ,  var  i  tūlaik
paleidzäț  tai.  Vajag  vȳsu  mīsu  sasoluša  cȳlvāka  i
golvu  apteiț  ar  dräbjom  samārcātom,  cīž  soltā
iudini ar ladu, vaigs slȳma napavinnȳs bȳ̄ț apteits.
Vajag  cieški  atmeiț  tōs  dräbis  samārcātȳs,  a  da
iudiná  bez  pōrstōšonȳs  likț  gobolus  sveža  lada,
toleidz tai daräț, koleidz mīsa slȳma cȳlvāka palikș
sorkona  i  lūcekli  kustäs.  Tūlaik  aptreiț  mīsu  ar
sausu  i  sȳltu  dräbi  i  tōļōk  vȳsu  tai  daräț,  kai
redzieji.”

„O,  tȳs  cīž  labi  ir,  muns  kūmeņ”,  atsacäja
Andrivs: „Kai jiuș lobu i gudru rādu varit dūț īkš tai
lelȳs  nalaimis.  Lai  že  dīvs  jums  aizmoksoj  i
blogoslavej.”

Sávkurīs  breinovōs  nu  tōs  ratavōšonȳs.  A
kod  atgōja  nedelá,  bazneickungs,  runōdams
mōceibu  nu  Evangeluma  ap  mīlsirdeigu
Samaritanu, kvāläja saiminīku Jōni Rubȳnu par jō
mīļsirdeibu  i  žielesteibu  padareitu  nalaimeigam
cȳlvākam.

Otkon kaunäja cīž nažielesteibu saiminīku,
kurī  nagribäja  pījimț  da  sātȳs  i  īnásț  da  sovȳs
ustobȳs nalaimeigū sasolušū.

Runova  tai  skaiški  i  žielesteigi,  ka  vȳsi
klauseitōji  padaräja  stȳpru  pastateišonu  bȳ̄ț
mīlsirdeigim  īkš  nalaimis  sávkura  tȳvōka,
nazavārdamīs iz tō, voi jȳs ir žȳds, čȳgans, turks aba
koč i tatars.

GOBOLS 18.

Pavuiceišona kai ratavōț nūsleikušūs.

Vȳsu, kū tikviņ dīvs radäja, radäja nu sovȳs
žielesteibȳs  deļ  lobuma  cȳlvāka.  Storp  cȳtim
lobumim  ir  i  upis,  īkš  tōm  cȳlvāks  var
pazamozgōtīs,  laikā  korstā  pazamaudōtīs,
atsadzȳsȳnōtīs  i  īzastȳprȳnōtūs.  Deļtō  labi  dora  tī
dzȳmdȳnōtōji,  kuri  zvolej  bārnim  sovim  cieški
maudōtīs  laikā  vosorȳs.  Bet  vīnim  pošim  bārnim
bez vacōka nikod navajag zvoláț deļ prȳčȳnu taidu:
kab cīž sasveiduši naītu da iudiná aiztō: caur tū var
dabōț vȳsaidu slimeibu, pa ūtram, kab nanūsleiktu.

Kab  nanūsleikț,  vajag  deļ  maudōšonȳs
izlasäț  vītu  nadziļu,  zȳnomu,  cītu  i,  kur  navā
nikaidu dūbju.

As  pastōsteišu  jums,  kaida  maņ  beja
nūtikšona īkš jaunīm väļ munim godim. Vīnu ŗaizi
vosorȳs  laikā  aizagribäjäs  maņ  pazamaudōtīs,
nūgōju as tod da upis Maltȳs i vītā, kur da upis īīt
ūtra upeitá  (saucamȳs Loszȳca).  Īgōju da  iudiná i
napagōdovu, ka taidā vītā var bȳ̄ț otvors, dziļums i
dūbis. Maudovūs ar prīcu, gōju pa iudini vȳs dziļōk
i dziļōk, net da poša kokla. Ša ŗaizī pavȳsam pieški
smiļktș  zam  munu  kōju  izaškeirōs  i  as  vīna  ocu
mirklī īkrȳtu dzilä otvorā (wir).

Dūbī otvora vȳsod iudinș ir stōvejams, deļtō
navaräja  mani  iudinș  iznásț  iz  molȳs,  mauț
pavȳsam  namōcieju.  Gōdōju:  jau  tá  gols  dzeivis
maņ dagōja. Nu bailis nūreju cik ŗaižu pa druskai
iudiná,  a  caur  tū  väļ  grȳutōks  palȳku.  Bet  īkš  tō
nalaimeiga  kibelá  ni  prōta,  ni  pīmineišonȳs  na
ūtrātieju, aiztō: dagōja maņ da prōta pōrsorgōšona,
kurū dzierdieju bȳ̄dams väļ školā. Ka īkrissi iudinī,
samīḑz  lȳupȳs,  pīpȳuț  krȳutș  i  aiztur  dvaši
(oddech), kōjis i rūkȳs kustȳnoj.

Padarieju tai i iudinș pamozam mani izcälá
iz viersa, tai ka pasorgovu gaišumu padebeseigu.

Nūciejums  i  bailá  dadává  maņ  spāka  da
ratavōšonȳs, īsōču ar rūkom pa iudini grōbōtīs i tai
šai dazasȳtūs da molȳs, paļdis dīvam.

Nu  tō  laika,  ka  grȳbu  kur  maudōtīs,  na
tikviņ labi izaverūs vītȳs, bet paraugu i samiereju ar
viezeni dziļumu. Deļtō dūmu i  parādu, kab nikod
bārnus vīnus pošus nalaisț maudōtīs, bet ar vacōku
i  gudrōku  cȳlvāku,  a  vȳsuvairōk  vajaga  vuicäț
bārnus, kab mōcātu mauț. Tūlaik nazabeisīs tai cīž
iudiná,  a  koč  īkrisș  iudinī,  naūtrātäs  prōta  i
pīmineišonȳs.  Ot  i  as  kab  bȳ̄tum  ūtrāties
pīmineišonu  i  prōtu,  eistȳn  bȳ̄tu  nūsleicș  vītā,
kurȳmā dauḑz jau nūsleika ļaužu.



Nūsleikušī ļaudș leidzoni ir sasolušīm aiztō,
ka  napavȳsam  väļ  ir  nūmȳruši.  Pavinnostș  tod  ir
sávkura  kristeita  cȳlvāka,  ratavōț  biedeigū
nūsleikušū cȳlvāku ar taidim sposobim.

1. Nūsleikušū cȳlvāku tivleņ kai var dreižōk
izviļkț  nu  iudiná,  bet  pamozam  kab  jū  kur
nasakalečäț.

2.  Cȳlvāku  izvȳlktu  nu  iudiná  navar  i
navajag guļdäț ar vaigu iz zámi, navajag jū kāčōț pa
zámi, pa bucom (kai cȳti dora) ni cīž trȳcȳnōț aiztō:
taidi sposobi dreizōku smierti väļ padaräs, bet labi
ir  lūcekļus  jō  kai  to:  rūkȳs  i  kōjis  pamozam
kustȳnōț.

3.  Ka  tōļ  ir  sāta  nu  vītȳs,  kur  izvȳlka
nūsleikušū,  to  tivleņ  iz  tōspaț  vītȳs  nūjimț  nu  jō
vȳsȳs  dräbis,  a  kurȳs  navar  nūviļkț,  vajag ar nāzi
pōrgrīzț aba pavōrdäț. Aptreiț vȳsu jō mīsu ar sausu
ručinīku aba cȳtu kaidu dräbi. Päčōk apteiț jū vȳsu
ar  vȳlnonu dräbi  tai,  kab tikviņ vaigs bȳ̄tu voļns.
Izteiräț jam muti nu dubļu, nu putōs ar spaļveni aba
ar lopu, aba ar kū cȳtu. Izskolōț jam muti ar teiru
iudini i paguļdäț iz sōna, kab iudinș iztacātu, a, ka
natoļ ir sāta, to da sātȳs vajaga jū nūvásț.

4, Tivleņ sȳutäț pec doktora aba feļčera aba
dūț zȳni da muižȳs.

5.  Ka  vessi  nūsleikušū  da  sātȳs,  navajag
slȳmū  likț  plȳkūs  rotūs,  bet  vajag  rotus  izklōț  ar
cȳsom.  Paguļdäț  jū  iz  kraisa  sōna,  koklȳs  jō
napavinnȳs bȳ̄ț salīkts, zam golvȳs vairōk i augstōk
podlikț  cȳsu.  Ustobā,  da  kurȳs  īnessi  slȳmū,
napavinna bȳ̄ț cīž korsta, pavinna bȳ̄ț pōrvāsȳnōta
(przewietrżona),  bet  sorgōtīs,  kab  viejș  cauri
navȳlktu par ustobu. Līkōkūs i navajdzeigūs ļaudș
nu ustobȳs izprōväț,  kab tikviņ palȳktu tī,  kurī  ir
vajdzeigi.

Ka  skaista  i  sȳlta  ir  dīna,  to  vȳsu  tū  vari
daräț ōrā.

6. Slȳmū plȳku paguļdäț  gultā iz  meikstōs
apsiļdeitȳs perȳnȳs i tai gultu pastatäț, kab varātu
apleik  apīț.  Slȳmū  apklōț  ar  naktș  apsegšonom
(kołdrȳ), sveitom aba ar kū cȳtu, net da poša vaiga,
krȳutș,  kōjis  i  vādaru  apságț  ar  sȳltom vȳlnonōm
dräbjom.  A  da  papīžu  kōju  (podeszwȳ)  dalikț
akmiņus aba sasiļdeitȳs labi ceglȳs, bet apteitȳs ar
slápnom dräbjom.

7.  Vȳsuvairōk  vajag  staravōtīs,  kab  dvašu
(powietrze)  īlaisț  plauškōs  nūsleikuša  ar  sposobu
taidu: maiseni kaļviskū atnásț, golu maisená, tȳs ir,
rūrkeni  apteiț  ar  slápnu  dräbi,  īlikț  mutī  slȳma  i
pȳusț  pamozam.  A,  ka  navā  maisená,  tod  kaids
vasals  i  stȳprȳs  cȳlvāks  lai  pajem  spolvu  zūsș,
atcierstū  nu  obeju  golu,  vīnu  spolvȳs  īlikț  mutī
slȳma, caur caurumu spolvȳs lai pȳuš stȳpri. Tȳmā

pošā laikā lai ūtrīs cȳlvāks ar vīnu rūku, ar pierstu
maiga  pa  reikleiti,  a  ūtrū  rūku  lai  tur  izlȳktu  iz
vādara  zam  pošu  krȳušu,  tiemeidams  voi
naatsapȳutá slȳmīs.  I  tai  vajaga daräț  catūrtu dali
stuņdis. Kočba rádzātim ka jau slȳmīs atsapȳušās.

8.  Ka  pȳussi  slȳma  mutī  catūrtu  dali
stuņdis. Tȳmā pošā laikā vajag kōjis augšōk ceļu i
rūkȳs pi placu nu prīškȳs treiț ar sȳltu rūku aba ar
ōdeni zača, aba ar gobolu mȳlȳs, bet tū ōdeni aba
mȳlu vajag izkiupȳnōț ar ūgom paáglis. Vajag treiț
placus,  mugoru  i  vādaru,  treidams  nu  vādara  da
krȳušom.  Papīžus  kōju  (podeszwȳ  nog)  treiț
pamozam  ar  suseklim.  Bet  tū  vȳsu  dareidams,
navajaga nūságț slȳma.

Kai  tikviņ  pōrstōsi  treiț,  tivleņ  vītā,  kur
trȳni,  vajag  dalikț  labi  sȳltu  akmini  aba  sȳltȳs
dräbis.

9.  Ka par  pușstuņdis tai  treisi  i  sasiļdeisi,
otkon  vajaga  pȳusț  kai  pȳrmōk  runovu.  A  ka
pōrstōsi pȳusț, otkon treiț i siļdäț bez pōrstōšonȳs.
Laikā pȳusšonȳs mutī slȳma labi ir pīsmálț lizeiku
iudiná  aba  sȳlta  brandiveina,  nu  tōs  lizeikȳs  nu
augstuma pamozam, pa laseitái līț brandiveini aba
iudini iz sirdș slȳma, cik ŗaižu tai vajag daräț, bet
tivleņ  vajag  krȳutș  aptreiț  nu  slápnuma  i  apságț
slȳma  krȳutș.  Var  taipaț  pamārcātȳs  kaidȳs
lakatenis sȳltā iudinī aba brandiveinā likț iz sirdș.

10. Ka sausa treišona ar rūkom i suseklim
nikō  napaleidz,  tod  vajaga  lakateņus  mȳlā
pamiercäț sȳltā brandiveinā i ar tū treiț kōjis vādaru
i krȳutș.

11.  Labi  cīž  bȳ̄tu,  kab  kas  mōcātu  dūț
slȳmam  levatȳvu.  Da tō  vajag  aizvōräț  kumieleņu
(Romianku)  i  drusku  dadūț  etiká,  a  ka  navā
kumieleņu to i nu sȳlta iudiná dūdās.

Zȳnu ka pa solom reši kur ir aba i pavȳsam
navā  sȳrenku deļ  dūšonȳs  levatȳvȳs.  Tod  as
pavuiceišu, kai i tam vari paradäț.

Pȳusli  vepra  izteireitu  i  pīpȳustu  (kai  pa
solom dorōs) vajag atmiercäț labi, dvaši (powietrze)
izlaisț pamozam, kab kur napōrpleistu, ka jau labi
izmierkș caurumeni padaräț drusku lelōku ar gludu
kūceni  tai,  kab  tȳmā  (pȳuslī)  varātim  īlīț
kumielenis, pōrsȳuktȳs caur kaidu dräbi aba sȳltu
iudini.  Ka  lelōkū  pusi  pȳušlá  pīlīsi,  tūlaik
caurumenī pȳušlá īlikț ar rasnōkū golu spolvu zūsș
nu  spōrna,  atcierstu  nu  obeju  golu,  golu  īlȳktū
pȳuslī  vajag  ar  dīgim  labi  i  cīž  apsīț,  golu  ūtrū
spolvȳs taipaț atgrīztu ībōsț slȳmam zornā, kur izīt
sȳudi. Pamīgț pȳusli, tūlaik rumankȳs (Kumieleni)
aba iudinș nu pȳušlá caur spolvu īskrīș vȳdā slȳma
cȳlvāka i bȳ̄ș tai kaiba dūtim levativu ar serenku.



12.  Ka pec  tō vȳsa  dorba slȳmīs  pavȳsam
napȳuš,  vari  spaļveni  mozu  ar  meikstūni  ībōzț
dagunā  slȳmam  i  kitȳnōț.  Aba  tabakȳs  īpȳusț
dagunā,  aba  satreitu  krenu,  aba  pārkiuná  saklȳs
(gorczȳca)  sagrȳustȳs  i  ar  etiki  samaiseitȳs  turäț
zam  daguna,  Sōnu  pīris  (skronie)  aiz  aușom,
mugoru, krȳutis, zamaškȳs kōju (podeszwȳ), dalnȳs
(dłonie) rūku smieräț ar spirȳtusu i pamozam treiț.
Ka tȳs vȳss napaleidz raug dūrț ar odotu zamaškȳs
kōju, aiz nogim rūku i kōju.

13.  Ka  vȳsi  tī  sposobi  napaleidz,  labi  ir
nūsleikušū  īlikț  sȳltā  iudinī,  vannā  i  bez
pōrstōšonȳs  iudini  vannȳs  siļdäț  caur  dalīšonu
korsta iudiná. Tȳmā laikā, ka slȳmīs bȳ̄ș īsādȳnōts
vannā,  vajag  pȳusț  kai  pȳrmōk runovu,  zam  N.7.
kab īlaisț  dvaši  plauškōs jō  i  treiț.  Pec izjimšonȳs
slȳma  nu  vannȳs  vajag  jū  apteiț  ar  vȳlnonom
dräbjom,  paguļdäț  sȳltā  gultā.  Pec  diveju  stuņḑu
taida dorba, ka navā zeimis dzeivis,  vajag jau dūț
mīru slȳmam i lai  guļ sȳltā gultā, koleidz doktorș
aba feļčers atbraukș.

14.  Zeimis  dzeivis  slȳma  nūsleikuša  ir
taidȳs. Ka laikā dorbu, ap kurīm runovu, pazarōdäs
kustȳnōšona vaiga aba ocu, ka mīsa jō kur nibejș
pazarōdäsīs sorkona,  ka rȳucäs pa vādaru aba ka
putȳs nu mutis pazarōdäs, zeimis to ir dzeivis. Ka
taidȳs  zeimis  pasorgōsi,  otkon  vajag  pȳuteišonu,
siļdeišonu i treišonu, kai augšōk runovu atjaunōț.

Paguļdäț slȳmū sȳltā gultā, da sirdș dalikț
labi  sȳltu  ceglu  aba  sȳltu  akmini,  bet  apteitu  ar
slápnu dräbi.

15.  Ka  bārns  nūsleikș,  labi  ir  kab  div
personȳs vasalȳs atsagultūs sȳltā gultā, a vȳdā sevis
palikț tū bierneni i kab tai turātu lobu laiceni.

16.  Ka  slȳmīs  sasilș  i  īsōkș  pȳusț,  vajag
raudzäț, voi var jȳs nūreiț, ka var, tod vajag jam dūț
herbatȳs  ar  nadaudz̧  brandiveina,  pa  mozai
lizeicenái aba sȳlta ola, bet navajag dūț ūtrū ŗaizi,
koleidz pȳrmōs nanūrejș.

17.  Ka  slȳmīs  reidams  dzierīni,  dōvejās,
zeimá tei  ir,  ka  koklā  i  reiklī  jō  ir  dubli  i  dȳunis
(Szlam), tod vajag jam dūț izdzárț glōzi (szklankę)
kumieleņu (Rumianku) ar nadaudz̧  mada,  kab jȳs
izavamtūs. A, kab dreižōk vamtu, mozu spolvu zūsș,
pamārcātu  elejā,  ar  meikstūni  ībōzț  mutī  i
pamozam kitȳnōț.

18. Ka slȳmīs aizmigș, napōrškodejit jam lai
guļ, a, ka pazamūsș, dūț jam sȳlta ola pa nadauḑz
dzárț.

19. Ka atbraukș doktorș aba feļčers, vajag tū
daräț, kū jȳs pīsoka.

20.  Ļaudș  nūsleikušūs  zīmȳs  laikā  vajag
pȳrmōk atmeikstȳnōț tai, kai runovu ap sasolušīm,
a jau päčōk tai daräț, kai runovu šȳmā gobolā.

Dauḑz  ŗaizju  maņ pošam gadäjäs  dzierdäț
nu  dzeivōtōju  pi  lelū  azaru  i  uṕu,  otkon  nu
patmaļnīku, zvejnīku i cȳtu tīm leidzonu ļaužu, ka
iudinám vajag koņča kas gods vīnȳs uperis, tȳs ir,
kas  gods  vīnam  cȳlvākam  vajag  koņča  nūsleikț.
Zababonnī  ļaudș  runoj  tai:  ap  uṕom  Daúgóvu,
Svólnu,  Iczu.  Ap  azarim;  Lubónu,  Raznu,  Sivieri,
Lószu, Cȳrmu i ap cȳtim daudz̧.

Ap azaru Razna tai runoj; ka jȳs groznȳs ir
vairōk iz zȳrgim, nakai iz ļaudim.

O  smīkla  godna  izgōdōšona:  kaiba  iudinș
bȳ̄tu par dīvu i meklātu sáv uperus!

I  deļtō  tī  ļaudș  pirmejū  nūsleikušū  godā
nagrȳb ratavōț, saceidami: „Ha! Jam vajdzäja koņča
nūsleikț, aiztō pȳrmīs tȳmā godā.”

Taida runa i  taids īrodums ir  pavȳsam na
katōliskīs,  bet  pogōniskīs  i  taids  zababons
pretiveigs  ir  pošam  prōtam.  Cȳlvāks  katoliks  i
prōteigs napavinnȳs ir tam ticäț i vīräț.



GOBOLS 19.

Kai ratavōț tūs, kuri apreibst nu garainis aba čāda tai, ka
palīk kaiba nadzeivi.

Laikā ap Zīmȳssvātki, godā 1837. beja taida
nūtikšona mīstā Dünaborka.

Četri krīvi celáveiri, paāduši labi mákušku i
izdzāruši  brandiveina,  pīdadzȳnova  labi  cepli  i
nagaidiejuši,  koleidz  labi  izdágș  ar  zȳlū  guni,
aizlȳka juškȳs i atsagulōs guläț iz  naktș. Reit  agri,
rádzādami  ļaudș,  ka  nikas  naizīt  nu  ustobȳs,
atdaräja durovȳs i atroda vȳsus nadzeivus, ratavova
jūs tai:

1.  Dreiž  atdaräț  lūgus  i  durovȳs,  i  tivleņ
apreibušū iznásț iz sveža vieja.

2.  Vȳsȳs  dräbis  nu  slȳma  nūjimț  net  da
plȳkuma, ka pavȳsam väļ nair steivs: vajag jū palikț
iz zámis, kab golva slȳmō bȳ̄tu augšōk, golvu slȳmō
aplīț ar soltu iudini.

3.  Pȳusț  vȳdā  slȳmō  tai,  kai  runovu  ap
nūsleikušīm, i iz sirdș līț soltu iudini.

Tivleņ vajag sȳutäț pec doktora aba feļčera,
a  koleidz  jȳs  atbraukș,  vajag  pīgataväț  krāslu  ar
paspōrnim  (z  poręczami),  tȳmā  krāslā  pasādȳnōț
slȳmū i dasīț.

4. Iz vaiga i sirdș tai siediejama slȳmō, vajag
ar  soltū  iudini  šklánku pec  šklánkȳs līț  i  lakateni
samārcātu  soltā  iudinī  aba  gobolus  lada  likț  zam
pozušu i iz krȳušu.

Vȳsi  tī  sposobi  dareiti  nicik  moz
napaleidzäja četrim krīvim aiztō, na tikviņ vini beja
apreibuši,  bet  bez  moz  ka  pavȳsam  kai  nadzeivi.
Nūnásá  tod  jūs  da  soltȳs  ustobȳs,  atdaräja  lūgus,
pasādȳnova jūs iz sūla (Ława) i apklōja ar sveitom i
jarmakim. Traukā kaidā, kai to baļgeitī pīläja iudiná
drusku sȳlta i īlȳka tȳmā iudinī kōjis slȳma net da
pošu ceļu, pa druskai da trauka vajag dalīț korsta
iudiná tai, kab pamozam, a na ŗaizī iudinș, kurȳmā
ir kōjis pamārcātȳs, palȳktu labi sȳlts.

Feļčers  laidá  vinim  ašni  nu  kokla,  a  zam
daguna jūs  turäja stȳpru etiki  i  pirtusu (Spiritus),
pȳutá jīm mutī deļ īlaisšonȳs dvašȳs plauškōs, a ka
tik  kurs  parōdäja  zeimi  kaidu  dzeivis,  kai  to:  voi
atsapȳutäs, voi vaigs pazakustȳnovōs aba sazarībäs
tivleņ ar soltū iudini iz vaiga läja.

Ar  tīm  sposobim  div  nu  krīvu
atsadzeivȳnovōs pec pușstuņdis, tivleņ jūs apvȳlka
ar sȳltōkom dräbjom i pōrvádá cik ŗaizju pa ustobai
deļ  pōrkustȳnōšonȳs  lūcekļu,  dává  vinim  dzárț
iudini ar etiki i da iudiná dadává drusku salitrȳs.

Ar  ūtrīm  divejim  ilgōk  mūcäjäs,  iz  gola
dūšona  vinim  levatȳvȳs  nu  tabakȳs  atdzeivȳnova
jūs.

Vȳsi  četri  slȳmova  cik  dīnu,  vīns  tikviņ
treša dīna nūmȳra, a cȳti dzeivi i vasalȳ palȳka.

Ašni laisț  i  dūț levatȳvu nu tabakȳs nikod
navajag  jimtīs  dūț  bez  valis  i  radȳs  doktora  aba
feļčera.

Cieški  trōpīs  nalaimeigȳs  nūtikšonȳs
šklepūs, pogrobūs, kurī par ilgu laiku ir aizslāgti i
aiztuškavōti.

Maņ  pošam  vīnu  ŗaizi  trōpäjäs  rádzäț  ar
sovom acim taidu nūtikšonu.

Vīna  vītā  beja  guļbȳs  pogrobā sabārtȳs  iz
zīmȳs,  pogrobs beja  nu kūka ar  greidu taidu paț,
zámī beja gon dzili īlaists i apbārts ar zámi. Pogrobs
nu rudiná par vȳsu zīmu net da poša pavasara beja
ar  zámi  apbārts  i  ar  spalim labi  aplȳkts.  Pavasar,
kod atjämá nu duraveņu spaļus i atroka zámi, atsȳla
duravenis  i  tivleņ  īsȳutäja  puiškinu jau na  mozu,
kab jȳs  pazavārtūs,  voi  dzeivȳs  guļbȳs?  Tikviņ  kū
puisș ībōzá golvu pogrobā, tȳmā šaļtenī tai apreiba,
ka kaiba bȳ̄tu nadzeivs, rūkȳs i kōjis izstīpá, izvȳlka
jū  nu  tīnis,  guläja  bez  nikaidȳs  pīminis  i
atmaneišonȳs,  pec  lobȳs  pușstuņdis  pa  mozam
dagōja da prōta.

Ka šklepi aba pogrobu ilgi aizslāgtu turi, ka
jū atdareisi, navajag dreiž tȳmā īț, bet pagaidäț lobu
laiceni.  A  ka  vajag  koņča  dreiž  īț,  to  pador  tai:
pajám  sauvi  cȳsu,  aizdadzȳnoj  i  palīç  dagušȳs  pi
otvora  pogroba,  a  gunș  i  izviļkș  slȳktū  dvaši  nu
pogroba.

Slȳktīs ir īrodums (zwȳczajs) pi bōbu, kurȳs
zīmȳs  laikā  sȳldōs  iz  ūgļom  aba  iz  žāra  pūdā
pībārta.

Beja  taida  nūtikšona  nazkod  mīstenī
Króslawka. Trejs studenti pībärá pūdā ūgļu ar guni i
nūnásá da vīnȳs soltȳs i  tukšȳs ustobȳs. Aizdaräja
durovȳs  i  aizaslädzäs  ustobā,  nabeja  ni  ceplá,  ni
trūbȳs  (Komina),  izpȳutá  labi  ūglis  gōdōdami:
apsiļdäsim ustobu, aiztō ka naktș beja cīž solta. Nu
garainá  (czada)  paejama  nu  ūgļu  na  tikviņ  tai
apreiba, ka navaräja ni sevi dzierdäț ni rádzäț, bet i
apmȳra.

Iz reita atroda vīnu iz sūla (ława) ar nūlaistu
golvu iz zámi, ūtrū zam sūla gulejūt ar izkōrtu mäli,
trešū  siedejūt  aiz  golda  tik  kū  dzeivu,  bet  bez
nikaidȳs pīmineišonȳs. Trešū tikviņ ratavova, a div
nūmȳra par sovu sovvali.



GOBOLS 20.

Kai ratavōț aizdōveitūs aba tūs, kurī sevi pošus
pazakarinej.

Vīnā  solā  parapejī  Dagdȳs  vīns  saiminīks
zemnīks  Tumašs  Rukmons  pošā  laikā  sīna
pļaušonȳs aizslȳmova cīž iz karstīná tai, ka mātovōs
iz vȳsom molom i bļuznäja, runōdams nasaprōteigi.

Taida  slȳma  navajag  nikod  vīna  poša
pamásț. Bet sīva Tumaša i  vȳsi  bārni jō izgōja nu
ustobȳs deļ pōrvōrdeišonȳs sīna.

Kod apjämá Tumašu vȳsugrȳutōks karstīnș,
jam pazarōdäjäs tai, ka grȳbi bȳ̄ț vasals, vajag koņča
pazakōrtīs.

Trȳukōs jȳs tivleņ nu gultȳs vīnūs kraklūs,
nūgōja da pȳunis i iz apaušim zȳrgu pazakōra. Beja
tȳs zam poša vokora, ka jau ļaudș nu teiruma gōja
da sātom, gōja ar vinim leidza sīva Tumaša i bārni.

Pasorgova  jei  sovu  veiru  pȳunī,  aizlauzá
rūkȳs i aizklīdzá ar lelu bolsu: „Ai, Jezus! Ratavōț,
muns Tumašs pazakōrīs!”

Tī  vōrdi  vȳsus  puišus  i  sīvītis  pōrjämá  ar
baili,  vȳsi  stōväja  kai  bez  pīmineišonȳs,  nivīnam
nadagōja  da  prōta,  kab  jam  dūț  paleigu  i  atgrīzț
strȳči, iz kura pazakōrīs.

Dzierdeidams raudeigū bolsu sīvȳs i bārnu
Tumaša,  bazneickungs  dzeivojamīs  tȳmā  solā  ar
špektereiti  (Bakałarz),  kurīs  bārnus  tȳmā  solā
vuicäja, atgōja tur.

Tȳmā  pošā  laikā  ganäjäs  krūgā  nazkaids
feļčers  i  tȳs  atgōja.  Pi  tūs  treju  laužu vairōk  beja
prōta nakai pi laužu vȳsȳs solȳs.

Feļčers  tivleņ  pīscäja  atnásț  trapeitis,
pastatäja  trapeitis  da  bolkȳs  sejis,  pīscäja  ļaudim
pīturäț  cȳlvāku  pazakōrušu,  kab  nanūkrȳstu  iz
zámis, a patș atgrīzá strȳčeiti.

Nūnásá  Tumašu  da  ustobȳs,  paguļdäja  iz
sȳltȳs  gultȳs  i  atdzeivȳnova.  A  zemnīki  ar
paplāstom  muțom  väräs  iz  tō  breinōdamīs,  ka
Tumašs atsadzeivȳnova.

Kab na bazneickungs, špektereitș  i  feļčers
jau eistȳn Tumašs nadzeivōtu, sīva jō bȳ̄tu atraitná
a bārni bōrini.

Ka  tei  nūtikšona  dagōja  da  zinis  prinča,
kunga  tōs  vaļkstș,  jȳs  bazneickungam  pateicá,
špekteru  pakvāläja,  a  feļčeram  dává  dōvȳnu.  I
ļaužus solȳs sabōrá cīž,  ka nagribäja ratavōț  sovu
kaimini kai dīvs pīsacäja.

Sposobi  ratavōšonȳs  aizdōveita  aba
pazakōruša ir taidi.

1. Vȳsupȳrmōk, kai tikviņ pasorgōši cȳlvāku
pazakōrušu, ka ir koč mozu drusceni väļ sȳlts aba

ka navā puș sutku kai pazakōra, tivleņ vajag atgrīzț
vierveiti, iz kurȳs pazakōrōs.

2.  Ka  grīzsi  viervi,  vajag  pīturäț,  kab  jȳs
nakrȳstu iz zámis, bet vīgli pajimț jū i paguļdäț iz
zámis,  a  tūlaik  atraisäț  aba  atgrīzț  vierveiti  nu
kokla,  a,  ka  ir  iz  jō  dräbis,  tivleņ  jūstu  atraisäț  i
pūgȳs vȳsur atlaisț.

3.  Vajag  slȳmū  paguļdäț  iz  cȳsom  aba  iz
gultȳs, a ka vajdzeiba ir pōrvásț da solȳs, tod vajag
jū īlikț rotūs iz cȳsom aba gultȳs, paguļdäț iz loba
sōna, tai kab golva i krȳutș augšōk drusku bȳ̄tu, vásț
pamozam i nakratäț.

Ka atvessi iz vītȳs, vajag gultu pastatäț vȳdā
ustobȳs,  kab  varātim  apleik  ap  tū  staigōț,  slȳmū
paguļdäț iz gultȳs, nūjimț nu jō vȳsȳs dräbis net da
plȳkuma i apklōț ar sasiļdeitōm dräbjom.

4. Nūsȳutäț tivleņ pec doktora aba feļčera, a
pošim  pȳusț  jam  mutī,  kab  īlaisț  dvaši  tai,  kai
runovu ap nūsleikušīm.

5. Vaigu, vādaru, krȳstu i kōjis slȳmō vajag
vīgli  ar  rūku  treiț.  Pajimț  sȳlta  iudiná,  pa  pusái
samaisäț ar etiki, iudini samiercäț dräbis, nu dräbju
izmīgț iudini i ar vinim koklu i golvu slȳma apteiț,
bet  tai  kab  mutá  i  daguns  bȳ̄tu  voļns.  Ka  dräbis
palikș  soltȳs,  tivleņ  vajag  svežȳs  sȳltȳs  likț  i  bez
pōrstōšonȳs vajag pȳusț mutī, kab dvašu īlaisț vȳdā
slȳmō.

6. Zam daguna slȳmō vajag turäț sagrȳustūs
čȳmȳnus  ar  etiki  samaiseitus  aba  krenu,  aba
sabarztu seipulu, a sōnūs pīris (Skronie) ar etiki aba
brandiveinu treiț.

7.  Ašná  bez  zinis  doktora  aba  feļčera
navajag  laisț  aiztō:  laisšona  ašná  väļ  vairōk  var
aizvādäț slȳmam.

Bet pȳusšonu vȳdā, treišonu vādara, rūku i
kōju, apsegšonu ar sȳltom dräbjom vajag daräț par
trejs  stuņdis  toleidz,  koleidz  bȳ̄ș  eista  ziná,  ka
dzeivoj slȳmīs.

8. Ka slȳmīs parōdäs kaidȳs zeimis dzeivis,
tȳs  ir,  ka  atsapȳussīs  aba  ka  sirdș  pazakustȳnōș,
tūlaik vajag jō  vaigu pamozam aplīț  (sprȳsnać) ar
soltū  iudini,  samaiseitu  ar  pirȳtusu  aba  etiki,
pōrstōț treiț i apklōț slȳmū sȳltōk.

A, ka slȳmīs var nūreiț, vajag jam dūț sȳltu
zōļu izdzárț, kai to nu plideza (Bzu) ūgu aba zīdu,
aba salvejis, aba bišu zōļu (Melisa), aba nu rūtȳs ar
madu.

Ka slȳmīs ar grȳutumu pȳuš, vajag jam dūț
levatȳvu nu tūs pošu zōļu ar madu, dadūț drusku
sōlá i pīna.

Ka  dastōș  da  slȳma  karstīnș,  vajag  vaicōț
doktora kū daräț. Vajag slȳmam moz pavȳsam dūț
äsț par cik dīnom.



I,  ka  taidu  nalaimeigu  navaräs  ar  tīm
sposobim atdzeivȳnōț i, ka jȳs nūmierș, pavinni iz
jō  bäŗom  saīț  kaimini  i  draugi,  i  nasmōdäț  jō
smiertș. Pavinni ir prīcȳnōț sīvu jō palȳkušū i glōbț
bōriņus,  pīminādami  iz  tō,  ka  máș  vȳsi  asom
griecinīki!

A, ka kaiminš nagrȳb ratavōț sova kaiminá
īkš  taidȳs  nalaimeigȳs  nūtikšonȳs,  godnȳs  ir  kab
vȳsi  jū  smōdātu,  kai  cȳlvāku,  kurīs  napīmiņ  iz
vōrdim dīva i tūs naizpiļdej: „Mīļōsi tovu tȳvōkū kai
sevi pošu.”

GOBOLS 21. 

Kai lečäț ciertumus (rānȳs) i cȳtȳs vȳsaidȳs sōpis,
paejamȳs nu sazasisšonȳs

Cȳlvāks  zemnīks  kasdīnȳs  strōdōdams jau
ar  ciervi,  jau  ar  izkapti,  zvōdži,  nāzi  i  ar  cȳtom
dauḑz osom lītom, kab kai bȳ̄tu vakteigs i uvāžnȳs,
navar  bȳ̄ț  kab kod nibejș  nanūzakalečeitūs.  Deļtō
vajag aiz laika mozus puiškinus vuicäț kai pavinni
apzaītīs ar ciervi, nāzi, zvōdži, svōrpstu i koltu. Bet
otkon labi ir zȳnōț, kai sáv aba cȳtam paleidzäț īkš
vȳsaidom sazakalečeišonom.

Tīsu runōdams vīns tikviņ dīvs ir par eistu
doktori ļaužu. Jȳs lečej i sadzīḑ ciertumus cȳlvāka.
Lekarș  tikviņ  ciertumus  (rānȳs)  aba  salauztūs
kaulus apteiräs, sastatäs i dalikș plāsterus, a dīvs tōs
lečej i dzīdej. Kab mōcäț izteiräț rānȳs nu vȳsaida
nateiruma, vajag zȳnōț itūs sposobus.

1.  Mozi  ciertumi  i  vīglȳs  aizgrīzšonȳs  ar
nāzi  pošȳs  sadzeist,  kab  tikviņ  tȳmōs  nabȳ̄tu
nikaida  nateiruma.  Ciertumeni  samīgț,  iz  viersa
ciertumená lakateni  samārcātu etikī  palikț  aba iz
lakatená  pīsmieräț  kleja  Stolarska  i  dalikț  iz
ciertumená, ar ūtrū lakateni apteiț i apsīț, a eistȳn
dreiž sadzeiș.

2.  Ka  ašnis  nu ciertuma ilgi  tak i  nadreiž
pōrstōj  tácäț,  vajag  pajimț  pīpis  (gąbka)  bārza,
meikstumu  pīpis  sagrīzț  ar  nāzi  plōniņki,  iz
ciertuma  izlikț  mozu  gabaleni,  taidu  kai  ir
ciertums,  iz  gabalená  ūtrū  likț,  lelōku  i  plotōku
nakai  pȳrmīs,  bet  taipaț  plōnu.  Trešū  lelōku,  a
catūrtū gabaleni  pīpis  väļ  lelōku i  plotōku.  Vȳsus
itūs gabaleņus apteiț ar lakateni i apsīț.

Ka  ašnis  nu  daguna  tak  ilgi  i  napōrstōj
tácäț,  pador tai: soltā iudinī īsvīḑ  lobu sauvi sōlá,
izmaiș labi,  lai  slȳmīs tū iudini  īvalk cik ŗaižu da
daguna.

3. Ka ar bolku aba ar kaidu cȳtu grȳutu lītu
samaidzeisi  rūku,  kōji  aba  pierstu,  var  tū  dreiž
izlečäț i sadzīdäț ar taidu sposobu.

Aizvōräț  pușkvartȳs  iudiná,  da  aizvōreitō
iudiná īmásț trejs sauvis sōlá i otkon aizvōräț, a, ka
virș tȳs iudinș, īlikț tȳmā lakateni, izviļkț ar kaidu
kūceni, izteitu lakteni dalikț iz sōpeigȳs vītȳs korstu
tai,  kai  tikviņ  cȳlvāks  var  izcīsț  i  tai  daräț  bez
pōrstōšonȳs  sešȳs  aba  ostoinȳs  ŗaizis,  tȳs  ir,  ka
atdzisș lakatenš tivleņ iz jauna cȳtu korstu likț i kas
stuņdis pōrmeiț, eistȳn bȳ̄ș vasals.

Iz  taidom  sōṕom  lobs  ir  i  paleidzeigs
pirȳtus zīṕu, kurīs tai lādīs.

Vajag  pajimț  kvartu  loba  brandiveina,  da
brandiveina  īsvīsț  ostoinus  lotus  zīṕu  Wenecka,



smolki  pagraizeitu,  dadūț  vīnu  lotu  potaša  i  div
lizeikȳs lobu mīļu. vȳsu salīț butelkā, butelku apsīț
ar pȳusleiti (pęcherzem), pōrdūrț pȳusleni ar odotu
deļtō,  kab  butelka  napleistu  i  par  divpadsmit
stuņḑom  turäț  sȳltā  vītā  toleidz,  koleidz  vȳss
izalaissīs. I bȳ̄ș pirȳtus zīṕu.

Bet  tȳs  parāds  ir  drusku  padōrgs  deļ
zemnīka biedeiga, deļtō pastōsteišu ap lātōku i tȳs
leidza paleidzeigs ir.

Pajám  sprosta  brandiveina,  etiká  i  iudiná
vȳsu treju pa leidzi, tȳs ir, pa vīnai glōzái (Szklance),
samaiș,  sasiļḑ,  märcái  tȳmā  lakateņus  i  līç  iz
sōpeigȳs vītȳs.

4. Ka kaulȳ ir  izsȳsti  aba izgrīzti  nu vītȳs,
doktorș  aba  feļčers,  aba  cȳts  zȳnojamīs  da  tō
cȳlvāks  pavinnȳs  ir  sastatäț  kaulus  vītā,  dräbis
miercäț  vȳsusoltōkā iudinī  i  likț  iz  slȳmō lūceklá,
pōrmeidams vīnaiž dräbis.

Doktori redej smieräț ar pirȳtusu zīṕu (ap
kurū  jau  runovu).  Lobōks  bȳ̄ș  pirȳtus,  ka  da  tō
dadūsi drusku kamporȳs aba terpentȳnova Olejka.

5. Ka salauzts ir kauls, vajag koņča mekläț
doktora  i  ka  radas  klausäț,  a  vȳsuvairōk  bȳ̄ț
pacīteigam.

6.  Ka  cȳlvāks nūkrisș  nu kaida augstuma,
kai  to  nu  jumta  aba  nu  kaida  augsta  kūka,  ka
sazasissīs tai, ka palikș pavȳsam bez pīmineišonȳs i
bez atminis,  vajag tivleņ jū nu tōs vītȳs  pōrnásț  i
paguļdäț iz vītȳs meikstȳs i leidzonȳs, bet tai, kab
golva i krȳutș augšōk bȳ̄tu nakai kōjis. Vajag atlaisț
jam  ašni  nu  rūkȳs,  bez  atlaisšonȳs  ašná  nikod
navaräs bȳ̄ț pavȳsam vasals.

Päčōk aplīț  vaigu jō  ar  soltu  iudini,  golvu
apklōț ar slápnu dräbi i vȳsu jū ar pologu apklōț, ar
lompotu  nu  mȳlos  treiț  jam  ikrus  kōju  i  lȳtkȳs
augšōk celá.

Pec tō vajag tik-kū sȳltā iudinī leidz celim
īlikț jō kōjis baļgī, īsvīsț da iudiná kaidȳs trejs sauvis
sōlá aba palnu i līț pamozam vairōk sȳltōka iudiná,
a  golva  slȳma  vȳsod  pavinna  bȳ̄ț  apteita  ar
samārcātu soltā iudinī dräbi.

Ka  slȳmīs  pamozam  daīș  da  prōta  i
pīmineišonȳs, izjimț jō kōjis nu sȳltō iudiná, kōjis
vajag aptreiț ar sȳltu ručinīku, paguļdäț jū iz gultȳs i
īlīț  mutī  zōļu sutȳnōtu nu plidera,  zōļu ūgu (Bez)
aba  bišu  zōlis  (Melisa).  Bet  nu  golvȳs  jō  najimț
slápnōs dräbis.

Ka  vaidäs  iz  sōpis  kaidā  cȳtā  vītā,  vajag
tȳmā vītā dalikț dräbis samārcātȳs iudinī cīž soltā.

7. Mozȳs, sienejis vōtenis, tȳs ir, ka iz vītȳs
vīnȳs izgaisušȳs tivleņ ūtra atsarūn, tōs vōtenis paīt
nu  samaitōta  ašná,  navar  i  navajag  tōs  lečäț  ar
māsțom i plāsterȳm, bet vajag vaicōț doktora,

8.  Ka  apbrucȳnōsi  voi  rūku,  voi  kōji  aba
cȳtu kaidu nibejș lūcekli, bet, ka nacīž apbrucȳnōsi,
lobōk  aiz  vȳsa,  ka  var  turäț  apdadzȳnōtū  lūcekli
soltā  iudinī  aba,  mārcādams  kaidu  lakateni  soltā
iudinī,  tū dalikț  iz  apbrucȳnōtȳs vītȳs,  atmeidams
kas  catūrtā  dalī  stuņdis  toleidz,  koleidz
apbrucȳnōtō  vīta  pōrstōș  sōpäț.  A,  ka  pȳuteleitis
pazarōdäs,  to  vajag  pȳuteleitis  pōrciersț  ar
dzirkleițom,  iudini  izmīgț,  bet  cīž  pamozam,  kab
ōdȳs naatpläsț, päčōk ar soldonū kriemu pasmieräț.

Aba,  ka  pȳuteleitis  pazacáļsīs  i  papleisș,
tivleņ  tōs  apbärț  gon  bīži  ar  izkaļteitom  i  smolki
satreitom pupeņom vušku, tȳs ir, ar sȳudim vušku:
kai tik slápnums pazarōdäs nu ciertumená, otkon
apbärț labi ar pupeņom i apsīț lūcekli ar lakateni i
najimț  nūst  lakatená  toleidz,  koleidz  pavȳsam
sadzeiș, a sadzeiș dreiž.

Aba, ka kas ar eleju aba ar korstu iudini cīž
apzabrucȳnōsīs,  tivleņ  vajag  guļbȳs  zalis  aba
būrkōnus  satreiț  iz  mázgȳs  i  ar  mázgu  aplikț
apbrucȳnōtū  vītu,  atmeidams  cieški,  tȳs  ir,  kai
drusku  tikviņ  sasilș,  tivleņ  jaunu  mázgu  likț  iz
rānom. Ka navā guļbu aba būrkōnu, to ar sȳudim
gūvș aba ar soltu zámi aplikț rānȳs aba kai runovu
ar pupeņom vušku.

Taipaț labi ir samaisäț eleju ar etiki butelkā
i ar tū rānȳs smieräț.

9. Cieški trōpōs taidȳs nūtikšonȳs. Vosorȳs
korstā laikā strōdnīki - zemnīki iz teiruma nu saulis
korstuma pīdadzȳnōti aba gulādami ar plȳku golvu
pret sauli, tai aizslȳmoj iz sōpis golvȳs. Vinim redzīs
nu lelȳs sōpis, ka golva dreiž pa pusái pleisș.

Taidu  slȳmū  vajag  paguļdäț  gultā  iz
mugorȳs,  golvu  apsīț  ar  samārcātom  soltā  iudinī
dräbjom i dūț jam pa druskai dzárț soltū iudini ar
etiki  samaiseitu.  Pasaukț  tivleņ  feļčera,  kab  jam
ašni atlaistu.

10. Ka atsalș kam kaids lūceklis, kai to rūka,
kōja,  piersti  aba  daguns i  ausș,  kai  vari  paleidzäț
runōts  beja  vītā,  kur  rakstieju  kai  vajag  ratavōț
sasolušūs.

Bet  cieški  ir  taidȳs  nūtikšonȳs  tivleņ  nu
rudiná  pec  pirmejū  soltumu,  dauḑz  ir  personu
kurȳs īkš lūceklim, kurī beja nazkod jīm atsoluši,
dzierḑ nīzeišonu lelu, sōpi na mozu i aptȳukšonu ar
sorkonumu. Taidim vajag daräț tai:

Kai  tikviņ  pazarōdäsīs  sorkonums  i
dzierdäsīs moza väļ nīzeišona, vajag lūcekli, tȳs ir,
rūku aba kōji īlikț soltā cīž iudinī i gon garu laiku
turäț,  vȳsumozōk  pușstuņdis,  päčōk  treiț  cīž  ar
snīgu. Trejs aba četrȳs ŗaizis vajag tai padaräț.

A, ka kam ōda pleist i nu tō cīž sōp, vajag
smieräț ar oleiku, kurīs pa aptekarskam saucās (Ol:



Steinöhl)  (Petroleum),  a  pa  leišȳskam  saucās
(Olejek Skalnȳ).

A, ka papleisa kam jau ōda, vajaga daräț tai:
Pajám  sasolušu  rōcini  (Rzepa),  satriņ  iz

țorkȳs iz smáļti aba sagrȳuḑ pīstā. Cik bȳ̄ș satreita
rōciná tik īliç nasōleita svīsta, īliç pūdā i pastoț iz
gunș,  sasȳld  labi,  kab vȳss  sazamaiseitūs  i  ar  itū
māsti  apliç  sopejamū lūcekli  i  aptiņ ar  dräbi,  cik
ŗaizju tai pōrmej, a eistȳn bȳ̄si vasals.

11. Cieški trōpōs taidȳs nūtikšonȳs, ka kas
ilgi  slȳmoj,  pec  slimeibȳs,  ka  īsōkș  veseļōtīs,  nu
guleišonȳs ilgȳs tai atguläs sovus sōnus i vȳsu mīsu,
ka  bez  sōpis  navar  guläț  ni  iz  vīna  sōna,  ni  iz
mugorȳs, tūlaik vajaga daräț tai:

Vajag  gultu  slȳma  cieški  pōrprōväț,  a
vȳsuvairōk cieški pōrmeiț pologus zam mugorȳs. A,
kab nu perȳnȳs naītu lels sȳltums, vajag zam gultȳs
pastatäț pūdu aba kotlu pīlītu ar soltū iudini, iudini
trejs ŗaizis pōrmeiț dīnā, eistȳn bȳ̄ș vīglōk slȳmam.

A, ka slȳmīs jau atmaidzäja i atguläja sōnus,
iz vītom sōpeigōm vajaga likț kaidȳs dräbis, kai to
ručinīkus aba cȳtȳs kaidȳs samārcātȳs soltā iudinī i
etikī.

Aba ar etiki samaiseitu ar veinu mozgōț.
Aba  tai:  vajag  pajimț  ūlu  vȳstȳs,  pōrsisț,

izlaisț  pošu  tikviņ  boltumu  iz  talerčȳs,  dalīț  da
boltuma ūlȳs kaidu kelišku brandiveina, vȳsu izsisț
iz putom i ar putom smieräț sōpeigū vītu.

A, ka vosorȳs laikā tai  ir:  aplikț  tū vītu ar
lopom  zōlis  lāpučȳs,  kurȳs  aug  iz  iudiná  aba  ar
lopom  dodža,  kurȳs  aug  pa  pogolmim, cieški  tōs
vajaga pōrmeiț

12. Parči i  nīzeišonȳs (kurȳs pa leišȳskam
saucās Liszaje) cieški ir par vaini smiertș i prȳčȳnu
vȳsaidu  slimeibu.  Turejamīm  tōs  slimeibȳs  vajag
koņča  vaicōț  radȳs  doktora.  Sevi  pošus  lečäț  ar
māsțom padareitom nu sāra,  dzeiva sudobra i  nu
cȳtu vādeigu lītu navar aiztō, ka caur māsțom sōpis
var izdzeiț vȳdā cȳlvāka. I nu tō paīt cieški slimeiba
kalteiniums (Suchotȳ),  sōpis krȳušu,  aptȳukšona i
vȳsaidȳs cȳtȳs slimeibȳs.

Parčus iz  mīsȳs i  slápnōs vōtș (liszaie)  tai
izlečäț var:

Vajag  pajimț  puș  mārcenis  sakņu  zōlis
Omana, apteiräț nu zámis, apkūsț, sagrīzț ar nāzi iz
mozim gabalenim, īlikț pūdā, pīlīț iudiná, pastatäț
pūdeni  iz  gunș  i  vōräț  toleidz,  koleidz  saknis
sazavōräsīs iz putrȳs, tūlaik vajag izjimț dzeislenis
palȳkušōs sakņu cītȳs, izsvīsț ōrā, da putrenis vajag
īlikț catūrtū dali mārcenis nasōleita svīsta.

Nu tō pazalādäs māstș,  ar māsti  vokorā iz
naktș smieräț nīzejamȳs vītȳs i agri tōs vītȳs vajag
apmozgōț  ar  iudini  i  zīṕom.  Taipaț  agri  i  vokorā

dzárț  zōlis  nu  sakņu  Omana  sasutȳnōtȳs  i  cieški
kraklus pōrmeiț.

Ka  tȳs  sposobs  napaleidzäs,  vajag  tūlaik
koņča vaicōț radȳs doktora i klausäț jō vuiceišonȳs.



GOBOLS 22.

Pavuiceišonȳs kai vajag lečätīs, ka īkūž kū lels raibīs
tōrps (gadzina), škierzlots, bitș i cȳtaids kaids tōrps.

Īkūsšona  nu  raiba  tōrpa  ir  vȳsod  cīž
vādeiga,  deļtō  vajdzeiga  ir  līta  zȳnōț,  kai  tam
paleidzäț.

I tai: ka īkūsș kū raibīs tōrps, tivleņ vajag,
tū lūcekli augšōk rānȳs pōrsīț ar kaidu aukleni tai
cīž,  kai  tikviņ  cȳlvāks  var  izcīsț  deļtō,  kab
aptȳukšona augšōk naītu. Päčōk vajag pajimț ōdȳs i
lopu  nu  kūka  apsis  (osinowe  drzewo)  i  nu  kūka
plidera (Bzu), samaisäț labi i  sasisț iz  mázgȳs i tū
mázgu izlikț iz rānȳs, i apsīț ar lakateni. A ka navā
tȳvu kūku plidera i apsis,  tod vajaga svežȳs zámis
dalikț iz rānȳs i dreiž nūīț da sātȳs, pīsutȳnōț zōļu
nu ōdȳs kūku plidera i apsis i dzárț.

Tivleņ  pasaukț  feļčera,  kab  jȳs  ar  sevim
atnastu pirȳtusa salmoniaka i bankȳs aba rogus da
laisšonȳs  ašná.  Nu  rānȳs  vajag  izviļkț  ašni  ar
bankom aba rogim i padaräț lelōku rānu, kab ašnis
labi  tacātu  nu  rānȳs.  Pec  izviļkšonȳs  ašná  tivleņ
rānā  vajag  īlīț  pirȳtusa  salmoniaka  trejs  laseitis
(krople),  samaiseita  ar  olivu.  Samārcātu  tȳmā
pirȳtusā  ar  olivu  teiru  boltu  gabaleni  vacȳs  lȳnu
dräbis, cik aileņom salȳktu, dalikț iz rānȳs.

Päčōk lūcekli,  kurū īkūdá tōrps,  voi rūku,
voi kōji turäț iz ūgļu korstu sorkonu tai augši, kab
sȳltumu labi dzierdäț, i smieräț ar olivu.

Pec vȳsa aplikț lūcekli ar mázgu, padareitu
nu ōdȳs i lopu kūku apsis i plidera, i apsīț ar dräbi.
Da vȳdā slȳmam vajag dūț dzárț tai:

Ka bārnam īkūdá, to vajag da pușšklánkȳs
iudiná  īlaisț  trejs  laseitis  (krople)  pirȳtusa
salmoniaka i dūț izdzárț. A, ka ir jau prōvs puiškins,
to  vajag  četrȳs  aba  pīcȳs  laseitis  pirȳtusa  īlīț
pușšklankā iudinī. A, ka ir pavȳsam dielītș i pȳlns
cȳlvāks,  to  vajag  ostoinȳs  laseitis  pirȳtusa
pușšklánkā iudiná īlīț i dūț izdzárț. Tai vajag daräț
par trejs dīnȳs i  kas trešā stuņdī dūț dzárț. Vajag,
kab  slȳmīs  vȳsod  bȳ̄tu  sȳltā  ustobā.  Labi,  ka
slȳmam dūsi dzárț zōlis sutȳnōtȳs nu plidera zīdu
aba ūgu, kab ītu nu jō svīdri.

Ka  navā  kur  feļčera,  tūlaik  pador  tai:  Iz
rānȳs izbáŗ drusku poroka i aizdáḑz ar ūgli, vīnu i
ūtru ŗaizi tai pador i pa druscenái dzáŗ olivu.

Ka  apmeizș  cȳlvākam  kōjis  aba  rūkȳs
rupucș  várdivá  (Ropucha)  aba  škierzlots
(Jaszczurka),  tivleņ  tū  vītu  apmozgōț  ar  sovim
meizolȳm (Urȳna) aba ar aizsōleitu iudini.

Kab  kas  nūreitu  nagrȳbādams  ziernȳuksi
(pająka) (bet mȳ̄su pusī moz ir vādeigu ziernȳukšu)

vajag, kab izavamtūs, a pec izavemšonȳs vajag glōzī
iudiná  (szklanka)  īlaisț  četrȳs  laseitis  pirȳtusa
salmoniaka i izdzárț.

Bitș  ir  cīž  groznȳs i  cȳtȳs  cīž  kūžās,  ka ir
izdrāžneitȳs.  Ka  kaidu  cȳlvāku  bitș  īkūsș,  tivleņ
vajag dzanȳli izjimț nu rānȳs, iz rānȳs dalikț svežȳs
zámis  aba  ar  sȳltīm  meizolȳm  apmozgōț  aba  ar
eleju, aba ar boltū seipulu pasmieräț.

Irā cȳtȳs personȳs tai vōjis, ka nu īkūsšonȳs
vīnȳs bitș, cīž tȳukst i palīk kaiba bez pīmineišonȳs.
Taidim  vajag  tivleņ  dūț  dzárț  zōļu  sutȳnōtu  nu
plidera (Bzu) i da zōļu dalikț drusku saletrȳs.

Tȳsže  patș  paleidz  nu  īkūsšonȳs  kameņu
aba lapseņu.

Otkon, kab kam trōpeitūs nu kaida kibelá,
kab bitș  īkūstu vȳdā mutis  aba vȳdā kokla,  tūlaik
vajag pajimț mada, eleja i etiká, ŗaizī vȳsu samaisäț
i pa vīnai lizeikai dūț dzárț slȳmam.

Kab  nu  īkūsšonȳs  kamaru  i  suná  mušu
nazacaltūs pȳuteleitis vajag sevi izsmieräț ar olivu.

Ka kam īleisș ausī  prusaks aba cȳts  kaids
tōrpenš, vajag tam cȳlvākam atsaguļtīs iz sōna tai,
kab ausș, kurȳmā īleida prusaks bȳ̄tu iz viersa, ausī
pīlīț  olivȳs  aba  eleja,  ka  pīlīsi  pȳlnu  ausi,  vajag
aizbōsț  ar  bavȳlnu  i  tai  lai  guļ  div  stuņdis,  pec
diveju  stuņḑu,  ka  mozs  prusaks  aba  tōrpenš,  to
atrassi tū iz viersa olivȳs i vīgli izjimsi, a ka lelōks ir
i navaräs apzagrīztīs i izīț iz viersa, aizalīsīs i tū pa
gabalenim pa mozam ar kaidu kūceni izvolkōsi.

Kab  kas,  nu  dreizuma  dzardams  iudini,
nūreitu  dzäli  (pijawka),  lai  tivleņ  dzer  etiki  aba
aizsōleitū iudini, aba eleju i lai dūd jam levatȳvu nu
etiká.

Īkūsšona  nu  blusu  i  vuțu  nair  vādeiga
veseleibai cȳlvāka, bet dora lelu namīreibu mīsai i
ir  par  zeimi  natȳkuma  i  apzalaisšonȳs  cȳlvāka.
Izasorgōtīs nu tōs špetneibȳs vari tai: vajag kasdīnȳs
mozgōț rūkȳs,  vaigu i  golvu ar teiru iudini,  sukōț
golvu voi ar susekli aba ar grebini,  Kraklus, iuzȳs
aba snōtīnis vajag koč vīnu ŗaizi nedelī pōrmeiț, da
piertș  kas  sastdīnis  staigōț,  vȳsȳs  dräbis  turäț  īkš
parádka i teireibȳs, ustobu cik ŗaižu dīna izslaucäț,
ka  zamaška  ustobȳs  ir  ar  goldim  izklōta,  vajag
cieški mozgōț. Sunim nadūț valis ustobā guläț.

Ka  mozus  bārnus  apstōș  vutș  i  ka  mōtá
natiklá  dreiž  tō  nadazavärsīs,  tūlaik  tai  jōs
pazavairȳnōsīs, ka ar susekli i grebini navar jōs nu
golvȳs  izprasäț.  Pōrsorgoju:  īkš  taidȳs  nūtikšonȳs
navajag  mekläț  kaidu  másțu  aba  dzeiva  sudobra
(kai  bōbȳs  cieški  dora).  Bet  vajag  golvu  bārna
mozgōț ar iudini i zīṕom, i naskolōdams golvȳs nu
zīṕu, i tai sukōț motus ar bīzu grebini.



Kab  izgubäț  gneidȳs  vajag  pajimț  olejka
veiština (kura pa aptekarski saucās Veinstein Oęl).
Pīlīț  olejka  iz  rūkȳs  i  pasmieräț  motus  golvȳs,  i
pōrtreiț  ar  rūkom, agri  izsukōț  ar  bīzu grebini,  a
eistȳn vȳsȳs izakasäs i izīș.

Taipaț  da  bļūdȳs  iudiná  īlīț  pīcȳs  lasenis
(krople)  olejka  i  pamozgōț  golvu,  a  vȳsȳs  vutș
izgaisș.

Ka nu  prȳčȳnȳs natȳkuma i  apzalaisšonȳs
mōtis, bārnam vutș tai pazavairȳnōsīs, ka zam ōdȳs
īzagraužās i bārna vȳsa golva apzalīsīs ar vōțom, i
apparšȳväs,  tūlaik  motus  tȳmā  vītā  vajag  gluži
nūcierpț,  golvu vajag mozgōț  ar iudini  vōreitu nu
zōļom  Omana i  Łopianu.  A,  ka  struti  nūīș  golvu
smieräț ar olejku Weȳsztejna, samaiseitu ar sprostū
eleju, toleidz smieräț, koleidz ōda sadzeiș.

Ka kur aizavássīs plaktș, izdzeiț tōs vari tai:
škierbȳs  sīnu  vajag  ar  vapnu  labi  aiztreiț,  gultu
iznásț ōrā i ar sōrmu mozgōț, a, ka izkaļsș, škierbȳs
gultȳs ar sprostū eleju izsmieräț.

Īkš  gultom,  kurȳs  ir  malávōtȳs  ar  farbu
eleja, nagrȳb dzeivōț plaktș.

GOBOLS 23.

Kai vajag ratavōtīs pošam i cȳtu ratavōț, ka cȳlvāku īkūž
trokīs sunș.

Zeimis,  pa  kurom  varim  pazeiț  ka  sunș
troks ir taidȳs: sunș nadzer, narej, ausș i ásti aplaiž,
cieški  izastīpās  kaiba  gulādams,  iz  svešom
personom,  iz  lūpim  i  putnim  voški  izkreit  i  grȳb
īkūsț, nu pazeistamȳs personȳs kaiba kauneidamīs
globojās i bāg.

Kai tik  pasorgōsi  taidȳs zeimis,  vajag suni
aizslägț kur, a, ka vairōk īsōkș kaļsț i nikō naäsș, ka
nu  ocu  jō  tácäs  nateirums,  ka  cieški  muti  atver,
zūbus rōda aba mäli izkar i ka naklausa koč jū sauc,
tūlaik jau navā nūceja, kab toptu vasals i nikas jō
izlečäț navar. Vajag koņča jū aba nūsisț ar vȳsu ōdu,
dzili  zámī  aizrakț,  sorgōtīs,  kab  ar  rūkom  da  jō
nadazadūrtīs,  sadadzȳnōț  vȳsu,  kū  jȳs  grauzá  ar
zūbim.

Ka īkūž kū trokīs sunș,  vȳsupȳrmōk vajag
slīkȳs suná nu rānȳs izviļkț  i  deļtō vajag rānu kai
dreižōk izmozgōț ar teiru iudini kaidu nibejș, a, ka
navā klōt iudiná, to koč ar sovim meizolȳm, a, ka
vari,  to vȳsulobōk ar etiki  samaiseitu ar sōli  rānu
maidzäț, kab ašnis ilgi i vairōk nu tōs tacātu.

Ka rāna nu īkūsšonȳs nair iz dzeislom, bet
iz meikstuma, kai to iz gūrna, lȳtkȳs aba iz viersa
tikviņ  ōdȳs,  vȳsulobōk  tivleņ  izgrīzț  mīsu  apleik
rānȳs  ar  osu  nāzi,  bet  ar  tū  nāzi  mīsȳs  vasalȳs
nadazadūrtīs,  iz  rānȳs  (ka  ir  porohs)  vajag  izbärț
poroha i aizdadzȳnōț porohu. Eistȳn bȳ̄ș vasals, ka
tai dreiž padareisi.

A, ka ir rāna pavierseiga tikviņ, tȳs ir, ōda
tikviņ pōrdūrta, labi ir rānu izdadzȳnōț ar korstu da
sorkonuma dzeļzi.

Bet  prīkš  tō  vajag  nūbraukț  da  doktora  i
radätīs jō, klausäț i izpiļdäț vȳsu, kū doktor pīsoka,
kab ratavōț cȳlvāku nu vȳsubrīsmeigōkȳs smiertș.

Ka  grȳbi  izasorgōtīs  nu  tō,  kab  tovs  sunș
naaptroktu, dor tai:

Nazvoláj  nikod  sunám  guläț  ustobā  zam
sȳlta  ceplá,  a,  ka  ir  leli  soltumi,  vajag  deļ  suná
padaräț bȳudȳs i tōs izklōț ar sausom cȳsom.

Suni vȳsuvairōk trokoj nu cīž lela korstuma
i nu cīž lelȳs pōrsaļšonȳs.

Tīm  sunim,  kurī  turīs  iz  dzeļža  važom
(łancuh),  vajag  kab  vȳsod  klōt  bȳ̄tu  svežīs  teirs
iudinș.  Deļtō,  kab  nadzartu  iudiná  nu  dīndōrzā
klāvu izejamu, nu palțu aiztō, ka i nu tō cieški suni
trokoj.

Ka sazatiksīs ar groznu i sirdeigu suni, bet
na  troku,  pador  tai:  vajag  sazalīktīs,  kaiba



maklādams  kō  i  navādäs  pajimț  akmini,  lobōk
nakai ar vāzdu ratavōtīs.

Otkon  i  tai  vari  padaräț:  vajag  nūjimț  nu
golvȳs  capuri,  pajimț  zūbūs,  acș  izplietș,  drūši
taišni  īț  da  suná,  redzeisi:  sunș  kočba  bȳ̄tu
vȳsugroznōkīs — bägș nu tevi.

GOBOLS 24.

Pastōsteišona ap blienim, naktș-baideklim, lītūnim,
varažbitim, dīvredžim, šaptunim, čȳganim, vengrȳm i

cȳtim mōneitōjim.

Solā  Zejzȳ  parapejis  Osunia  beja  vīns
saiminīks  Pōvuls  Zejza.  Jȳs  na  tikviņ  nu  sovȳs
vaļkstș,  bet nu vȳsȳs parapejis laužu beja mīļōts i
cīneits aiztō, ka beja cȳlvāks prōteigs, gūdeigs i lobs
strōdnīks. Nikas nikod narádzäja jū pīdzārušu. Sātā
sovā lobu parādu vodova, dzeivova gūdeigi i vȳsus
ļaudș sovȳs solȳs i parapejis mīļova.

Jȳs nu sova jaunuma dzeivova i  slūžäja pi
vīna  gūdeiga  bazneickunga,  tur  dzeivōdams,
īzavuicäjäs  drusku  rakstäț  i  labi  skaitäț  iz
grōmotom.  Pīzaklausäjäs  i  īzavuicäjäs  dauḑz  lītu
vajdzeigu i pažȳtečnu, deļtō navīnu ŗaizi i navīnam
labi  daredäja  i  paleidzäja.  Deļtō  cieški  nu  vȳsur
saiminīki  da  jō  staigova  vaicōț  pavuiceišonȳs  i
paleiga īkš vȳsaidom nūtikšonom aiztō, ka jō runa
beja vȳsod gūdeiga i paleidzeiga.

Vīnu  ŗaizi  svātdīņ,  īdams  jȳs  da  sātai  nu
bazneicȳs  pec  nešporu,  atroda  dauḑz  saiminīku
siedejot iz sūlȳm (ławȳ) pret jō nomu, īzaprīcovōs
nu tō cīž i runova da vinim tai:

Lai  bȳ̄ș  dīvam  gūds,  a  jums  muni  mīlȳ̄
kaimini blogoslaveiba dīva par tū, ka jiuș naejot pec
slȳkta  īroduma  (zwȳczaj),  tȳs  ir,  nastaigojit
svātdīņom  pa  krūgim,  natrātejit  breivelț  groša  ar
ašná  svīdrim  aizpeļneita  iz  špetna  brandiveina.
Napūstejot  sovȳs  veseleibȳs.  Nazakōvatäs  i
nazavādeitäs aiz cakulȳm pīdzāruši. Nazaboritäs ar
sīvom,  kai  seņōk  pi  mums  beja.  Bet  svātdīņ  pec
miša svāta atejot da mani, caur tū lelu maņ prīcu
dorot,  aiztō  ar  sevi  jauki  pazakaväsim,  ap  lītom
vajdzeigom  i  pažȳtečnom  parunōsim.  Pa  druskai
ola  izdzársim,  a  päčōk  sávkurīs  da  sovai  sātai
mīreigi nūīș, net prȳši värtīs.

Tai seņōk mȳ̄su gūdeigī tāvi daräja, a partū
dīvs vinim blogoslaväja i labi dzeivova.

Nu  ap  kūže  šudiņ  runōsim,  kab  mums
eisōks laiks bȳ̄tu? Ka vȳsi dastōsit iz tō, lai sávkurīs
nu jums pa ailái pasciejș ap tū, kaida līta atnas jam
vȳsulelōkū nūskumeibu aba prīcu, a rádzäsit poši,
kai soldonu i prīceigu nu tō turäsim kaviekli.

„Labi, labi”, atsacäja vȳsi saiminīki. A vīns
nu  jūs,  kurs  sädäja  nu  molȳs,  Jurș  Naglá,  īsōcá
runōț tai:

Muni mīlȳ̄ kaimini! Asot vȳsi par līcinīkim,
ka  as,  paļdis  par  tū  dīvam,  natrāteju  munȳs
veseleibȳs  iz  sovvalis,  brandiveina  pavȳsam  moz
dzeru,  aiztō  par  nedeli  varbȳ̄ț  kaidu vīnu  kelišku



izdzeršu. Nastrōdoju grȳuț pōreigi i, pateicu dīvam,
nabeju nikod olkons i nacīšu da šam laikam nikaida
boda.  Bet  patș  radzu,  kai  kasdīnȳs  asmu  vōjōks,
cieški  slōbums  mani  apjem,  ka  navaru  jau  kōju
paviļkț.  Ilgi  gōdovu,  kai  to  prȳčȳna  bȳ̄tu  munȳs
slimeibȳs.

Bet  že  naseņ  dazagōdovu,  kaida  to  ir
prȳčȳna.  Māra!  Lītūnș,  tȳs  mani kas  naktș  komoj
aiztō, kai tikviņ aizmigšu, tivleņ jei kai maiss kaids
iz  mani  izaguļsīs  i  damīdz  tai,  ka  navaru
pazakustȳnōtīs,  žņaudz,  dōvej  i  tai  samūka,  ka
sasveisšu, kai pálá kaida nu iudiná izvȳlkta, i  tikū
tikū varu atsapȳustīs.

Tei poša Māra lītūnș nabašnīku munu tāvu,
mȳužeiga jam duseišona, aizkomova, jei i mani kai
radzu aizžņaugș.

Vȳsu darieju,  kū maņ tikviņ ļaudș i bōbȳs
rädäja.

Pīscäja  maņ  pierkț  jaunu  žbaneni  bez
targavōšonȳs,  a,  ka  kū  naktī  iz  sevi  sagiušu,
īsādȳnōț pīscä tȳmā žbanenī i aizbōzț. Cȳti sacäja,
kab  as  aukleni  nu  klámkȳs  durovu  iz  naktș
atgrȳustum.  Cȳti  rädäja,  runōdami:  pōrstōș  tevi
mūcäț,  ka  tu jōs  praseisi  iz  brūkastș.  Ūtrī  rädäja,
kab eilȳnu durovōs īdūrtum. A cȳti runova, kab pi
durovu naktī  iz  slīkšná  palikț  krȳstiniski  slūtu  ar
ciervi.  I  dauḑz  cȳtu  lītu  rädäja,  vȳsu  darieju,  bet
nikas maņ napaleidzäja. Kai mani dōväja tai i dōvej
i as kasdīnȳs asmu vōjōks!

Mīlȳ̄s  Pōvuleņ,  lȳudzu  i  prosu  tevi,  tu  na
vīnam esi paleidziejș i lobu parādu devș, varbȳ̄ț ka
zȳni kaidu sposobu iz tōs pļugavȳs Maris lītauni! Kū
tikviņ gribeisi, vȳsu táv par tū dūšu i aizmoksōšu.

Pōvuls tai jam atsacäja:
Mīlȳ̄s Jurș! Lai dīvs táv aizmoksoj par tū, ka

tu tai labi ap mani gōdoj i runoj. Kab as varātum táv
paleidzäț,  nikō partū napraseitum, aiztō ka vȳsus
jums  cīž  mīļoju.  A  sávkura  loba  katolika  ir
pavinnostș  ratavōț  sovu  tȳvōkū  īkš  vȳsaidȳs
nalaimis.

As  pasceitum  jums  kū  nibejș  tū,  kū
dzierdieju  as,  bȳ̄dams  väļ  jaunīs  puiškins,  nu
bazneickunga, pi kurō slūžieju.

Bet máș vacī cieški asom uporti, nagrȳbom
atsastōtīs nu tō, kū dzierdäjam īkš jaunōtnis mȳ̄su.
Tȳcom vȳsam stȳpri, kū par praudu turä mȳ̄su tāvi.
Loba  ir  līta  turätīs  zvȳčaja  i  īrodumu  tāvu,  ka
zvȳčaji  ir  taisneigi  i  pažȳtečni,  bet  ka  tāvi  mȳ̄su
ticäja kaidim blienim i  oplomim, tū máș varom i
pavinni asom pamásț.

„O, jau prūtu da kam tu runoj”, atsasaucäs
Jezups:  „Kab  máș  natȳcātumim,  ka  ir  būršonȳs  i
čapāslȳs. Ticäja mȳ̄su tāvi, ka ir, i as tȳcu tam.

Ša o, pazaverīs iz munȳs golvȳs, tī koltūnī i
sazavāluši moti, ir tei štuka i dorbs muna īnaidnīka!
A zalomi  rudzūs,  kurī  beja  padareiti  aizpārņ solā
Lutowcūs, voi to vȳss nikas?”

Pōvuls atsacäja: „Mīlȳ̄  saiminīki,  voi  ža as
jums  nascieju,  ka  turäsim  jauku  i  pažȳtečnu
kaviekli, ka sávkurīs sovȳs bādȳs apstōstäs? Ša i tai
ir!  Lela  škodá,  ka  tá  leits  atīt,  pōrmaisäs  mums
parunōț  i  daspīsș  da  sātom  nūīț.  Bet  koleidz
izaškiersimäs  pasceišu  jums,  kaidu  parādu  i
pavuiceišonu  dává  iz  Maris  lītūná  muns
bazneickungs, lai dīvs ir žieleigs iz jō dväselis aiztō:
jau nūmȳra. A ka paleidzäs Juram, tūlaik zȳnōsim,
voi  ticäț  tam,  kū  jȳs  runova  ap  būršonom,
čaravnīkim i zalomim.

Klausot  tod!  Ka kaids cȳlvāks atgōja da jō
žālōtīs iz Maris lītūni, jȳs tivleņ jū sabōra i sacäja:
„Navā Maris, navā lītauņu! Ir to tikviņ izgōdōšona
blieneigu i tȳmsu bez nikaidȳs gaismȳs ļaužu, kurī
navarādami  saprasț  žņaugšonȳs  i  dōveišonȳs,
izgōdova Maris i lītauņus.”

Ka  grȳbi  kab  tevi  Mará  aba  lītūnș
nadōveitu,  nikod  naäḑ  pōrōk  gribeišonȳs,  a  vȳsu
vairōk iz naktș, nadzáŗ dauḑz pret nakti, moz dzáŗ
brandiveina. Ka atsaguļsīs guläț, nikod nazaguļstīs
pȳrmōk iz kreisa sōna, Otkon natur zvȳčaja guļtīs iz
mugorȳs. Zam golvȳs kab nabȳ̄tu ni cīž zam, ni cīž
augsti. Īdams guläț, kraklus zam kokla izraiș. Ka áj
guläț, nikod natur zvȳčaja rūkȳs aizlikț aiz golvȳs.
Gulādams  mutis  nikod  naapsáḑz.  Par  vȳsu  dīn
staravojīs, kab bȳ̄tim aizjȳmts ar dorbim. Sorgīs kab
naturātim  nūskumeibȳs.  Nagōdoj  nikod  ap
būršonom,  zababonim,  čapāslom  i  ap  baideklom
naktș. Nikō nikod namōnáj. Niarkū nazabor. Naasi
sirdeigs  i  uportȳs.  Namekláj  nikod iz  tova  tȳvōka
atrībšonȳs.  Īdams  guläț,  nūskaiț  prōteigi  pōtorus,
kab mīreigu turātim samani. Pador tai i redzeisi, ka
tevi Mará aba lītūnș nikod nadōväs.

Tī,  kuri  klausäja  jō  parāds,  navīnu  ŗaizi
redzieju, ka pateicá i sacäja: „Paļdis, lobōk ir mums
tagad.”

Otož  i  tu  mīlȳ̄s  Jurș  pador  tai  par  vȳsu
nōkušū  nedeli,  a,  ka  dīvs  mums  zvoläs  dagaidäț
svātdīnis,  ka  saīsim  otkon  tá  vȳsi,  tu  mums
pasceisi, voi tī sposobi paleidzäja táv, voi nā.

Tagad  ájtá  vȳsi  da  sovom  sātom  aiztō,  ka
leits  jau  cīž  kreit.  Esit  vasalȳ!  Lai  bȳ̄ș  Jezus
gūdȳnōts!

„Mȳužeigi!” atsacäja vȳsi i nūgōja.
Ūtrā nedelī leidz zvȳčaja pec miša svāta nu

reitišku vȳsi saiminīki sagōja da Pōvula i atsasādōs
iz lōvom, a Jurș Naglis, kuram vajdzäja vȳsupȳrmōk
runōț ap Mari aba sovu lītauni, ni rádzäjäs.



Cȳti žālova jō i runova: „Eistȳn sātā slȳmoj.”
Cȳti jau gribäja īț da jō apraugōs. Bet  cȳti,
beja  i  taidi,  kurī  īsōcá  klusom  i  smītīs  nu  tūs
parādu, ap kurīm Pōvuls runova pōrgōjuša svātdīnī,
koč tei  izasmīšona nabeja nu ļauneigas  sirdș,  bet
deļtō vairōk, ka nikod ap tīm sposobim nadzierdäja.

Bet ša! Tá i Jurș pazarōdäjäs, gōja dreižōk i
rezvōk nakai seņōk, a deļ parōdeišonȳs sovȳs prīcȳs
i lobōkȳs veseleibȳs, gōja dzīdōdams sáv: Oda dā,
da, dā.

Nūzabreinovōs vȳsi  ka pasorgova jū aiztō,
ka nabeja tai  blednȳs i  dzaltons,  kai  seņōk i  beja
prīceigōks, a jȳs īsōcá runōț tai:

Vȳsupȳrmōk,  lai  bȳ̄ș  gūds  i  pateikšona
dīvam, a päčōk jums Pōvuls pateicu par parādu i
sposobim, kurus esi pastōstiejș iz Maris i lītaunim.
Par  vȳsu  pōrgōjušū  nedeli  nivīnȳs  ŗaizis  mani
nadōväja. Poši redzit, ka as asmu vasalōks i nu tō
pazeistot, ka namaloju.

Oi,  lela,  lela  tīsa,  muni  kaimini!  Ka  máș
sprostī ļaudș kam nibejș tȳcom i vīrejom, a cieški
smejomäs nu parādu i sposobu, kurūs mums padūd
gudrōki  ļaudș  deļ  mȳ̄su  lobuma.  Cieški  máș
glupōku nakai poši asom klausom: bōbu, soldotu,
čȳganu  i  tīm  leidzonu  volkōtōju,  kurī  mums
pūstumus blienis runoj i par nīku naudu izvalk.

Ša maņ parāds i  sposobs,  ap kurū runova
mums pōrgōjušā nedelī mīlȳ̄s Pōvuls, nastōv maņ
ni groša i atdzȳna nūst nu manis izgōdōtū Maru i
lītauni.

Ka  Jurș  tai  runova  i  bučova  Pōvulu,
pateikdams jam, vȳsi iz jō väräs ar izplātušom acim
i  ar  muti  ploti  atdareitu.  Vīns  tikviņ  Jezups  ar
koltūnim  kratäja  golvu,  nagribäja  tam  ticäț  i  tai
atsasaucäs runōț.

Nu,  lai  že  sáv,  kai  runojot,  i  navā Maris  i
lītauni!  Bet  pasok  že,  Pōvuleņ,  kū  bazneickungs
tovs  gudrīs  mōceitōjs,  runova  ap  būršonom  i
vȳsaidim čapāslom i deļ atzeišonȳs tū, voi turäja tai
vīglu sposobu, kai deļ atdzeišonȳs Maris lītauni?

Bet  verīs  iz  munȳs  golvȳs  i  zȳnoj,  ka  tȳs
maņ  datȳka  nu  būršonȳs  īnaidnīka  i  deļtō
naapzamōnīs runōdams.

Pōvuls jam  atsacäja:  Mīlȳ̄s  Jezups!  Jiuș
gribit  zȳnōț  sposobu  deļ  atdzeišonȳs  būršonu  i
čapāslu, a as radzu, ka jiuș väļ nadzierdäjat ap tū, a
jau nagribit tam ticäț.

Jezups atsacäja: No, tikviņ pasok, varbȳ̄ț ka
i ticeišu.

Pōvuls:  Otož,  muns  mōceitōjs,  tū  pošu
runova  ap  būršonom  i  čapāslom,  kū  ap  Mari  i
lītūni, ka jūs navā.

Jezups iz  vōrda,  ka  jūs  navā,  aizasmäjäs:
„Ča, ča, ča”, runōdams: „a muns cakuls sazavalts,
muni koltūni, munȳs acș sorkonȳs i sopiejamȳs, voi
že nasoka, ka irā burȳ, čaravnīki i raganis?”

Pōvuls otkon  runova:  „Tovi  koltūni  i  acș
sōpiejamȳs napaīt nu buru i ragaņu, bet patș tūs esi
padariejș.”

Jezups: „Nu ša, väļ jauna līta! A tož kai, a tož
kai?”

Pōvuls: „A, ot tai:
Eistȳn,  na  kasdīnȳs  esi  mozgovș  i  sukovș

tovu golvu.
Mīsu tovu naasi turiejș īkš teireibȳs, tȳs ir,

naasi  cieški  staigovș  da  piertái  aba  nikod  naasi
maudovīs.

Varbȳ̄ț,  ka seņōk daudz̧  i  pōrōk esi  dzierș
brandiveina aiztō, ka brandiveins vȳsuvairōk maitoj
ašni i saveļ koltūņus.

Varbȳ̄ț, ka tai esi dariejș, kai vȳsi pi mums
dora nu dajiukšonȳs, tȳs ir, ka ādot virīni kaidu, kai
to kōpustus aba cȳtȳs stravȳs ar smirdeigim i vacim
taukim  aba  ar  rȳugtu  aizleju,  tei  smirdeišona  i
rȳugtums īț ašnī cȳlvāka, maitoj ašni i vȳsu mīsu, a
nu tō paīt sōpis ocu i sazavejās koltūni.

Deļtō  storp  mums  biedeigīm  zemnīkim
dauḑz  rádz̧īs  ar  koltūnim.  Kungi  i  mīškōni  mīstā
reši  kod vaiḑ  iz  koltūnim aiztō,  ka dzeivoj  teirōk,
mozōk  dzer  brandiveina  i  nikod  naād  smirdeiga
aizleja.”

Pi Jezupa kai lela beja mutá tai vȳsu atvärá,
vārdamīs iz Pōvula, nivīna vōrda naatsacäja aiztō,
ka jȳs jam trōpäja da sirdái.

A Pōvuls otkon tai runova:
„Bet cieški irā i tȳs, ka naasom vaineigi, ka

slȳmojom iz koltūnim, i tai:
Ka dzȳmdȳnōtōji vaiḑ iz koltūnim, ašnis jūs

samaitōts pōrīt da mums i máș tū slimeibu, kaiba
kaidu pasagu jemom nu jūs.

Deļtō vajag mums cīž sorgōtīs nu vȳsa, caur
kū  varom  bȳ̄ț  ar  koltūnim  i  vajdzäs  dīvam  atdūț
rakunku par mȳ̄su veseleibu i  par veseleibu sovu
bārnu.

Taipaț  ir  par  prȳčȳnu  grȳutu  slimeibu  i
koltūņu tȳs ļauneigs zvȳčajs pi mums iesšonȳs galis
nu navasalu i jau sprōgamu lūpu.

Pi mums ir cieški taids zvȳčajs: rádzādami,
ka  lūps  ir  cīž  slȳms,  i  zȳnōdami  eistȳn,  ka  jȳs
sprōgș,  runojom:  „Et,  lobōk  dagrīzț.”  Ādom  drūši
taidu gali, kura eistȳn maitoj ašni mȳ̄su aiztō, ka jau
sprōguša lūpa galá i ašnis beja samaitōts.

Ka  pec  iesšonȳs  taidȳs  galis,  natai  dreiž
slȳmojom i natai dreiž acș īsōc sōpäț, i natai dreiž



koltūni sazaveläs, máș, bȳ̄dami tȳmsi, vaini līkom
slimeibu iz būršonom i ragaņom.

Väļ  daudz̧  jums  runōšu  ap  būršonom  i
ragaņom. As vȳsod (koč jauns beju tūlaik puiškins)
ar  tikaveibu  klausieju,  kū  ap  jōm  runova  muns
mōceitōjs bazneickungs.

Bet  redzit,  ka  jau natōļ  ir  vokors.  Ájtá  da
sātom, a nōkušā svātdīnī otkon ar paleigu dīva tá
saīsim i väļ parunōsim ap būršonom i ragaņom.

Cȳtā  nedelī,  ka  vȳsi  saiminīki  sagōja  vīnā
kūpā, Jezups kaltȳnōtīs īsōcá runōț tai:

„Nazadusmojīs iz manim, mīlȳ̄s Pōvuls, ka
as  táv  drusku  pōrmaiseišu  runōț  ap  būršonom  i
ragaņom. Tȳs maņ nu golvȳs naizīt.  Varbȳ̄ț,  ka as
dabovu koltūņus nu tō, kai jiuș pōrgōjušā svātdīnī
runovat,  bet  ir  raganis.  Ap  tū  maņ runova muns
vacīs tāvs, muna mōtá i bez-moz vȳsi ļaudș runoj,
ka irā raganis.”

Pōvuls:  „Mīlȳ̄s  Jezupeņ!  Vȳsulobōk bȳ̄ș  ka
pasceišu  jums,  kai  ap  tū  runova  muns  mōceitōjs
bazneickungs.  Máș  sprostī  ļaudș  pavinni  asom
vinim  ticäț  aiztō,  ka  nivīns  bazneickungs
napavinnȳs ir mums mōnäț, a tai gūdeigs i cnōtlivs,
pi  kurō  as  dzeivovu,  eistȳn  malōšonȳs  narunova.
Otož jȳs navīnu ŗaizi runova tai:

Ir  ļauneigȳs  bōbȳs  i  slȳkti  ļaudș,  kurī  var
mums  aizvādäț  i  tōs  taisneigi  varom  pasaukț  —
raganis.  Bet  nascäja  ticäț  tam,  ka  taidu  ļaužu  ir
valnȳ par  draugim i  kab vini  varātu  mums vādäț
caur naškeistū goru, runōdams tai:

Dīvs vareigīs cnotlivim i svieteigim ļaudim
reši kod zvolej breinumus daräț. Voi že var bȳ̄ț, kab
dīvs  pazvoleitu  ļaudim bezdīveigim, nagūdeigim i
dzārōjim  breinumus  daräț?  Voi  že  tī  nabȳ̄tu  eisti
breinumi, kab vini varātu leidz sovȳs valis valnus
izsaukț  nu  áļnis,  varäț  vinim  pīscäț  turäț  jūs  par
sovim kolpim i daräț caur jīm vȳsu, kū tikviņ grȳb?
Ač,  brōli,  nikod  tai  navar  bȳ̄ț!  Dīvs  nikod  tō
nazvoläja i nazvoläs!

Vādej vini aba vinás na ar spāku valna, bet
caur zōļom vādeigom i sakņom turejamom īkš sevis
trutini. Ir taidȳs zōlis, nu kurū cȳlvāks trokoj aba nu
cȳtu  sazaveläs  moti  i  taisōs  koltūni,  cȳtȳs  vādej
acim, nu ūtru tȳukst cȳlvāks, nu cȳtu taisōs rānȳs,
pȳutelis,  etc.  etc.  I  tai:  nu  zōļu  dridziņu (Blokot)
trokoj cȳlvāks i var nūmierț. Ir cȳti sieni, tai vādeigi
leidza  kai  trutinș.  Nu ūgu kūka  vȳlka  ūgȳs dorōs
rānȳs.  Nu  zōlis  saucamōs  saulá  krāslȳs dorōs
pȳuteleitis  i  rānȳs.  I  daudz̧  cȳtu  vādeigu  zōļu,  ap
kurom nagrȳbu daudz̧ i ilgi runōț deļtō, ka ļauneigī
ļaudș varātu tū zini pagrīzț iz škodis cȳlvāka.

Ar taidom to zōļom vini aba vinás vādej, ka
tōs dūș īkš iesšonȳs aba dzeršonȳs. A sprostī ļauteni

tivleņ gōdoj i runoj, ka vinim caur spāku valna tai
padaräja.

Nu  timseibȳs  sprostū  ļauteņu  laidaki  i
laidačkȳs mōcäja sáv daräț pažȳtkus.

Tivleņ  atsaroda  dauḑz  bezgūdeigu  sīvīțu  i
bezdīveigu  dauḑz  mōneitōju,  plutu,  natikļu  i
dzārōju, kuri deļ apmōneišonȳs i deļ sova pažȳtka
sevi pošus saucá bȳ̄ț par čaravnīkim i ragaņom, A
vini, koč nikō namōcäja, nivīnȳs vādeigȳs zōļtenis
nazȳnova,  bet  līläjäs  runōdami:  „O,  as  mōku
padaräț štukȳs.”

Aba cȳtus leidzonus sáv laidakus podrunoj i
pavuica,  kab ap jīm runōtu,  ka nu lopu kūka var
padaräț  dzeivȳs  pális,  nu  saknis  ruduka  dora
sudobra rubļus, nu būrkōnu — grošus i, kam i kai
grȳb var padaräț i aizvādäț.

Pagōdojit, kaidāž laikā i vītā taidi breinumi
dorōs? Oto, vȳsucieškōk laikā kōzu, krȳstobu, bäŗu i
cȳtaidu maļteițu.

Kaiže vini dora?
Oto tai:
Sazarunojās  taidi  div  laidaki,  atīt  obeji  iz

kōzom,  bet  na  ŗaizī,  ni  nu  vīnȳs  molȳs,  kaiba
pavȳsam sáv napazeistami. Nu diveju laidaku cieški
vīns  irā  dudarș  aba  skrȳpaks  aba  kaids  nibejș
stabuļnīks. Kai tik jȳs atīș iz kōzom, tivleņ jū prosa
kab stabulātū. Jȳs ar okōtu stabulej. Gosti prīcojās i
doncoj. Tȳs že stabuļnīks, kai tik pasorgōș, ka īgōja
jō tavarȳšs, napar ilgu laiku ŗaizī pōrstōj stabuläț,
rauga pȳusț a tá navā nikaida bolsa. Vȳsi gosti stōjās
vaicoj  jū:  „Kas  tá  ir?  Kas  tī  ir?  Deļkō  pōrstōji
stabuläț?  Kas  táv  tȳka?”  Dudarș  verās  iz  vȳsom
molom  apleik  kaiba  breinōdamīs  i  runoj:  „As
nazȳnu patș, kas tá  ir!  Piščȳks nu munȳs stabulis
izgaisa, vot tikviņ tagad kaiba nu munȳs mutis kas
tū izrōvá!”

Vȳsi gosti pa zámi apleik jō i vȳsur ar guni
meklej.  Jȳs patș atraisa sovu jūstu, izkrota sevi —
navā  nikur  piščȳka.  Piščȳks  propūla  i  navar  jau
stabuläț. Vȳsi redzeitōji breinojās. Dudarș gōdoj, ar
golvu krota, šepčej, päčōk giusīs da pȳušlá stabulis,
kurīs  ir  nu  ōdȳs  pašȳuts  i  dašȳuts  da  ragavnis
stabulis,  čupinei  tū  i  kaiba  breinōdamīs  aizklīdz:
„Brōli, veritäs kur piščȳks ir ībōzts! Tá pȳuslī!”

Vȳsi  atīt,  rauga,  čupinei  i  runoj:  tá  ir!
Breinojās vȳsi aiztō, ka rádz̧ ka piščȳks ir rasnōks
nakai caurums stabulis i zeleikȳs.

A  dudarș  atsasaucās:  saprotu,  tá  ir  maņ
štuka i kitrums padareits. Ir tá štukarș meistrȳs, bet
as tivleņ jū zȳnōšu! Tod izjem voi nu capuris aba nu
aiz  kaļovȳs  sovu  zōboku  lakateni  aba  papeireni,
kurȳmā ir  īsītȳs  nazkaidȳs  zōlis,  īt  da  dūbeitis  pi
ceplá, kur ir gunș ūgļu, izber zōlis iz ūgļom. Dīvs



zȳna  kaidȳs  zōlis,  a  kurōs  patș  sauc  „Zōlis  devel
dreká.”  Dȳumus  nu  zōļu  pȳuš  iz  ustobȳs.  Tivleņ
cȳlvāks,  kurīs  naseņ īgōja  ustobā,  kaiba  ar  kaidu
narádzātu spāku stumās nu kokta,  jȳs  rōda kaiba
turātūs  lōvȳs,  golda  i  rōda  kaiba  jū  kaids  spāks
stumtu iz vȳds ustobȳs, verās atpakaļ i runoj: „Kas
tá mani grȳuž?” A tá da jō nikas ni dazadȳurá.

Kai tikviņ izastumsīs iz vȳda ustobȳs, tivleņ
jū  dudarș  giusta  aiz  cakula,  plȳukoj  runōdams:
„Aha,  to  tu  maņ  štuku  padarieji!”  Plȳukoj  aiz
cakula, sȳt ar kulākim pa koklam, pagōž iz zámi i
sȳsdams,  i  vārdamīs iz  jō,  runoj:  „Aha,  tu  väļ  esi
jauns  i  grȳbi  maņ  vacam  štukȳs  daräț!  As  tevi
pavuiceišu!”

Tȳs, gulādams iz zámis zam jō ceļu, prosōs i
lȳudzās saceidams: „Brōleiț, dāravoj, atlaiḑ! Piščȳks
tovs varbȳ̄ț ka ir stabulī! Varbȳ̄ț ka tu napasorgovi
tō!” Dudarș atsoka: „Vo, vȳsi ļaudș rádzäja, ka navā
tō stabulī.”

„Tai tai, rádzäjam!” atsasaucās gosti.
A jȳs prosōs: „Broleņ, nasiț mani! Radzu i

pazeistu,  ka  tu  esi  stȳprōks  nu  manis.  Pazaverīs
tikviņ varbȳ̄ț, ka jau piščȳks ir stabulī. Jȳs tivleņ da
stabulis  (do  Dudȳ)  aiztō,  ka  jū  vȳsod  tur  zam
pozusș,  verās  runōdams:  „Aha,  jau  ir  piščȳks
stabulī”, bet, nalaisdams jō nu zámis, īsōc pȳusț, a
tá naīt nikaids bolss, otkon veļ jū plȳukōț aiz motu i
maidzäț ar celim, a jȳs prosōs: „Nu jau ir i  bolss,
tikviņ palaiḑ  i  nakauņ mani!”  Rauga, ir jau bolss,
koč  natai  teirs  i  skaneigs.  Laiž  valī  jū.  Tȳs  tivleņ
trȳukstās nu zámis, bāg da durovom, a dudarș pec
jō, sȳt ar kulāku i izstum aiz durovom.

Rauga stabuläț,  ir  jau bolss.  Sauc gostus i
rōda vinim kab čupinōtu, ka jau navā piščȳka vȳdā
pȳuslī,  a  jȳs  (dudarș)  gabaleni  kūka  leidzonu
piščȳkam, iz dīga pakōrtu, var īlaisț vȳdā pȳušlá aba
daviļkț tū da ōdȳs tai, ka napazeisi, ka tȳs tur ir, a
piščȳku patș tūlaik stabulī īlȳka, ka jō tavarȳšs nu
kokta stȳumäs.

Vȳsi  breinojās,  bo  rádz̧  ka  piščȳks  to
rasnōks nakai caurumenš stabulis.

Dudari leidza i izstumtū nu ustobȳs tur par
gudrus znahorus i čaravnīkus, vīnu i ūtru šanavoj,
cīnej, beistās i čestej.

Ša!  Dauḑz  taidu  i  tōm  leidzonu  ir
mōneišonu,  a  sprostīs  cȳlvāks  stȳpri  tam  vȳsam
vīrej  i  ūtram  pastōsta,  a  tȳs  trešam,  trešs  otkon
tōļōk  i  tai  moz  pa  mozam  vȳsur  runa  īt  ap
breinumim storp zemnīkim, i cȳlvāks nu mozūtnis
sovȳs, dzierdeidams ap tīm breinumim, īzaklausōs,
tai vinim stȳpri tiç, tai vīrej, jam rōdīs kaiba jȳs patș
tūs rádzäja, gotovs ir ar zviereišonu runōț, ka tȳs ir

eista  tīsa.  A  tá  nikō  vairōk  kai  tik  poši  pōsoki  i
izgōdōšonȳs.

Dauḑz  ir  i  šudiņ,  kurī  tiç  blienim,  ka  irā
čaravnīki, raganis i nūlōdeitȳs vītȳs.

I tai:  paklausot dzeivōtōju iz molom azara
Razna. O kaidus breinumus stōsta vini ap lelū kolnu
pi azara (kuru sauc Wolkenberg).

Runoj  ka  zam  kolna  ir  pokoji,  šklepi  i
pogrobi,  pokojōs säḑ  Jumprova nūlōdeita nu sova
tāva,  skaista  ļūti.  Pogrobūs  dauḑz  ir  naudȳs  i
vȳsaidȳs bogoteibȳs, sorgoj bogoteibȳs div lelȳ suni.

Runoj, ka nazkod iz kolnu skraidäja naktim
trejs  raganis,  dzeivōjamȳs natōļ  nu azara.  Kai  jōs
läcá par azaru Raznu: tei iz slūtȳs, cȳta iz lōpstȳs, a
treša iz pīstȳs. Kai iz kolna rakstäja iz ōdȳs vierša
nazkaidȳs lōdeitȳs grōmotȳs. Kai komova nazkaidu
navaineigu bārnu.

Kai smīkleigi spīdá zeimis (pieczęci) da tōs
grōmotȳs. Iz gola, kai grōmotu iz mȳužeibȳs svīdá
da azara i daudz̧ leidzonu tōm izgōdu i pōsoku. Ka
azars  cīž  vaiḑ  i  rȳuc  naktī,  runoj  ka  raganis  ar
valnim doncoj pa tū kolnu.

Ir  dauḑz  taidu,  kuri  tiç  blienim  i  stȳpri
vīrej, ka ir burȳ i raganis. I nu tō bōbȳs laidačkȳs i
pluti  nagodnī  dora  sáv  pažȳtkȳs.  Deļtō  vȳsod  ar
acim izplātušom baileigi staigoj, greizi teišam verās
iz  vȳsim,  vȳsod  bez  pōrstōšonȳs  nazkū  šepčej,
ņūrḑ. Tai dora deļtō, kab jūs turātu par znahorȳm,
burȳm i  ragaņom, zȳnōdami labi:  kur  tikviņ atīș,
vȳsur jūs beistās i dūd vinim vȳsu, kō tikviņ grȳb.

Tȳs  že  patș  bazneickungs  runova:  jam
pošam  beja  taida  nūtikšona.  Jȳs  dzeivova  nazkod
vīnā  parapejī  zam  poša  rūbeža  krīvu  zámis.  Ka
atbraucá  da  parapejis  dzeivōț,  pascä  jam  tivleņ  i
žālovōs, ka tȳmā i tȳmā solā ir špetna cīž raganá,
kura  grozni  mōk  raganäț  i  poša  nu  tō  nazalīdz.
Bazneickungs pasaucá jū da sevim. Atgōja. Pījämá
jū bazneickungs vȳsulobōk, runova ar jū mīreigi i
īsōcá prasäț, kab jei jū apčaravōtu. Jei atsacä: „Nu,
kai ža as tevi bazneickungs varu čaravōț, cȳtus to
cȳta līta!”

Bazneickungs otkon jai runova: as patș tevi
prosu i lȳudzu apčaravoj mani. A jei nikō navaräja
aiztō, ka ni kō zȳnova, ni kō mōcäja.

Tūlaik bazneickungs pasaucá staršūs solȳs i
pīscä, kab bōbu nūvastu zam zvanineicȳs i kab ar
viervjom  nu  zvonu  labi  atpārtu  i  nu  solȳs  jū
izdzeitu. Tai i padaräja.

Vȳsi  ļaudș  solȳs  klapatäjäs  i  beidovōs  ap
bazneickungu  i  runova:  „Raganá  kū  nibejș  jam
padaräs.”  Bet  jȳs  vȳsim  atsacäja:  „Nazabeistot,
bārni! Kas tur nūceji īkš dīva i jū mīļoj, taidam bez



valis jō nikō slȳkta nadatikș.” I  patīši beja vasals i
dīvs jam vȳsur blogoslaväja.

Bet  nu  ūtrȳs  pusis  runova  tȳs  patș
bazneickungs,  ka  vajaga  bȳ̄ț  cīž  prōteigam  īkš
tīsōšonȳs  aiztō,  ka  na  vȳsi  tī,  kurī  nu  ocu
pazaverūtīs baileigi i  grozni, ir slȳkti ļaudș. Cieški
tȳs ir, ka zam naskaista vaiga ir sirdș vȳsugūdeigōka
i  cnōtliva.  A  cieški  tȳs  ir,  ka  zam  vaiga  skaista  i
prȳša  ir  sirdș  ļauneiga  i  malna.  O,  kai  dauḑz
navaineigu sadadzȳnova i nūsleicȳnova nazkod! Ka
gribit as jums ap tū pastōsteišu.

„Grȳbom, grȳbom!” vȳsi atsasaucäs.
Tȳs  ža  muns  bazneickungs,  mȳužeiga

gaisma  lai  speiḑ  jam,  beja  tai,  ka  īsōka  runōț  ap
burȳm i ragaņom, kai seņōk ar viņom nataisneigi
daräja, to nu žāluma net osorȳs bäräs nu ocu, a nu
bailis moti iz golvȳs cäläs.

Tai  jȳs  runova:  īsōkums  ticeišonȳs,  ka  ir
buri,  čaravnīki  i  raganis  paīt  pȳrmōk  nu  vōjuma
laužu. Ļaudș, kurī beja gudrōki, kurī zȳnova i prota
kaidȳs  vādeigȳs  aba  paleidzeigȳs  zōlis,  bet
grȳbādami,  kab  nikas  ni  dazazȳnōtūs,  ni
dazagōdōtūs ap zōļom i kab jūs turātu par gudrus,
otkon  kab  i  turäț  pažȳtku  dūdami  tōs.  Zōlis  deļ
apmōneišonȳs daräja  vȳsaidus znakus breineigus,
kai  to:  šepčäja,  ņūrdäja,  spļōvá,  kōsäja,  kristäja  i
daräja kaiba bezprōteigi deļtō, kab aptumäț ļaudș i
kab apturäț vōrdu burs, čaravnīks aba raganá, tȳs ir,
gudrīs.

Vȳsi  máș  pazeistom,  ka  cȳlvāks  vȳsod  ir
vōjs. Kai máș asom tikavi i grȳbom zȳnōț nōkušȳs
lītȳs,  kai  nūtikș  ar  mums i  ar  cȳtim.  A  ša,  tivleņ
atsarodōs mōneitōji,  kuri līläjäs i  runova, ka máș
mōkom,  varom  atgōdōț  i  zȳnom  nōkušȳs  lītȳs.  A
daudz̧ sprostu laužu, nu vōjuma tiç vinim i taidus
pōrsaucá par varažbitim i dīvredžim.

Aba,  ka  cȳlvāks  natur  veseleibȳs,  deļ
atmekleišonȳs  tōs  pȳrmōk  dīva  lȳudz̧,  a  iz  gola
gotovs  ir  prasäț  paleiga  i  nu gora  naškeista.  A  tá
tivleņ  atsarūn  laidaks,  kurs  runoj:  „As  táv
paleidzeišu  caur  būršonu,  tȳs  ir,  caur  paleigu
naškeista gora”, a vōji i sprosti ļauteni tiç tam.

Atrībšona  i  gribeišona  padaräț  kaidu
ļaunumu tȳvōkam nu sirdș davad slȳktu cȳlvāku da
tam,  ka  gotovs  prasäț  paleiga  valna.  A  ša,  tivleņ
atsarūn mōneitōjs, kurīs runoj: „As jam padareišu
štuku, ka jū sagrīzș naškeists gors, as jū pōrmeišu
par žogotu i nūskrīș pa pasauli aba par vȳlku, a voi i
sprosti ļauteni tiç tam i jūs beistās.

Aba,  ka  puisș  kaids  aizamīļōsīs  cīž  īkš
kaidȳs ḿaitȳs aba sīvītis, a jei ka namīļoj jū, tūlaik
tȳs puisș gotovs mekläț paleiga nu naškeista gora,
kab tikviņ ḿaita da jō dalȳptu. A tá tivleņ atsarūn

mōneitōjs,  kurīs  jam  soka:  „As  táv  paleidzeišu  i
padareišu,  ka jei  poša pec tevi staigōș,  ka jei  pec
tevi  kaļtiņ kaļsș,  a  vōjīs  i  sprostīs  cȳlvāks tiç  tam
stȳpri.

Otkon ticeišona, ka ir burȳ i raganis paīt väļ
nu laiku pogōniskū.

Na tikviņ pi tȳmsu pogōnu, bet i pi gudrōku
pogōnu,  kaidi  beja  greki  i  rȳmonīšȳ,  daudz̧  beja
dīvu i dīveņu. Na tikviņ sávkura cnota turäja sovu
eistu  dīvu,  bet  i  vȳsušpetneigōkȳs  nacnotȳs  i
ļauneibȳs turäja sovus dīvus.

I tai: bezkauneiga sīvītș Venera beja turāta
par  dīvu  i  glōbeitōju  vȳsaidȳs  bezkauneibȳs  i
ļauneibȳs.

Bahuss dzārōjs beja dīvs i glōbeitōjs dzārōju
i laidaku.

Merkuriuš beja par glōbeitōju i dīvu zagļu i
slapkauņu.

Bet kur ža maņ vȳsus izskaitäț i aprakstäț,
ar vīnu vōrdu sokūt, sávkura līta turäja sovus dīvus i
dīveņus, i sorgōtōjus. I  tai  meži  leli  i  mozi,
aizaugi, sávkurīs kūks, pļovȳs, pučis. Līknis, kolni,
upis,  azari,  jȳurș,  vȳsaidi  vieji,  lūpi,  augli  zámis,
zivș, zvieri, putni, tōrpi, cnotȳs i vȳsušpetneigōkȳs
nacnotȳs turäja sovus dīvus i dīveņus, eisōk sokūt:
tik beja dīvu i dīveņu cik lītu iz pasaulá, cieški i tai
beja, ka vīna līta turäja dīveņus lobus i slȳktus.

Tai  to  dauḑz  turäja  dīvu,  a  eista  dīva
nazȳnova!!!

Pogōni  gōdova  i  ticäja  tam,  ka  dīveņus
varäja caur uperim, lȳugšonom i dzīsḿom padaräț
sáv  žieleigus.  Tū  sposobu  saucá  pa  latīniskam
Inkantacio (incantatio).

Ticäja,  ka  caur  nazkurom  lȳugšonom  i
sposobim lȳugšonu varäja pacálț mȳrūņus nu groba
i  tū  saucá  pa  latīniskam  Nekromanteja
(Necromantia),

Ticäja,  ka  caur  dīvenim  varäja  saprasț  i
atgōdōț  nōkušȳs  lītȳs.  Beja  tod  dīvredži,  a  tȳs
sposobs saucäs pa latīniskam Divinaceja, Augurija,
Auspiteja (Divinatio; Augurium, et Auspitia).

Ticäja,  ka  caur  lȳugšonom  da  dīvenim
varäja izprasäț i padaräț mierus, slimeibȳs i pieškȳs
smiertș,  a  itū  sposobu  saucá  pa  latīniskam
Maleficeja (Malefitia).

Vīräja, ka caur deveinim lobīm i ļauneigīm
varäja  izprasäț  bārnim  auguma,  spāka,  prōta  i
laimis i tū saucá pa latīniskam Sortilegium.

Ticäja,  ka  caur  dīvenim  vȳsaidȳs
bezkauneibȳs i nagūdeibȳs varäja izprasäț laimi da
mīleibai,  da  savesšonai  i  īvesšonai,  cȳtus  da
nalobim dorbim i tū sposobu saucá Piltra (Philtra)
pa latīniskam.



I tai tōļōk varātum ap tū cīž ilgi runōț!
Tei to timseiba pogōnu dagōja storp tȳmsīm

ļaudim i da mȳ̄su laikim. Nu tōs ža prȳčȳnȳs pagōja
ticeišona, ka ir burȳ i raganis.

Vȳsulelōka  ticeišona  ka  ir  burȳ  i  raganis
beja  septeiņpadsmȳtā  sȳmtā  godu  (1700),  a
vȳsuvairōk vōcīšu zámī. Tūlaik to dauḑz navaineigu
sīvīțu  nataisneigi  sadadzȳnova  i  apsleicȳnova.  Ka
grȳbot, pastōsteišu jums ap tū, kai beja.

„Grȳbom, grȳbom!” vȳsi atsacäja.
Septeiņpadsmȳtā  sȳmtā  godu,  beja  lelȳ

vaidi švedu ar vōcīšim, tȳmā laikā, jau zȳnoms kai
vaidu laikā, vōcīšu zámī nabeja nikaida parádka ni
mīruma. Nabeja nikur nivīnȳs dīnȳs, kab nanūtȳktu
kaida nalaimá.

Tur  vȳsu  solu,  cȳtā  vītā  sātu  nazkas
sadadzȳnova.  Tur  atroda  pakōrtu,  cȳtur  nūsȳstu
aba  nūsleicȳnōtu,  aba  pōrdūrtu  da  smiertái
cȳlvāku. Tȳmā molā lūpus nazkas nūsȳta, cȳtā vītā
nūgrīzá. Tȳmā solā lūpi slȳmova, a cȳtȳmā sola lūpi
bez  ratunka i  sprōga,  ar  vīnu  vōrdu sokūt,  vȳsur
nalaimis  i  namīrs  rōdäjäs,  vȳsȳs  nalaimis  sprostī
ļaudș  vȳsupȳrmōk  darakstäja  i  izlȳka  iz  burȳm  i
ragaņom.

Taisneigi runōdams, leidza tūlaik beja oklȳ
prinči  i  kungi  aiztō,  ka  vini  pīscäja  sūda
viersinīkim, kab kur tikviņ izdzierș ap kaidu ragani
aba  buru,  kab  tivleņ  jū  giutu,  sādȳnōtu  cītuma  i
mūceitu.

Varit  poši  saprasț  kaidi  beja  augli  nu  tōs
pīsceišonȳs. Oto, ka turäja kas sirdi iz kaidȳs sīvītis i
pascäja:  „Jei  ir  raganá  (Czarownica)”,  tivleņ  jū  i
pajämá.

Beja  kur  sīvītș  loba  saimineica,  loba
strōdneica, ka pi jōs lūpi labi vádäs, labi auga, gūvș
pīna  labi  dává,  ka  kaimineicȳs  nu  pavīdeibȳs
pascäja ap jū: „Jai  labi vȳss vadās aiztō, ka eistȳn
mōk raganäț.”  Tivleņ jū  jämá säja i  vádá da  sūda
viersinīkim.

Aba,  ka  beja  kur  gudra  i  prōteiga  sīvītș,
kura  navīnam  labi  padaräja  aba  īkš  slimeibȳs  ar
kaidom  zōļom  paleidzäja:  „Jei  gudra,  jei  eistȳn
raganá ir” i tivleņ jū jämá i cītumā sādȳnova.

Aba,  ka  kura  ḿaita  cnōtliva,  loba
strōdneica, aba skaista, kurū vȳsi mīļova i ļūbäja, a
ka  jei  puišus  smōdäja  deļtō,  ka  beja  aba  laidaki,
dzārōji,  aba  zagli.  Pasaucá kas  nu sirdș,  ka  jei  ir
raganá aiztō, ka vȳsim puišim nazkū padaräja aiztō,
ka  vȳsi  puiši  pec  jōs  slōpst,  tivleņ  jū  jämá  da
cītuma.

Aba  cȳta  koč  nazȳnova  ni  zōļu,  ni  kaida
gudruma,  bet  grȳbādama,  kab  jōs  cȳti  beitūs,
grȳbādama, kab jū turātu par gudrineicu, kab turäț

pažȳtku i  kab jū šanavōtu,  poša  sevi  pasaucá par
čaravneicu.

Taidȳs  sīvītis  vȳsur  giustäja,  sādȳnova
cītumā i mūcäja ar vȳsaidom brīsmeigom mūkom,
kab pīzazeitūs da sovu būršonu i pasceitu kaidȳs väļ
ir jōs tavarȳškȳs.

Ka  sagiutȳs  sīvītis  beja  slȳktȳs  aba
bezkauneigȳs  dzeivis,  runova  ap  jōm  tai:  „Jūs
dzeivá rōda, ka jōs ir raganis.

A,  ka  beja  gūdeigȳs  i  cnōtlivȳs  dzeivis,
tūlaik  runova  ap  viņom  tai:  „Jōs  tikviņ  rōdīs
navaineigȳs i mīreigȳs kai jiereni deļtō, kab vīglōk
varātu apmōnäț cȳtus.”

Ka  kura  nu  nalaimeigū  sīvīțu  nu  bailis
mūku i smiertș treisäja, to runova ap jū tai:

„O veritäs, veritäs jau tōrps sumená grauž
jōs sirdi i dora namīreibu.”

A,  ka  kurȳs  sīvītis  beja  drūsȳs  i  drūši
runova  ap  sovu  navaineibu,  tod  ļaudș  ap  jōm
runova: „Valns dadūd jōm drūsuma i smeluma.”

O, kai tūlaik beja oklȳ, tȳmsi i viersinīki!!!
Tōm  nalaimeigōm  uperim  nadává  ni  laika,  ni
sposoba  da  parōdeišonȳs  sovȳs  navaineibȳs,  a  ka
kas atsavāžeitūs jūs ratavōț, tȳs ir, aizastōț i par jōm
runōț, tȳs beja turāts par vȳsnagūdeigōku cȳlvāku.

Zȳnit  ža,  kai  i  kū ļaudș sprostī  runova ap
nalaimeigōm sīvīțom, kurȳs saucá par raganis.

„Nazȳnom”, vȳsi atsacäja.
Oto  tai  runova:  „Ka jōs  varäja  skrīț  voi  iz

lōpstȳs, voi iz slūtȳs aba iz pīstȳs pa augšu tai kai
putni.  Ka  jōs  kas  nakti  iz  kolna  taida  i  taida
skraidäja.  Ka  iz  tō  kolna ar  valnȳm  doncova  i  ar
valnȳm dazalaidá vȳsaidu nagūdeigu i bezkauneigu
dorbu.  Ka nu valna aptur  spāku i  gudrumu i  tīm
leidzonu dauḑz blieņu.

Väļ pastōsteišu jums, kai jōs strōpäja.
Navaineigōs sīvītis vȳsupȳrmōk nūplieš nu

vȳsu  dräbju,  net  da  plȳkuma  päčōk  apskūž  ar
brȳtvu  motus  iz  golvȳs  i  nu  vȳsu  vītu  kauneigū.
Päčōk plȳku pavȳsam dasīn i pakar da mašinis deļ
mūku  pataiseitȳs  i  īsōc  mūcäț  ar  vȳsaidim
naizsaceitim sposobim: rūkȳs i kōjis iz mašinis tai
izstīp, ka kaulȳ izīt nu vītȳs, golvu mīdz ar dzeļža
steipom.

Cȳta sīvītș vōja i navarādama izturäț sōpis,
koč navaineiga, bet nu sōpis, da vȳsa pīzazeistās, ap
kū tikviņ jū vaicoj.

A  tōs,  kurōs  beja  cītōkȳs  i  stȳprōkȳs  i
nagribäja  tō  runōț,  kō  pavȳsam  nazȳnova,  taidȳs
trejs aba četrȳs ŗaizis atlaidá i otkon iz jauna jämá iz
mūkom.

O,  kai  lela  bej  jūs  nalaimá!  Raudōț  vajag
pīmineidams!



Ka  laikā  mūkȳs,  kura  nu  lelȳs  sōpis  acș
sovȳs  iz  vȳsom  molom  grūzäja,  to  ļaudș  runova
klīgdami:  „Veritäs  veritäs,  kai  jei  ar  acim  meklej
sova brȳugona valna!”

A  ka  cȳta  sīvītș  laikā  mūku,  bȳ̄dama
pavȳsam bez pīmineišonȳs i nu slōbuma acș turäja
izplātušȳs,  kaiba  vīnā  vītā  vārtūs.  Tūlaik  klīdzá
ļaudș: „O, veritäs,  radzot,  kai jei  ar prīcu verās iz
naškeista gora, sova brȳugona!”

Leidza tōs, kurȳs tivleņ nu īsōkuma mūku,
nu sōpis dazazȳnōs da vȳsa, ap kū jōs vaicova, koč
beja  navaineigȳs.  Tai  i  tōs,  kurȳs  stȳpri  izturäja
mūkȳs narunōdamȳs tō, kō nazȳna i nasaprūt, beja
turātȳs  cītumā,  a  päčōk  navaineigi  aba
sadadzȳnōtȳs, aba nūsleicȳnōtȳs.

Tá  vȳsi  saiminīki  pavaicova,  saceidami:
„Deļkō  ža  bazneickungi  iz  taidȳs  nataisneibȳs  i
tiraneibȳs nikō narunova?”

O,  mīlȳ̄  Brōli!  Beja  tūlaik  dauḑz
bazneickungu  leidza  tȳmsu  i  oklu,  kai  i  ļaudș
sprostī. Eistȳn, ka beja daudz̧ gudru i apskaidrȳnōtu
bazneickungu, bet nabeja zvoleits vinim runōț i par
tōm  nalaimeigōm  sīvīțom  aizastōtīs,  a  ka  kurs
atsmeläja  runōț,  to  jū  ļaudș  turäja  par  īnaidnīku
vȳsōs  vōcīšu  záḿōs.  Pagōdojit,  kab  tagad  kurs
bazneickungs  īsōktu  runōț  ap  mȳ̄su  bādom,
apspīsšonom i  ap nataisneibu,  kaidu mums dora,
tivleņ  jū  skaržeitu  augšōk,  ka  jȳs  ļaudș  buntavoj
pret viersinīkim, ka jȳs maisa parādu, tai že paț i
seņōk  beja,  Raudova  klusom  iz  apspīsšonȳs
zemnīku. Bet, brōleiši,  vajag jums zȳnōț, ka tȳmā
vōcīšu  zámī  moz  ir  katoliku,  a  vairōk  luteraņu
ticeibȳs.

Dīvs  zȳna,  kod  i  kaids  gols  bȳ̄tu  tai
nalaimeigai nataisneibai, kab na vīns bazneickungs
jezuitu,  kuram  beja  vōrds  Frideriks, a  pavōrdá
Spee.  Jȳs  bȳ̄dams  ilgu  laiku  par  spovednīku  tūs
sauktū  čaravneicu  i  ragaņu.  Zȳnova  labi  nu
spoveḑu, jūs navaineibu i nataisneibu viersinīku.

Navaräja  aizastōtīs  par  tōm  nalaimeigōm
sīvīțom aiztō, ka eistȳn īsōktu ļaudș runōț: ka i jū
jōs apraganičā.

Navaräja runōț ap jūs navaineibu, aiztō, ka
nikas jam natȳcātu i bȳ̄tu patș īkš nagūda.

Navaräja runōț sūda viersinīkim, prinčim i
kungim, aiztō, ka i vini beja tȳmsi leidza kai i ļaudș
sprostī i turātu jū par īnaidnīku vōcīšu záḿōs.

Kū  ža  jȳs  tod  dora?  Oto,  parakstäja
grōmateni,  īkš  tōs  grōmotȳs  gaiši  parōdäja,  ka
runȳs  ap  burȳm,  čaravnīkim  i  ragaņom  ir  eistōs
izgōdōšonȳs.  Parōdäja,  nu  kaidu  prȳčȳnu  jūs
pasaucá  par  čaravnīkim  i  ragaņom.  Rōdäja,  kai
nataisneigi,  cieški  nu  sirdș,  nu  pavīdeibȳs  i  nu

sprostuma jōs skaržej. Kai bezmīlsirdeigi jōs giusta,
sādȳnoj cītumā, komoj i mūcej, pretiveigi vȳsaidai
taisneibai  aiztō,  ka  nazvolej  viņom,  nivīna  vōrda
pascäț deļ parōdeišonȳs navaineibȳs i malu iz jōm
izgōdōtu.

Īkš  grōmotȳs  prosa  ar  osorom  kieneņus,
prinčus  i  kungus,  deļ  mīleibȳs  dīva  prosa,  kab
padareitu golu tai lelai nalaimái i nataisneibai.

Pazastaravovōs  tȳs  ža  patș  bazneickungs,
kab grōmotu drukarnī izdrukavōtu.

Tōs  tod  grōmotȳs  izdrukavōtȳs  pa  vȳsom
molom  i  pușom  izgōja  i  eistȳn  atdaräja  acș
kienenim i prinčim. Tivleņ pec tō moz pa mozam
pōrstōja mūcäț navaineigūs. Gudrōkī i gaišōkī ļaudș
pōrstōja vīräț, ka ir burȳ i raganis, tikviņ väļ tiç tam
mȳ̄su  brōli  zemnīki.  Máș  tikviņ  zemnīki  tȳcom
balamuctvam i blienim.

Radzot  brōli  i  pazeistot  labi,  ka  kungi
gudrōki ir par mums aiztō, ka staigoj da školom pa
desmit  i  vairōk  godim,  vuicōs  vȳsaidu  zȳnōšonu,
skaita  vȳsaidȳs  grōmotȳs,  braukoj  da  svešom
záḿom i aiz jȳura deļtō, kab vairōk rádzäț, vairōk
mōcäț i zȳnōț i bȳ̄ț gudrōkim. Pavaicojit jūs, voi vini
tiç tam, ka irā čaravnīki i burȳ, i raganis! Nicik moz
natiç:

Taipaț  mȳ̄su  bazneickungi  ir  vuiceiti
zȳnōšonȳs rokstūs svātūs, skaita vȳsaidȳs grōmotȳs
i pasauleigȳs, ir par mōceitōjim mȳ̄su na tikviņ īkš
lītom gareigom, bet i pasauleigom, vajdzeigom da
laiceigōs  dzeivis.  Voi  že  vini  tiç  tam  ka ir  burȳ  i
raganis? Na tikviņ poši  natiç,  bet  i  mums pīsoka,
kab máș natȳcātumám tīm ļaudim.

Vīni tikviņ máș zemnīki nu sovā sprostuma
tȳcom i beistomäs mōneitōju i laidaku,

Otkon  uvāžejit  poši:  irā  kaida  vaļkstī  nu
zemnīku cȳlvāks gudrīs,  zņahors, dīvredziejs.  Vȳsi
pa sātom jō beistās, sauc par čaravnīku i runoj: „O,
jȳs kū grȳb, tū var padaräț! Ka lels štukarș!”

Voi  že  vīnu  ŗaizi  tȳs  lels  štukarș  ir  labi
nūstrōpāts, sasȳsts i ar reiksțom saciersts nu kunga,
junkura, voita aba nu cȳta kaida sova viersinīka i
varbȳ̄ț, ka navīnu ŗaizi i navaineigi ir saciersts. Kab
jȳs turātu taidu spāku, kai jiuș ap jū gōdojit, voi že
jȳs napadareitu kaidȳs lobȳs štukȳs sovam kungam?
Eistȳn  naatlaistu,  bet  padareitu.  Deļkō  ža
napadora?  Aiztō,  ka  nikō  nazȳna,  nikō  namōk  i
navar.

A Kungs nazabeistās jō, natiç jō spākam i
vareibai.

Tai ža paț i mums vajag daräț, ka dzierdieši
kaidu līlūtīs, ka jȳs ir znahors, dīvredzș, ka jȳs var
padaräț  štukȳs,  drūši  jemīs  aiz  lobȳs  klūgȳs,  dūḑ
jam labi pa mugorai i izdzáņ nu ustobȳs, nu sātȳs



kai  suni  kaidu,  rūčeju:  nikō  slȳkta  táv  napadaräs
tikviņ  sorgojīs  kab  ar  jū  vīna  vītā  naāstim  ni
dzertim aiztō, ka zōlis trutineigȳs i vādeigȳs (ka tōs
pazeist, kai pȳrmōk runovu) var ībärț dzierīnī aba
īsvīsț iedīnī i táv aizvādäț.

Otkon, brōli, voi dzierdäjat aba voi rádzäjat,
kab nu tūs, kurī saucās par znahorȳm, varažbitȳm,
čaravnīkim,  dīvredžim  i  ragaņom,  koč  vīns  bȳ̄tu
gūdeigs, cnōtlivs i lobs cȳlvāks? Nikod, nivīna! Vȳsi
ir dzārōji, natikli, laidaki i zagli, kū nu tevi izmōnej
— tivleņ pōrdzer.

Bet,  mīlȳ̄  kaimini,  veritäs  jau  natōļ  ir
vokors! O kai ilgi šudiņ aizarunovamīs, laiks ir īț da
sātom.  Nōkušā  nedelī,  ka  zvoläs  dīvs  tōs  mums
dagaidäț, runōšu jums ap zalomim i ap apvaļdeitīm
nu naškeista gora. As pīminu labi, kū ap tū runova
muns bazneickungs.

Bet  koleidz  šudiņ  izaškiersimäs  pasceišu
Jezupam, kai vajag daräț  ar koltūnim, kab nu tūs
bez sōpis, bez doktora i bez lelȳs izdūšonȳs naudȳs
izalečeitūs. Oto tai:

1.  Kab  tȳs,  kurīs  slȳmoj  iz  koltūnim,
pavȳsam brandiveina nadzartu aba reši i pa druskai
aiztō,  ka  nu  brandiveina  vȳsudreižōk  koltūni
sazaveläs.

2.  Vajag  koltūņus  pamozam,  padruskai
podcierpț. Bet lobōk tai: vajag vȳsus motus golvȳs
ar koltūnim iz augšu podcálț  i  sasīț  motus ar cītu
plōnu aukleni (sznurek) nu cītu dīgu aba nu šolka
saveitu,  aukleni kas div dīnȳs cīžōk sarauț i sasīț,
par  pușūtra  goda  aba  i  drusku  eisōk  koltūnș  nu
golvȳs atstōș i karinäs iz nadaudz̧ motu, motus ar
koltūnim vari drūši atcierpț i eistȳn bȳ̄si vasals.
 Bet  pec  tō  staravojīs  golvu  vȳsod  turäț
sȳltumā, tȳs ir, kab vȳsod golva bȳ̄tu apklōta ar sȳltu
i lobu capuri i moz pa mozam vajag tū dajiucäț da
soltuma, bez tōs vakteišonȳs cīstim lelȳs sōpis golvā
i otkon var sazaviļktīs koltūni.

A,  ka  kas  atsavāžäs  ŗaizī  apcierpț  vȳsus
koltūņus, tȳs vȳsod bȳ̄ș slȳms. Var palikț par kaleku
mȳužam i cieški mierst.

Nōkušā nedelī, ka vȳsi saiminīki sagōja da
Pōvula sātȳs, nabeja jō tūlaik sātā aiztō, ka nūgōja
apraudzäț slȳmū sovu kūmu.

Vȳsi gaidäja jō cīž aiztō, ka gribäja dzierdäț,
kai  jȳs  runōș  ap  apvaļdeitīm  nu  naškeista  gora  i
runova storp sevim tai:

Naktș lītauņu, buru,  čaravnīku, dīvredžu i
ragaņu,  eistȳn ka,  nikas  nu  mums jūs  narádzäja,
tikviņ  ap  jīm  dzierdäjam  i  dzieržom.  Tāvi  mȳ̄su
taipaț dzierdäja i mums runova, a Pōvuls tai gudri,
tai skaidri ap tū mums runova, ka vairōk vajag ticäț
ka jūs navā, nakai, ka vini irā.

Bet apvaļdeitūs nu naloba gora navīnu ŗaizi
trōpäjäs  mums  pošim  rádzäț  pa  bazneicom.  Ot  i
naseņ mȳ̄su parapejī beja taida nūtikšona ar sīvīti
nu krūga Borȳsowkȳs, kura caur mȳ̄su sātu pōrgōja,
dīvs  zȳna kai  breineigi  klaigōdama,  i  ļūti  baileigi
mātōdamīs.

Ka tai  vini runova, Pōvuls pamozam īgōja
da ustobȳs i tai atsasaucäs:

Navarom  tai  runōț,  ka  nabeja  pavȳsam
nikod apvaļdeitu nu naškeista gora aiztō, ka turom
īkš  rokstim  svātim,  Vacā  i  Jaunā  īstōdiejuma,  ap
apvaļdeitim nu naloba gora.

Tam vȳsam, kas ir paraksteits Evangeluma
svātā pavinni máș asom ticäț i vīräț. Bet kū ļaudș
runoj  ap  apvaļdeitīm  nu  naloba  gora  nimoz
mozumená  navā  praudȳs.  Ir  taida  slimeiba,  kura
cȳlvāku svaida, daspīž cȳlvāku ar vȳsaidim bolsim
atsasauktīs i ar vȳsaidom mäļom runōț. Cȳlvāks tai
slȳmojams  palīk  dzaltons,  izkolst,  sazakomojās  i
apslōbst, a ka otkon saslȳmōș i īkrisș karstīni (kai
doktori sauc parcxȳzma) tūlaik palīk cīž stȳprs i ļūti
drūss,  tai  ka  cik  ļaužu  navar  jō  pīturäț.  Klaigoj,
mātojās, izalauzōs vȳsaiž i vȳsaidȳs breineigus lītȳs
runoj.

Zemnīki,  rádzādami taidu cȳlvāku,  runoj i
tiç, ka vȳda jō valns irā. A, ka slȳmīs izdzierdäs, ka
tai ap jū runoj, väļ vairōk palikș slȳms i godōs, ka
jȳs eistȳn ir apvaļdeits nu naškeista gora. Tūlaik tȳs
nalaimeigs beisīs iudiná svieteita, beisīs bazneicȳs,
beisīs lȳugšonu i beisīs vȳsu svātu lītu.

Mīlȳ̄  kaimini,  ka  rádzäsit  taidu  cȳlvāku,
nabiedzit  nu jō,  nazabeistitäs,  pījemit  jū da sovȳs
sātȳs, paborojit i runojit ar jū mīleigi i nazavāžejit
jam runōț,  ka  jȳs  ir  apvaļdeits  nu  naškeista  gora
aiztō,  ka  caur  taidu  runu  jū  pōrbīdäsit  i  lelōkā
slimeibā īvássit.

Taidam biedeigam cȳlvākam vajag doktora,
kab jū ratavōtu nu slimeibȳs.

Bet  cieški  trōpōs  mums  rádzäț  bōbu  aba
kaidu cȳlvāku, kurs tuklȳs, sorkons, vasals, stȳprȳs
mātojās, klaigoj, rōda kaiba jȳs bȳ̄tu apvaļdeits nu
naškeista  gora,  ļaudș  lomoj,  dūd  vinim  vȳsaidȳs
palamis  i  vȳsaiž  bīdej.  Taidu  jemit  drūši  sasītu
nūvedit da viersinīkim, a tur ar reiksțom izdzieš nu
jō  valnu.  Ir  to  na  apvaļdeits  nu  naloba  gora,  bet
pluts, mōneitōjs, kurs grȳb nu jums naudu izmōnäț,
jums pōrbīdäț. Jȳs leidza dora kai bōba, kura līlejās
ka ir raganá i čaravneica.

Seņōk ar viervjom nu zvonu valnus nu taidu
dzonova ōrā.

Jōnș  Trȳzna atsasaucäs tai:  „Pōvuleņ,  labi
jiuș i gudri runojit, bet pasokot taišni, voi var bȳ̄ț
cȳlvāks eistȳn apvaļdeits nu naškeista gora?”



Pōvuls atsacäja: Jau as jums asmu runovș,
ka beja apvaļdeiti nu naškeista gora, kai máș turom
i skaitom īkš rokstim svātim, a ka seņōk varäja bȳ̄ț,
tod i tagad taipaț varbȳ̄ț, ka dīvs gribäs dalaisț iz kō
taidu  strōpi.  Bet  tagad  nazadzierdīs  ap  taidom
strōṕom dīva. A plutu i mōneitōju dauḑz atsarūnās,
ap tū pastōsteišu jums div nūtikšonȳs.

Mīstā  Ludza  (Lucȳn)  vīna  sīvitș  tai  lelȳs
rōdäja  zeimis,  ka  valns  ir  īkš  jōs.  Vȳsi,  na  tikviņ
mīsta dzeivōtōji,  bet  pa vȳsim Inflantim ni ap kū
vairōk narunova kai tik ap jōs breineigim dorbim.
Jōs breineigī dorbi i runȳs, par trejim godim dareitī,
aizsä  mäli  gudrinīkim  i  filosofim  (kuri  nikam
nagrȳb ticäț — ni valnȳm, ni eņgelim).

Runova jei ar nasaprostu pavȳsam mäli, tōs
runȳs  nikas  navaräja  saprasț.  Cȳti  iz  tōs  runȳs
runova, ka jei runoj ar mäli hebraisku.

Cȳti sacäja, ka ar mäli arabsku. Vȳsi vȳsaiž i
cȳti runova, ka jei runoj ar mäli valnisku.

Beja  taidȳs  nūtikšonȳs,  ka  par  ostoinȳs
dīnȳs nikō ni ädá, ni dzärá, a par pīcpadsmit dīnom
ni mozȳs šaļtenis naaizmȳga.

Ka  kas  pīminäs  vōrdu dīva,  vōrdu svātūs,
kai  tikviņ  parōdäs  krȳstu  aba  obrozu  svāta,  aba
iudini  svieteitū,  aba  kaidu  relikveji,  tivleņ  jū
giustäja  rausteišonȳs  dzeislu,  treisäja,  krȳta  iz
zámis,  vämá  i  palȳka  kaiba  bez  nūjautu  i
pīmineišonȳs.

Ni doktori, ni kas zȳnova sposobus, kai jū
ratavōț. Vȳsi gōdova, ka eistȳn īkš jōs ir valns.

Tūlaik  vīnam  kungam  dagōja  da  prōta  tai
padaräț: nūgōja da doktora i sacäja jam: īsim da tōs
slȳmōs  apraudzäț  jū.  Nūgōja  obi.  Doktorș  īsōcá
vaicōț ap veseleibu i sōpi, a kungs tȳmā laikā dagōja
da jōs tai klusam, kab jei ni rádzātu, ni dzierdātu i
dalȳka  da  jōs  kristeni,  īkš  kura  beja  relikvejis
svātȳs,  a  jei  ni  aizatreisäja,  ni  pazakustȳnovōs,  ni
parōdäja kaidȳs sazamaiseišonȳs.

Tūlaik  doktorș  dazagōdovōs,  nu  kaidȳs
vainis  tei  slimeiba  paīt.  Izvaicova  labi  slimineicu
izvaicova jōs dzȳmdȳnōtōjus ap īsōkumu slimeibȳs
i pazȳna, ka slimeiba paīt nu sazamaitōšonȳs ašná i
sazamaitōšonȳs vȳdā vādara.

Pīscäja  tod,  kab  dūtu  jai  dzárț  iudini  nu
aptekȳs  (kurīs  iudinș  pa  aptekarskam  saucās
Mineralna woda).

Bet otkon tá bāda, kai tikviņ parōdäs iudini,
tivleņ jei treiș i raustōs aiztō, ka gōdoj, ka tȳs iudinș
ir svieteits.

Tod doktorș kū dora? Oto tai:
Dastatäja da jōs sīvīti gudru i lobu, pīscäja

sīvītái, kab nikod pret jū napīmineitu vōrda dīva i
vōrdus svātus, kab nikod napīmeitu ap pōtorim, bet

kab  jei  vȳsod  runōtu  ap  lītom  pasauleigom  i
prīceigom, kab nikas da jōs nastaigōtu. Pec cik dīnu
pīscäja sīvītái, kab slimineicu kai nibejș izvastu ōrā
i kab ar jū staigōtu pa pļovom i vītom prīceigom: ap
azaru  i  upeiti  i  kab  cieški,  koč  nagrȳbādama,  nu
upis i nu azara smaltu iudini, dzartu poša i slȳmai
dūtu. Paraudzäja i slȳmō dzárț aiztō, ka rádzäja, kai
smälá nu upis aba azara, tod zȳnova, ka nair iudinș
svieteits. Pec cik dīnu taidȳs staigōšonȳs vīnā dīnā
pascäja  sīvītș  slȳmai:  „Šudiņ  naīšu  ar  tevi  staigōț
aiztō, ka asmu slȳma i tá varu iudiná atsadzártīs, bo
tȳs irā atnasts nu tōs pošȳs upis, kur vakar dzärám.
Pajämá  i  izdzärá  glōzi  iudiná  mineralna.  Slȳmō
tȳcādama  tam,  ka  iudinș  ir  nu  tōs  pošȳs  upis,
pajämá i jei glōzi izdzärá. Par pīcpadsmit dīnom tai
jei jū mōnäja, pec tō īsōcá slȳmō cīž vámț i izvämá
lelu pulku cärḿu vȳsaidu: lelu i mozu, nu tō napar
ilgu laiku beja pavȳsam vasala.

Ūtra ir taida nūtikšona.
Aizamiersu,  kai  tei  vīta  saucās,  nazkur  tī

zam Wilna. Vīna jauna jumprova aizadusmovōs cīž
iz  sovim  dzȳmdȳnōtōjim,  par  septeinim  godim
nivīna vōrda ni da kō napōrrunova. Vȳsi gōdova, ka
māms  valns  ir  īkš  jōs.  Biedeigī  dzȳmdȳnōtōji
vodova jū pa vȳsaidom vītom svātom i breineigom,
izatrātä pavȳsam, bet nicik napaleidzäja. Vīnu ŗaizi
jumprova, bȳ̄dama īkš nazkaidȳs nalaimis vīna, da
napazeistamōs  personȳs  nu  bailis  nagribādama
pōrrunova. Tūlaik pazȳna, ka nabeja īkš jōs māms
valns, bet beja tei ḿaita uporta i ļūti sirdeiga.

Ot, redzit, muni mīlȳ̄ kaimini, kai navajag
dreiž ticäț taidom lītom.

Tȳs že patș bazneickungs sacäja vīnu ŗaizi,
ka mātōšonōs,  lauzeišonōs, runōšona ar nazkaidu
napazeistamu mäli, atsasaukšona ar bolsu vȳsaidu
zvieru,  bailá  svieteita  iudiná,  treiseišona iz  vōrda
dīva i svātū i vieršonōs ar baili iz svāta obroza nair
to  zeiḿis,  ka  eistȳn  ir  apvaļdeišona  naloba  gora
aiztō,  ka cieški  (kai  dzierdäjat)  paīt  nu slōbuma i
slimeibȳs.

A  pluti  i  mōneitōji  var  tōs  zeimis  teišam
daräț.

A  vȳsuvairōk  īkš  taidom  nūtikšonom
navajag ticäț  i  vīräț sīvīțom aiztō, ka jōs nu pošȳs
pīradineibȳs  ir  baileigōkȳs,  vīgli  i  dreiž  vȳsam
ticiejamȳs. Sīvītis dreizȳs da svieteibȳs i ļauneibȳs,
pavīdeigȳs,  tikavȳs  i  ļūti  uportȳs,  deļtō  dreižōk
varbȳ̄ț slȳmȳs iz taidȳs slimeibȳs.

Väļ jums drusku pastōsteišu i parunōšu ap
zalomim.

Vincess atsasaucäs:  „Ai,  lȳudzu  pasok  ap
zalomim! Vot, pōrgōjušā nedelī nazkas munā šņūrī



rudzūs padaräja zalomus divejōs vītōs. Nazȳnu patș,
kū tá daräț. Jau radzama ir izgaisšona!”

„Pfu  țu”,  atsaspļōvá  Pōvuls runōdams:
„Kauns ir tai runōț i kai mozam bārnam bādōtīs i
ticäț tam pūstumam i blienim!”

Vincess: „Kai tai zalomi ir pūstums, blienș i
līta  godna  atsaspļaušonȳs?  Voi  ža  nazȳni,  voi  ža
napīmini  kas  pōrgōjušā  godā  nūtȳka  mȳ̄su
kaiminám  Jōnám? Jō  šņūŗōs  taipaț  beja  pataiseiti
div zalomi. Prauda jȳs cīž gribäja mekläț znahora,
kab tūs izrautu i  kab tam, kurīs aizlauzá zalomus
lobu štuku padareitu! A tá kai īsōcá vȳsi jam runōț.
Tȳs nikō navā. Navajag tam ticäț. Pamáț, namekláj
cȳlvāka. Nikō nabȳ̄ș.

Jȳs kai glups paklausäja! Bet kas ža nūtȳka?
Oto, pȳrmū ŗaizi kai paborova lūpus ar tōm cȳsom,
reit  vīna  gūvș  nu  teiruma  atskräja  da  sātai,
maurōdama kai troka, i tȳmā pošā dīnā nūsprōga.
Na gona väļ tō: tȳmā pošā rudinī i reja jam sadaga,
pīsierta  ar  tīm  rudzim.  Kaidaž  cȳta  prȳčȳna
nalaiḿu beja? Eistȳn, na cȳta, kai zalomi!”

Pōvuls: O, mīlȳ̄  brōleni,  kai máș väļ asom
tȳmsi! Dauḑz jau ir taidu molu, kur pavȳsam natiç
taidim blienim i pūstumim, mȳ̄su tikviņ mola ir tai
nalaimeiga  partū,  ka  máș  tȳcom  i  beistomäs
zalomu,  deļtō  i  atsarūnās  mȳ̄su teirumūs.  Rūčeju
jums partū, kai tikviņ nu tūs smīsimäs i naticäsim,
eistȳn, ni kur rádzäsim, ni dzierdäsim zalomus.

Vajag pȳrmōk zȳnōț, kas tūs zalomus dora.
Cieški  dora  mozi  bārni,  goni  sovvaleidami  i
trokōdami.  Otkon  dora  puiši  aba  bōbȳs  kaidȳs,
kurȳs  pavȳsam nikō nazȳna,  nikō nasaprūt,  nicik
moz  namōk  aizvādäț,  bet  nu  sirdș  grȳbādamȳs
padaräț  klopotu,  taisa  zalomus.  Iz  gola  dora
zalomus  tȳs  patș  meistrȳs,  kurīs  teicäs  bȳ̄ț  par
znahorȳ i meistru rauț zalomus. Patș i padora aiztō,
ka jam nu tō ir pažȳtkȳs, ir moksa, čestș i slavá i
vȳsi jō beistās.

Runōšu jums pa ailái:  kai  máș dorom, ka
atrassim  zalomus sovā teirumā.  Oto  tai  runojom:
vajag mekläț  cȳlvāka,  vajag  dabōț  znahora  nu tōs
aba cȳtȳs solȳs, tȳs ir,  aba nu parapejis Kawnatas
Putȳna, aba nu Rejzieknis vaļkstș  Meža Vepra, aba
nu zam Ludza  Cerȳča, aba tīm leidzonu laužu. Kū
ža i kai pasaukts meistrȳs dora?

Ar  lelu  grȳutumu  pazajemās  atīț  i  izrauț
zalomus.  Daudz̧  vajag  klaneišonōs  i  praseišonȳs
koleidz pascäs vōrdus: Labi, atīšu!

Koleidz jȳs atīș, jau tá sātā staravojās deļ jō,
brandiveina i loba iedīná pīgatavej.

Ka  atgōja,  vȳsupȳrmōk  vajag  jū  labi
pīdzirdäț i labi paborōț. Pec reitišku i atsapȳušonȳs
soka sevi vásț da vītȳs, kur ir zalomi.

Apīt zalomu apleik nu tōlīnis i iz tō baileigi
daleikdams  tikaveigi  breinojās,  ar  golvu  i  placim
kustȳnōdams  runoj:  „O,  tá  na  sprostīs  meistrȳs
beja, tá lels gudrinīks daräja. O, tá iz daudz̧ škoḑu
aizgrīzá iz lūpim, iz ļaudim i iz ākom! Vai, vai! Maņ
pošam baisț ir da tam dazastōtīs!”

Saiminīks i  saimineica šņūrá,  kur zaloms,
prosa  jū  klaneidamīs:  „Lȳudzom,  izrauņ!  Glōb
mums nu bādȳs i nalaimis!”

Jȳs  atsoka:  „Labi,  kū  daräț,  atsavāžeišu,
izraušu, bet kū maņ par tū dūsit?”

Tī  jam  sūlej  naudu,  sūlej  dūț  labeibȳs  i
vȳsa,  kō  tikviņ  grȳb  i  prosa.  Pec  gon  gara  torga
znahors  apīt  lelu  gobolu  rudzu  apleik  zaloma  i
runoj: „Itȳmā gobolā, kurū apgōju vȳsuvādeigōkī i
rudzi.”

Saiminīks  jū  vaicoj:  „Kū  ža  mums  ar  tīm
daräț?”

Znahors atsoka: „Nazȳnu, nazȳnu patș. Na
kū cȳtu ar tōm vajdzäs daräț kai sadadzȳnōț.”

„Avai, avai”, vȳsi aizklīdz: „to lela škodá!”
Znahors pec ilgȳs gōdōšonȳs atsasaucās tai:

„Nu, kū tī dīvs dūș! Et, atvedit maņ tūs rudzus, bet
lȳudzu namaisot kiuleņus, kurī tȳvi bȳ̄ș nu zaloma
ar cȳtim, lȳudzu namaisot, as patș tūs sadadzȳnōšu.

„Labi”, atsoka saiminīks: „labi jam sáv!”
Päčōk znahors pīsoka atnásț mauli nu vaca

skrȳtulá  i  div  lobus  mītus.  Pōrzakrȳsta,  a  päčōk
nazkū drusku šepčej. Vȳsi ļaudș verās iz tō ar baili i
breinojās  kai  oklȳ̄,  navarādami  pazeiț  jō
mōneišonȳs  aiztō,  ka  caur  krȳstu  izsauc  paleigā
dīva,  a  caur  šepčeišonu  paleigā  valna.  Voi  ža
nasaprūtot  brōli,  ka  dīvs  navar  bȳ̄ț  draudzī  ar
naškeistū goru.

Pec šepčeišonȳs kaiba ar baili raun zalomu
i izraun. Cȳsȳs zaloma trȳn ar rūkom, grūzej, pȳn
(kręći) ilgi, iz gola īmīdz cȳsȳs maulī, pajem mītu i
sȳt,  sȳt  nu  vȳsa  spāka  cȳsȳs,  apleik  maulis
staigōdams.  Pīkusș,  drusku  atsapȳušās  i  otkon
pajem ūtrū mītu i väļ sȳt ilgi cȳsȳs runōdams: „Kai
as  trȳnu,  laužu  i  sȳtu  cȳsȳs,  lai  i  cȳlvāku,  kurīs
padaräja itū zalomu, komoj sōpis i slimeiba lauž.”

Ļaudș, kurī apleik stōv, kurī iz vȳsu dorbu
ar baili verās, vaicoj meistrȳs: „Voi gona sisț, voi väļ
vajaga pakomōț?”

„Vai! Gona jau gona sisț”, vȳsi aizklīdz.
Pōrstōj tod jȳs sisț mauli, cȳsȳs i runoj da

saiminīka: „Nu, kaimiņ, jau tagad nikō nazabeistīs!
Esi spokoinȳs, jau vairōk nadaräs jȳs tá štuku; tikū
tikū dzeivs palȳka, rōpoj tagad väļ pa zámi.”

A tȳmā pošā dīnā ūtrā kaidā solā aizslȳmoj
cȳlvāks pieški, klīdz, prosa paleiga, rōpoj pa zámi.



Vaicoj  jū:  „Kas  táv  irā,  kas  táv  sōp?”  Jȳs  nikō
naatsoka, tikviņ ņūrḑ.

Vȳsi dazagōdoj, kas tá ir aiztō, ka dzierdäja
ap zalomim padareitīm tȳmā vītā, zȳna ka nūvádá
znahoru, a vȳsuvairōk, ka i slȳmīs ir slavȳnōts pa
druskai par buru.

A  tī  div  laidaki  pȳrmōk  ar  sevim
sazarunovōs, ka daräț tai:

As  padareišu  zalomu,  a  tevi  nūvásș  deļ
izraušonȳs tō,  ka tu rausi  zalomu i  ka tū komōsi,
treisi  i  sissi,  as  tȳmā  dīnā  slȳmōšu  i  vaideišu,  a
obejim mums bȳ̄ș pažȳtkȳs, bȳ̄ș slavá i obeju leidza
beisīs.

Eistȳn pīminu, tīsa ir, ka tȳmā laikā, kai jiuș
Vinces  runovi,  mȳ̄su  kaiminám  Jōnám  div  gūvș
nūsprōga,  eistȳn  tȳs  nabeja  nu  prȳčȳnȳs  zaloma,
bet nu slimeibȳs kaidȳs nibejș.

Vincess: A  kō  deļ  ža  pi  cȳtu  saiminīku
nivīna gūvș ni slȳmova, ni nanūsprōga, kai tikviņ pi
vīna Jōná?

Pōvuls. Deļkō tei nalaimeiba nūtȳka maņ, a
na cȳtam? Deļkō muna gūvș nūsprōga, a na muna
kaiminá? Deļkō pi mani nūmȳra tȳs aba tei, a na pi
cȳta? Deļkō tai nūtȳka vajag vaicōț poša dīva.

Zȳnot poši labi i saprūtot, ka sávkura zōleitá
tur sovu spāku aba paleidzeigu, aba vādeigu. Otkon
ir  cȳti  lūpi  tai  progoreigi  i  nazasorgōjami
(naleidzȳnōdams cȳlvāka da lūpu), kai daudz̧ laužu,
kurī  pi  iesšonȳs  i  dzeršonȳs  ir  ļūti  progoreigi  —
toleidz ād i dzer, koleidz aizslȳmoj.

Trōpäjäs  maņ pošam cik ŗaižu rádzäț,  kai
cȳta gūvș ir uvāžna īkš laseišona zōlis,  ka daīș da
kaidȳs  zōleitis  — paūsș  i  pamásș.  A cȳta  gūvș tai
nauvāžna  —  kaida  patikș  zōlá,  taidu  giusta  i  ād.
Taidȳs to varäja bȳ̄ț gūvș Jōná.

Pazeistom  máș  vȳsi  zōli,  kura  aug  pa
molom  azaru,  uṕu  dȳuņōtu  i  pa  pūrim.  Zōlá  tei
saucās pa  latīniskam  cȳcuta,  pa leišȳskam  szaleń
jadowitȳ. Aba zōlá augama ap iudini, kurū leiši sauc
wiecha, tōs zōlis rudiņ ir cīž vādeigȳs lūpim. Kura
gūvș apzaässīs zōļu, ka nadūș dreiza paleiga, eistȳn
nūsprōgș. Bet radzom, ka reši kura gūvș apzaādās
zōļu.

Varäja tod gūvș Jōná tūlaik apzaästīs zōļu.
Pīminu  as  tū  nalaimeigū  nūtikšonu!  Bet

otkon pīminu labi, ka tȳmā pošā rudinī mȳ̄su muižā
taipaț  apzaädäs  gūvș  tōs  zōlis,  četrȳs  iz  teiruma
nūsprōga, a div atvádá dzeivȳs da muižȳs i tik vīnu
ratavova  i  ūtra  gaisa.  Otkon  varäja  gūvș  Jōná
nūsprōgț nu kaidȳs slimeibȳs.

Vincess.  Nu,  varbȳ̄ț,  ka  nūsprōga  nu
apzareišonȳs  zōlis,  bet  na  nu  slimeibȳs  aiztō,  ka
nikur tȳmā godā lūpi naslȳmova, nadzierdäjam.

Pōvuls. Daudz̧ ir nūtikšonu iz pasaulá, kurū
máș navarom saprasț, pazeiț i prȳčȳnu daīț.

As  jums  pasceišu  vīnu  nūtikšonu  gon
breineigu,  kurū dzierdieju nu vīna  bazneickunga.
Jȳs maņ stōstäja, labi zȳnova aiztō ka nu tōs vītȳs
natōļ dzeivova.

Vaļkstī  Rejzieknis  (Rzeżȳca)  iz  poša  celá
īdama nu muižȳs Prezma, da muižȳs Rȳbiniu ir sola
saucamōs Putnȳ, par vȳdu solȳs īt ceļš.

Godā  1832.  tūlaik,  kod  mȳ̄su  molā  beja
mieru slimeiba iz  lūpim,  dagōja  tei  slimeiba i  da
solȳs Putnu. Bet kai ža nūtȳka.

Oto,  vīnā  pusī  celá  lūpi  sprōga,  gaisa  i
slȳmova, a pi saiminīku dzeivōjamu ūtrā molā celá
nivīna  gūvș  nanūsprōga,  a  to  väļ  breineigōk,  tȳs
beja  vosorȳs  laikā,  kod  lūpi  vȳsȳs  solȳs  vīnā  vītā
ganäjäs. Kas tá var saprasț, atgōdōț i pazeiț vali dīva
i jō svātū vareibu!

Tōļōk Pōvuls tai runova: Tai eistȳn ir, tȳmā
pošā rudinī mȳ̄su Jōnám sadaga i reja.

Bet  brōli  zȳnot  labi,  kaida  beja  prȳčȳna
sadegšonȳs. Oto pec izkuļšonȳs vȳsȳs labeibȳs īsōcá
Jōnș lȳnus paisäț. Vīnā ŗaizī (kai zvȳčajs ir pi mums
zemnīku) ar pȳrmijīm gailim cielīs nu mīga, Jōnș
pacälá vȳsu saimi i nūgōja da kula lȳnus paisäț, zam
pošȳs  gaišumȳs  atgōja  saimineica  prasäț  iz
brūkastș, nūgōja vȳsi da ustobȳs, a guni aizamiersa
aizdzäsț  iz  cepleiša  koktā  kula  pastateita.  Nazkai
gunș īkrȳta spaļūs, spali aizadaga i vȳss kuls i reja
sadaga. Voi ža tá ir vainá zalomu?

Pasokot otkon, mīlȳ̄ kaimini, nu kō tȳs paīt,
ka  zalomi  vȳsod  atsarūnās  zemnīku  šņūŗōs  i
teirumūs, a reši kod i nikod iz teirumim kunga? A
taisneigi  runōdami  (storp  sevim  tikviņ)  máș  vȳsi
nacīž  asom  leli  draugi  i  prijateli  kungu.  Itū
taisneibu  gaiši  rōda  tōs  pīrunȳs  nu  zemnīku
izgōdōtȳs:

„Ar kungu vodojīs, bet vȳsod akmini ozūtī
nosoj.”  Aba „Laska kunga deļ  zemnīka da slīkšná
tikviņ  i  durovom.”  „Ar  kungu  tai  vakteigi  vajag
dzeivōț kai ar guni.”

A buru, čaravnīku i znahoru, kurus máș tai
cīž beistomäs, nu kaidȳs statis vairōk? Oto nu statis
biedeigu  zemnīku.  Voi  ža  tī  znahorȳ  nadreižōk  i
vairōk  gribātu  padaräț  škodis  i  štuku  kungam,
nakai sovam brōlám biedeigam zemnīkam?

Ša!  Deļtō  kungi  tam  natiç,  jūs  na  tikviņ
nazabeistās,  bet  kur  väļ  dazȳnōș  izdzierdäs  sovā
valksti, labi i bez žielesteibȳs strōpej.

Vincess. Nu, Pōvuleņ, pasok ža, kai runova
ap tū i kai daräja tovs mōceitōjs? Pōvuls.
Labi,  pasceišu.  Oto  tai:  ka  atgōja  da  jō  kaids
zemnīks,  voi  to  nu  sovȳs  parapejis  aba  koč  nu



svešȳs žālōdamīs, ka jam nazkas padaräja zalomus,
praseidams, kab jū ratavōtu nu nalaimis, kab nūītu
izrauț  zalomus i  pōrsvietäț  vītu.  Aba voi  nazvoläs
mekläț znahora deļ izraušonȳs.

Ar pacīteibu vȳsȳs jō runȳs izklausa, a, ka
jau  pōrstōj  runōț,  vȳsupȳrmōk  jū  sabōrș  kai  tāvs
sovu dālu, saceidams: „Mīlȳ̄s bārns, moz pi tevi ir
ticeibȳs  aiztō,  ka  tu  vairōk  tici  blieņom  nakai
pošam dīvam, vairōk beistīs  spāka naškeista gora
nakai dīva, vairōk turi  nūceja paleiga īkš blieņom
nakai nūceja paleiga nu dīva.

I tagad esi runovș. Vajaga mekläț znahora, a
dīva paleiga ni pagōdovi prasäț, a voi ža nazȳni tō,
ka  bez  valis  dīva  nikō  táv  loba  i  slȳkta  nadatikș.
Lobums vȳsaids ir to laska dīva, a vȳsaida nalaimá
ir to jō strōpá. Ka dīvs gribäs tevi nūstrōpäț, vȳsi
ļaudș navaräs tevi ratavōț, otkon: kočba vȳsi ļaudș
bȳ̄tu pretim táv, a ka dīvs tevi sorgōș i glōbș, eistȳn
nikas tevi nikō slȳkta napadaräs.

Pōrstōj  beitīs  blieņu,  namekláj  mōneitōja,
varbȳ̄ț,  ka  tȳs  patș  znahors  kurū  atvessi,  jȳs  patș
padaräja táv zalomus, grȳbādams turäț pažȳtku nu
tova sprostuma. 

Nūáj patș iz teiruma da vītȳs, kur ir zaloms.
Vȳsupȳrmōk  pōrzakristīs  aiztō,  ka  máș  katoliki
pavinni asom, sávkuru dorbu īsōkdami, paleiga nu
dīva prasäț.  Päčōk jemīs  drūši  raun ōrā zalomu i
svīḑ  iz  molȳs,  a  rūčeju  táv  ar  vōrdu  gareigu,  kai
asmu  tovs  gareigīs  tāvs,  ka  nu  tō  nikō  táv  slȳkta
nadatikș.

Aba nador  nikō da  laika  pļaušonȳs,  a,  ka
dīvs  zvoläs  dagaidäț  laika  pļaušonȳs,  smela,  drūši
pļaun,  nikō  nazabeistīs.  Nu kiuleišu  poša  zaloma
sacáṕ maizi, atnáș kukuleni da manis, a máș obadiv
pa pusái tū apässim, ručeju par tū, ka ni táv, ni maņ
naaizvādäs.

Vȳsod vȳsus tai atprōväja. I tīsa, ka pȳrmōk
jō dzeivōšonȳs tȳmā parapejī kas gods vosorȳs laikā
vȳsur  dzierdäjäs  ap  zalomim  i  mekleišonom
znahoru,  a  tagad,  paļdis  dīvam,  pavȳsam
nazadzierdīs  zalomu,  a  znahorȳ,  burȳ  i  čaravnīki
izgaisa.

Vincess.  A  deļkō  ža  ir  dauḑz  taidu
bazneickungu,  da  kurū  ka  nūīsi  i  pasceisi  ap
zalomim, vini runoj: „Tei ir lela nalaimeiba. Nu tō
var  bȳ̄ț  lels  slȳktums.  Nazavāžejīs  patș  rauț.  As
nūīšu da tevi.”

Tod  īlikș  komžu,  stulu,  pajem  svieteitū
iudini  i  īt  kai  ar  proceseji  da  vītȳs  zaloma.  Tur
čȳtavoj nu grōmotȳs ilgi, svietej ar iudini svieteitū,
krȳsta,  a  pec  tō  verās  iz  pa  dabasim  i  raun  ōrā
zalomu. O, kab zaloms bȳ̄tu blieni i nȳkna līta, to

bazneickungi  nastaigōtu,  nasvieteitu,  načȳtavōtu i
narautu poši.

Pōvuls:  O,  brōli,  kauns  ir  sacäț  bet  vajag
tīsu runōț. Ka ir bazneickungi, kurūs progoreiba i
pōreiga gribeišona laseišonā naudȳs cīž bez māra
apvaļdäja, kurī losa naudu i montu dīvs zȳna deļkō i
iz  kaida  gola,  kurī  deļ  naudȳs  gotovi  ir
vȳsusvieteigōkū lītu pōrdūț. Taidi ta staigoj zalomus
rauț i pīsoka partū sáv moksōț.

Bet  navajaga  tam  breinōtīs,  ka  storp
divpadsmit  mōceklim  nu  poša  kunga  Jeza
izlaseitīm,  atsaroda progoreigs  Jūdašs,  kurīs  sovu
mōceitōju par naudu pōrdává: Tod vīglōk i dreižōk
storp tai daudz̧ bazneickungim var atsarastīs kaids
Jūdašs! Bet vȳsus bazneickungus vajag šanavōț, kai
mōceitōjus sovus i vītnīkus svātū apostolu i pateikț
dīvam partū, ka moz aba pavȳsam navā taidu, kurī
vuiceitu ticäț blieņom i beistīs zalomu.

Bārtulș pavaicova Pōvula: Pasok ža mums,
Pōvuleņ,  voi  narunova  táv  kod  nibejș  tovs
bazneickungs ap naktș baidaklim i ap pakutavojom
dväseļom  mȳrušū,  staigōjamu  pa  šū  zámi  kas
naktș?

Pōvuls: Runova  i  navīnu  ŗaizi  tai  runova:
Lela  ir  nalaimá,  ka  ļaudș  pīsȳt  sáv  golvu  ar
nakteigom baiļom i viņom tiç.

Navīns jau nu baiļu labi paslȳmova, navīns i
nūmȳra.

Īsōkums  baiļu  ir  taids:  laidaki,  pluti,
mōneitōji  i  natikli  iz  sprostīm  ļautenim  izgōdova
vȳsaidȳs bailis, kai to rōdeišonōs pa naktim dväseļu
nūmȳrušū,  pazarōdeišonōs  naškeista  gora  aba
valna zam vȳsaidu stațu i tam leidzonȳs pōsokȳs.

Nu īsōkuma runova tikviņ ap tū, a iz gola
īsōcá  i  daräț  deļ  pōrbīdeišonȳs  sprostuma  i  tai:
vȳsaiž  vosmeigi  tärpäs,  apzaklōdamīs  ar  dräbjom
jau  malnom  aba  boltom,  jämá  iz  golvȳs  dzeļža
pūdus nu molu caurus, pūdūs bärá ūglis korstȳs i
sorkonȳs, taisäja rogus iz golvȳs, karinäja iz sovȳs
mugorȳs ōdȳs lōča aba vȳlka ar spolvom iz augšu,
lȳka  iz  sevim  garus  kraklus  aba  apzaklōdami  ar
boltim  pologim  i  iz  garom  kūka  kōjom  (kurȳs
kawiołȳ saucās).

Tai pōrstrojeiti globojās iz kopim aba storp
kolnȳm  pi  celá,  aba  kur  zam  krȳsta,  aba  kaidūs
krȳumeņūs  i  gaidäja,  koleidz  pazarōdäs  kaids
celáveirs īdamīs aba braucamīs, tūlaik iz jō izkrȳta i
jū vȳsaiž bīdäja. Aba tai pōrstrojeiti gōja da sātom,
da kaidu vacu āku i bīdäja zemnīkus, maurōdami,
vaideidami aba skaneidami ar važom.

Ar taidim sposobim navīns pōrbīdeits, bāga
cik spāka nu bailis, a cȳts ustobu aizdor i durovȳs
nu  vȳda  podspīž  i  ar  pevnumu,  net  zviereidamīs



runoj:  „Redzieju  valnu  aba nudi,  redzieju  dväseli
taida i taida nabašnīka.”

Caur  tū  kasdīnȳs  vairȳnovōs  bailá  storp
zemnīkim.  Dzȳmdȳnōtōji  stōstäja  ap  tū  sovim
bārnim. A vȳsuvairōk vacȳs bōbȳs laikā garū vokoru
rudiná runova ap tīm breinumim bārnim.

A  slapkauni,  mōneitōji,  ka  ar  taidim
sposobim  izbīdäs  nu  sātom  i  ākom  baileigūs
zemnīkus, tūlaik zūg zȳrgus, gūvș i vȳsaidȳs lītȳs, a
saiminīks koč i dzierḑ, bet beistās i pazakustȳnōtīs
aiztō, ka gōdoj,  ka to eisti ir valnȳ aba nūlōdeitȳs
dväselis.

Cīž  ilgi  bezdīveigī  ļaudș  bīdäja  sprostus
toleidz, koleidz viersinīki sūda cȳtus sagiva, cȳtus
cītumā paturäja, a cȳtus i smogi pōrstrōpäja par tū.
Nu tō laika gudrōkī ļaudș pōrstōja beitīs, bet sprostī
ļauteni,  sīvītis  i  mozi  bārni  beistäjās  i  tagad  väļ
beistās.

Ka  naktī  kur  pōrskrīș  pálá  aba  kū
aizkitȳnōș, tivleņ gōdoj, ka dväselá mȳrūná staigoj.
Ka pasorgōș naktī susātivi (cień) nu kō nibejș aba
boltu  kraklu,  aba  snōtīni  iz  sātmalis,  kurȳs  pret
nakti pošȳs nazajämá, tivleņ gōdoj i runoj ar baili:
„Redzieju naškeistu goru tai vȳsod, kai pīruna soka.
Laikā bailis plotȳs ir acș pi cȳlvāka.”

Tȳs  ža  patș  bazneickungs  runova:  Natici
tam,  ka  valnȳ  pa  naktim  staigoj  i  vȳsaiž  bīdȳnoj
ļaudș, ka pījám iz sevim vȳsaidȳs statis leidz sovȳs
gribeišonȳs. Naticit tam!

Naškeists  gars  bez  valis  dīva  navar  ni
pazakustȳnōtīs nu áļnis. A kab dīvs kungs sȳuteitu
valnus deļ bīdeišonȳs ļaužu, tod eistȳn sȳuteitu deļ
bīdeišonȳs  laidaku,  nagūdeigu i  zagļu volkojamūs
pa naktim, a na da ļaudim cnōtlivim i mīreigim.

Leidza  dväselis  mȳrušū  staigōjamȳs  pa
zámi pec smiertș ir to lītȳs izgōdōtȳs.

Dväselis  slȳktu ļaužu ir  iz  mȳužu mȳužim
pazudȳnōtȳs,  cīš  mūkȳs  áļnis,  nu  turīnis  navā
sposoba i ratunka izarautīs. A kai ža tōs varātu īīț da
mīsȳs nūmȳruša i bīdäț ļaudș.

Dväselis  kurȳs  ir  nūtīsōtȳs  da  slaucamōs
gunș tȳmā vītā pokotavoj  da laika toleidz,  koleidz
taisneibai  dīva  naizamoksōș,  a  tá  iz  zámis  pec
smiertș navar pokotavōț. Kō ža viņom volkōtīs  pa
naktim i bīdäț ļaudș?

Ap  svātim,  kurī  prīcojās  dabasūs  ni  var
pagōdōț  tō,  kab  vini  bīdeitu  ļaudș.  Ka  kam  (kai
turom īkš svātīm rokstim) pazarōdäjäs svātī — lelu
prīcu, a na baili padaräja.

Bet  svātī  rōdäjäs  i  rōdīs  tikviņ  svātim
ļaudim, a máș griecinīki navarom i nagodni asom
taidȳs laimis spadzevōtīs.

Koleidz  máș  šudiņ  izaškiersimäs,  as  jums
pastōsteišu vīnu nūtikšonu ap nakteigom baiļom,
kurū dzierdieju nu vīna bazneickunga.

Beja nūtikšona godā 1822., kod jȳs staigova
školā Wołȳncūs aba Zabiałłȳ.

Natōļ  nu  Wolȳncu  dzeivova  vīns  kungs,
kuram pavōrdá beja Borodzičs. Kungs beja ļūti cīž
skūps,  lasäja naudu ar lelu progoreibu tai,  ka deļ
sevi poša iz iedīná i dräbjom žālova i dzeivova pa
pusái  plȳks  i  olkons.  Nabeja  jam  sīvȳs  i  bārnu.
Nikur nidakō jȳs nabraukova i nikas da jō nabraucá
gostūs. Deļ sovu zemnīku beja cīž grȳuts i plieseigs.
Beja  jau  īkš  vacuma,  vairōk  na  puș  mȳužeigs
cȳlvāks. Jō pokojōs nabeja nivīna cȳlvāka, kai tikviņ
mozīs  puiškinenš  nu  vaļkstș  pajȳmts,  a  pekarnī
tikviņ voits vacīs, saimineica da lūpim i pastuhs.

Jȳs vīnu ŗaizi cīž aizslȳmova, guläja grȳutā
slimeibā  vairōk  na  trejs  nedelis,  bet  pec  doktora
nasȳutäja aiztō, ka žāl jam beja naudȳs. Vīnā reitā
pasaucá  da  sevi  voitu,  vaicova  jū  ap  dorbim,  ap
teirumu i pīscäja, kab taidu i taidu dorbu strōdōtu.

Voits  nūgōja  iz  teiruma,  pastuhs  lūpus
ganäja,  saimineica  ap  pīnu  staigova,  a  mozīs
puiškinenš,  sādādams  pi  slȳma,  aizmȳga.  Kungs
guläja  i  bez  nikaida  līcinīka  nūmȳra.  Puiškinenš
pazamūdōs nu mīga, verās — kungs nazakustȳnoj,
navaiḑ  i  napȳuš.  Pazȳna,  ka  jau nūmȳra,  iztácäja
dreiž  nu pokoju i  īsōcá ar  lelu bolsu klīgț:  „Avai,
kungs nūmȳra, kungs nūmȳra!”

Tivleņ dagōja  ziná  da  voita.  Atgōja  jȳs  nu
teiruma da muižai, tai ir: kungs nūmȳra, gōdoj kū
tá  daräț.  Padává  zini  vīnam  kungam,  natōļ
dzeivōjamam,  tȳs  tivleiț  cȳtim  i  reit  agri  pīskräja
dauḑz  kungu,  a  vȳsi  runoj,  ka  asom  nabašnīka
tivejō  rodná.  Malȳ.  Koleidz  nabašnīks  dzeivova,
nabeja jam nivīna rodnis, ni drauga.

Pīscäja  tī  radinīki  pataisäț  škierstu,  a  ka
nabašnīks  pavȳsam beja steivs aiztō,  ka div  dīnȳs
bez  škiersta  guläja,  tod  namozgōdami  jū,  ar  tōm
pošom dräbjom īkš kurōm nūmȳra, īlȳka škierstā.
Pec  īsōcá  mekläț  pa  skreiņom,  skreineițom  i
škapim,  kab  atrasț  naudu  iz  bäŗom.  Vȳsim
radinīkim vairōk prōta stōv nauda nakai nabašnīks.
A tá nikur nikō navā,  vȳsur pūsts i  tukšs naudȳs.
Breinovōs vȳsi, zȳna, ka pi jō dauḑz tōs beja.

Īsōcá tod mūcäț puiškineni vaicōdami, voi
nanūzoga  naudȳs.  Jȳs  atsoka:  „Pavȳsam  nazȳnu  i
naredzieju!”

Pasaucá  tod  voita,  dastōja  da  jō,  vaicoj  i
bīdej  ar  žogorim,  kab pasceitu  kur  ir  nauda:  „Tu
zȳni  aiztō,  ka  nikas  tá  pȳrmōk  smiertș  nabeja.”
Voits  aizalīdzäs  ar  zviereišonu,  ka  pavȳsam  nikō
nazȳna. Apkola tod jū dzeļžūs, padauzäja drusku pa



vaigu ar kulākim i gribäja jau šaustäț ar reiksțom,
lȳka  vali,  bet  īsādȳnova  cītumā.  Da  voita,
siediejama cītumā, atgōja vīns kungs, kurīs lelōka
rodná beja da naudȳs nabašnīka i īsōcá voitu vaicōț
pa ailái tai:

Kungs: Voi nabeja kas pi nabašnīka
pȳrmōk jō smiertș?

Voits atsacäja: Nazȳnu eistȳn, bet rádz̧īs ka
nikas nabeja.

Kungs:  Voi  nabeja  kas  atgōjș  nu  solȳs  —
bōba aba ḿaita kaida?

Voits: Nabeja!
Kungs: Voi nastaigova patș kungs kur?
Voits:  Nastaigova  aiztō,  ka  i  navaräja

staigōț.
Kungs: Voi cieški tevi saucá kungs

da sevim laikā slimeibȳs?
Voits: Beja taidȳs nūtikšonȳs, ka kasdīnȳs, a

cȳtā laikā par div dīnȳs vīnu tikviņ ŗaizi pi jō beju.
Kungs: Kū ža ar tevim runova, ka pasaucá?
Voits:  At,  zȳnoms  runova  ap  dorbim,  ap

teirumu i ap mužȳkim.
Kungs: Voi narunova kod ap smierti?
Voits: Nikod narunova, tikviņ pādejā ŗaizī,

ka pi jō beju agri dīnā, kurȳmā nūmȳra, tai da mani
runova:  verīs  voits  staravojīs  tai  daräț,  kai  laikā
munȳs veseleibȳs, ka slȳkti kur atrasšu bȳ̄ș nalabi.
As,  ráḑzīs  maņ,  bȳ̄šu  vasals!  Oi,  a  ka  nūmieršu,
veritäs  namozgojit  mani,  navā  vajdzeibȳs  munu
mīsu  volkōț,  bet  ar  tōm  ža  pošom  dräbjom,  īkš
kurom nūmieršu, īlīcit mani škierstā i paglobojit! I
tivleņ  maņ pīscäja  īț  da  prȳhonnikim  iz  teiruma,
tȳmā  dīnā  i  mȳra.  Vairōk  nikō  nazȳnu  i  nikō
nadzierdieju.  Jiusu  kungi  valá  ir  —  kū  gribit,  tū
dorot ar mani!

Dazagōdovōs  kungs,  kū  zeimoj  vōrdi:
„Namozgojit  mani  i  ar  tōm  pošom  dräbjom
paglobojit mani, īkš kurōm nūmieršu!”

Tivleņ nūgōja da pokojom, pasaucá klusam
sovu brōli i draugu, izsȳutäja ļaudș ōrā nu ustobȳs,
kur beja nabašnīks, aizdaräja labi durovȳs, izjämá
nabašnīku nu škiersta i īsōcá kratäț jō dräbis.

O,  naizsaceits  oklums  progoreigu  ļaužu!
Zam  krakla  iuzōs  atroda  div  lelus  pȳkus  papeira
naudȳs  (Bumazki)  i  kuldōs  mokus  zalta  naudȳs.
Aplasäja vȳsu naudu, a pošu īgrȳudá otkon škierstā.

Padaräja  jam  lobȳs  i  gon  dōrgȳs  bäris,
paglobova  šklepī  zam  bazneicȳs  Wolȳncūs  pi
bazneickungu dominikaņu.

Koč iz bäŗom labi dzirdäja i borova, a deļtō
ļaudș klusam, a ka pazadzäräs i klaigōdami runova
ap nabašnīku nacīž labi.

Ka  beja  nataisneigs,  bez  nikaidȳs
žielesteibȳs, beja plieseigs i namīlsirdeigs iz sovim
zemnīkim.  Progoreigs  ļūti  i  nu  progoreibȳs  i  ar
progoreibu nūmȳra. Valnȳm naudu lasäja, valnȳm i
pec smiertș gribäja nūnásț, bet atjämá.

Pazabeidzäs bäris. Pec bäŗu trešā dīnā īsōcá
ļaudș runōț, ka Borodzičs staigoj naktī ap bazneicu
i pa mīsteni Wolȳncȳ.

Tei  runa  bazneickungs  i  gudrōkus  ļaudș
aizbreinōja aiztō, ka navaräja dazagōdōț, nu kaidȳs
prȳčȳnȳs runa pazacäläs. A sīvītis i bārnus pōrjämá
ar tai lelu baili, ka bārni i jaunī puiškini, kurī tūlaik
staigova  školā  Wolȳncūs  (storp  tīm  beja  i
bazneickungs,  kurīs  maņ tū runova)  naatsavāžäja
vokorā pa vīnam izīț ōrā nu ustobȳs.

Beja līcinīki, kurī rádzäja baidekli staigojūt
ap šklepi bazneicȳs, a cȳti runova: „Rádzäjam, kai
nu šklepá caur lūgu izleida.”

Beja  dauḑz  taidu  nūtikšonu,  ka  navīnam
celáveiram  zȳrgu  pōrbīdäja  i  namoz  škodis
padaräja,  a  cȳti,  bāgdami  nu  baideklá,  nu  lelȳs
bailis aizslȳmova i ilgi slȳmova.

Mīstenī  Wolȳncūs  dzeivova  tūlaik  vīns
garbareitș,  gon  tōļ  nu  klaštora  i  bazneicȳs,  pi
garbará beja trejs ḿaitȳs jau prōvȳs.

Naktș  baideklis  vȳsod,  ka  kas  jam
napōrmaisäja, nu šklepá taišni gōja iz teirumu, a nu
teiruma pa mozam da ustobȳs garbará. Nu īsōkuma
bīdäja jūs zam lūgim, ap sīnom nu ōrīnis, a päčōk
īsōcá lauztīs da siņču i īgōja da ustobȳs. Tur veciņus
vȳsaiž  bīdäja,  jau  maurōdams  i  runōdams
nazkaidus  nasaprostūs  vōrdus,  a  jaunōs  ḿaitȳs
dōväja i mūcäja.

Pec cik nakšu tai namīreigu nūgōja biedeigs
garbarș  da  bazneickungu i  prasäja,  kab dūtu jam
kaidu  parādu.  Bazneickungi  naticäja  tam,  kab
nabašnīks staigōtu, bet pagōdova: varbȳ̄ț ka jīm tai
pazarōdäjäs.  Pīscäja  tod  nazkurīm  puišim,  kab
kaidu  vīnu-ūtru  nakti  pavakteitu.  Tá  otkon
breinums: naktī, ka sorgoj baideklis nastaigoj, a ka
nasorgoj tūlaik volkojās.

Nūskumeigī  vecini  garbari  aizpierk  mišu
svātū, staigoj kasdīnȳs da bazneicȳs mišus klausa,
lȳudzās, dūd kaladu ubogim, iz tōs intencis kab dīvs
jūs glōbtu i  ratavōtu. Pōtorus,  rožoncȳs,  koronkȳs
kas vokors skaita. Bet navā paleiga. Vȳss taipaț.

Prosa  bazneickunga,  kab  pōrsvieteitu  jūs
ustabeni. Bazneickungs deļ jūs spokojnuma nūgōja
i pōrsvietäja. Vȳss taipaț.

Paradäja  nazkas,  kab  ustabeni  izbārtu  ar
teirom  smiļkțom  i  kab  iz  smiļkțom  zeimi  krȳsta
svāta izznačeitu runōdami: rádzäsim kaidi pādi bȳ̄ș
naškeista  gora.  Padaräja  tai,  bet  navā  nikaida



paleiga  i  nu  tō.  Baideklis,  īzalauzīs  ustabenī,
sameidäja zeimi krȳsta iz smiļkțom i otkon daräja
sovȳs štukȳs.

Na  tikviņ  tȳmā  ustabenī,  bet  pa  vȳsu
mīsteni nabeja mīruma, vȳsus apjämá bailá. Ni ap
kū vairōk narunova kai ap tū, ka Borodzičs staigoj,
dadūdami  tȳukstūšȳs  breineigȳs  izgōdōtȳs
nūtikšonȳs.  Vajdzäja  koņča  dazazȳnōtīs  i  padaräț
golu tam naktș baideklám.

Tūlaik  bazneickungs  preors  dominikaņu
pasaucá da sevi klusom četrus lobus puišus, kolpus
klaštora i pīscäja vinim, kab nikam nikō narunōtu,
kab  vokorā  klusam  div  atsasāstūs  natōļ  nu
bazneicȳs pretim lūga šklepá, a div kab bȳ̄tu natōļ
ustabenis, da kurȳs mȳrūnș cieški staigoj, a kab labi
vakteitu, pavieläja vinim dūț lobu gastiņču.

Vokorā tai i padaräja. Pošā pușnaktī tī, kurī
sädäja  natōļ  nu  bazneicȳs,  pasorgova,  kai  bolts
izgōja nu lūga šklepá, pa mozam, pa mozam auga i
pazadaräja  cīž  augsts.  Pȳrmōk  gōja  iz  teirumu,
päčōk  pazagrīzá  da  mīstená  i  ap  pakšim  āku
klusom,  klauseidamīs  gōja.  I  div  vakteitōji  nu
tōlīnis,  tai  kab  jūs  napasorgōtu  baideklis,
pamozam, klusiņki, globōdamīs pec jō gōja.

Dagōja  jȳs  da  ustabenis  garbará,  tūlaik
pasorgova  jū  i  ūtrī  div  vakteitōji.  Kai  īzalauzäs
baideklis da ustabenis i īsōcá tur vȳsaiž bīdäț, tivleņ
vȳsi četri sorgōtōji sagōja vīnā vītā, apstōja apleik
ustabeni  i,  vīns  ūtram  dadūdami  drūsuma,  drūši
īsōcá runōț da tīm, kurī beja ustobā: „Pȳutit tivleņ
guni! Nazabeistot! Rádzäsim i dazȳnōsim, kaids tá
ir baideklis!”

Mȳrūnș,  dzierdeidams  runu  nu  ōrīnis,
pazȳna tū,  saprota,  ka nabȳ̄ș  tá  labi,  pōrstōja  jau
bīdäț i dōväț, bet krȳta da durovom, kab izbägț nu
ustobȳs. Bet sorgōtōji stōväja durovōs. Jȳs īsōcá jūs
bīdäț, maurōț, ņūrdäț i krȳta taišni acīs ar nogim,
bet ka vīns nu sorgōtōju ciertá jam labi ar klūgu pa
pīrái i  acim, baideklis,  nu lelȳs sōpis navarādams
cīsț, aizklīdzá: „Ai, Jezus!”

Tūlaik sorgōtōji: „Oho! Tá na naškeists gors,
ka klīdz Jezus. Jemit tod jū drūši!” tivleņ krȳta iz jō,
sajämá i sasäja na smīklam, īpȳutá guni i  pazȳna
saučeiti nu tō poša mīstená Wolȳncȳ. Nūsȳutäja zini
da klaštora, ka sagiva naškeistū goru.

Atgōja  Furtians  nu  klaštora,  pazȳna  Jōni
saučeiti,  pīscäja  jū  pasādȳnōț  blučī  (kłoda),  kurīs
blučș vȳdā rȳnka beja pataiseits,  īsādȳnova tȳmōs
pošōs dräbjōs  ar  kurōm  beja  apzaviļcīs,  tȳs  ir,  ar
boltū  šlafmȳcu iz  golvȳs,  ar  garū  kraklu  i  ar  lelū
pologu sašȳutū.

Iz  reita,  ka  gaišums pazadarä,  verās  vȳsi,
kas tá ir bolts pi bluča: Az ša, bailá naktș! Ka jau

pavȳsam  beja  dīna,  atgōja  prokurators  klaštora,
sasaucá ļaudș nu vȳsa mīstená, izjämá baidekli nu
bluča, paguļdäja iz zámis, pīscäja paturäț, saciertá
sȳmtu reiksțu iz jō i palaidá.

Nu  tō  laika  nikas  narádzäja  nikaida
baideklá i apklusa runa, ka Borodzičs staigoj.

 Jōnș saučeitș  pīzazȳnōs päčōk,  ka jȳs  nu
īsōkuma  tikviņ  deļ  smīkla  tai  padaräja.  Ka
padzierdäja, ka vȳsi jō pōrzabeidōs, tūlaik okōtnōk
īsōcá staigōț bīdäț i staigōț da ḿaitu garbará, kab
jōs pōrbīdäț i izmūcäț. Vīna nu tūs ḿaitu poša jam
durovȳs ustabenis atdaräja.

Oto vȳss naktș bailis taidȳs ir, a vȳsuvairōk
paīt nu laidaku.

Brōleiši,  šudiņ  drusku  da  vāla
aizarunovamäs. Ájtá tagad da sātom, a cȳtā nedelī
otkon saīsim i ap kū nibejș vajdzeigu parunōsim.

Nōkušā nedelī, ka sagōja vȳsi saiminīki da
Pōvula  ustobȳs,  Pōvula  nabeja  sātā  aiztō,  ka  väļ
nabeja atgōjș nu bazneicȳs.

Bet  tivleņ  jū  pasorgova  ejmūt  i  cīž
smejamūs.  Vaicova tod  jū:  „Kō tu  Pōvuleņ tai  cīž
smiejīs?”

Pōvuls  atsacäja:  „Beju  tagad  pi  mȳ̄su
bazneickunga.  Jȳs  runova  maņ  smīkleigi  ap
čȳganim, varažbitim i vegrȳm. Ka gribit as jums tū
pošu apstōsteišu.”

„Grȳbom, grȳbom!” vȳsi atsasaucäs.
Oto tai runova bazneickungs: žāloju as cīž

tūs biedeigū zemnīku, gūdeigū latvīšu, kurī naudu,
kurū  aizpeļnej  ar  ašná  svīdrim,  cieški  par  nikū
atdūd nagodnīm čȳganim. Patș vōrds čȳgans rōda,
ka  vini  ir  malōtōji  i  mōneitōji.  Patīš,  ir  tī  ļaudș
vȳsslȳktōki  i  glupi,  kurī  par  sovom  zagšonom,
mōneišonom i  natȳkumu palȳka izdzeiti  nu sovȳs
zámis,  nikur  nazaturīs  pi  vīnȳs  vītȳs  dzeivōț,  bet
volkojās  pa  vȳsu pasauli,  nu tō tikviņ dzeivoj,  kū
nūzagș i kū nu kō izmōnäs.

Vini  pīsoka  sáv  parōdäț  rūku  i  iz  rūkȳs
vārdamīs,  breineigȳs  lītȳs  apjōvej,  kurȳs  nazkod
nūtikș.

Bet  voi  ir  vīglōka  līta,  kai  pascäț  ḿaitai:
„Tureisi  daudz̧ brȳugonu. Ka bȳ̄si  par sīvu bogota
veira. Ka vȳsur labi jums vássīs.”

Aba pascäț saiminīkam aba saimineicai, ka
laimá ir  jiusu ustobā jau pi  durovu,  ka lūpi  jums
labi  vássīs i  augș,  ka ḿaitu sovu izdūș aiz bogota
cȳlvāka.

Da  taidȳs  profeteibȳs  navajag  čȳgana,
sávkurīs trōpäs tai profetäț.

Bet voi ža tai nūtikș kai vini runoj? Nikod.
Aiztō: voi ža čȳgani ar dīvu runova, kab zȳnōtu, kū
dīvs kam izznačäja?



Ka tova ḿaita bȳ̄ș gūdeiga, cnōtliva i  loba
strōdneica,  dreižōk  izīș  pi  veira  nakai  ḿaita
bezkauneiga, ļauneiga i natiklá, aiztō, ka sávkurīs
puisș vairōk grȳb atrasț lobu sīvīti nakai slȳktu sīvu.

Taipaț ka saiminīks ar saimineicu bȳ̄ș lobi
strōdnīki,  staraveigi, ka bȳ̄ș ap sātu klopoteigi,  ka
nabȳ̄ș dzārōji, ka krūgā napiļnavōs, tod eistȳn laimá
na tikviņ  bȳ̄ș  pi  durovu,  bet  bȳ̄ș  jūs  ustobā.  Labi
vinim  vássīs  lūpi  i  turäs  vȳsa  gon  aiztō,  ka  dīvs
lobim ļaudim dūd sovu lasku i blogoslaveibu.

A, ka bȳ̄ș natikli, laidaki i dzārōji, to kočba
sȳmtu ŗaižu runōtu čȳgans ap bogoteibu i  montu,
vini  vȳsod  bȳ̄ș  biedeigi  i  nalaimeigi  aiztō,  ka
ļauneigim i slȳktim ļaudim dīvs nablogoslavei.

Čȳgans tikviņ čȳganej, a tȳmā pošā laikā, ka
vīns  ļaudim  maloj  i  jūs  balamutej,  cȳti  pa
kambarim, pa ustobom zūg.

Voi  ža  taidi  laidaki  i  natikli  var  zȳnōț,  kū
dīvs ar cȳlvāku padaräs i kaidu jam laimi izznačäja.
Ka vini tai gudri i zȳnōjami kur laimá, kō deļ ža poši
vȳsod biedeigi?

Francis:  O,  kū  tīsa  to  tīsa!  Eistu  praudu
runova bazneickungs, ka čȳgani ir zagli i mōneitōji!
Vini munai sīvai iz tierga skustu nu placu nūzoga,
daudz̧ kas rádzäja, bet tai paglobova, tai bōzäjäs, ka
i  prapūla.  A  mȳ̄su  kaiminám  Juram  ņaudu  nu
kuldȳs tikviņ tik naizvȳlka.

Bet voi narunova táv kū ap varažbitkom?
Pōvuls: Runova tū poš ap varažbitkom, kū i

ap čȳganim. Sacäja: ir to pļotkȳs, mōneitōjis, kurȳs
nikō nazȳna, a rōda, ka vȳsu var atgōdōț, kab tikviņ
nu ļaužu naudu izmōnäț. Kai čȳgani nu rūkȳs nikō
navar pazeiț i atgōdōț, tai i varažbitka nu kartu aba
nu  sīta  nikaidȳs  praudȳs  navar  pascäț  aiztō,  ka
sávkurīs zȳna, ka kartȳs i sīts ir to lītȳs nadzeivȳs i
nikō nazȳnomȳs. Varažbitka kai grȳb, tai var kartȳs
salikț i izmásț, a sītu tai pagrīzț, kab stōtūs iz tō, iz
kō gōdoj.

A  ka  profetizei,  ka  tȳs  aba  cȳts  dreiž
apzaženäsīs,  pajimș  skaistu  i  bogotu  ḿaitu  aba
ḿaita dreiži izīș pi veira, to jūs profeteiba tik stōv
cik čȳgana.

Navā nikaidȳs  naleidzeibȳs storp čȳganu i
varažbitku. Deļtō ža nu kienená pīsceits ir, kab sūda
viersinīki  nazvoleitu  čȳganim  volkōtīs,  a
varažbitkȳs kab smogi strōpātu.

Pōvuls  tōļōk  tai  runova:  Ka  pabeidzá
bazneickungs  runōț  ap  čȳganim  i  varažbitkom,
runova ap vengrȳm staigojamim ar zōļom i oleikim.

Vengrȳ  ļauneigōki  ir  nakai  čȳgani  i
varažbitkȳs  aiztō,  ka  čȳgani  i  varažbitkȳs,  tikviņ
izmōna  naudu,  a  navādej  veseleibai  cȳlvāka,  bet
vengrȳ na tikviņ naudu daram breivelț izmōna, bet

cieški ar sovom zōļom vādej veseleibai i ar oleikim
cieški kalečej. Na vīns nu jūs zōļu palȳka oklȳs, na
vīnam  acș  sorkonȳs  pazadaräja,  na  vīns  palȳka
škurslȳs, na vīns nu jūs zōļu nu jūs oleiku cītá i cīš
vȳdā sōpis.

Vengri, kurī tá volkojās, ir ļaudș sprosti, bez
nikaidȳs zȳnōšonȳs, ir taidi, kurī na tikviņ namōk
rakstäț,  bet  namōk  i  iz  grōmotȳs  skaitäț.  A  vȳsu
cieškōk  ir  to  zagli,  ir  to  izbāgi  nu  kara  sovȳs
kienistis.  Kai  ža  vini  var  zȳnōtīs  ap  slimeibom  i
zōļom deļ slimeibu, kab da tō vajag gudruma, vajag
dauḑz prācȳs i ilgȳs vuiceišonȳs.

Runova bazneickungs tai: redzieju as patș,
kai  vīns  vengrȳs  vīnu  i  tu  pošu  zōļu  (proszek)
pōrdává  i  daudz̧  slimeibom  biedeigīm  sprostīm
zemnīkim: vīnam dává iz aptȳukšonȳs kōju, ūtram
iz sōpis  golvȳs,  cȳtam iz sōpis ocu,  a  ḿaitai,  kab
dauḑz turātu brȳugonu, a cȳtam, kab jam zȳrgi labi
vastūs, etc. etc. etc.

Runova  bazneickungs  tai:  pajiemu  zōlis
(proszki)  i  pazȳnu,  ka  tur  beja  gorūza  maizis
sadadzȳnōta iz ūglá i smolki satreita, i dabārts beja
da tō drusku vapnȳs.

Voi ža nair tei eista īmōneišona? Voi ža var
sadadzȳnōta  gorūza  i  ar  vapnu  samaiseita
brȳugonus  savásț,  izlečäț  acș  aba  aptȳukšonu
nūcálț aba dūț laimi da zȳrgim?

Vapna väļ vairōk aizvādäs acim, nu vapnȳs
eistȳn gunș īkrisș acīs, a gorūza maizis, eistȳn, ni
paleidzäs, ni aizvādäs.

Vajag cīž pateikț kienenám mȳ̄su, ka pīscäja
vengrus nalaisț da mȳ̄su zámis i dzeiț jūs nu sovȳs
kienistis.

A  pastatäja,  kab  sávkurā  mīstā  bȳ̄tu
doktorș, da tīm to vajag laikā slimeibȳs bägț i  jūs
parādus klausäț. Tīsa, ka vini nadūș zōļu, kab bȳ̄tu
dauḑz brȳugonu, nadūș zōļu iz laimis zȳrgu aiztō,
zȳna i pazeist, ka tȳs ir glupums, mōneišona i taidu
navā zōļu, bet dūș zōlis nu aptȳukšonȳs,  nu sōpis
golvȳs  paleidzeigȳs,  tōs  zȳna,  a  deļ  zȳnōšonȳs  i
pazeišonȳs zōļu daudz̧ godu vuicäjäs. Tai pabeidzá
maņ runōț bazneickungs.

Tá  vīns  nu  saiminīku  Ontons atsasaucäs:
Mīlȳ̄s Pōvuleņ, lȳudzu pavaicoj bazneickunga, ka pi
jō  bȳ̄si,  kū  vajag  gōdōț  i  voi  vajaga  vīräț  tam
cȳlvākam, kurīs līläjäs, ka zȳna vacu naudu i montu
zámī aizroktu?

Vakar atgōja da mani vīns cȳlvāks, pavȳsam
napazeistams, i pascäja, ka ir vaca nauda aizrokta iz
muna dōrza i grȳb tū deļ mani izviļkț, bet pȳrmōk
prosa  nu  manis  četrus  gobolus  sudobra  (rubli
srebrne).



Pōvuls:  Labi,  Ontoneņ,  pavaicōšu  jō.
Sastdīņ  lȳka  maņ  atīț  da  sevi.  Ka  dagaidäsim
nōkušȳs  svātdīnis,  as  jums  apstōsteišu  vȳsu,  kū
tikviņ nu jō dzierdeišu.

Nōkušā  nedelī,  ka  vȳsi  saiminīki  sagōja,
Pōvuls īsōcá runōț:

Ontoneņ,  vaicovu  as  bazneickunga  ap  tū,
kō  esi  mani  prasiejș.  Bazneickungs  pīscäja  maņ
prasäț  tevi,  kab  naticātim  mōneitōjam  i
balamutam, kurīs par četrus calkovūs grȳb deļ tevi
izrakț vacu naudu. Kab jȳs zȳnōtu, ka tovā dōrzā ir
paglobōta  vaca  nauda,  eistȳn,  táv  naapjōveitu  i
napraseitu četrus calkovūs, a patș klusam izroktu.

Nagodni ir to laidaki i mōneitōji, a biedeigi
i  lobi  zemnīki  tiç  vinim,  koč  na  vīnu  ŗaizi  jūs
apmōnäja. Na vīnam saiminīkam vini paroka dūbis
pa  kambarim,  pa  dōrzim,  izpläsá  greidȳs  pa
ustobom i kliețom, na vīnam dauḑz padaräja škodis
dōrzā, na vīnu augleigu kūka podroka i izgōzá, a, ka
jau vȳsu izdzärá, izädá i  izpūstäja saiminīku, poši
naktī nūbāga naizrokuši vacȳs naudȳs.

Radzama  to  ir  līta,  ka  vini  ir  mōneitōji
aiztō,  kab  zȳnōtu  ap  vacom  naudom,  nabȳ̄tu  tai
biedeigi kai ir tagad.

Runova  bazneickungs  ap  vīnu  nūtikšonu,
kurū jam pošam trōpäjäs rádzäț.

Irā  tam  jau  godu  pīcpadsmit.  Vīnu
saiminīku  jȳs  pōrsorgova,  kab  navīreitu  taidim
mōneitōjim, bet saiminīks napaklausäja i dazvoläja
sovōs ākōs mekläț naudȳs. Tī bezdīveigī div nedelis
pi jō ädá i dzärá, kas naktș roka, šepčäja, ņūrdäja i
dzȳna ōrā nu ustobȳs ļaudș, a vȳsod runova: valns
nagrȳb padūț naudȳs, bet máș jū apmōnäsim.

Iz gola, ka pasorgova ka saiminīks natur kō
jīm dūț äsț i natur parkū dzirdäț, vīnā naktī pascäja
jam tai: varbȳ̄ț ka tu esi par pōrškodi da izjimšonȳs
naudȳs, deļtō ap pošu pușnakti izáj nu ustobȳs i áj
pușjiudzis  kaidȳs  da  tōs  i  tōs  vītȳs,  bet  áj
naatsavārdamīs atpakaļ i tȳmā vītā gaiḑ ilgi.

A ka saiminīks tai padaräja, vini tȳmā laikā
pajämá  jō  lobōkū  zȳrgu,  aizjiudzá  rotūs,  pīlȳka
vazumā kaids tikviņ beja lobums i nūbāga da meža.
Nu  tōs  ŗaizis  tȳs  saiminīks  dagōja  da  pādejōs
biedeibȳs i nu saiminīka palȳka par bobȳli.

Ontons:  Ak paļdis  táv,  Pōvul,  partū,  ka tu
esi  maņ  tai  pasciejș.  Tivleņ  izdzeišu  laidakus  nu
munȳs ustobȳs.

Cȳti  saiminīki  vaicova  Pōvula,  voi  ža
narunova kō vairōk bazneickungs?

Pōvuls: Runova i  pīscäja jums pascäț,  kab
jiuș  natȳcātumit  aba  kam  nibejș  i  kab
nazadūtumitäs vīgli apmōnäț.

Runova: daudz̧ ir pi jiusu blieņu i zababonu
i tai, ka kaids židenš aba krīvs grȳb nu jums pierkț
lūpu, kai to gūvi, vušku aba cȳuku i ka nadūd tik cik
jei stōv, naatdūd lieši i  navīrej tam, kū vini runoj:
„ka naatdūsi, naīș táv pa rūkai, nazavássīs i izkaļsș.”
Nazabeistīs  tō,  bet  verīs  i  sorgīs,  kab  vini  pi
čupȳnōšonȳs  lūpa  napadareitu  kaida  slȳktuma  i
nasamaitōtu aiztō, ka vini i tai gotovi ir padaräț.

Ka poši  pierkot  zȳrgu aba gūvi,  targavojīs
labi, kab napōrmoksōț i nagōdojit to, ka targavōtīs
navajag aiztō, ka naīș pa rūkai. Navīráj, malȳ tī ir
aiztō, ka kas pierkș lobu i  vasalu lūpu,  ka labi jū
borōș,  ka  turäs  lobā  i  sȳltā  klāvā,  ka  dazavärsīs
vȳsod labi, eistȳn tȳs lūps īș pa rūkai, kočba kai ilgi
targavōtūs.

Ka turi lobu zȳrgu aba cȳtu kaidu lūpu, ka
kas  īzamáļsīs,  kab  koņča  dabōț  nu  tevi  tū  lūpu,
drūši  vari  jam  napōrdūț  i  turäț  sáv,  īș  pa  rūkai,
tikviņ  sorgojīs,  kab tȳs,  kurīs  īzamáļsäs  kō  slȳkta
lūpam napadareitu.

Runova  otkon  bazneickungs:  Mīlȳ̄  muni
saiminīki!  Dauḑz  pi  jums  ir  glupu  i  mozprōteigu
zababonu.  I  tai:  jiuș  tȳcot  sapȳnim,  koč  ir  taida
eisteiga pīruna: Sapȳns pūstums, a dīvs patvierums.

I  tai:  rōdīs  kam  sapȳnā,  ka  jȳs  kai  putns
skraida pa padebešim, a voi ža tȳs varbȳ̄ț tīsa? Ka
kam sapȳnā rōdīs sunș, tivleņ runoj: „O,  to  bȳ̄ș
pļotkȳs sātā.”

Ka sapȳna rádz̧ sauli aba bitș, tivleņ beistās:
„To bȳ̄ș gunș i pažārs sātā.”

Loba to ir līta sorgōtīs nu pļotku i nu gunș,
bet  nalaimis  varažōț  nu  sapȳnu  i  jūs  beistätäț  ir
glupums i naprōteiba.

Otkon ir pi mums taida runa i īrodums, ka
gunș nu pārkiuná navar dzäsț. I navar ni ar kū cȳtu
apdzäsț, kai tik ar kozȳs pīnu. Ir tei eista malōšona i
izgōdōšonȳs.  Pārkiuná  gunș  irā  taids  patș  kai  i
vȳsaids gunș, var tū apdzäsț ar iudini kai sávkuru
guni.  Irā  taidȳs  vītȳs,  ka  kozȳs  nivīnȳs  navā  par
pușjiudzis, tod varātu vȳsa sola sadágț, koleidz kas
atītu  ar  kozȳs  pīnu.  Otkon,  kurīs  var  dabōț  aiz-
cikam  kozu  pīna,  cik  da  dzȳsȳnōšonȳs  pažāra
vajaga?

Otkon  tȳcot,  ka  var  valnam  aizrakstätīs,
valnam,  kurīs  vaktej  i  sorgoj  naudȳs,  ka  jȳs  tam,
kurīs  jam  aizarakstäsīs,  nosoj  naudu  da  ustobȳs
caur  trūbu,  par  kurū  izīt  dȳumi  nu  ceplá.  Ir  tōs
pūstȳs  izgōdōšonȳs  laidaku,  kurī  mȳ̄su  tāvus
mōnäja.

Iz  gola  runova  bazneickungs,  ka  nacīž
vareiga ir līta pīminäț i izstōstäț vȳsus zababonus i
blieņus,  bet  pīscäja  jiusim  runōț,  kab  nu  tūs
sorgōtumátäs,  kab  caur  ticeišonu  vinim,  dīva



naapkaitȳnōtumát  i  kab sevi  pošus  nabīdeitumát,
bet  kab  dzeivōtumát  mīreigi  i  laimeigi  īkš  dīva,
turādami nūceju.

GOBOLS 25.

Pavuiceišona, kū i kai vajaga daräț laikā slimeibȳs.

Ka nūmoni,  ka táv nalabi  ir,  ka táv golva,
krȳutș aba vādars aizsōpäs, ka dzierdi karstīni vȳdā
sevis aba ka pa kaulȳm pōrīt kaiba tveikšona, aba
ka  dzierdi  slōbumu  īkš  sevis,  tūlaik  pōrstōj  äsț
stravȳs,  kurōs  kasdīnȳs  iedi,  pīzaturīs  nu  grȳuta
dorba.

Vajag ar sevi tai daräț, kai dora patmaļnīks
ar  patmali,  kurīs  ka  pasorgōș,  ka  kulāks  skrȳtulá
aba kaida cȳta moza līta sazalauzäjäs, pōrstōj malț,
aiztur iudini i prōvej samaitōtōs lītȳs, kab naturātu
lelōkȳs škodis. Taipoš i tu, dzierdeidams īkš sevim
kaidu mozu slimeibu, sorgīs,  kab naaizasaļdeitim,
kod esi  sasveidș.  Staravojīs  bȳ̄ț  prīceigs i  mīreigs.
Naäḑ vakarinis pret nakti, áj drusku paagrōk guläț
nakai sávkurā laikā, paguļ ilgōk nakai vȳsod.

Kambari,  kur  guli,  ka  ir  grȳuts  smōrds  i
grȳuta  dvaša,  naaizsläḑz.  Vajag  apteiräț  dvašu,
atdareidams lūgus i durovȳs.

Vȳsuvairōk:  mozōk  äḑ  nakai  vȳsod,  kab
vādara  cīž  naapgrȳutȳnōtim.  Nadzáŗ  brandiveina,
ni mada. Naäḑ ūlu, sīra, cītu kļocku, bet pasok sáv
savōräț škeistȳs putrȳs aba, ka vareisi, to pasok cōli
nūkauț i ar cōli savōräț krupnīceni, a, ka navari, to
sasȳld ola i izdzáŗ, bet solta ola nadzáŗ.

Ka  slȳmōsi  vosorȳs  laikā,  ka  ir  pi  tevi
dōrzenš, to vari apäsț drusku na dauḑz ūgu svežu,
daspiejušu, kai to: vīšņu, parečku aba avīkšu. A, ka
zīmȳs  laikā  slȳmōsi,  ka  ir  kaļteitī  ōbuli,  to  vari
drusku, bet nadauḑz ōbuļu savōräț i apäsț.

Ka táv slȳmam gribīs dzárț, vari dzárț, bet
ka dzierdi  vȳdā lelu slōpstīni,  nadzáŗ dauḑz  ŗaizī,
kab naapgrȳutȳnōtim cīž vādara. Nadzáŗ skōba ola,
ni dȳuņōta ola (mętne). Nadzáŗ ni brandiveina, ni
mada bez parāda doktora.

Aiztō,  kab  apgrȳutȳnōtim  tovu  vādaru  ar
cȳtom i naizgrameigom stravom, bȳ̄tu to leidza tai:
kaiba  patmaļnīks  palaistu  dauḑz  iudiná  iz
samaitōtȳs patmalis, eistȳn, sapūsteitu tū pavȳsam.
Ka grȳbi bȳ̄ț vasals, dzáŗ teiru iudini nu okȳs aba nu
olūta, bet na soltu.

Vari  i  tai  padaräț:  iudini  aizvōräț  i  korstā
iudinī īmásț gorūzu maizis i etiká loba div lizeikȳs
īlīț, i dadūț drusku mada, drūši dzáŗ — naaizvādäs,
bet dzáŗ napadauḑz iz ŗaizis.

Ka slȳmōsi  cīž  tai,  ka  navareisi  nu  gultȳs
patș pazacáļtīs,  vajag lūgu aizkōrț  ar  kaidu dräbi,
kab  gaišums  naspeideitu  acīs  slȳmō  aiztō,  ka
spūdrȳs gaišums dora namīreibu slȳmam.



Da ustobȳs, kur slȳmīs guļ, lai dauḑz ļaužu
nazalosōs,  lai  nadora  klaigōšonȳs.  Deļ  sovȳs
pīradineigȳs vajdzeibȳs, lai slȳms nastaigoj ōrā, bet
lai  ustobā  kaidā  spanī  aba  baļgeitī  izatukšejās,
tivleņ spani ōrā iznásț.

Kasdīnȳs agri vajag atdaräț lūgu, kab pōrītu
svežīs viejș pa ustobu, bet sorgitäs, kab viejș taišni
naītu iz gultȳs slȳmō, a, ka īt  viejș iz slȳmō, vajag
koņča  gultu  i  slȳmū  apklōț  ar  kaidim  pologim.
Vosorȳs laikā, ka ir lobs laiks, vȳsu dīnu var stōväț
lūgs atdareits, bet tikviņ kab nabȳ̄tu tiv gultȳs.

Ka ir cīž korsti ustobā, labi padareisi, ka iz
akmiņu  aba  dzeļzi  korsti  īdadzȳnōta  palīsi  etiká,
smōrds etiká sorgoj nu miera slimeibȳs.

Zīmȳs  laikā  navajag,  kab  cīž  korsta  bȳ̄tu
ustobā i kab gulta slȳmō nabȳ̄tu tiv pi ceplá.

Navajag slȳmū klōt ar perȳnom, bet ar vīglu
kaidu pologu, kab tikviņ bȳ̄tu apklōts. Kōjis slȳmō
kab vȳsod bȳ̄tu sȳltȳs, deļtō vari akmiņus aba sȳltȳs
ceglȳs likț da kōju.

Ka  slȳmīs  īsōkș  pamozam  veseļōtīs,  lai
kasdīnȳs  koč  iz  stuņdis  aba  pușstuņdis  izlein  nu
gultȳs, bet tikviņ na tūlaik, ka ir sasveidș. Ka navar
patș pazacáļtīs,  to vajag jū pōrnásț iz  ūtrōs gultȳs
koč iz eisa laika, koleidz jō gultu pōrtaisäs iz jauna.

Labi  ir,  ka  vari  kas  trešā  dīnā  pōrmeiț
slȳmam  kraklus,  bet  navajag  dūț  solta  krakla,
pȳrmōk  vajag  tū  apsiļdäț,  tȳs  ir  vȳsuvajdzeigōks
tūlaik, ka slȳmīs slȳmoj iz  karstīná, iz  bokom i iz
naisa.

Ka slȳmam ir  aiztveršona vādara  i  ka  ilgi
nastaigoj ōrā, vajag slȳmam dūț levatȳvu, ir tȳs cīž
paleidzeigs sposobs. Lobōk i vīglōk ir pajimț desmit
levatȳvu,  nakai  vīnu  ŗaizi  zelvis  (proszki)  deļ
izvoļneišonȳs  vādara  aiztō,  ka  zelvis,  koleidz
atmeikstȳnōș sadagušūs vȳdā sȳudus, dora vādara
grīzšonu, sōpis i nūskumeibu, a levatȳva dreižōk i
vīglōk tū padora i mozōk stōv.

Da levatȳvȳs vajag pajimț sauvi kumieleņu
(Romianku),  ībärț  da  kvartȳs  vardamā  iudinī,
pastatäț i apságț iz laika, ka pīviļkș i iudinș palikș
dzaltons,  pōrsȳukț  par  dräbi,  iudinī  īmásț  div
lizeikȳs  eleja.  Aba  lizeiku  nasōleita  svīsta  aba
drusku īzīpōț i iudini aba ar serengu, aba ar puzȳri,
(kai runovu pȳrmōk) īlaisț vȳdā slȳma. Ar puzȳri tai
dorōs.

Vajag pajimț vepra pȳusli, caur caurumeni
pīlīț  pȳuslī  iudiná ar  kumieleņom aba koč i  teira
sȳlta  iudiná.  Caurumenī  pȳušlá  īlikț  spolvu  zūsș,
golu spolvȳs pȳuslī īlȳktȳs apsīț cīž ar dīgim, a ūtrū
golu  spolvȳs  ībōsț  zornā  pakalis  slȳmō,  pamīgț
pȳusli, iudinș nu pȳušlá īskrīș vȳdā cȳlvāka slȳma.

Aba  cȳti  tai  rādej:  spolva  zūsș  ar  osōm
molom  var  sarānäț  zornu.  Lobōk  vajag  pajimț
tīviņku čȳbuceni nu peipis zemnīka, vȳdā i apleik
labi  tū  apteiräț,  īsīț  pȳuslī  i  tōļōk  daräț,  kai  ar
spolvu.

Levatȳva na tikviņ izvoļnej vādaru,
bet  apveselej  i  stȳprȳnoj  zornȳs  i  karstīni  vȳdā
atdzȳsȳnoj.

Pi  slȳma  vajag  vȳsod  sädäț  i  vaktäț,  vīna
nikod napamásț. Navajag slȳmam nikō taida runōț,
caur kū jȳs  var  bȳ̄ț  nūskumeigs.  Ka  kaida  nūtȳka
nalaimá  aba  ustobā,  aba  solā,  navajag  tō  stōstäț
slȳmam.

Tiv  pi  ustobȳs,  kur  slȳmīs  guļ,  kab  nikas
naklaigōtu.  Suņus  aizspīsț,  kab  caur  rīšonu
namaiseitu spokojnuma slȳmam aiztō, ka klusums i
mīrums  slȳmam  ir  cīž  paleidzeigs.  Vajag  slȳmū
prīcȳnōț vȳsaiž. Navajag slȳmam runōț tō, ka jȳs jau
nabȳ̄ș vasals, ka jȳs nūmierș. Taida runa dora jam
namīrumu i vairȳnoj slimeibu.

Ļaudș, kurī staigoj ap slȳmīm, a vȳsuvairōk
ka ir miera slimeiba, lai kod nibejș apād pa druskai
ūgu paáglá. Pōreigi daudz̧ lai ni ād, ni dzer. Labi ir,
ka  kasdīnȳs  izdzárș  pa  vīnam  aba  div  kiliškȳs
brandiveina, bet ustobā, kur slȳmīs vaiḑ, navajag ni
äsț,  ni  dzárț,  a  vȳsuvairōk  svežam  cȳlvākam.  Ap
slȳmīm  staigōjamam  slīkȳs  vajag  cieški  izspļauț,
rūkȳs  i  muti  vajag  cieški  mozgōț,  kraklus  cieški
vajag  pōrmeiț.  Vȳsuvairōk  lai  sorgojās,  ka  iznas
spani,  kurȳmā slȳmīs  izatukšejās,  kab smōrds nu
sȳudu  naītu  dagunā  i  mutī  aiztō,  ka  tȳs  ir  cīž
vādeigs.

Runovu  da  tam,  kai  vajag  daräț  laikā
slimeibȳs  deļ  mīsȳs,  tagad  väļ  pastōsteišu,  kai
vajaga staravōtīs ap gareigōm vajdzeibom; tȳs ir: ap
dväseli.

Ka kas  slȳmoj  tovā  ustobā i  pasorgōsi,  ka
slimeiba kasdīnȳs vairȳnojās, navajag ilgi gaidäț da
laika,  koleidz  slȳmīs  cīž  apslōbș  aba  palikș  bez
pīmineišonȳs, bet, koleidz ir pi loba prōta, vajaga jō
pavaicōț: „Voi grȳbi kab praseitumim bazneickunga
da tevim, kab atprōveitim spovedi?”

Pec  bazneickunga  vajaga  sȳutäț  puiškinu
gudrōku  i  prōteigōku,  kurīs  mōcātu  i  varātu
apstōstäț  bazneickungam, kai  slȳmoj  sliminīks,  iz
kaidȳs slimeibȳs jȳs slȳmoj, voi var da jō braukț ar
vȳsusvātōkū  sakramentu  (aiztō,  ka  vem,  to  navar
pījimț vȳsu svātōkō sakramenta),  voi  nadzärá aba
voi naädá kō?
etc. etc. etc.

Puiškins,  kurīs  vásș  bazneickungu  i  vīna
vazumā ar bazneickungu, lai nikō narunoj, ni vaicoj



nu bazneickunga aiztō, ka napīdar runōț tūlaik, ka
bazneickunga brauc ar vȳsu svātōkū sakramentu.

Laikā, koleidz bazneickungs atbraukș, vajag
ustobā  padaräț  parádku.  Ustobu  izslaucäț,
izkiupȳnōț  ar  ūgom  paáglá.  Nu  ustobȳs  izdzeiț
suņus,  cȳukȳs i  vȳstȳs.  Goldu deļ  palikšonȳs vȳsu
svātōkō  sakramenta  vajag  apklōț  ar  boltu  i  teiru
goldautu (ohrus) aba ar boltu i teiru skustu. Iz vȳds
golda vajag pastatäț kristeni (kristenš pavinnȳs bȳ̄ț
sávkurā  ustobā).  Pi  kristená  vajag  pastatäț  voska
sváci (gromnicę). 

Iz  molȳs  golda pastatäț  bļūdā teira  iudiná
deļ pasvieteišonȳs i kaidā nibejș traucenī nadaudz̧
sōlá. Krapidla aba slūtená pataiseita nu cȳsu vajaga
kab bȳ̄tu pi iudiná iz golda.

Taipaț lizeika teira i  nalels picenš pokulu.
Slȳmam vajaga vaigu, rūkȳs i kōjis apmozgōț, golvu
izsukōț i boltȳs teirȳs dräbis apviļkț. Taipaț i gulta
slȳmō kab bȳ̄tu apsagta ar boltim pologim.

Ļaužu nu vȳsȳs solȳs vairōk vajaga salasäț
deļtō, kab vairōk dīva lȳugtu par slȳmū i tai gaidäț
bazneickunga.

Ka  pasorgōsi  jau  atbraucamu
bazneickungu,  ka  dzierdeisi  ka  brauc ar  zvaneni,
zeimá tei ir, ka brauc ar vȳsu svātōkū sakramentu.
Tūlaik  vajag  aizdágț  sváci  iz  golda,  vȳsim  izīț  nu
ustobȳs ōrā deļ pōrjimšonȳs bazneickunga i izīț ōrā
nu siņču.

Ka bazneickungs ībraukș iz pogolmu, kur ir
ustoba slȳmō, vȳsim ļaudim izgōjušīm nu ustobȳs
deļ pōrjimšonȳs bazneickunga vajaga atsamástīs iz
celim i pa mozam dzīdōț. Lai tūp cīneits i gūdȳnōts,
tȳs vȳsu svātōkīs sakraments, etc. etc, etc.

Ka bazneickungs izsäsș nu vazuma i  īș da
siņču  ustobȳs,  vȳsim  ļaudim  vajag  īț  pec
bazneickunga da ustobȳs slȳmō, bet īdami da siņču
vajaga  pōrstōț  dzīdōț,  klusom  īț  da  ustobȳs  i
atsamástīs ceļūs.

Bazneickungs  svietäs  iudini,  pec
pōrsvieteišonȳs  iudiná  ar  iudini  pasvietäs  slȳmū,
ustobu i vȳsus ļaudș ustobā bȳ̄damūs.

Pec tō tivleņ vȳsim vajag izīț nu ustobȳs ōrā
aiztō, ka slȳmīs spovedäsīs. Izgōjušī ļaudș aizdaräs
durovȳs ustobȳs.  Siņçōs atsamássīs  ceļūs  i  dzīdōș
kaidu  svātū  dzīsmeni,  bet  dzīdōș  pa  mozam,
naklaigōdami,  kab  nadareitu  pōrškodis  slȳmam.
Siņçōs  i  ōrā  pi  noma  sorgitäs  kab  nabȳ̄tu
klaigōšonȳs, smīšonōs i bez vajdzeigȳs runȳs. Vajag
pīminäț, ka ustobā ir vȳsu svātōkīs gosts īkš svāta
sakramenta.

Pec  spovedș  bazneickungs  aizzvanäs  ar
zvaneni,  tūlaik ļaudș lai  īt  da ustobȳs.  Atsamássīs
ceļūs i klusam sávkurīs sacäs sáv: „ Lai tūp cīneits i

gūdȳnōts  tȳs  vȳsu  svātōkīs  sakraments,  eistȳna
mīsa i ašnis kunga Jeza Chrȳsta.”

Bazneickungs  atsamássīs  ceļūs,  atskaitäs,
Confiteor Deo, Misereatur tui, i cȳtȳs sáv zȳnomȳs
lȳugšonȳs.

Ka pajimș vȳsusvātōkū sakramentu i īsōkș
sacäț vōrdus:

Še! Dīva jārs, kurīs nūcälá pasaulá grākus!
O Kungs Jezu Chrȳste! As naasmu godnȳs. etc. etc.

Vȳsim ļaudim ŗaizī ar bazneickungu, vajag
sacäț skaneigi pamozam, kab i slȳmīs varātu skaitäț
aba dzierdäț.

Ka  atdūș  bazneickungs  vȳsu  svātōkū
sakramentu slȳmam, tivleņ vīns aba vīna, kurī mōk
iz  grōmotȳs  lasäț,  lai  skaita  skaneigi,  vīgli,  pa
mozam  lȳugšonȳs  pec  pījimšonȳs  vȳsusvātōka
sakramenta, tȳs ir: O, Dīva jārs navaineigs etc, etc.
etc.  Lȳugšonȳs  vajaga  skaitäț  toleidz,  koleidz
bazneickungs  apmozgōș  pierstus  i  iudini  dūș
izdzárț slȳmam.

Ka īsōkș bazneickungs dūț slȳmam postoru
svieteibu, tūlaik vajaga nu grōmotȳs skaitäț litaneji
da  vȳsim  svātīm,  vīns  skaita,  a  cȳti  vȳsi  atsoka:
„Lȳuḑz tu Dīva par jū.” (tȳs ir: par slȳmū).

Pec atdūšonȳs postorȳs svieteibȳs īvesšona
ir  vȳsur  skaitäț  Exorta iz  slȳmō,  tȳs  ir,  pōrsvietäț
slȳmū. Tod, koleidz bazneickungs svietäs slȳmū ka
pabeigș  litaneji  da vȳsim svātim, vajaga nūskaitäț
septeinus pōtorus iz intencis slȳma.

Ir otkon zvȳčajs mȳ̄su molā, ka sīvītis prosa
bazneickunga,  kab  pōrsvieteitu  mozūs  bierneņus
(loba tei ir īvesšona i gūdeiga). Vajag tod bārnus aiz
laika savásț da ustobȳs, a mozūs bierneņus aiz laika
kliepī  pajimț,  a  na  tūlaik  raustäț  nu  šȳupeļu,  nu
kokta,  nu  ceplá,  ka  jau  vajag  svietäț  aiztō,  ka
bierneni  tai  rausteiti  i  pieški  vȳlkti  sazatrȳukstās,
pōrzabeistās, īsōk raudōț i peikstäț, a caur tū dorōs
naspakojnums i namīrums slȳmam i cȳtim.

Ka bazneickungs pōrsvietäs  bierneņus,  ka
nūjimș  nu  sevi  komžu,  tūlaik  jau  varit  runōț  da
bazneickunga i vaicōț ap kaidom vajdzeibom.

Pōrsorgōšona.
Mozus  bārnus  nikod  navajaga  bīdäț  ar

bazneickungu, ir zvȳčajs pi jiusu i cieški tai runōț
da  bārnim.  „Nu  pagaiḑ,  pagaiḑ,  pasceišu
bazneickungam!  Bazneickungs  tevi  sisș  ar  lelu
pōtogu.”

Bārni,  dzierdeidami  taidu  runu,  beistās
bazneickunga kaiba kaida vȳlka i bāg i globōjäs nu
jō.

Vajaga runōț da bārnim, kab jūs apdrūsȳnōț
da bazneickungu, tai: „Mīlȳ̄s bārns, vuicīs pōtoru,
vuicīs skaitäț  grōmotā! Bazneickungs ka atbraukș,



as jam pasceišu. Jȳs tevi pakvāläs, a varbȳ̄ț dūș táv
obrozeni, kristeni aba cȳtu kaidu gastiņču.”

A  tai  bārni  nazabeisīs  bazneickunga,  bet
drūsai īș da jō kai da sova tāva i mīļōs jū.

GOBOLS 26.

Kai vajaga daräț pec slimeibȳs, ka jau sliminīks īsōkș
veseļōtīs.

Dauḑz  ir  taidu  nūtikšonu,  ka  pec
atsaveseļōšonȳs otkon dreiž atkreit cȳti tȳmā pošā
slimeibā  i  ūtra  slimeiba  vȳsod  grȳutōka  ir  nakai
pȳrmō beja, tū atkrisšonu doktori sauc recidiva.

Nu kaiduž prȳčȳnu paīt recidiva?
Oto nu tō, ka cȳlvāks pec grȳutȳs slimeibȳs,

nabȳ̄dams väļ pavȳsam vasals, zvolej sáv vȳsa, kai
to īsōk grȳutu dorbu strōdōț, īsok vȳsu äsț i  dzárț
tai, kaiba pavȳsam bȳ̄tu vasals.

Sávkura  slimeiba  dora  īkš  mīsȳs  cȳlvāka
kaiba  kaidu  sajaukšonu  (nieporządek),  tū
sajaukšonu cīž pamozam vajag prōväț.

Apslōbušīs  vādars  navar  dreiž  i  labi
sagramaizäț vȳsaida iedīná.

Ōda mīsȳs cȳlvāka caur ilgu guleišonu cīž
beistās  soltuma,  deļtō  veseļōdamīs  vajag  bȳ̄ț  cīž
uvāžnam  i  vakteigam  i  tai  daräț  kai  as  táv
pastōsteišu.

Tivleņ pec slimeibȳs navajag tō äsț,  kū tu
ļūbáj i iedi laikā veseleibȳs. Škeistenš krupnīcenš ar
gabaleni  svežȳs  galis  gūvș  aba  vȳstȳs  (ka  vari
dabōț),  bet  galá  kab  nabȳ̄tu  tukla.  Aba  vari  ola
sasiļdäț,  aizbalȳnōț  olu  ar  ūlȳs  dzaltomeni,
pīdrupȳnōț olā maizis i tū äsț labi ir.

Tivleņ  pec  slimeibȳs  naäḑ  zierņu,  pupu,
cītu  kļocku,  dasu  vepra  galis  aiztō,  ka
apgrȳutȳnōšona vādara cīž vādej.

Ka  gribīs  táv  äsț,  lobōk  cieškōk,  bet  na
padaudz̧ äḑ, vīnu stravu äḑ.

Ka  dzierdi  slōpstūni,  nadzáŗ  skōba  ola  i
dȳuņōta, bet olu teiru i spūdru aba iudini.

Pȳrmōk  reitišku  labi  ir  drusku  na  daudz̧
pastaigōț,  a  vȳsuvairōk  agri.  Bet  pret  pošim
reitiškom  aba  tivleņ  pec  reitišku  navajag  dauḑz
staigōț i labi ir drusku atsapȳustīs. Vokorā iz naktș
vajag pavȳsam moz äsț.

Aiz laika vajag i guläț, i agri cáļtīs.
Vairōk  kai  septeinȳs  aba  ostoinȳs  stuņdis

navajag guläț.
Ka par div dīnȳs aba trejs nastaigovi ōrā, to

zeimá, ka ir aiztveršona vādara, deļtō vajag pajimț
levativu ar zȳnomu sposobu.

Pec slimeibȳs aiz dorba tūlaik jimtīs, ka esi
jau pavȳsam vasals aiztō,  ka par vīnu dīnu dorba
pȳrma laika vari īkrisț slimeibā iz cik nedeļu.

A  vȳsuvairōk  sīvītis  pec  slimeibȳs  kaidȳs
aba  pec  dzimšonȳs  bārna  lai  nadreiž  jemās  aiz



dorba i staigōšonȳs, koleidz pavȳsam bȳ̄ș vasalȳs i
atmekläs vȳsu sovu prīkšdejū spāku.

Ka pec ilgȳs slimeibȳs tȳukst kōjis i lȳtkȳs,
navajag  tō  beitīs.  A,  kab  nu  aptȳukšonȳs  mozōk
bȳ̄tu sōpis, vajag kōjis i aptȳukšonȳs vītȳs smieräț ar
brandiveinu ar komforim, aptȳukšona izgaisș poša
bez zōļu.

Bet  ka  aptȳukšona  stōv  četrȳs  nedelis  i
nanȳkst, vajag vaicōț doktora.

Väļ  paraksteišu  vīnu  pōrsorgōšonu  deļ
sīvīțu,  kurȳs  pec  ilgȳs  kaidȳs  i  grȳutȳs  slimeibȳs,
vȳsudreižōk i vȳsupȳrmōk grȳb nūīț da bazneicȳs.

Loba  tei  ir  i  gūdeiga  gribeišona,  i
pavinnostș  ir  sávkura  katolika  pateikț  dīvam  par
dūtu jam veseleibu, par tū, ka dīvs izzvolä nu sōpis i
nu cīsšonȳs slimeibȳs.

Bet  mȳ̄su  bazneicȳs,  a  vȳsuvairōk  mȳura
bazneicȳs vȳsod ir soltȳs,  īkš tōm vȳsod ir grȳuts
smōrds aiztō,  ka reši  kod lūgi  i  durovȳs pavȳsam
atsadorōs.  A  lȳugšonȳs  ir  ilgȳs,  tȳs  ir,  koleidz
izklauseisi  miša  svāta,  atdzīdōsi  Ok tu  svāts  dīvs,
pazabeigsīs  mōceiba,  pōrīt  cieški  trejs  stuņdis  i
vairōk. Nu tūs prȳčȳnu cieškȳs ir nūtikšonȳs, ka tȳs,
kurīs  atsaveseļōjäs,  īdams  da  bazneicȳs  laikā
slápnā,  soltā,  bȳ̄dams  bazneicā,  par  cik  stuņḑu,
otkon īkreit slimeibā i grȳutōk slȳmoj nakai pȳrmū
ŗaizi.

Taida  svieteiba  navar  bȳ̄ț  dīvam  mīla  i
pateikama.  Lobōk  da  laika  pavȳsam
atsaveseļōšonȳs  sātā  dīvu  lȳugț  i  pateikț  jam  par
veseleibu.

A,  ka jau pavȳsam bȳ̄si  vasals  i  dzierdeisi
vȳsu spāku īkš sevim, tūlaik vajag īț da bazneicȳs,
da noma dīva, da vītȳs lȳugšonȳs i tur ar pazemeibu
pret  tronu vȳsuaugstōka  vīneiga  dīva  ar  sabarztu
sirdi  pateikț  par  veseleibu  i  prasäț  ap  tū
vȳsudōrgōkū dōvȳnu.

GOBOLS 27.

Pōrsorgōšonȳs kai vajag apzaītīs ar guni.

1.  Ka  gōdoj  izīț  nu  ustobȳs  aba  īț  guläț,
apzaverīs  vȳsur  vakteigi,  voi  navā  kur  kaidȳs
nalaimis, vȳsur apdzäș guni, pazaver voi iz vītȳs ir
škáltivá.

2.  Ka  nu  škáltivis  škálsi  guni,  verīs,  kab
puļverș, tȳs ir,  sadadzȳnōta dräbá aba garȳná labi
bȳ̄tu  apdzāsta.  Guni  lobōk  agri  nakai  vokorā  iz
naktș škálț.

3. Aizdagtȳs svácis aba dagama skola nikod
vīna  napamáț  bez  cȳlvāka,  a  ka  vajaga  koņča
pamásț,  tod  īstoț  aizdagtu  sváci  spanī  ar  iudini
pīlītu i tai pamáț kab ni sunș, ni kačș navarātu da
tōs daīț.

Luktarni  ar  guni  laikā  kuļšonȳs  aba  lȳnu
paiseišonȳs nikod nakaŗ iz vierveitis, bet iz dzeļža
drota i nakaŗ tiv bolkȳs.

Ka dadzȳnoj  skolu, zam ūgļu kreitamu nu
skola pastoț kaidu trauku ar iudini, kab ūgli ar guni
iudinī krȳstu.

Ka dadzȳnoj svácis aba lampȳs, aptreidams
verīs, kur svīḑ knotus aptreitūs, nikod nasvīḑ koktā
aiz lūga, bet vȳdā ustobȳs i ar kōji labi aizmeiḑ.

4. Naktī bez luktarnis nastaigoj ar guni pa
klāvim,  pa  kōrmim  i  pa  augstīni  ustobȳs,  a
vȳsuvairōk  tur,  kur  irā  pokulȳs,  lȳni,  cȳsȳs  aba
skaidȳs. Verīs, kab luktarná nabȳ̄tu sadauzeita.

5.  Ka  klāvu  aba  stalli  vajaga  kiupȳnōț,  to
pūdu ar ūgļom īstoț  spanī  ar iudini pīlītā.  I  pūda
nastoț taidā vītā, kur var aizadágtīs  goldi aba kur
var izgōzț pūdu suni, kači aba īkrisț tȳmā cȳsȳs nu
viersa.

6.  Ka  peipáj  peipi,  nikod  caur  lūgu  nu
ustobȳs izakōrīs napeipáj i verīs, kaidā vītā izkroti
peipi.  Nastaigoj  ar  aizdagtu  peipi  da  pȳunis,  da
kula,  da klāvu,  da klietș,  kur ir  lȳni,  pokulȳs aba
sīns i cȳsȳs, aba lȳnu putekli, aba vogula teikleni.

Nastaigoj pa sātu peipi peipeidams, kočba
bȳ̄tu  ar  vōku  peipá  aiztō,  ka  mozȳs  dzierkstenis
caur vōku var izkrisț i bȳ̄ț lela nalaimá.

7. Kvāpus ap prīšku ceplá i kamīnus, kur irā
ceplis ar kamīnim, kas nedelis vajaga iztreiț.

8. Iz kuknis naliç nikod iz gunș ŗaizī dauḑz
cȳsu, sausu skaidu aba sausu žogoru, a vȳsuvairōk
sorgīs,  kab  nikod  dauḑz  naliktim  žogoru,  skujis
paáglis  i  prīḑu  aiztō,  ka  var  aizsvilț  ŗaizī  gunș
pȳčnäț i bȳ̄ț pažārs.

Iz  ceplá  i  iz  prīškȳs  ceplá  naliç  daudz̧
molkȳs deļ izkaļteišonȳs, a vȳsuvairōk žogoru — esi
vakteigs.



Ka  ustobā  tovā  ir  natōļ  nu  ceplá  pi  sīnȳs
īmȳureits  katlenš  deļ  siļdeišonȳs  iudiná  aba  ka
ceplis  tovs  ir  da  pošȳs  sīnȳs  damȳureits,  verīs
cieški,  kab  pális  sīnȳs  napōrgrauztu  i  kab  caur
caurumenim,  nu  páļu  padareitīm,  naītu  gunș  da
sīnȳs.  Ka  kaļtáj  īsolu,  napamáț  gunș  vīnȳs  i  naáj
nūst — esi vakteigs.

9. Ka smazeisi taukus aba eleju zam pūda,
mozu  izliç  gunteni,  naáj  nūst  nikur.  Da
smazeišonȳs  tauku  aba  eleja  najam  pūda
pōrpleisuša,  najam  otkon  pūda,  kuram  molȳs  nu
viersa ir izsȳstȳs.

Vȳrdamū  eleju  aba  taukus  namaisi  ar
slápnu  lizeiku.  Ar  aizdagtu  skolu  nazaverīs  vȳdā
pūda aba katlená.

Ka  grȳbi  kū ībärț  da  taukim aba  da  eleja
smazejama, vajag pȳrmōk pūdu aba katleni nūjimț
nu gunș i  atstatäț  toļ,  a  tūlaik  báŗ.  Ka aizadagtūs
tuklums,  tȳs  ir,  tauki  aba  elejs,  nadzäș  ar  iudini
aiztō,  ka  vairōk  väļ  aizadágsīs,  gunș  augšōk
pazacáļsīs i eistȳn sevi apbrucȳnōsi. Ka vari dreiž ar
slápnu dräbi apklōj cīž viersu katlená i damīdz̧ labi
ar  kaidu  gaļdeni,  a  ka  navari  dreiž  tai  padaräț,
lobōk vȳsus  taukus  aba eleju  izláj  palnūs,  mozōk
bȳ̄ș škodis nakai kab sāta sadagtu.

Cȳti  runoj  (bet  as  to  nadavīreju),  ka
aizadágsīs  kaids  nibejș  tuklums,  vīneigs  sposobs
ratunka — īsvīḑ da tukluma dagama kaidu gabaleni
dzeļža, kai to atslāgu, pokovu, noglu lelu, etc. etc.
Etc. i tivleņ apdzisș.

Pokosta,  sveču  nikod  navōráj  ustobā,  bet
vȳsod ōrā i tōļ nu āku.

10.  Palnus  nu  ceplá  báŗ  vītā  zȳnomā  i
vakteigā aiztō, ka palnūs ilgi gunș turīs.

Lobōk  palnus  turäț  šklepī  aba  pogrobā
nakai  ustobā  aba  kambarī,  aba  kūka  traukā.  Ar
ūgļom, kurus atdzäsț deļ kaļva, esi že cīž vakteigs
aiztō, ka jau dauḑz beja pažāru i nalaiḿu nu ūgļom.

11. Pīdzārušīm ļaudim, nalabi redziejamīm,
vacīm  cīž  i  bȳ̄damim  napavȳsam  pȳlna  prōta
nazvolej  ar  guni  pa  kambari  i  pa  cȳtom  ākom
staigōț.

Bārnim  nadūḑ  garainis,  škáltivi,  nazvoláj
vinim jimț poroka blisis.  Nu pošȳs mozūtnis vuiç
jūs uvagȳs i vakteišonȳs, runōdams vinim cieški:

Ka  nu  mozȳs  dzierkstenis  lels  var  bȳ̄ț
pažārs.

12.  Laikā  kōzu,  krȳstobu,  bäŗu  aba  laikā
cȳtȳs kaidȳs nibejș maļteitis vajag, kab vīna kaida
persona gudrōka i nadzierejama brandiveina vȳsod
pi gunș bȳ̄tu i tū sorgōtu.

Loba ir īvesšona, kur siņçōs vȳsod ir baļgá
pīlīta ar iudini.

GOBOLS 28.

Kai vajaga ratavōtīs laikā pažāra.

Loba bȳ̄tu īvesšona, kab sávkurīs saiminīks
vīglōkā  laikā  nu  dorbu  aba  svātdīņom,  aba  pa
vokorim  vuiceitu  sovu  saimi,  kai  vajaga  bȳ̄ț
vakteigam ar guni i kai ratavōtīs.

Ustobā, kurȳmā guļ saimá, vajaga kab lūgi
bȳ̄tu drusku lelōki nakai tagad cȳtōs vītōs ir pi jiusu
deļtō,  kab  laikā  pažāra  vīgļōk  i  dreižōk  varātu
izbägț.

Lītȳs  lelōkȳs,  kai  to  skapș,  skreinis,  kab
dreižōk i  vīgļōk varātu iznásț  laikā pažāra  vajaga,
kab pi tōm bȳ̄tu dataiseitȳs ausș, ka na nu dzeļža, to
koč nu strȳča, aiz kō varātu pajimț i vīgļōk iznásț.

Skreinis lelȳs pavinnȳs bȳ̄ț vȳsod iz paruļu.
Kaimini  pavinni  tivleņ  saskrīț  tur,  kur

pažārs ir, paleidzäț iznosōț lītȳs i sorgōț kab nabȳ̄tu
zagšonȳs.

Bārni i ḿaitȳs, ka dag sāta pavinni lūpus nu
klāvu  izdzeiț,  dzeiț  nūst  nu  sātȳs  i  trejim  kaidim
puiškinim palikț pi lūpu i jūs vaktäț.

Ka  aizadágsīs  lȳni  na  iudiná  mekláj  deļ
aizlīšonȳs,  bet  pajám  dreiž  maisu  aba  pologu,
apklōj guni i mīḑz ar rūkom, a cȳti tȳmā laikā lai
iudini dreiž lej.

Ka  ūglis  gunș  sakrisș  greidā  i  aizadágsīs
goldi,  narauņ  goldus  nūst  aiztō,  ka  gunș  nu
rausteišonȳs vairȳnōsīs. Bet kai späj dreižōk apbáŗ
vītu,  kur  gunș pazarōdäjäs  ar  slápnim sȳudim nu
klāva, a päčōk dreiž láj iudini.

Taipoš  ka  aizadágsīs  stūps,  narauņ  stūpa
nūst, bet apmáț ar sȳudim aba dublim,
a tūlaik láj iudini.

Ka kamīnā aba trūbā aizadágsīs kvāpi, vajag
tivleņ  kaidā  pūdā  pībärț  ūgļu  ar  guni,  pastatäț
prīškā  ceplá,  jušku dreiž  atdaräț  i  iz  ūgļom pūda
ībärț sauvi sāra, duks sāra īș par kamīnu, a ūtrȳs
puisș tȳmā laikā, lai dreiž kōp iz jumta ar slápnim
pologim aba cȳtim kaidom slápnom dräbjom i tai
kamīnu nu viersa cīž aizbōž, a tivleņ kvāpi pōrstōș
dágț. Aba  tai  padaräț.  Lai  vīns  puisș  dreiž  iz
jumta kōp, a cȳti lai jam padūd slápnūs sȳudus nu
klāva,  tai  vȳdā  kamīna  svīž  slápnūs  sȳudus.  Vini
krȳsdami pa kamīnu iztreiș kamīna nu kvāpim, a
slápnums sȳudu guni apdzȳsȳnōș.

Ka pasorgōsi guni pažāra, vajag tivleņ klīgț
nu vȳsa spāka. „Dag, dag, ratavojit, vai!”

Ka natōļ  ir  bazneica i  zvanneica ar zvonu
lelōku, vīnā molā sȳsdams zvanäț, kab vȳsi pazeitu
ka iz gvolta i iz ratonku zvanej.



Ka pasorgōsi pažāru sovā solā, skrīņ dreiž
kōjom, a ka redzeisi pažāru cȳtā solā, siedīs dreiž iz
zȳrga i  skrīņ deļ ratonku, bet skrīņ na ar plȳkom
rūkom  aba  ar  spani,  aba  ar  ciervi,  aba  ar  skruči
teišam deļ pažāru padareitu.

Sīvītis,  ḿaitȳs  i  bārni  lai  iudini  nosoj  nu
prūda  i  lai  lej  kaidā  kubulā  aba  baļgī,  da  iudiná
vajag ībärț palnus, kab iudinș bȳ̄tu bīzs i dȳūņōts
aiztō,  ka  iudinș  dȳūņōts  i  bīzs  dreižōk  dzȳsȳnoj
guni.

Iz  jumtim  āku,  kurȳs  natōļ  ir  pažāra,  lai
izkōp  stȳprōki  puiši,  lai  jumtus  laista  ar  iudini
samaiseitu  ar  mōlu  aba  dublim  aiztō,  ka  cȳsȳs
aplītȳs ar molu aba dublim natai dreiž aizadagās.

Ka ir kur šklepi aba pogrobi, durovȳs da tīm
vajaga aizmásț ar sȳudim nu klāvu. Nu  ākom
natōlejōm  nu  pažāra,  nu  augšīņu  ustobȳs  vajag
nūjimț pokulȳs, gali, taukus aba lašāni, kurȳs lītȳs
vȳsod zam poša jumta karinejās.

Laikā pažāra vajaga tiemäț, nu kurȳs pusis
viejș  pȳuš,  nu  tōs  že  pusis  i  iudini  līț  iz  gunș.
Navajaga līț  iudiná iz līpsnis guná,  bet  iz  bolkom
dagušōm.

Ka natōļ nu pažāra ir kaids prūds dubļōts,
ar slápnīm dublim i ar sluzu lobōk dzäsț nakai ar
iudini.  Dubļus vajag iz gunș svīsț ar šupļom, vīna
šuplī dubļu vairōk stōv nakai spanș iudiná.

Ka  pažārs  lels  pazacäläs  i  tōļōk  īt
vairȳnōdamīs,  tūlaik  lobōk  ir  vīnu  āku  sajaukț  i
izvolkōț bolkȳs nakai zvoläț, kab aizadagtūs iz vītȳs
i  vairȳnōtūs  pažārs.  Caur  izjaukšonu  vīna  kōrma
vari ratavōț puș solȳs.

Ka sadágș sāta kaiminá tova tȳvōkō, ratavoj
tū cik tovȳs vareibȳs, paleidz̧ jam cik vari, ka statäs
jaunȳs ākȳs.

A,  eistȳn,  dīvs  aizmoksōș  táv  i  tovim
bārnim sȳmtkōrteigi par tovu mīlasirdeibu, a ka i
tevi kod nibejș dasnägș taida poša nalaimá, eistȳn,
cȳti táv paleidzäs.

A  vȳsuvairōk,  bārni  mīlȳ̄,  sorgitäs  nu
zādzeibȳs laikā pažāra, kočba dagtu sāta žȳda aba
čȳgana,  aba  i  tatara.  Vȳsi  ļaudș  ir  mȳ̄su  tȳvōkī!
Sávkurū  cȳlvāku,  kočbȳ  jȳs  bȳ̄tu  kaidȳs  ni  bejș
ticeibȳs i  statis,  i  ciltș,  īkš nalaimis pavinni  asom
ratavōț, a na krȳudäț! Dīvs jū nūstrōpäja ar pažāru i
guni, a tu jū krȳudáj caur zādzeibu.

GOBOLS 29.

Pastōsteišona ap pārkiunim, zibšnim, aukom i lelȳm
viejim, i kai vajaga daräț laikā tūs.

Vīnā nedelī  sazalasiejušīm saiminīkim, ka
pārkiuni cīž graudzäja, Pōvuls tai runova:

Máș  sprostī  ļaudș  dauḑz  lītu  radzamu
navarom saprasț i apjimț (koč taisneigi runōdams i
vȳsugudrōkī  ļaudș navar  apjimț i  saprasț  vareibȳs
dīva i jō svāta gudruma). Bet as jums pastōsteišu kai
gudri ļaudș runoj ap pārkiunim i zibšnim.

Ka pajimsi  gobolu dzintara (Bursztȳn) aba
gobolu laka,  ar  kuru  kungi  pečatavoj  sȳutiejamȳs
grōmotȳs, ka tū patreisi  labi ap mȳlu aba ap cȳtu
kaidu vȳlnonu dräbi, tūlaik dzintars aba laks treits
vīglȳs  lītȳs,  kai  tō  spaļvenis,  puku  i  mozus
gabaleņus  papeira  nu  gon  tōlīnis  viļkș  da  sevi  i
turäs  pi  sevis  kaidu  laiceni,  a  ka  patreisi  ūtrū
gobolu, tūlaik nu pȳrmō atkrisș i da ūtrō dalipș. Tū
praudu sávkurīs var vīgli davīräț.

Lobs gobols sāra, sveču, stȳkla i sausa kūka
patreitȳs davalk da sevim cȳtȳs lītȳs, a ka da tūs lītu
labi  patreitū  dazadūrsim  ar  lelū  pirmejū  rūkȳs
salīktū  pierstu,  nu  tūs  lītu  izskrīn  da  piersta
dzierkstenis  spraksteidamȳs.  Taidȳs  že  pošȳs
dzierkstenis  varom  rádzäț  iz  spolvȳs  kaču,  ka  tū
treisim i glaudäsim tȳmsā.

Dzierkstenis ir auglis materejis, kurū gudrī
ļaudș aba fiziki sauc gunș električnīs.

Cȳtȳs lītȳs, kai to sveči (smoła), sāra, laks i
stȳklȳs daudz̧ tōs gunș tur īkš sevi. A ūtrȳs lītȳs, kai
to: dzeļzș, vars, iudinș i dvaša (powietrze) moz tur
īkš sevim tōs gunș.

Breineigs  spāks  tōs  gunș  ir  taids,  ka  īkš
kaidȳs lītȳs dauḑz  ir jō i  ka natōļ nu tōs lītȳs bȳ̄ș
ūtra līta taida, kurȳmā moz aba pa vȳsam navā tō
guná, to gunș tȳs pōrīt nu vīnȳs da ūtrȳs lītȳs. A ka
lītȳs nair vīnā vītā bet nacīž tōļ nu sevis, tūlaik laikā
pōrīšona  gunș  električna  nu  vīnȳs  lītȳs  da  ūtrȳs
rūnās dzierkstenis gunș.

Ir  padareitȳs  nu  gudru  ļaužu  (kurus  sauc
fiziki)  taidȳs  mašinis  elektrȳčnȳs.  Caur  mašiņom
vȳsugaišōk tei prauda rodōs. Caur mašiņom pazȳna
vini i máș tam stȳpri ticäț varom aiztō, ka tai eistȳn
irā,  ka  īkš  sávkurȳs  lītȳs  ir  gunș  elektrȳčnīs,  koč
máș tō naradzom. Tȳs gunș ir nu dīva radeits deļtō,
kab caur tū zámá dūtu augļus, a ļaudș kab turātu
veseleibu. Dazazȳnovámīs, ka tȳs gunș ir vajdzeigs,
leidza kai iudinș da dzeivis cȳlvākam.

Tod  varom  pazeiț  nu  kaidu  prȳčȳnu  paīt
aukȳs, zibsnis i pārkiuni.



Tai ir, ka kaida lela a tȳucș pīzapiļdäsīs ar
daudz̧  guná  elektrȳčna  i  ka  tȳucș  daviļkș  da  sevi
ūtru tȳuci, īkš kurōs mozōk irā tōs gunș, tūlaik nu
tȳucș  pōrīt  gunș  elektrȳčnīs  ar  saudeišonu  i  lelu
bolsu.  Pōrīšonu  gunș  nu  vīnȳs  tȳucș  da  ūtrȳs
saucom máș zibsnis, a bolsu saucom pārkiunș.

A,  ka  tȳucș  pīpiļdeitȳs  cīž  ar  guni
elektrȳčnu natōļ ir zámá, lelȳs dzierkstș gunș pōrīt
nu tȳuču iz zámis, tūlaik pārkiuni dasnādz vȳsaidu
lītu, kai to āku, kūku, akmiņu.

Pārkiuni i aukȳs cīž paleidz auglim zámis,
deļtō  vosora,  kurȳmā dauḑz  dzierdīs  pārkiuņu,  ir
vȳsod  augleiga,  tū  asom  poši  jau  na  ŗaizi
davīriejuši.

Dzierkstș elektrȳčnȳs, kreitamȳs iz kaidom
nibejș  lītom,  aba  pārkiunș  aizdadzȳnoj  ākȳs,
aizdadzȳnoj kūkus, sȳt da smiertș aba glušej ļaudș i
lūpus.

Ka apglušäja tikviņ cȳlvāku aba lūpu, vari jū
ratavōț tai:

Izrakț  dūbi  zámī,  īlikț  dūbī  cȳlvāku
apglušeitū  nu  pārkiuná,  vȳsu  cȳlvāku  apbärț  ar
plōnu aili  zámis,  bet  tai  kab jō mutá i  vaigs bȳ̄tu
augšōk zámis i naapbärț ar zámi, tai lai pabȳ̄ș lobu
stuņdi, vari jū atdzeivȳnōț.

Dudzineišona pārkiuná navādej nicik leidza
kai  bolss  nu  blisis,  Bet  nu  dudzineišonȳs  varom
pazeiț voi tōļ ir auka.

Ka nadreiž pec zibsnis dudzinej, to navā kō
beitīs aiztō, ka pārkiunș cȳtur jau tūŗaiz sȳt. Bet ka
tivleņ, ka zibsnis pazarōdäjäs, dudzinej aba ka ŗaizī
ar zibsni dudzinej, to klōt aba tá poš sȳt pārkiunș.

Navajaga  cīž  beitīs  pārkiuná  i  iz  sávkurȳs
dudzineišonȳs  treisäț  aiztō,  ka  nu  pīcdesmit
tȳukstūšu  nūmȳrušu  vīnu  var  skaitäț  nūsȳstu  nu
pārkiuná i tū vȳsucieškōk par sovu eistū vaini.

A,  ka nūsisș  kū pārkiunș,  navajag gōdōț  i
runōț,  ka  tei  ir  strōpá  dīva  iz  tō,  „kas  atsavāžäs
saprasț i pazeiț tīsu dīva?”

Ir tei zeimá, ka stuņdá smiertș jō atgōja. Ka
tȳs vīneiț tai trōpäjäs.

Ka dzeivova gūdeigi,  cnotliva, kai pīdaräja
dzeivōț katolikam i ka nūmȳra bez vainis eistȳn ir
laimeigs,  a,  ka  nūmȳra  bez  sōpis,  bez  cīsšonȳs,
smiertș taida nair strōpá, bet laska dīva.

Kab izasorgōtīs nu pārkiuná smiertș tai vajaga daräț.

1.  Ka  esi  teirumā  aba  celä  i  auka  ar
pārkiunim dreiž  pazaceļ,  nazaglobojīs  zam augsta
kūka aba zam augstȳs kaidȳs ākȳs aiztō, ka augsti
kūki i augsti  tūrni valk tȳuci i  pārkiuņus iz zámi.

Lobōk  samierkț  i  nu  tūs  stōväț  tōļ  atsastōț  par
sȳmtu iz plȳka sūlim.

Krȳumūs i mozā mežā vari globōtīs. A, ka
esi  iz  plȳka teiruma, tod vȳsulobōk atsaguļtīs  kur
zam  ežmalá,  bet  na  pi  lela  akminá  aiztō,  ka
akmiņūs cieški pārkiunș sȳt.

Ka jōsi raitu iz zȳrga aba brauksi vazumā, to
zȳrgus dasīņ kur da kaida moza kūka, a patș áj nu
tūs nūst  i  atsagulīs  iz  zámis par desmit  sūlim nu
zȳrgu.

Ka tȳucș ar pārkiunim väļ tōļ ir — vari dreiž
skrīț da solȳs. A, ka irā jau iz golvȳs — naskrīņ, bet
stōv iz vītȳs.

A vȳsuvairōk naskrīņ, ka viejș ir pretim.
2.  Laikā  auku  i  pārkiuņu  navajag  nikod

stōväț, ni sädäț pi sīnȳs, ni pi kamīna aba pi ceplá
(kur ir  ceplis  ar  kamīnu),  ni  pi  durovu,  bet  vȳdā
ustobȳs, a vȳsulobōk bȳ̄ț siņçōs.

3. Ka ustobā ir ceplis ar kamīnu, kai tikviņ
redzi auku, tivleņ vajaga jušku kamīna aizlikț, guni
apdzäsț  aiztō,  ka  dȳumi,  izejami  caur  kamīnu,
pārkiuņus valk da sevim.

Taipoš  navajag  prīškā  ceplá  caur  kamīnu
kiupȳnōț  ar  svieteitōm  zōļom  (kai  pi  jiusu  ir
īvesšona), vari kiupȳnōț vȳdā ustobȳs ar zōļom.

Vȳsu tū vajag  tūlaik daräț,  ka jau natōļ  ir
tȳucș ar pārkiunim.

Ap  tōlumu  tȳucș  tai  vari  zȳnōț:  ka  pec
zibsnis tivleņ pārkiunș, zeimá, ka jau tá ir klōt tȳucș
ar pārkiunim. Bet, ka pec zibsnis iz rūkȳs tovȳs vari
saskaitäț  desmit  sisšonȳs  dzeislā  (puļss),  navā  kō
beitīs aiztō, ka väļ tȳucș, nu kurȳs izīț zibsnis, ir par
lobȳs pușjiudzis.

Kab  ākȳs  i  budȳnkȳs  izsorgōț  nu  gunș
pārkiuná, kungi i bogoti ļaudș tai dora:

Iz poša viersuma jumta sovu palacu aba iz
bazneicom stota gobolu dzeļža garu div aršȳnus, a
rasnumā kai lels piersts rūkȳs. Stota dzeļzi iz jumta
iz svȳna blákȳs. Viersejū golu dzeļža tai osu padora
kai  odota i  ar zaltu pavalk.  Dzeļzș vajag kab bȳ̄tu
augstōks  nakai  kamīni.  Nu  molȳs  dzeļža  ir
dataiseitȳs vāzȳs (łancuch) taipoš dzeļža. Vāza ir pa
jumtu nūlaista da pošȳs zámis i īlaista okā iudinī.

Laikā auku i pārkiuņu nu tȳucș, bȳ̄damȳs iz
noma, kur taids dzeļzș ir pastateits, pārkiuni vȳsod
sper  dzeļzī,  bet  nikō  navādej  aiztō,  ka  gunș
elektrȳčnīs pa vāzom nūtak da okȳs iudinī.

Itū  sposobu  izgōdova  i  parōdäja  fiziks
Beniamins Franklin. Pȳrmōk jō nikas ni zȳnova, ni
ticäja  tam,  ka  ir  sposobs,  caur  kurū  var  ratavōț
nomu nu pārkiuná aizdadzȳnōšonȳs.

Dzeļzș saucās konduktors elektrȳčnīs.



(a) Jiuș zemnīki navarit pataisäț taidu lītu.
Bet  tȳs  rōda,  ka gudrī  ļaudș i  mōceitī
saprota, nu kō pārkiunș i zibinș teik. I
tȳs,  kū  as  jums  stōstieju,  irā  tīsa
prauda.

Deļ biedeigu zemnīku, kab izsorgōț ākȳs nu
gunș pārkiuná, ir taidi sposobi izgōdōti i parōdeiti.

Vȳsulobōk  ir  par  pīcpadsmit  sūlim  nu
ustobȳs i  nu cȳtu nomu pasādȳnōț  kaidus kūkus,
kurī ka izaugș i bȳ̄ș augsti, ratavoj i sorg nomus nu
gunș pārkiuná leidza kai dzeļzș, ap kurū jums tagad
runovu, kurū kungi stota iz sovim palacim.

Zȳnova ap tū mȳ̄su tāvi i  protāvi  aiztō,  ka
statäja i audzäja kūkus pa solom, kai radzom tagad
väļ pa vacōm solom augstus ūzulus i lelȳs līpȳs.

Deļtō že vajaga vuicäț bārnus, kab augamus
kūkus  pa  solom  napūsteitu,  zorus  nalauzeitu  i
naplāstu nu ōdȳs.

Aiztō, ka kūki augami pa solom na tikviņ ir
par skaistumu solȳs, na tikviņ dūd pakriesli korstā
laikā, bet glōb nu gunș pārkiuná. I laikā pažāra ir
cīž  paleidzeigi  aiztō,  ka  nazvolej  vairȳnōtīs
pažāram.

Bārnus, kurī caur sovvali i trokōšonu pūstej
i  lauž  kūkus,  vajag  labi  i  smogi  strōpäț.  Godni  ir
groznȳs strōpis aiztō, ka lelu krȳudu dora na tikviņ
tagad dzeivōjamim, bet i nōkušai ciltái laužu, tȳs ir,
sovim bārnim i inukim. Deļ izaudzeišonȳs kūka gon
gara vajaga laika.

GOBOLS 30.

Kai zemnīkim vajaga daräț laikā vaidu? Kai vajag daräț,
ka ar kū barās, tīsojās?

Ka mȳ̄su zámī laiks nu laika kas tōļōk lobōk
bȳ̄ș, varom tū zȳnōț nu vaidu. Vaidi mȳ̄su zámī da
šō laika beja reši. Otkon cȳtaižōki tagad pavȳsam ir
vaidi nakai seņōk beja.

Ka īsōkș kas runōț aba ka trōpōs kur skaitäț
apraksteišonu  senejū  vaidu  īkš  mȳ̄su  zámis  ar
tatarȳm,  krīvim i  švedim,  to  moti  iz  golvȳs  celäs
augši  nu  bailis.  Tūlaik  īnaidnīks  biedeigam
zemnīkam  vȳsu  grōbá,  kū  jȳs  tikviņ  turäja,  jämá
sīvu, jämá ḿaitȳs, vádá da sovȳs zámis i tur jōs pa
tiergim  pōrdavova  kai  lūpus  kaidus,  a  bārnus
mozus  iz  vītȳs  tápaț  kōvá.  Vȳsȳs  solȳs  tai
dadzȳnova, kab i zeimis tūs nabȳ̄tu.

Tūlaik cieški augleigī teirumi pōrzamejäs iz
tuksnešim, ļaudș bāga da mežim. Mīškōni solu —
cȳti mȳra nu vaidu, nu zūbȳna, nu gunș īnaidnīku,
a cȳti vairōk nu boda.

Vȳsod pec vaidu miera slimeibȳs mierdäja
tȳukstūšus ļaudș tai, ka na ŗaizi tukšā pavȳsam bez
nivīna dzeivōtōja palȳka mola kaida zámis.

Pec tō vītā, kurȳmā nazkod beja lobi dōrzi,
auga  dodži,  ierškeiži  i  pūstȳs  zōlis,  a  iz  záḿom
orojamom  nu ļaudim aplaistom  i  pamastom vieji
nu tōlīnis atnásá vȳsaidȳs sāklȳs vȳsaidu kūku. I tī
poši teirumi, kurī pȳrmōk beja apklōti ar rudzim,
mīžim, kvīšim i ar cȳtom labeibom, päčōk iz vinim
auga prīdis, apsis, áglis, ūzulȳ i cȳti dauḑz kūki.

Deļtō radzom máș cieški tagad pa lelȳ̄m cīž
i vacīm mežim zeimis ežmaļu i vogu.

Tagad,  ka  storp  kienenim  ir  vaidi,  to
pavȳsam  nataidi  kai  seņōk  beja.  Tīsa,  ka  i  tagad
karaveiri laikā vaidu dauḑz dora škoḑu zemnīkam,
bet  tōs  škodis  nikai  navar  sazaleidzȳnōtīs  ar
škoḑom  senejū  laiku.  Tagad zemnīks  mozōk rádz̧
bādȳs i škodis nu karaveira īnaidnīku nakai seņōk
nu karaveirim sovȳs kienistis.

Kab tikviņ zemnīks mōcātu apzaītīs gudri i
prōteigi  ar  karaveiru,  kab  olkonam  i  apslōbušam
karaveiram  dūț  tū,  kū tur  i  kū var  dūț,  tūlaik  na
tikviņ  var  bȳ̄ț  īkš  mīruma,  bet  nu  prȳčȳnȳs
dōrguma maizis i cȳta iedīná, var väļ turäț pažȳtku,

Vīns  saiminīks  nu  karaveirim
izaslūžeijušīm  taidu  dává  pavuiceišonu  sovim
bārnim.

Bārni  muni  mīlȳ̄!  Jiuș  tagad  väļ  ejit  iz
pasauli, a as napar ilgu laiku atrasšu atsapȳušonu
grobā! Nu tō monta i lobuma, kurū as jums pamatu,



navaräsit vȳsi pōrzaborōț aiztō, ka dauḑz jiuș ir pi
mani.

Tu Aleksandrs esi auguma lelōka par cȳtim
i esi  stȳprōks nakai tovi brōli,  maņ ráḑzīs,  ka táv
vajaga karā slūžäț i tu Jezupeņ taipoš, ka pabeigsi
školȳs, par karaveiru bȳ̄si.

Slūžejit  ticeigi  sovai  kienistái,  sovai  Tāvu-
dzeivái  (Ojczȳzna)!  Deļ  tōs  lobuma  ašná  sova  i
dzeivis  sovȳs  nažālojit!  Ka  īnaidnīks  īș  rūbežōs
mȳ̄su  zámis,  ka  kaimineigs  kaids  kienenš
pazakārdȳnōș atjimț  mȳ̄su zámi,  mums zam sova
spōrna i rendeišonȳs aizjimț aba mums izdzeiț nu
mȳ̄su  eistiegȳs  zámis,  tūlaik  pādejōs  laseitis  ašná
sova nažālojit ratavōdami sovu zámi.

Lai  dīvs  jius  sorgoj  nu  tō,  kab  svešam
kienenám īnaidnīku zámis kod slūžeitumit! Lȳudzu
jums nadorit tō!

Tu Odums i tu Jōneiț, ka bȳ̄sit kod poši par
saiminīkim i ka padzierdäsit, ka ir vaidi sovā zámī,
steidzitäs  dreiž  aizsäț  teirumus,  sādȳnojit  dauḑz
guļbu i  cȳtȳs  zámis  saknis,  kab turātumit  kū äsț.
Rudzus  i  vosorōju  var  dreiž  saganäț  i  izmeidäț
karaveiri, bet guļbȳs i zámis saknis natai dreiž var
izjimț, sameidäț i saganäț. Sīnu i cȳsȳs pagrīzit ar
izkapțom  smolki  iz  sečkȳs  (kai  zȳnot)  aiztō,  ka
sečkȳs  navaräs  karaveirs  pajimț  i  mozōk  vajaga
vītȳs  deļ  salikšonȳs  i  paglobōšonȳs  tōs.  Aiz  laika
pazastaravojitäs galis i pasōlejit tū, kab bȳ̄tu i pošim
kū äsț i paborōț karaveirus cik vareibȳs jiusu.

Ka  atīș  da  ustobȳs  jiusu  karaveiri  iz
kvateris,  voi  vini  bȳ̄ș  sovi,  voi  nu kara īnaidnīku,
nazaveritäs iz  jīm ar greizom acim, pījamit jūs ar
lobim vōrdim kai sovus draugus i prȳjateļus, dūdit
jīm  ar  okōtu  kū  varit  dūț.  A,  ka  storp  vinim  bȳ̄ș
slȳmi aba kaleki, dūdit vinim paleigu cik vareibȳs
jiusu, dorit ap vinim staravōšonu, a rádzäsit, ka nu
īnaidnīku  bȳ̄ș  par  draugim  jiusu  i  nadaräs  jums
nikaidȳs krȳudȳs i škodis. Gōdojit ap tū, ka i vini ir
katoliki,  ir  ļaudș  kristeiti,  ir  mȳ̄su  tȳvōkī  i  vini
biedeigī dauḑz cītá i cīš bādu i vōrgu! Vini ir jiusu
brōli aiztō, ka vȳsuvairōk irā nu statis zemnīku!

Asot vakteigi i sorgitäs nu bez vajdzeigȳs ar
vinim runȳs.

A  vȳsuvairōk  prosu,  lȳudzu  i  pīsoku  zam
blogoslaveibȳs tāviskȳs! Lai dīvs sorgoj jums nu tō!
Nikod  nazajemitäs  ni  sovim,  ni  īnaidnīku
karaveirim bȳ̄ț par špīgim!

I tōļōk vecinș runova tai:
Vīnu ŗaizi laikā vaidu beju as pi saiminīka

par  četrapadsmit  dīnom  iz  kvateris.  Dzeivova
saiminīks gon labi. Bejom máș obadiv lobi. As jam
nikod  naatsavāžiejūs  padaräț  kaidȳs  krȳudȳs.
Dzeivovam  labi.  Beju  kai  gosts.  Beja  pi  jō  ḿaita

skaista i jau dȳkta ḿaita. As jam apstōstieju ap sevi
vȳsu. ka muns tāvs väļ dzeivoj, ka dzeivoj iz sovȳs
zámis,  ka  asmu nu mīškōņu,  ka  napar  ilgu  laiku
izaslūžeišūs,  ka  pajimšu  munu  dali  i  dzeivōšu  iz
zámis.

Pavieläja jȳs maņ atdūț sovu ḿaitu par sīvu,
kai tikviņ bȳ̄ș mīrs i bȳ̄šu atlaists nu karaveireibȳs.

Ka  jau  vajdzäja  maņ  īț  tōļōk  ar  karu  i
izaškiertīs ar jū, paraudovam obi aiztō, ka vīns ūtru
mīļovam.

Par div nedelis pec tō karaveiri mȳ̄su kara
huzarȳ sagiva špīgu. Breinojitäs bārni! Kas ža beja
tȳs  špīgs?  Oto,  muns  gūdeigs  i  pazeistams
saiminīks!

Nalaimeigs!  Pazaprogoräjäs  iz  naudȳs,
gribäja škodis padareitȳs caur vaidim atleidzȳnōț i
pazajämäs  īnaidnīkim  parōdäț,  kur  máș  stōvom,
izšpīgavōț mums, kaiba to apraudzeidams mani.

Iz  celim stōvādams prasieju  jenerala,  kab
jam  atlaistu  i  dāravōtu  dzeivi,  nicik  moz
napaleidzäja muna praseišona i tivleņ jū pakōra iz
kōrtivis.

Ḿaitu  jō,  ka  naatsagrīzäs  tāvs,  podrunova
vīns karaveirs mȳ̄su nu ulanu, nūvádá jū ar sevi i
apmōnäja...

Lai  tei  nūtikšonā  bȳ̄ș  jums  par
pavuiceišonu!  Nazaprogoroitäs  nikod  iz  naudȳs!
Naškodejit  nikod karaveirim nu īnaidnīku kara ni
redzejim, ni ar sposobim naradzamim.

Par taidim dorbim vīna vaineiga cieški teik
vȳsa sola sadadzȳnōta i vȳsi ļaudș solȳs izkauti da
smiertș.

Viersinīkus  sovus  klausot,  kū  pīsoka  —
vajaga  izpiļdäț.  Karaveirim  biedeigīm  dūdit,  kū
tikviņ varit dūț.

Taidȳs dává pavuiceišonȳs vacīs tāvs sovim
bārnim.

Tȳs  ža  patș  tāvs  vīnu  ŗaizi  īsōcá  runōț  ar
sovim  bārnim,  ap  vȳsaidom  varamom  nūtikț
bōršonom i namīreibom. Runova tai:

Tīsa  caur  vaidim  daudz̧  gaist  saiminīku
zemnīku,  bet  vairōk  jūs  gaist  caur  bōrḿom,
namīreibom  i  tīsōšonom,  Oh!  Dīvs  muns!  Rádz̧īs
maņ,  tu  Jākobeņ  (tá  atsagrīzäs  da  vīnam  sovam
dālam),  táv  Jākobeņ bȳ̄ș  taids gols,  ka  vȳsod bȳ̄si
taids uports, kai tevi da šam laikam redzieju!

Bet pasokot maņ bārni, kai jums ráḑzīs, deļ
kaida gola ļaudș borōs i tīsojās vīns ar ūtru?

Jākobs atsacäja: Deļtō, kab iz sova pastatäț,
deļtō, kab cȳtam napazadūtīs.

Tāvs:  Jau  as  seņ  dazagōdovūs,  ka  tu
bōrtnīks tai atsaceisi. A voi že tu nazȳni ap tū, ka
tovs  dzádzka  Mōrtinš  tīsōdamīs  ar  kungu,  koč  iz



sova pastatäja, bet pavȳsam izgaisa i nūgōja ar kuli i
viezdeni.

Kurīs  že  tod  nu  jums  bārni  lobōk  maņ
atsacäs?

Tumašs:  As  gōdoju  —  bōrtīs  tūlaik  tikviņ
var,  kab  nazvoläț  sevi  krȳudäț  aba  kab  atmekläț
nataisneigi sáv izplāstu lobumu.

Tāvs: Labi! Tai eistȳn ir: dīvs mums radäja
nadeļtō kab máș bȳ̄tumim kai plieseigi zvieri. Dīvs
patș  naīráḑz  bōrtnōkus  i  namīreigus  ļaudș.
Mōceibȳs  jō  svātȳs  īkš  svātōm  grōmotom
paraksteitȳs  vuica  mums,  kab  máș  vīns  ūtru
mīļūtumim  kai  tȳvōkūs  sovus  i  kab  mīļūtumim
cȳtus  kai  sevi  pošus.  Deļtō  vaineigi  asom  dzeivōț
storp  sevim  mīreigi  i  sadereigi,  i  vīns  ūtram  īkš
nalaimeibȳs bȳ̄ț par paleigu.

Ka  kaids  ļauneigs  cȳlvāks  podariejs  táv
kaidu  škodi  aba  vaini,  vȳsupȳrmōk  mekláj
nūtikšonȳs,  kab  ar  jū  parunōț  draudziski  parōdäț
jam ar lobim vōrdim jō nataisneibu. A, ka runa nikō
napaleidzäs,  tūlaik  vari  mekläț  taisneibȳs  pi
viersinīku.

Bet  ka  kas  táv  grȳb  atjimț  veseleibu  aba
dzeivi,  īkš  taidȳs  nūtikšonȳs  dīvs  i  īstōdiejums
pasauleigs zvolej sevi ratavōț ar vȳsu spāku.

Bet,  kur  navā  tōs  nalaimis,  īkš  taidȳs
nūtikšonȳs  pīsoku  as  jums  bierneni  zam
blogoslaveibȳs tāviskȳs nadorit nikod poši pa valái
sovai  atrībšonȳs  aiztō,  ka  tȳs  pīdar  tikviņ
viersinīkim.

Ūtru jums dūmu taidu pavuiceišonu.
Ka  vainá  táv  padareita  nair  taida,  ka

kasdīnȳs nu jōs vairōk dorōs škodis, pagaidäț vajaga
kaidu eisu laiceni,  koleidz nūīsit  iz  tīsȳs, lai  pōrīț
pȳrmīs korstums i pȳrmō dusmá.

Muns tāvs, a jiusu vacīs tāvs tai runova:
Ka  uvāžej  sevi  bȳ̄ț  nūkrȳudeitu,  pavaicoj

kaimiņu: voi irā tȳs eistums, kū táv ļaudș runova?
Voi eistȳn jȳs tū padaräja? Vajag pīminäț ka cieški
ļaudș ar pļotkom savad cȳtus bōrmī. A, ka i eistȳn
padaräja  škodi,  pagōdoj,  varbȳ̄ț  ka  padaräja
nagribādams  nu  táv  nazȳnoma  īmeslá  (z
okoliczności), a na nu eistȳs gribeišonȳs vādäț táv.
Trōpōs  cieški  taidȳs  nūtikšonȳs,  ka  vīns  vōrds
izrunōts cȳtaižōka gōdōšona, a ļaudș tū vōrdu jem i
tīsoj pavȳsam cȳtaižōk.

Treša muna pōrsorgōšona ir taida: koleidz
nūīsi  da  viersinīkim  ar  tīsu  iz  tova  īnaidnīka,
pȳrmōk  pagōdoj  labi,  pavaicoj  gudru  laužu:  voi
apvainōšona jō ir taisneiga, voi nā! I ka izatīsōsi tai,
ka jȳs par vaineigū palikș, kas nu tō bȳ̄ș i kaidu nu
tō  tureisi  lobumu  i  pažȳtku!  Paskaiț  cik  táv  izīș
naudȳs i cȳta kō! Cik táv vajdzäs pōrjōț ceļu? Paskaiț

namīreibu, vajdzeibu iz gara laika aplaisț sātu! Ka
tai pagōdōsi, tūlaik patș tīsoj, voi lobōk tīsōtīs, voi
nā. Aiztō, ka kas nu diveju lītu lobōkȳs naizlosa, tȳs
glups ir.

Vajag  vȳsod  pīminäț  iz  pavinnostis
katoliskȳs, kuru máș kasdīnȳs īkš pōtorim skaitom:
„Atlaiḑ  mums  mȳ̄su  vainis,  kai  i  máș  atlaižom
sovim porōdnīkim.” Saucomäs máș par katolikim, a
cieški slȳktōk dorom nakai pogōni.

Deļ  sávkura  cȳlvāka  loba  slavá  ir
vȳsudōrgōka līta. A kai že máș iz lobȳs slavis varom
aizpeļnäț?  Oto  tai:  kab  īkš  sávkurȳs  nūtikšonȳs
gudri i taisneigi dareitumim.

Ka  kas  tevi  īkš  sirdș  i  dusmis  bȳ̄dams
salomōș  ar  kaidim  nagūdeigim  vōrdim,  vōrdi,  ka
nagūdeigi i ļauneigi, iz jō nagūda i naslavis pakreit,
a na iz tovȳs, aiztō, ka jȳs tū dora bezprōteigi i bez
apzagōdōšonȳs, a na tu.

A,  ka  atpakaļ  jū  taipaț  lomōsi,  tūlaik  i  tu
sevi kiezáj i naslavȳnoj.

Ka kaida bōrmá pazaceļ ap vīnu kaidu lītu,
ka vīns i ūtrīs runoj: „Tei līta da mani pīdar.” Tūlaik
vajaga  prasäț  pavuiceišonȳs  nu  prōteigu  i  gudru
laužu:  voi  taisneigi  táv  daīt  tei  līta,  kurū tu grȳbi
turäț. I voi vari tū iztīsōț sáv pi tīsȳs viersinīku? Ka
pazeisi ka nataisneigi grȳbi tū lītu apvaļdäț, līç vali,
nazabarīs i nazatīsojīs.

A ka nu tovȳs pusis ir taisneiba, tod vajaga
táv cik vareibȳs sovam pretinīkam ar draudziskim
vōrdim parunōț ap lītu, ap kurū bōrmá īt. Vajag jam
mīreigi  runōț,  kab  jȳs  pamekleitu  kaida  gudra
cȳlvāka i jō pavaicōtu, kas ir vaineigs.

Väļ vīnu ŗaizi  soku jums, a vȳsuvairōk táv
Jākobeņ!  Pīminit  vȳsod  iz  taisneigȳs  pīrunȳs:
„Lobōk  mīrs  īkš  boda  i  iz  sausōs  maizis,  nakai
bōrmá īkš montom i bogoteibom.”

Cȳti ir tai ļauneigi i bezdīveigi i ļaudș, kurī
nikod i nikai nagrȳb atlaisț vaiņu sovam tȳvōkam.
Taidi  ļaudș  namekláj  taisneibȳs  pi  viersinīku,
naklausa pavuiceišonȳs i pōrsorgōšonȳs gudru aba
vacu ļaužu.  Bet  jūs dväselá  sirdeiga vȳsod meklej
sposobus  da  atrībšonȳs  i  padareišonȳs  kaidȳs
krȳudȳs  i  škodis.  Leidzoni  vīni  ir  plieseigam
vȳlkam, kurīs varādams pīseitȳnōț sovu olkoneibu
ar vīnu vušku, ka īskrīn dīndōrzā aba klāvā vȳsȳs
vuškȳs grīž i mierdej.

Ļauneigi ir ļaudș, kurī par mozu vaini par
vīnu  vōrdu  nu  dreizuma  izrunōtu,  tivleņ  īkreit
dusmī i pavielej atrībšonu saceidami:

Ho! Pagaiḑ! Pīmineisi ilgi tu mani! Pažālōș
jȳs tō! Naatlaisšu jam i mȳužam, etc. etc.

Taidȳs  i  tōm  leidzonȳs  ir  cieški
pavieleišonȳs atrībeigȳs ļauneigu ļaužu.



Bet  vaicōju  as  tevi  sirdeigs  i  ļauneigs
cȳlvāks pȳrmōk kai katoliku:  „Voi pazeisti  tū i  voi
pīmini iz bausleibȳs dīva: Mīļoj tovu tȳvōkū kai sevi
pošu.”

Voi  že  tu  izpiļdáj  tū  bausleibu,  ka  dori
cȳtam ļaunumu? Kai že vari gribäț kab tevi mīļōtu
tovs  tȳvōks,  kab tevi  ratavōtu i  glōbtu,  ka  tu  jam
grȳbi  izpläsț  lītȳs,  kurȳs  jȳs  aizpeļnäja ar  svīdrim
vaigā  sovā?  Voi  že  zȳni  ūtrū  bausleibu  dīva  i
pīsceišonu pošȳs pīradineibȳs: „Kas táv ir na labi,
cȳtam nador tō!”

Nalabi,  najauki  táv,  ka  kas  sapļauș  tovu
pļovu,  ka  kas  aizpļauș  tovu  šņūri  aba  ka  kas  ar
lūpim saganäs tovu teirumu? A kō deļ že cȳtam tai
dori?

Daudz̧  ir  taidu  ļaužu,  kurī  nu dusmis,  nu
lelȳs  sirdș  nameklej  taisneibȳs  pi  viersinīku,  bet
poši  dora  atrībšonȳs  ar  vȳsaidim  nagūdeigim
sposobim,  staravojās  davásț  da  biedeibȳs,
atsasmelej  iz  nūkaušonȳs  aba  iz  sadadzȳnōšonȳs
sātȳs i āku sova īnaidnīka!

Bet  kaids  ir  gols  tam?  Pīseitȳnōsi  tovu
ļauneigū sirdi. Kai že gōdoj voi ilgi bȳ̄si prīceigs?

Pavȳsam nailgi! Aiztō že tȳmā pošā šaļtenī
namīrums īsōkș grausț tovu samani! Pret sevi pošu
kauneisīs tova dorba! Gribeisi aizamiersț ap sovim
ļauneigīm dorbim! Bet naprauda: namīrs vȳsur pec
tevi pakaļ staigōș! Nanūbiegsi nu tō. Atīș i tȳs laiks
ka  grȳbātim  vȳsu  atleidzȳnōț  vȳsu  pascäț  i  škodi
atgrīzț. Bet varbȳ̄ț, ka jau bȳ̄ș vālȳ, bo stuņdá strōpis
atgōja.

Mekleisi  īprīcȳnōšonȳs  īkš  ticeibȳs,  bet
varbȳ̄ț ka i tur naatrassi prīcȳs i atlaisšonȳs aiztō, ka
svāta  ticeiba  tai  runoj:  „Atdūḑ  kū  vaineigs  esi!
Pōrproș tūs, kurūs nūkrȳudieji”, a tá varbȳ̄ț jau eiss
pavȳsam laiks!

Tūlaik pazeisi gaiši ka: „Bāda i nalaimá tam
cȳlvākam, kurīs naklausa bausleibu dīva, bazneicȳs
svātȳs i bolsa prōta.”

Pagōdoj otkon, voi lela táv bȳ̄ș prīca, ka tu
dapiļdeisi atrībšonȳs? Tūlaik tikviņ ir eista prīca, ka
máș sovus dorbus varom cȳtim pōrstōstäț. A tu že
sirdeigs  cȳlvāks,  voi  vareisi  nastōstäț  kam dorbus
atrībšonȳs, slapkaveibȳs aba sadadzȳnōšonȳs cȳta?
Nazalīleisīs,  bet  sliepsīs  ar  viņom,  cik  tovȳs
vareibȳs!

Pīmiņ i ap tū, ka na tikviņ dīvs zȳna tovus
slȳkt-dorbus, bet i pret ļaudim nikod napasliepsi —
vālōk  voi  dreižōk  zȳnōș  tovu  atrībšonu,  tovu
slapkauneibu aba sadadzȳnōšonu cȳta!

Pīminit  bārni  vȳsod  ap  praudu
naapmōneigu,  ka  dīvs  vȳsod  ir  par  globōtōju  i
īprīcȳnōtōju  atraitņu,  bōriņu  i  navaineigi

nūkrȳudeitu!  Navaineigs  cȳlvāks  nu  tevi
nūkrȳudeits,  voi  vālōk,  voi  dreižōk,  a  vȳs  apturäs
moksu nu dīva. Navaineiga tei upera, kurai tu esi
sadadzȳnovș ākȳs i nomus, voi dreižōk, voi vālōk ar
paleigu  dīva  i  lobu  laužu  atsabudavōsīs,  daīș  da
pirmejōs dzeivis!

Bet  tu,  nalaiminīks,  nikod  naatmekleisi
mīruma samanī tovā (kotrȳs mīrums, ir eista prīca i
laimá ļaužu). Sōpá apjimș tovu sirdi, bet sōpá bȳ̄ș
deļ tevi bezaugleiga i kaļtiņ izkaļtäs tevi.

Dīvs  taisneigs  nūstrōpäs  tevi  par  tovȳs
vainis i ļaunumu. Sāta tova pūstäsīs, natureisi augli
nu prācȳs tovu rūku. Vȳsur táv nazavássīs ,vȳs kai
nu rūku krisș. Atīsi iz pādejū i nalaimeigū golu!

Soku jums väļ vīnu ŗaizi: Bārni muni mīlȳ̄,
prosu  jums  i  aizložu  jums  deļ  dīva  (zaklinam)!
Nadorot nikod atrībšonȳs sovam tȳvōkam!

Päčōk  atsagrīzäs  vecinș  da  sova  dāla
Stonslava  i  runova:  Tu,  Stonslaveņ  muns  mīlȳ̄s
bārns,  tur  prōtā  i  īliç  pīmineišonā  tovā  vȳsus
vōrdus,  kurūs  as  tagad  runovu!  Beistūs,  kab  tu
nabȳ̄tu  atrībeigs.  Dūmu  táv  munu  tāvisku
pavuiceišonu. Naasi dreizs īkš dusmis i sirdș tovȳs.
Esi  mīlsirdeigs!  Atlaiḑ  sovim  tȳvōkīm  vainis  sáv
padareitȳs. A dīvs táv blogoslaväs!

Tá  vȳsi  bārni  atsamátäs  iz  celim,  a  tāvs
vȳsus  blogoslaväja!  Eistȳn  i  dīvs  jūs  tȳmā  šaļtenī
blogoslaväja aiztō, ka blogoslaveiba tāva aba mōtis
deļ bārnu ir leidza kai blogoslaveiba poša dīva.

Taidȳs beja pavuiceišonȳs i pōrsorgošonȳs,
kurȳs, stōvādams jau pavȳsam pi groba, dává sovim
bārnim. Napar ilgu laiku nūmȳra.  Bārni  pavieläja
jam svieteigi izpiļdäț pavuiceišonȳs i pīminäț vȳsod
ap tōm, kab aizpeļnäț iz blogoslaveibȳs dīva.

I patīšȳ daturäja pavieleišonȳs tāvam dūtȳs.
Dzeivova  gūdeigi,  dīvs  vinim  blogoslaväja  i  beja
laimeigi.

Gols.



REJESTRYS.

Aba lopu rōdeitōjs.

Kur kurā lopā i kas ir paraksteits.
———

PRET - ĪSŌKUMS. Kō vajag da tam, kab zemnīki varātu 
jauki, vasalȳ i prīceigi dzeivōț?

GOBOLS 1. Kai var samaitōtūs grȳudus labeibȳs paprōväț 
tai, kab nu tūs cápț maizi lobu i navādeidamu 
veseleibai?

GOBOLS 2. Kū vajag daräț kab maizá bȳ̄tu loba i kab labi 
izacaptūs?

GOBOLS 3. Ap guļbom.
GOBOLS 4. Kai vajag globōț saknis dōrzu?
GOBOLS 5. Ap dōrzim kūku augleigu i ap tūs pažȳtkim.
GOBOLS 6. Ap vȳsaidu gali deļ iesšonȳs.
GOBOLS 7. Ap iudini deļ dzeršonȳs i deļ vōreišonȳs 

iedīná
GOBOLS 8. Kai taisäț olu?
GOBOLS 9. Ap brandiveinu, ap tō lobumu i slȳktumu.
GOBOLS 10. Ap pōreigu iesšonu i dzeršonu.
GOBOLS 11. Ap etiki i ap tō lobumim.
GOBOLS 12. Ap dräbjom.
GOBOLS 13. Kaidȳs ir pavinnostis lobȳs saimineicȳs tai, 

kab jōs saimá bȳ̄tu aptārpta, paborōta labi i nu 
slimeibu izglobōta.

GOBOLS 14. Kai pi slȳktȳs natikleicȳs i mozprōteigȳs 
saimineicȳs vȳss gaist i propulst.

GOBOLS 15. Kai saiminīkam vajag rendäț sātu i saimi 
sovu?

GOBOLS 16. Ap iedīni.
GOBOLS 17. Kai ratavōț tūs ļaudș, kuri ir sasoluši nu soltuma.
GOBOLS 18. Pavuiceišona kai ratavōț nūsleikušūs.
GOBOLS 19. Kai ratavōț tūs, kuri apreibst nu garainis aba 

čāda tai, ka palīk kaiba nadzeivi.
GOBOLS 20. Kai ratavōț aizdōveitūs aba tūs, kurī sevi 

pošus pazakarinej.
GOBOLS 21. Kai lečäț ciertumus (rānȳs) i cȳtȳs vȳsaidȳs 

sōpis, paejamȳs nu sazasisšonȳs
GOBOLS 22. Pavuiceišonȳs kai vajag lečätīs, ka īkūž kū 

lels raibīs tōrps (gadzina), škierzlots, bitș i cȳtaids 
kaids tōrps.

GOBOLS 23. Kai vajag ratavōtīs pošam i cȳtu ratavōț, ka 
cȳlvāku īkūž trokīs sunș.

GOBOLS 24. Pastōsteišona ap blienim, naktș-baideklim, 
lītūnim, varažbitim, dīvredžim, šaptunim, 
čȳganim, vengrȳm i cȳtim mōneitōjim.

GOBOLS 25. Pavuiceišona, kū i kai vajaga daräț laikā 
slimeibȳs.

GOBOLS 26. Kai vajaga daräț pec slimeibȳs, ka jau 
sliminīks īsōkș veseļōtīs.

GOBOLS 27. Pōrsorgōšonȳs, kai vajag apzaītīs ar guni.
GOBOLS 28. Kai vajaga ratavōtīs laikā pažāra.
GOBOLS 29. Pastōsteišona ap pārkiunim, zibšnim, 

aukom i lelȳm viejim, i kai vajaga daräț laikā tūs.
GOBOLS 30. Kai zemnīkim vajaga daräț laikā vaidu? Kai 

vajag daräț ka ar kū barās, tīsojās?

Lai bȳ̄ș gūds dīvam, pažȳtkȳs brōlám latvīšam.


